
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 45 
 

ᓇᒡᒐᔾᔭᐅ, ᑎᓯᐱᕆ 4, 2006 
 

ᖁᑉᐱᕐᓂᓖᑦ 2715ᒥᑦ 2790ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᑎᓯᐱᕆ 4, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᑕᐹᖅᔪᒃ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᑐᐃᓐᓇᐃᑦ. ᐱᒋᐊᖅᑳᖏᓐᓂᑎᓐᓂ 
ᓂᕆᖃᑎᒋᖅᑲᐅᔭᑯᓗᒐ ᒥᐊᓕ, ᓱᕈᓯᕋᓛᑯᓗᒃ ᑕᑯᓐᓇᓂᖅᑲᑦ ᑕᕝᕙᐅᕗᑏᖅᑲᕋ.  
 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒐᕙᒪᒃᑯᓐᓄᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 152 - 2(3): ᐃᓚᒻᒪᖅᓴᐃᓂᖅ ᐊᒻᒪ ᐱᓕᕆᑦᑎᐊᕐᓂᖅ ᓄᓇᕘᒥ ᓄᓇᓕᓐᓂ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᓄᓇᓕᓐᓂ ᐱᕙᓪᓕᐊᓂᖏᓐᓄᑦ ᐃᓕᓐᓂᐊᕐᓂᕐᒧᑦ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᑦ̀ᑏ, ᓄᓇᕗᒻᒥ 
ᑲᑐᔾᔨᖃᑎᒌᖏᑦ ᐊᓪᓚᒃᑎᖏᑦ ᓴᖅᑮᓚᐅᖅᓯᒪᒻᒪᑕ ᐃᓕᓐᓂᐊᕐᕋᔅᓴᐅᖃᑦᑕᓂᐊᖅᑐᓄᑦ ᕖᕗᐊᕆ 2003, 2000 
ᐅᖓᑖᓃᑦᑐᑦ ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᓕᖅᑐᑦ ᑖᒃᑯᓇᓐᖓᑦ ᑲᑐᔾᔨᖃᑎᒌᓂᑦ. 
 
ᑖᒃᑯᐊ ᐊᒃᓱᕈᕈᑕᐅᒐᓱᐊᖅᑐᑦ ᑲᑎᒪᔨᓂᒃ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᐅᔪᓂᒃ ᐃᖅᑲᓇᐃᔭᖅᑎᓄᑦ 
ᑮᓇᐅᔭᑎᒍᑦ ᐃᑲᔪᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᐃᒫᒃ ᖃᐅᔨᔭᔅᓴᑦᑎᐊᕙᐅᔪᒥᒃ ᐱᔪᓐᓇᕐᓂᖃᖃᑦᑕᓕᕐᖓᑕ 
ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ.  
 
ᐊᕐᕌᒍᑕᒫᑦ ᐊᒻᒪᓗ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᑲᑐᔾᔨᖃᑎᒌᑦ ᓴᖅᑭᔮᖅᑎᑦᑎᔪᑦ ᐅᓂᒃᑳᖑᔪᒥᒃ 
ᖃᓄᐃᓕᕚᓪᓕᖅᓯᒪᓕᕐᒪᖔᑕ. ᐅᖃᐅᓯᖃᖅᓯᒪᔪᑦ ᐅᓂᒃᑳᖅ ᖃᓄᐃᓕᐅᖃᑦᑕᕐᓂᖏᓐᓂᒃ 50-ᖑᔪᓂᒃ 
ᑮᓇᐅᔭᓕᕆᓂᕐᒥᒃ ᐊᒻᒪᓗ ᖃᓄᑎᒋ ᑮᓇᐅᔭᓂᒃ ᓴᖅᑮᕙᒻᒪᖔᑕ ᐱᓐᖑᐊᖅᑐᓕᕆᓂᕐᒃᒧᑦ. 

ᐅᖃᖅᑏ, ᑕᑯᕙᓪᓕᐊᓕᖅᑐᒍᑦ ᐱᐅᓯᕚᓪᓕᕈᑕᐅᔪᓂᒃ ᐱᓗᐊᖅᑐᒥᒃ ᑮᓇᐅᔭᑎᒍᑦ ᖃᑭᖅᑲᓂᕐᓂᓴᐅᔪᑦ. 
ᐅᖃᓚᐅᖅᓯᒪᒐᒪ ᒫᑦᓯ 2006 ᐊᑕᐅᓯᑐᐊᒥᒃ ᕼᐋᒻᓚᒃᑯᓐᓂᑦ ᑲᑕᒃᓯᒪᔪᖃᓚᐅᕐᒪᓐ. ᑭᓯᐊᓂᓕ, ᐅᖃᖅᑏ, 
ᐃᖅᑲᓇᐃᔭᖅᑏᑦ ᐊᓯᔾᔨᖃᑦᑕᕐᓂᖏᓐᓄᑦ ᓂᕆᐅᓇᓐᖏᑦᑐᑦ ᓴᖅᑭᖃᑦᑕᒥᒻᒪᑕ. ᐃᒫᒃ, ᐱᓐᓇᔭᑐᐃᓐᓇᕆᐊᖃᖏᑦᑐᒍᑦ 
ᒫᓐᓇᐅᔪᖅ. ᑭᓯᐊᓂᓕ ᐃᓕᑉᐸᓪᓕᐊᔭᕆᐊᖃᕐᒥᒐᑦᑕ ᐃᒻᒥᓂᓪᓗ ᒪᑭᒪᔪᓐᓇᖅᓯᕙᓪᓕᐊᓂᕐᒧᑦ ᐊᖏᖅᓯᒪᓂᕐᒧᑦ 
ᐃᑲᔪᖅᑐᕐᓂᕐᒧᓪᓗ. 
 
ᒫᓐᓇᐅᔪᕐᓗ ᖁᔭᓐᓇᒦᕈᒪᔭᒃᑲ ᑲᑐᔾᔨᖃᑎᖏᕙᑦᑕᕗᑦ ᑲᑭᕙᒃ ᑲᑐᔾᔨᖃᑎᒌᑦ, ᑭᕙᓪᓕᖅ ᐱᕙᓪᓕᐊᔪᓕᕆᓂᕐᒧᑦ, 
ᕿᑎᕐᒥᐅᓂ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᖏᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ, ᐃᓄᓕᕆᔨᑐᖃᒃᑯᑦ, ᐊᒻᒪᓗ NCC-ᑯᑦ ᐱᕙᓪᓕᐊᔪᑦ ᐊᒻᒪᓗ ᓄᓇᕗᒥ ᓯᓚᑦᑐᓴᕐᕕᒃᑯᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 153 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ ᑕᓚᕖᓴᐅᔭᓕᕆᔨᒃᑯᑎᒍᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᑐᖅᑕᐅᖃᑦᑕᕐᖓᑕ ᐅᖓᓯᒃᑯᑦ ᑕᐃᒃᓇ 
ᐊᑐᖅᑕᐅᖃᑦᑕᕐᓂᐊᓕᕐᒥᒻᒪᑕ ᑕᒪᒃᑯᓄᖓ ᐃᓚᒌᖑᔪᓄᑦ ᖁᕕᐊᓱᕝᕕᑦᓯᐅᑦᑎᐊᖁᔨᔪᓄᑦ ᓄᓇᕗᒥ. 
 
ᐊᒻᒪᓗ ᓄᓇᕗᒻᒥᐅᑦ ᐋᓐᓂᐊᕐᕕᖏᓐᓂᑦ ᑖᒃᑯᐊ ᐃᑲᔪᖅᑐᐃᖃᑦᑕᕐᖓᑕ ᑲᒪᒋᔭᐅᔪᑦ ᓄᓇᖏᓐᓂ 
ᐊᐅᓪᓚᖅᓯᒪᑎᓪᓗᒋᑦ ᑕᒪᒃᑯᐊᓗ ᐋᖅᑭᒃᓯᒪᔪᓐᓇᒥᒻᒪᑕ ᓄᓇᓕᓐᓂ ᐋᓐᓂᐊᕕᒃᑯᑦ. 
 
ᐅᖃᖅᑎ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᓴᖅᓯᕗᑦ ᐊᕕᒃᓯᒪᑎᓪᓗᒋᑦ ᑲᑎᒻᒪᑎᓐᓇᒋᑦ 
ᑭᐱᙳᓕᖃᑦᑕᕐᖓᑕ ᑕᐃᒪᓕ ᑕᐃᒫᒃ ᐅᖃᖃᑦᑕᐅᑎᒍᓐᓇᖃᑦᑕᐸᒻᒥᒻᒪᑕ ᐊᑐᖅᑐᑎᒃ ᓯᕗᓪᓕᐅᑎᑕᐅᕙᑦᑐᑦ 
ᐃᓐᓇᑐᖃᕆᔭᐅᔪᑦ ᓄᓇᖏᓐᓄᑦ ᓯᓚᑖᓄᑦ ᑭᓯᐊᓂ, ᓄᓇᕗᒥᐅᑦ ᑐᙵᓱᒻᒥᔪᑦ. 
 
ᑖᓐᓇ ᑕᓚᕖᓴᒃᑯᑦ ᐅᖃᖃᑦᑕᐅᑎᓂᑦ ᐊᖅᑯᑎᑦᑎᐊᕚᓘᒻᒪᑦ ᐃᓕᓐᓂᐊᕈᑎᑦᑎᐊᕙᐅᓪᓗᓂᓗ ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᕿᓚᓈᖅᐳᑦ ᐱᔨᑦᑎᕐᓂᐊᕆᐊᔅᓴᖅ ᓄᓇᕗᒻᒥᐅᓂᒃ, ᑕᒫᓂ ᖁᕕᐊᓱᕝᕕᒻᒥ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᑉ ᐅᖃᐅᓯᖓ 154 - 2(3): ᐊᑐᓕᖅᑎᑦᑎᓂᕐᒧᑦ ᐃᓕᖅᑯᓯᒃᓴᖅ ᓄᓇᓯᐅᑎᑐᖃᐃᑦ 

ᐅᑎᖅᑎᑕᐅᓂᖏᓐᓄᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑯᑦ) ᑐᕌᒐᕆᔭᐅᔪᖅ ᑕᕝᕙᓂ ᒪᓕᒐᓕᐅᕐᕕᒻᒥ 
ᐱᓇᓱᐊᖅᑕᓄᑦ 2004-09 ᐋᖅᑮᓗᑕ ᐃᓅᖃᑎᒌᑦᑎᐊᓂᕐᒥᒃ ᓄᓇᑦᑎᓐᓂ ᑐᕌᒐᕆᔭᖏᑦ ᐱᖃᓯᐅᑎᔪᑦ ᑕᒪᒃᑯᓄᖓ 
ᐊᑦᑕᓇᖏᑦᑐᒦᖁᓪᓗᒋᑦ ᓄᓇᓯᐅᑎᒥᓂᐅᔪᑦ ᑕᒫᙵᑦ ᓄᓇᕗᒻᒥ. 
 
ᐊᕙᑎᓕᕆᔨᒃᑯᑦ ᐱᖃᑎᖃᖅᑐᑎᒃ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᓗ ᐱᔨᑦᑎᖅᑎᓂᒃ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᓗ ᐅᐸᓗᖓᐃᔭᐃᕙᓪᓕᐊᒻᒪᑕ ᖃᓄᖅ ᑲᒪᑦᑎᐊᖃᑦᑕᕈᓐᓇᕋᔭᕐᒪᖔᑕ ᑕᒪᒃᑯᓂᖓ 
ᐊᑐᕈᓐᓃᖅᑐᓂᒃ ᓄᓇᕗᒥ ᑖᒃᑯᐊ ᓄᓇᓕᓐᓂ ᓄᓇᓯᐅᑎᒥᓂᐅᔪᑦ ᑕᕝᕙᖓᑦ ᓄᓇᓕᓐᓂᑦ ᐊᒻᒪᓗ ᑮᓇᐅᔭᑎᒍᑦ 
ᐊᑭᑐᓗᐊᖏᒃᑲᓗᐊᕐᒪᖔᑦ. 
 
ᑖᒃᑯᐊ ᐅᖃᖅᑎ ᓯᕗᓪᓕᐅᔾᔭᐅᓂᐊᖅᑐᑦ ᐆᑦᑐᖅᑕᐅᓪᓗᑎᒃ ᑭᙵᕐᓂ, ᓴᓪᓖᑦ, ᐃᖃᓗᐃᑦ ᐊᒻᒪᓗ ᖁᕐᓗᖅᑑᖅ. 
ᑖᒃᑯᐊ ᐱᔭᕇᖅᓯᓯᒪᓕᖅᑐᑦ ᖃᐅᔨᒋᐊᖅᓯᒪᓪᓗᑎᒃ ᓴᕕᕋᔭᒥᓂᐅᔪᓂᒃ ᓴᕕᕋᔭᒥᓂᐊᓗᓐᓂᓗ ᐃᓕᒃᑯᑦᑎᒍᓕ ᑖᒃᑯᐊ 
ᐊᓯᖏᓐᓂ ᓄᓇᓕᓐᓂ ᑲᒪᒋᔭᐅᖃᑦᑕᕈᓐᓇᓕᓛᖅᑐᑦ.  
 
ᓂᕆᐅᒃᐳᒍᓪᓗ ᓇᒻᒥᓂᖅ ᐱᓕᕆᕕᖃᖅᑐᑦ ᑕᒪᔅᓱᒥᖓ ᖃᐅᔨᒋᐊᒃᑲᓐᓂᕈᒪᖃᑦᑕᓂᐊᑐᔅᓴᐅᒐᓗᐊᖅᐳᑦ ᑭᓯᐊᓂᓕ 
ᐊᖏᖅᓯᒪᔪᒍᑦ 300 ᑕᐅᓴᓐᑖᓚᔅᓂ ᓯᕗᓪᓕᖅᐹᖓᓐᓄᑦ. 
 
ᐅᖃᖅᑎ, ᑖᓐᓇ ᐊᑐᓕᖅᑎᓪᓗᖑ ᐸᕐᓇᒍᑕᐅᔪᖅ ᓄᓇᓯᐅᑎᒥᓂᕐᓄᑦ ᓴᖏᓂᕐᒧᑦ ᑕᒪᒃᑯᐊ ᓴᓂᒋᔭᕗᑦ 
ᑕᑯᒃᓴᐅᓗᐊᖏᓐᓂᖅᓴᐅᒐᔭᖅᑐᑦ ᐱᐅᓂᖅᓴᒧᓪᓗ ᑐᕌᖓᓕᕐᓗᑎᒃ ᐃᓅᖃᑎᒌᑦᑎᐊᓂᕐᒧᑦ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 354 - 2(3): ᕿᓚᓗᒐᐃᑦ ᓇᓗᓇᐃᒃᑯᓯᖅᓯᒪᔪᑦ ᓇᐅᔮᓂ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᓂᒃ ᑕᐅᕙᓂ 
ᖃᓄᐃᓐᓂᐅᓚᐅᖅᑐᒥᒃ ᐊᒃᑐᐸᖑᑎᓪᓗᒍ ᓇᐅᔮᓂ ᖃᓂᒋᔭᖓᓂ.  
 
ᐅᖃᖅᑎ, ᓱᖅᑯᐃᓱᑦᑐᔅᓴᐅᒐᕕᑦ ᓴᖅᑮᓇᐅᕋᒪ ᐊᔾᔨᙳᐊᖑᔪᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ ᑕᑯᒃᓴᐅᑎᑦᑎᔪᓂ 
ᕿᓚᓗᒐᐅᔪᓂᒃ ᐱᔭᐅᓇᓱᐊᖅᓯᒪᔪᑦ ᓄᓇᓖᑦ ᖃᓂᒋᔭᖓᓂ. ᑖᒃᑯᐊ ᕿᓚᓗᒐᐅᔪᑦ ᓂᕕᙵᑖᖅᑕᖅᑕᐅᓚᐅᖅᓯᒪᔪᑦ 
ᖃᐅᔨᓴᖅᑕᐅᓂᖏᓐᓄᑦ ᑖᒃᑯᓇᖓᑦ ᐃᒪᕐᒥᐅᑕᓕᕆᔨᒃᑯᓐᓄᑦ.  

ᐅᖃᖅᑏ, ᑕᐃᒃᑯᐊ ᕿᓚᓗᒐᐅᔪᑦ ᐱᐅᖏᑦᑐᒻᒪᕆᐅᓕᕐᓂᖏᓐᓂᑦ ᑕᐃᒃᑯᐊ ᓴᓪᓗᒻᒪᕆᐊᓘᓚᐅᖅᑐᑦ ᐊᒻᒪᓗ ᒪᒃᑖᖓ 
ᓂᕆᔭᔅᓴᐅᒐᓂ ᑕᐃᓐᓇ ᐋᓐᓂᖅᓯᒪᔪᒥᓂᐅᓪᓗᓂ ᓇᓗᓇᓚᐅᖏ. 
 
ᐅᖃᖅᑏ, ᐱᔾᔪᑕᐅᓯᒪᓕᕐᒥᒐᒪ ᑐᑭᓯᒋᐊᕈᑎᒃᓴᐅᔪᓂᑦ ᑕᕝᕙᓐᖓᑦ ᐃᒪᒻᒥᐅᑕᓕᕆᔨᒃᑯᓐᓂᑦ. ᓂᕈᐊᖅᑕᐅᓯᒪᓪᓗᖓ 
ᒪᓕᒐᓕᐅᖅᑎᐅᓪᓗᖓ, ᑕᕝᕙᓂ ᐊᐱᕆᒐᐃᒐᒪ ᑐᓂᓯᔭᐅᔪᓐᓇᖃᑦᑕᕋᒪ, ᑭᓯᐊᓂᓕ ᓄᓇᓕᐅᔪᑦ 
ᖃᓄᐃᓕᕕᖃᓗᐊᖅᑑᔮᖅᐸᖏᒻᒪᑕ ᓱᓕ ᑖᔅᓱᒧᖓ ᐊᐱᖅᑯᑎᒃᓴᖃᕋᓗᐊᕐᒥᑎᓪᓗᒋᑦ ᑕᐃᔅᓱᒧᖓᐅᓚᐅᖅᑐᖅ 
ᐅᒃᐱᕈᓱᒃᑲᒪᓗ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᖃᑦᑕᕆᐊᖃᓛᖅᑐᑦ ᓇᐅᔭᕐᒥᐅᓂᑦ ᑭᐅᖃᑦᑕᕈᓐᓇᓛᕐᒪᑕ 
ᐊᐱᖅᑯᑕᐅᔪᓂᑦ. 
 
ᐅᖃᖅᑏ, ᐊᒃᓱᕈᒃᑲᓐᓂᕆᐊᖃᖅᑐᑦ ᑕᒪᒃᑯᐊ ᓄᓇᓕᐅᔪᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ 
ᖃᐅᔨᒪᑦᑎᐊᖃᑦᑕᕐᓂᐊᕐᒪᑕ ᖃᐅᔨᓴᖅᑕᐅᔪᓂᒃ ᐅᕙᒍᑦ ᓄᓇᒋᔭᖓᓂ ᐊᖑᓇᓱᒃᕕᒋᕙᒃᑕᖏᓐᓂᒃᓗ. ᑕᐃᓐᓇ 
ᓴᖅᑮᓂᐅᕋᑖᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᓐᓂᑦ ᖃᑐᔾᔨᓪᓗᑎᒃ ᑕᐃᑲᓐᖓᑦ ᑲᖏᖅᓯᓂᕐᒥᑦ ᐃᑲᔪᖅᑐᐃᓂᐊᕐᓗᑎᒃ 
ᐱᖓᓱᓄᑦ ᐊᕕᒃᑐᖅᓯᒪᔪᓄᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐱᕕᖃᖅᑎᑦᑎᐊᕐᒪᑦ 
ᑐᑭᓯᒋᐊᕐᕕᐅᑦᑎᐊᖃᑦᑕᕈᓐᓇᕐᓂᐊᖅᑐᓂᒃ.  
 
ᐅᖃᖅᑏ, ᐅᒃᐱᕈᓱᒃᑲᒪᓗ ᑐᓴᐅᒪᖃᑦᑕᐅᑎᖃᑦᑕᕐᓂᖅ ᐱᕕᖃᖅᑎᑦᑎᓂᐊᕐᖓᑦ ᖃᐅᔨᓴᖅᑎᐅᔪᓂᒃ ᐊᑐᕐᓗᑎᒃᓗ 
ᐅᕙᒍᑦ ᖃᐅᔨᒪᔭᖏᓐᓂᑦ ᐃᓐᓇᕆᔭᐅᔪᓂᒃ ᐊᖑᓱᒃᑎᓂᑦ. 
 
ᐅᒃᑑᑎᒋᓗᒍ, ᑕᒪᕐᒥᓕᒫᑦᑎᐊᖅ ᐅᖃᖃᑎᖃᕈᓐᓇᕋᔭᕐᖓᑕ ᖃᓄᖅ ᓂᕕᖓᑖᓕᖅᓱᐃᓂᕐᒥᒃ, ᐃᓱᒫᓘᑎᒋᔭᖏᓐᓂᒃᓗ 
ᐅᖃᐅᓯᖃᕈᓐᓇᕐᓗᑎᒃ ᐊᖏᖃᑎᒌᒃᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᒃᓱᐊᓗᒃ ᓈᒻᒪᓈᑦᑎᐊᖅᓯᒪᔪᖅ. (ᑐᓵᔨᒃᑯᑦ ᓄᖅᑲᖅᑐᖅ) ᖁᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 355 - 2(3): ᐱᒃᑯᒍᓱᓐᓂᖅ ᐃᓅᔭᖅ ᐃᓕᓐᓂᐊᕐᕕᒻᒥᒃ ᐃᓱᓕᒃᓯᔪᓂᑦ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒡᓗᕐᒪ ᐃᕐᓂᖓ ᓯᕗᓪᓕᕐᒥᑦ Happy Birthday-ᕈᒪᓪᓗᒍ 11ᒋᓕᖅᑕᖓᓂᑦ 
ᐅᓪᓗᒥ ᓇᓪᓕᐅᑎᖕᒪᑦ ᐊᔭᒍᑕᖅ ᓚᓛᓐ.  
 
(ᑐᓵᔨᒃᑯᑦ) ᑕᐃᒪ ᖁᔭᒋᔪᒪᓪᓗᒍ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐱᔭᕇᕈᒫᖅᑐᑦ ᐃᓅᔭᖅ ᐃᓕᓐᓂᐊᕐᕕᖓᓂᑦ 
ᐃᒃᐱᐊᕐᔪᒻᒥ ᐅᓪᓗᑐᐃᓐᓇᐅᓕᖅᑲᑦ.  
 
ᐅᖃᖅᑏ, ᐱᔭᕇᕐᓂᐅᔪᑦ ᐃᓕᓐᓂᐊᕐᕕᒻᒥ ᖁᑦᑎᓂᖅᓴᐅᔪᒥ ᐱᕚᓪᓕᕈᑕᐅᖕᒪᑦ ᐅᕕᒃᑲᖁᑎᑦᑎᓐᓄᑦ 
ᑕᑯᒃᓴᐅᑎᑦᑎᓯᒻᒪᑦ ᐊᖏᖅᓯᒪᓂᖏᓐᓂᑦ ᑖᒃᑯᓄᖓ ᑲᔪᓯᑦᑎᐊᕈᓇᕐᓂᖓᓄᑦ. ᑕᒪᓐᓇ ᑲᔪᓯᑦᑎᐊᕐᓂᐅᔪᖅ 
ᐊᓯᖏᓐᓂᑦ ᐃᓅᓯᖏᓐᓄᑦ ᑲᔪᓯᑦᑎᐊᒃᑲᓐᓂᕈᑕᐅᒍᓐᓇᕋᔭᕐᖓᑦ ᐊᖏᖅᓯᒪᓂᖏᓐᓄᓪᓗ. 

ᐅᖃᖅᑏ, ᐅᓪᓗᑐᐃᓐᓇᐅᓕᖅᑲᑦ ᐅᑯᐊ ᐱᓛᖅᑐᑦ ᓇᓗᓇᐃᒃᑯᑕᖅᑖᕈᑎᓂᒃ ᐱᔭᕇᕐᓂᕐᒧᑦ: ᐊᐃᓴ ᑕᖅᑐ, ᔮᓱᐊ 
ᐃᔾᔭᖏᐊᖅ, ᐸᑭ ᒪᐃ, ᓂᐅᓪ ᑭᒍᑦᑕᖅ ᐊᒻᒪ ᓴᓗᒪᓐ ᐆᔪᑯᓗᒃ.  
 
ᑭᓯᐊᓂᓕ ᐅᖃᖅᑏ, ᑕᕝᕙᓃᒍᓐᓇᔾᔮᓛᖏᑦᑐᖓ ᑭᓯᐊᓂ ᐃᒃᐱᐊᕐᔪᒨᒍᓐᓇᓛᕋᒪ ᑭᖑᓂᐊᒍᑦ 
ᑖᒃᑯᐊᖑᒌᖅᓯᒪᓕᖅᑲᑕ.  
 
ᐅᖃᖅᑏ, ᐊᒃᓱᐊᓗᒃ ᐅᐱᒍᓱᒃᑐᖓ ᑖᒃᑯᓂᓐᖓ ᐅᕕᒃᑲᕆᔭᑦᑎᓐᓂᑦ ᐱᕚᓪᓕᖅᓯᒪᓂᕆᔭᑦᑎᓐᓂᑦ. ᑖᒃᑯᐊᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲᑕ ᐅᐱᒍᓱᖃᑎᒋᔪᒪᕙᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐅᐱᒍᓱᖃᑎᒋᕙᑦᑎᒋᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 356 - 2(3): ᐱᖓᔪᐊᓐᓂᒃ ᐊᕐᕌᒍᑕᒫᑦ ᐸᐃᑉᐹᒥᒃ ᐅᒥᐊᓐᖓᐊᓂᑦ 

ᓱᒃᑲᓂᓴᐅᑎᑕᐅᔪᑦ ᐊᔪᕈᓐᓃᖅᓴᑎᑦᑎᔨᒃᑯᓐᓄᑦ ᑲᓇᑕᒥ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐊᕐᕌᒍᑕᒫᑦ ᐃᖃᓗᖕᓂᑦ 
ᐊᔪᖏᓐᓂᕐᒧᑦ ᓄᓇᕘᒻᒥ ᐅᒥᐊᖅᑐᕐᓂᕐᒧᑦ.  
 
ᑖᓐᓇ ᐱᖓᔪᒋᓕᕐᖓᒍᑦ ᐋᖅᑭᒃᓱᐃᓪᓗᑎᒃ ᑕᐃᒪᐃᑦᑐᒥᒃ ᐊᒻᒪᓗ ᖃᐅᓯᐅᓚᐅᖅᑐᓂ ᐊᒻᒪᓗ 
ᑲᔪᓯᑦᑎᐊᕐᓂᖃᓚᐅᖅᑐᓂ.  
 
ᑕᒫᓂᓕ ᐊᕐᕌᓂ, 6ᖑᔪᑦ ᐱᓕᕆᕕᖃᖅᑐᑦ 14ᖑᔪᓪᓗ ᓴᓇᒍᓐᓇᓚᐅᕐᖓᑕ ᐅᒥᐊᓐᖑᐊᓕᐅᖅᑐᑎᒃ 6 ᕕᑦ X 8 
ᐸᐃᑉᐹᖑᔪᒥᒃ ᑎᒋᖓᔪᒥᒃ ᐊᒻᒪᓗ ᓂᐱᑦᑕᔫᒥᒃ ᐊᒃᑐᓈᓂᑦ ᑕᐃᒃᑯᐊᓗ ᐳᐃᔾᔪᕌᕐᕕᖕᒥᑦ ᓱᑲᓐᓂᑭᓴᐅᑎᔭᐅᓪᓗᑎᒃ, 
ᐱᖓᓱᐃᓕᖓᓪᓗᑎᒃ ᓴᓇᓯᒪᓂᖏᑦ, ᓱᒃᑲᓂᖏᑦ, ᐊᒻᒪ ᐳᑦᑕᔪᓐᓇᕐᓂᖏᑦ. 
 
ᐅᖃᖅᑏ, ᑖᒃᑯᐊ ᐊᔾᔨᒌᓚᐅᕐᒪᑎᒃ corporate chart, ᕿᑭᖅᑖᓗᒻᒥ ᑲᑐᔾᔨᖃᑎᒌᑦ ᐱᓕᕆᕕᖃᖅᑐᓄᑦ 
ᑲᑐᔾᔨᖃᑎᒌᑦ ᐊᒻᒪᓗ, ᑲᑐᔾᔨᓂᖅ ᐃᖏᕋᓂᖅ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐊᐃᑉᐸᖓ ᑕᖏᓕᖓᓃᓛᒃ ᐊᔪᖏᑦᑐᖅ 
3, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐱᖓᔪᐊᑦ ᑖᒃᑯᐊᓄᖓ ᓄᓇᕗᒻᒥ ᓇᒥᓂᖃᖅᑐᑦ ᐃᑲᔪᖅᑕᐅᓂᖏᓐᓄᑦ.  
 
ᖁᑦᑎᓂᕐᐹᒥᓪᓕ ᐃᓕᓐᓂᐊᕕᒻᒥ ᓯᕗᓪᓕᕐᐹᖑᓚᐅᖅᑐᑦ, ᒍᕋᐃᑦ 9 ᐅᑯᓄᖓᓛᖅᑐᑦ: Titanic Junior ᐃᓕᓴᐃᔨᖓᑦ 
ᐹᑦ ᒪᒃᑑᒪᑦ ᐃᓕᓐᓂᐊᖅᑐᑦ ᑖᓂ ᐃᓱᓪᓗᑕᖅ, ᑕᐃᕕᑎ ᓇᐅᔪᖅ, ᓵᓕ ᐊᕙ ᐊᒻᒪ ᔮᓱᐊ ᕿᓚᕝᕙᖅ. 
 
ᐊᐃᑉᐸᖓ ᑐᖏᓕᖏᑦ Lane Ladies ᐊᑎᖃᖅᑐᓄᑦ ᐱᓗᐊᖅᑐᒥᑦ ᐅᐱᒋᔭᕗᑦ ᐃᓕᓴᐃᔨᖓ ᓰᓚ ᑲᕉᕆ, 
ᐃᓕᓐᓂᐊᖅᑏᑦ ᒧᕌᓐᓇ ᑰᕐᒃ ᐸᓂᒐ ᐊᖏᔪᑦᑎᕐᐹᖅ ᐄᑎᓐ ᑐᑐ, ᓖᓴ ᓚᐃᑕ, ᐊᒥᐅᓪ, ᓵᔅᑕᓐ ᐊᒻᒪ ᐋᓂ 
ᒥᓐᖏᕆᐊᖅ.  

ᐱᖓᔪᒋᔭᐅᓚᐅᖅᑐᑦ ᐅᒥᐊᖅᑐᖅᑎᐅᔪᖅ ᐃᓕᓴᐃᔨᖓ ᕌᓐ ᕼᐅᑦᒪᓐ, ᐃᓕᓐᓂᐊᖅᑐᑦ ᔮᑯᕆ ᑲᓴᓐ, ᕆᑭ ᑯᓗᓛᖅ, 
ᕗᔅᑎᐊᑦ, ᓗᐃ ᓄᑕᕋᕆᐊᖅ, ᐃᐅᕆᒃ ᐱᐊᓐᔅ ᐊᒻᒪ ᑲᐅᓪᕕᓐ ᑎᓕ. 
 
ᑭᖑᓪᓕᕐᐹᒥᓪᓗ ᑐᖏᓕᖏᓐᓂ Purple Perogies. ᓯᕗᓪᓕᖅᐸᐅᓚᐅᖅᑐᑦ ᐃᓕᓴᐃᔩᑦ ᕗᐊᓐᑎ ᑕᐅᕝ ᐊᒻᒪᓗ 
ᐃᑲᔪᖅᑎᐅᔪᖅ ᑕᕕᑦ ᐊᕿᐊᕈᖅ, ᐃᓕᓴᐃᔨᐅᔪᖅ ᕌᔾᔪ ᕿᓚᕝᕙᖅ... 
 
ᐊᒻᒪᓗ, ᐅᖃᖅᑏ ᑖᓐᓇ ᐱᔭᕇᕈᒪᕋᓗᐊᕋᒃᑯᑦ ᐅᖃᐅᓯᕆᔭᕋ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑎ ᐊᐱᕆᒻᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᒥᓂᑦ. ᐋᒡᒑᖅᑐᖃᕐᒪᖔᑦ? 
ᐋᒡᒑᖅᑐᖃᖏᒻᒪᑦ. ᐱᔭᕆᕈᓐᓇᖅᑐᑎᑦ ᐃᕝᕕᑦ ᐅᖃᐅᓯᒃᓴᖏᓐᓂᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑏᓪᓗ.  
 
...ᔮᓂ ᓴᐃᒻᒪᐃᔪᖅ, ᑖᒥ ᑭᐊᓕ, ᐱᐊ ᒐᓐ, ᐸᓪᓗᖅ ᐋᕐᓗᑦᑐᖅ, ᐋᓂ ᖃᐅᕐᓂᖅ.  
 
ᐅᖃᖅᑏ, ᐅᐱᒍᓱᖃᑎᒋᔪᒪᕙᑉᓯ ᒥᓯᐅ ᒐᑖᑦ ᐊᐅᓚᑦᑎᔨᐅᔪᖅ ᑖᒃᑯᓄᖓ ᑲᒪᔪᓐᓇᓚᐅᕐᒪᑦ ᑖᔅᓱᒧᖓ 
ᓱᑕᓐᓂᑭᓴᐅᑎᑎᓪᓗᒋ ᑕᒫᓂ ᑲᓇᑕᒥ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᐃᑎᒋᐊᑐᐃᓐᓇᕐᓗᓯ ᑖᒃᑯᐊ ᒫᓐᓇ ᓇᑎᕐᒥᑦ ᐱᔨᑦᑎᕋᖅᑎᕗᑦ ᐅᓪᓗᒥ 
ᒪᕐᕈᐃᓐᓇᑯᓘᒻᒪᑎᒃ ᐅᔾᔨᕆᓂᐊᕋᒃᓯᐅᒃ ᐊᒻᒪ ᐅᖃᖅᑐᒃᓴᐃᑦ ᐊᒥᓱᑲᓪᓚᐅᒻᒪᑕ. ᐊᕐᕕᐊᓂ ᒪᓕᒐᓕᐅᖅᑎ, ᒥᔅᑕ 
ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 357 - 2(3): ᐱᓱᒍᓐᓇᓐᖏᑦᑐᖅᓯᐅᑎᑦ ᓄᓇᕗᒻᒥᐅᓄᑦ (ᐊᓚᕋᓚᒃ)  
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕈᒪᔪᖓ ᓄᓇᕗᒻᒦᖔᕐᓗᖓᓗ ᑕᒪᒃᑯᓂᖓ 
ᐊᔪᕈᑎᖃᖅᑐᓄᑦ.  
 
ᐅᖃᖅᑏ, ᓄᓇᕗᒻᒥᐅᖑᖃᑎᕗᑦ ᓇᓪᓕᒋᒋᐊᖃᕋᑦᑎᒍᑦ ᐅᕙᖓᑦᑕᐅᖅ ᑕᑯᖃᑦᑕᖅᓯᒪᒻᒥᒐᒪ ᐃᒃᓯᕙᐅᑕᕐᓃᑦᑐᓂᑦ 
ᑲᐃᓪᓗᐊᒐᕐᓃᑦᑐᓂᑦ ᐊᒃᑯᕈᖅᑐᒻᒪᕇᑦ ᐅᐸᒐᓱᑦᑕᒥᓃᕋᓱᐊᖅᑐᑎ, ᐃᒫ ᐹᑕᓖᓂᑦ ᐊᐅᓚᔾᔪᑎᓕᕆᓗᓐᓂᑦ 
ᐱᔭᕆᐊᑐᔪᐊᓘᖃᑦᑕᕐᖓᑦ ᐱᓗᐊᖅᑐᒥᑦ ᐅᑭᐅᒃᑯᑦ. 
 
ᐅᖃᖅᑏ, ᑖᓐᓇ ᐅᖃᐅᓯᕆᓪᓗᒍ ᐊᑐᓗᓕᖁᖦᕗᖓ ᒐᕙᒪᒃᑯᓐᓄᑦ ᑖᒃᑯᐊ ᓂᐅᕕᖅᑕᐅᖃᑦᑕᖅᑐᑦ ᐊᒃᓴᓗᐊᓖᑦ 
ᐃᒃᓯᕙᐅᑕᐅᔪᑦ ᓴᓇᔭᐅᖃᑦᑕᓚᐅᕐᓂᑦ ᓄᓇᕗᑦ ᓯᓚᖓ ᖃᓄᐃᑦᑑᓂᖓ ᒪᓕᓪᓗᒍ. ᑕᐅᒪ ᓯᓚᒧᑦ ᐃᒃᑮᓇᖅᑐᒧᑦ 
ᐊᖏᓂᖅᓴᐅᓗᑎ ᑎᒍᒥᐊᕐᕕᖃᑦᑎᐊᓂᖅᓴᐅᓗᑎ ᒪᑯᓂᖓᓗ ᓯᐅᕋᐅᔪᒧᑦ ᐃᓱᒪᖃᓯᐅᔭᐅᒋᐊᖓᓖᑦ. 

ᐅᖃᖅᑏ, ᓄᓇᕗᒻᒥᐅᑕᐅᔪᑦ ᐃᒫᒃ ᐱᐅᖏᓂᖅᓴᕈᓗᓐᓂᑦ ᐱᖃᕆᐊᖃᖏᒃᑲᓗᐊᕋᑦᑕ ᐊᔾᔨᒌᒥᓪᓕ 
ᐃᓅᓯᖃᕆᐊᖃᕋᑦᑕ ᓇᒧᖓᕈᓐᓇᓂᕐᓗ ᐊᑲᕆᓗᑕ ᐱᔭᕆᐊᖃᕋᑦᑕ. 
 
ᐅᖃᖅᑏ, ᒐᕙᒃᑲᓪᓗᓕ ᐃᓱᒪᖅᓴᓯᐅᑦᑎᐊᖁᔭᒃᑲ ᐃᓱᒪᒋᒋᐊᕐᓗᒍ ᑖᒃᓱᒧᖓ ᐊᑐᓕᖁᔭᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 358 - 2(3): ᐋᓂᐊᕕᓕᐊᕈᔾᔨᓂᕐᒧᑦ ᐱᔨᑦᑎᕋᐅᑎᑦ ᕿᑭᖅᑖᓗᒻᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑭᐊᖏᓐᓇ ᐱᐊᓂᒃᐸᓪᓕᐊᓇᓱᓐᓂᐊᓕᕋᑦᑕ ᑲᑎᒪᓂᑦᑎᓐᓂᑦ. 
ᓄᖅᑲᖓᑲᐃᓐᓇᓂᐊᕐᒥᒐᑦᑕ ᖁᕕᐊᓱᒃᕕᒻᒥᑦ. ᑭᓯᐊᓂ ᒪᓕᒐᓕᐅᖅᑎᐅᖃᑎᒃᑲ ᐃᓱᒪᖅᓴᖅᓯᐅᖁᔭᒃᑲ 
ᕿᒪᐃᒡᕕᒋᔪᒪᔭᒃᑲᐃᓛᒃ ᐃᓱᒪᖅᓴᖅᓯᐅᕈᑎᒃᓴᖏᓐᓂᑦ. ᑖᓐᓇ ᐋᓐᓂᐊᕐᕕᓕᐊᖅᑐᑦ ᐃᖏᕋᖃᑦᑕᕐᓂᖏᑦ 
ᐊᑲᐅᖃᑦᑕᖏᓐᓂᖏᓄᑦ ᑕᒫᓂ ᕿᑭᖅᑖᓗᒻᒥ. 
 
ᑕᐃᒪ ᑐᓴᐅᒪᓪᓗᖓᓗ ᑕᒪᑐᒪᓂ ᐊᕐᕌᒍᒋᕋᑖᖅᑕᑎᓐᓂ ᒪᓕᒐᓕᐅᖅᑎᐅᖃᑦᑎᑲ ᐅᖃᓪᓚᖃᑦᑕᕋᓗᐊᕐᓂᕐᒪᑕ 
ᐊᑲᒃᓴᖏᑦᖢᑎᒃ ᑖᓐᓇ ᑎᑎᕋᖅᕕᖓᓐ ᐸᖕᓂᖅᑑᒧᑦ ᓅᑕᐅᓚᐅᕐᒪᓐ.  
 
ᐃᓛᒃ ᒥᓂᔅᑕ ᑖᓐᓇ ᖃᐅᔨᒪᑦᑎᐊᖁᔭᕋ ᐋᓐᓂᐊᖅᑐᓕᕆᔨᒃᑯᓐᓄᑦ, ᕿᓂᕐᒪᑦ ᓇᐅᒃᑯᑦ ᐱᐅᓂᖅᐹᒥᒃ 
ᐋᖅᑭᓱᖅᑕᐅᔪᓐᓇᕐᒪᖔᓐ. ᐊᒻᒪᓗ ᖃᐅᔨᒪᑦᑎᐊᕐᒥᔭᕋ ᓇᓂᓯᒍᒪᓂᐊᕐᖓᑦ. 
 
ᑭᓯᐊᓂᓕ ᐅᖃᖅᑏ, ᑐᓴᖅᑎᑎᑦᑎᐊᕈᒪᔪᖓ ᐊᑭᕋᖅᑐᖏᑦᑎᐊᕐᕋᒪ ᓅᑦᑎᖅᑕᐅᓂᖏᓐᓂᒃ ᓯᐊᒻᒪᖅᑎᑕᐅᓂᖏᓐᓂᒃ 
ᑕᒪᒃᑯᐊ ᑎᑎᕋᖅᕖᑦ ᑕᒪᐅᖓ ᓄᓇᓕᓐᓄᑦ, ᓄᓇᓖᑦ ᐃᖅᑲᓇᐃᔭᖅᕕᒋᓕᖃᑦᑕᒻᒪᔾᔪᑦ.  
 
ᑭᓯᐊᓂ ᖃᐅᔨᒪᒻᒥᔪᖓ ᑮᓇᐅᔭᓂᒃ ᑐᓂᓯᑐᐃᓐᓇᕐᓗᓂ ᓄᓇᓕᓐᓄᑦ ᐃᓚᖏᑦ ᑕᒪᒃᑯᐊ ᐋᖅᑭᒍᓐᓇᖃᑦᑕᖏᒻᒪᑕ. 
ᓄᑦᑎᒋᐊᕐᓂᐊᖔᑦᑕᓗ ᑕᒪᒃᑯᓂᖓ ᓯᐊᒻᒪᖅᑎᕆᓂᐊᕐᕌᖓᑦᑕ ᐸᕐᓇᑎᐊᖅᓯᒪᔭᕆᐊᖃᕐᓂᐊᖅᑐᖅ ᓇᐅᒃᑯᑦ 
ᐋᖅᑭᒋᐊᒃᑲᓂᕐᓗᒍ ᐊᑐᑦᑎᐊᓕᕈᓐᓇᕋᔭᕐᒪᖔᓐ. ᑕᐃᒪ ᖃᐅᔨᒪᔭᕇᕋᑦᑕ, ᖃᐅᔨᔭᕇᕌᑦᑕᓗ, ᐅᖃᐅᔾᔭᐅᖃᑦᑕᕋᑦᑕᓗ 
ᓇᑭᑐᐃᓐᓇᓕᒫᑦᑎᐊᖅ ᑕᒪᓐᓇᒎᖅ ᐸᖕᓂᖅᑑᒧᑦ ᓄᑦᑎᖅᑐᐃᓂᖅ ᐋᓐᓂᐊᕕᒻᒧᑦ ᐃᖏᕐᕋᔾᔪᑎᓕᕆᔨᖏᓐᓄᑦ 
ᐊᑲᐅᓈᓚᐅᖏᒻᒪᓐ.  
 
ᐊᒻᒪᓗ ᒫᓐᓇ ᓲᕐᓗ ᒪᑦᑐᑎᖅᓯᒪᒐᓚᑐᐃᓐᓇᖅᑐᑎᑐᑦ ᐋᖅᑭᓱᖅᑕᐅᒐᓗᐊᕈᓂ ᐋᖅᑭᒃᔮᒐᓂ.  
 
ᐃᓛᒃ ᐅᖃᖅᑲᐅᒐᒪ ᑕᐃᒪ ᐊᑭᕋᖅᑐᖏᑦᑐᖓ ᓯᐊᒻᒪᖅᑎᕆᔪᓂᒃ, ᑭᓯᐊᓂ ᑖᓐᓇ ᐊᑲᐅᓈᓚᐅᖏᒻᒪᑦ, 
ᐊᑲᐅᓚᐅᖏᒻᒪᓐ ᓄᑦᑎᖅᑕᐅᑐᐃᓐᓇᕐᓂᖓ. ᐃᖅᑲᐅᒪᔪᒃᓴᐅᒐᑦᑕ ᑖᒃᑯᐊ ᐃᒥᐊᓗᓕᕆᓂᕐᒧᑦ ᑎᑎᕋᖅᕕᒃᓴᖅ 
ᓄᑦᑎᖅᑕᐅᓚᐅᕐᒪᓐ, ᐃᒥᐊᓗᖃᓲᖑᖏᑦᑐᓄᑦ, ᐅᖅᓱᖅᑑᒧᑦ, ᑕᐃᒪᐃᑦᑐᖃᕝᕕᐅᖏᑦᑐᒧᓐ. ᐊᒻᒪᓗ ᒐᕙᒪᒃᑯᑦ 
ᖃᐅᔨᓚᐅᕐᒪᑕ ᑕᒪᓐᓇ ᐱᐅᔾᔮᖏᒻᒪᓐ. ᑕᐃᒪᐃᒻᒪᑦ, ᒐᕙᒪᒃᑯᑦ ᐃᓱᒪᔅᓴᖅᓯᐅᑦᑎᐊᕐᕋᒥ ᑕᒪᓐᓇ ᐊᓯᐊᓄᑦ 
ᓅᓚᐅᖅᑕᖓ. ᑕᒪᓐᓇ ᐃᓱᒪᔅᓴᓯᐅᖅᑎᐊᕐᓂᖅ ᐊᑲᐅᔪᖅ.  
 
ᑖᒃᑯᐊ ᐱᐊᓂᑲᓴᒃᑲᓗᐊᕐᕋᒃᑭᓐ, ᐱᐊᓂᒍᒪᒐᓗᐊᕋᒪ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕉᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᖏᒻᒪᓐ. ᑲᔪᓯᒋᐊᕈᓐᓇᖅᑯᑎᑦ ᐱᔭᕇᕋᓱᐊᕐᓗᑎᒃ ᐅᖃᐅᓯᕐᓂᒃ, ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ.  
 
ᑕᐃᒪ ᑕᒪᓐᓇ ᐃᓱᒪᔅᓴᓯᐅᕈᑕᐅᔭᕆᐊᖃᕐᓂᐊᕐᒥᒻᒪᓐ ᑖᒃᑯᐊ ᒐᕙᒪᐃᑦ ᑲᑎᒪᕝᕕᖓᓐᓂ ᑖᓐᓇ ᐃᖏᕐᕋᔾᔪᑎᓕᕆᓂᖅ 
ᐋᓐᓂᐊᕕᓕᐊᖃᑦᑕᖅᑐᓄᑦ ᐋᓐᓂᐊᕕᒻᒥ ᐅᑎᖅᑎᖁᓗᒍ. ᐊᒻᒪᓗ ᐊᔪᓐᓇᖏᓐᓂᖅᐹᒃᑯᑦ ᑕᒪᒃᑯᐊ 
ᐋᓐᓂᐊᕕᓕᐊᖅᓯᒪᖃᑦᑕᖅᑐᓐ ᐊᖅᑯᑎᒃᓴᖃᖃᑦᑕᖁᓪᓗᒋᑦ.  
 
ᑕᐃᒪ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ ᐅᑭᐅᖅ, ᒐᕙᒪᒃᑯᑦ ᐸᕐᓇᒃᓯᒪᔭᖏᑦ ᖃᓄᐃᓕᐅᕈᒪᒻᒪᖔᑕ ᐊᒻᒪᓗ ᑮᓇᐅᔭᑦ 
ᐊᑐᕈᒪᔭᖏᑦ 2007-08 ᐱᓕᕆᐊᕐᕆᓕᕈᑦᑎᒍ ᑐᓴᖅᑎᑕᐅᑦᑎᐊᕐᕈᒪᓛᖅᑐᒍᑦ ᑖᒃᓱᒪ ᒥᒃᓵᓄᑦ. ᓄᑦᑎᖅᑕᐅᓯᒪᓂᖓᑕ 
ᐸᖕᓂᖅᑑᒧᓐ. ᐊᒻᒪ ᑭᒡᒐᖅᑐᒋᒐᓱᒋᒐᒪ ᑲᑎᒪᔨᐅᖃᑎᓐᓄᑦ ᐅᕙᖓ ᐃᒪᓐᓇᐃᓕᒍᒪ, ᑖᓐᓇ ᐋᖅᑭᒃᑕᐅᒍᓐᓇᔾᔮᖏᑉᐸᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ, ᐃᓱᒪᔅᓴᖅᓯᐅᕆᐊᖃᕐᓂᐊᖅᑰᖅᑐᒍᑦ ᐱᖁᔨᕗᖔᓂᒃᑯᑦ ᐋᖅᑭᒋᐊᕈᒪᓗᑕ. 
ᑭᖑᓪᓕᕐᒥ ᐃᒃᓯᕚᓕᕐᒥᒍᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᓪᓗᖅᑑᒧᓐ ᒪᓕᒐᓕᐅᖅᑎ, ᒥᔅᑕ. 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 359 - 2(3): ᕿᑎᕐᒥᐅᓂᑦ ᐊᕿᖃᑦᑕᐅᑎᔪᑦ - ᖁᕐᓗᖅᑑᒥ ᒍᕆᔅᓕᒃᑯᑦ 

ᖃᓄᐃᓚᐅᕐᓂᖏᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᐱᒋᔪᒪᓪᓗᒍ ᖁᓪᓗᖅᑑᖅ ᒍᕆᔅᓕᒃᑯᑦ. 
ᓵᓚᒃᓴᓚᐅᕐᒪᑕ, ᕿᑎᕐᒥᐅᑦ ᓵᑯᑦᑎᑕᐅᑎᓪᓗᒋᑦ.  
 
ᑖᒃᑯᐊ ᐊᖑᑎᑦ 14 ᑐᖔᓂ Silver-ᑖᓚᐅᕐᒪᑕ. ᐅᐱᒋᔪᒪᔭᕋ ᐊᐅᓚ ᐸᑭᓐ, ᕕᓕ ᓄᑦᑕᓈᑦᑎᐊᖅ, ᑭᐊᕙᓐ 
ᐅᓐᑲᕼᐊᒃ, ᕕᓕ ᒪᒃᐅᐃᓕᐊᒻ, ᕼᐃᐊᓐᓄᓕ ᐅᖓᕼᐊᒃ, ᑭᐅᓪᕕᓐ ᑕᐃᐸᓈᖅ, ᕼᐊᕕᒃ ᕼᐊᕕᐅᔭᖅ, ᐊᒻᒪᓗ ᑯᐊᕐᐱᓐ 
ᐊᓇᑉᓚᒃ.  
 
14 ᑐᖔᓂᓗ ᐊᕐᓇᐃᑦ ᑖᒃᑯᐊ ᐱᖓᔪᒋᔭᐅᓚᐅᖅᐳᓐ. ᐅᐱᒋᔪᒪᔭᒃᑲ, ᓲᓯ ᐸᐅᕗᕐ, ᑖᓂᐊ ᐅᖓᕼᐊᒃ, ᓯᑕᕙᓂ 
ᓂᕕᖔᓗᒃ ᓄᕗᓕᒑᖅ, ᑳᓚ ᐊᐅᓪᒎᓇ, ᕈᓴᓐ ᑭᓕᖏᖕᐳᒃ, ᑲᐃᑎ ᐊᑖᑖᒃᕼᐊᖅ, ᓴᐃᔮᓐ ᕼᐊᕕ ᐊᒻᒪᓗ ᐸᓕᓐᑕ 
ᓂᕕᖔᓗᒃ. 
 
ᐅᖃᖅᑎ, 18 ᑐᖔᓂ ᐊᖑᑏᑦ ᓯᐅᓪᕗᑖᓚᐅᖅᖢᑎᒃ ᐅᐱᒋᒍᒪᓪᓗᒋᓪᓗ ᐅᑯᐊ: ᑲᐃᔪᓪ ᐊᕕᐊᖅ, ᑎᐊᓂᔅ ᖁᕌᖅ, 
ᔭᐃᒥ ᕼᐊᓚ, ᔨᐅᕆᒥ ᕼᐊᓚ, ᒑᕕᓐ ᑲᒥᙳᐊᖅ, ᐃᐊᓐ ᑕᑉᑑᓇ, ᓵᓐ ᖁᓕᑦᑖᕐᓈᖅ, ᔭᔅᑎᓐ ᐱᒐᓚᒃ ᐊᒻᒪᓗ ᔪᓯᑉ 
ᕼᐊᕕ. 
 
ᐊᒻᒪᓗ ᑭᖑᓪᓕᖅᐹᖑᔪᑦ ᑖᒃᑯᐊ 18 ᑐᖔᓂ ᐊᕐᓇᐃᑦ ᒎᓗᑎᑖᓚᐅᕐᒪᑕ ᐅᐱᒋᒐᒪᔭᒃᑲ ᑎᓘᕆᔅ ᓂᑉᑕᓈᑦᑎᐊᖅ, 
ᑳᒪᓐ ᐊᕕᐊᖅ, ᑐᕋᐃᓯ ᐃᕝᔭᒍᑕᐃᓚᖅ, ᓕᓇ ᐊᑦᔪᓐ, ᑖᓂᐅᓪ ᐊᑦᔪᓐ, ᒪᒥᒃᕼᐊᖅ ᕼᐊᕕᐅᔭᖅ, ᔮᓂᔅ ᑲᒥᙳᐊᖅ 
ᐊᒻᒪᓗ ᕕᑭ ᓂᑉᑕᓈᑦᑎᐊᖅ. 
 
ᐅᖃᖅᑎ, ᑖᒃᑯᐊ ᒪᒃᑯᒃᑐᑦ ᓄᓇᕗᒥᐅᑕᐅᔪᑦ ᖃᐅᔨᒪᖕᒪᑕ ᐃᖃᐃᓕᓴᑦᑎᐊᕐᓂᕐᒧᑦ ᑖᓐᓇ ᐅᖃᐅᓯᕆᒍᒪᔭᕋ ᐹᑦᓯ 
ᓄᕗᓕᒑᖅ, ᓂᕕᖔᓗᒃ ᐊᒻᒪᓗ ᑳᐃᔪᓪ ᐸᐅᕗ ᐃᑲᔪᓚᐅᕐᒪᑎᒃ ᐃᖃᓗᒃᑑᑦᑎᐊᕐᒥᐅᑦ ᓵᓚᒃᓴᖅᑎᓪᓗᒋᑦ 
ᐱᖓᔪᒋᔭᐅᔪᓂ 18 ᑐᖔᓂ ᐅᑭᐅᖃᖅᑐᓂ ᐊᖑᑎᓂᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᑖᒃᑯᐊ ᐱᐊᓂᒍᒪᓪᓗᓂ ᐊᐱᕆᔪᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᑲᑎᒪᔨᐅᖃᑎᒃᑲᓗ. ᐅᖃᖅᑎ, ᐊᔾᔨᐅᖏᑦᑐᒃᑯᑦ ᖁᔭᓐᓇᒦᕈᒪᔭᒃᑲ 
ᑖᒃᑯᐊ ᐃᓕᑕᕆᔭᐅᑦᓯᐊᖁᓪᓗᒋᑦ ᖁᔭᓐᓇᒦᕈᒪᓪᓗᒋᑦ Jeff Clarke, ᑖᓐᓇ ᐅᖃᑦᓯᐊᔾᔮᖅᐸᓪᓚᐃᖏᑕᕋ ᑖᓐᓇ, 
ᒪᒥᐊᓇᐅᒐᓗᐊᖅ ᐅᖃᑦᓯᐊᖏᒃᑯᒃᑭᑦ ᐊᑎᕈᓯᖏᑦ ᔨᐅᓪᑎ ᓵᒃᓯᒪ, ᓯᑕᕙᓂ ᑯᕆᔅᑕᓐᑏᓄ, ᐹᓕᓐ ᒪᑭᓇᓐ, ᐊᒻᒪᓗ 
ᐊᑕᓚ ᑲᔅᐸ. ᐃᑲᕐᕋᓂᒃ ᐊᑭᖅᑐᒐᐅᖏᖢᑎᒃ ᐃᖅᑲᓇᐃᔭᖅᓯᒪᖕᒪᑕ ᓵᑯᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖃᒪᓂᖅᑐᐊᒧᑦ ᒪᓕᒐᓕᐅᖅᑎ, ᒥᔅᑕ 
ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 360 - 2(3): 57ᓂᑦ ᐊᕐᕌᒍᖓᓂᒃ ᑲᑎᑎᑕᐅᓂᖅᓯᐅᖅᑐᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖁᕕᐊᒋᑦᑎᐊᖅᑕᒻᓂᒃ ᐅᖃᐅᓯᖃᕈᒪᔪᖓ ᐅᓪᓗᒥ 
ᐊᖓᔪᖄᖃᕋᒪ ᖃᒪᓂᑦᑐᐊᕐᒥ ᓄᐊᒪᓐ ᐊᒻᒪᓗ ᐅᐃᓂ ᐅᕕᖓᔮᖅ, ᐅᑉᓗᒥ ᓇᓪᓕᐅᓂᖅᓯᐅᒻᒪᓂᒃ 
ᑲᑎᑎᑕᐅᕝᕕᒋᓚᐅᖅᑕᒥᖕᓂᒃ ᑎᓴᒻᒪ 4, 1949-ᒥ ᑲᑎᑎᑕᐅᓚᐅᖅᓯᒪᓐᓂᕐᒪᑎᒃ. 57 years ᖃᑎᙵᓕᕐᒪᑎᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᒻᒪᑦᑕᐅᖅ ᐅᐱᒋᕙᕗᑦ. ᒥᓂᔅᑕ ᐲᑯᓗ ᐅᖃᐅᑎᔪᒪᓪᓗᒍ ᐊᑏᑦ ᓱᓕ 
ᑎᑭᑕᐅᓂᐊᑐᐃᓐᓇᕐᖓᑦ ᓂᑯᕕᓯᒪᖏᑲᓚᐅᕆᑦ.  
 
>>ᐃᓪᓚᖅᑐᑦ 
 
ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 361 - 2(3): ᑰᔾᔪᐊᒧᕆᐊᕐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᑖᓐᓇ ᓯᕗᓕᖅᑎᕗᑦ ᑰᑦᔪᐊᕐᒧᑦ ᐅᕙᓐᓂᒃ 
ᒪᓕᒃᑎᑦᓯᓚᐅᕐᒪᑦ ᑕᑲᓇᓂ ᑕᐃᒃᑯᐊ ᕿᑭᖅᑕᐃᑦ ᓄᓇᕕᒻᒥ ᕿᑭᖅᑕᐃᑦ ᐊᑎᓕᐅᖅᑕᐅᑎᓪᓗᒋᑦ ᐅᐱᒋᓚᐅᖅᑕᕋ 
ᓯᕗᓪᓕᒥᒃ ᒪᓕᒍᒪᖏᓚᐅᕈᓗᐊᖅᓱᒍ ᒪᓕᓯᑲᓪᓚᓚᐅᕋᒃᑯ ᑕᐃᓐᓇ ᒪᓕᓐᓂᕆᓚᐅᖅᑕᕋ ᐅᐱᒋᕙᕋ. 
 
ᑖᓐᓇ ᐅᐱᒪᒍᑎᒋᓗᐊᖅᑕᕋ ᐅᖃᖅᑎᑦᔩ, ᖃᐅᔨᒪᕙᒃᑲᑦᓯ ᑖᒃᑯᓂᖓ ᕿᑭᖅᑕᓂ ᐃᓱᒫᓗᑎᖃᖅᐸᒃᑲᒪ 
ᐊᕙᑎᓕᕆᓂᖅ ᐱᑦᔪᑎᒋᑦᓱᒍ. ᑖᒃᑯᑐᐃᓐᓇᐅᒍᓐᓃᕋᑦᑕ ᓴᓂᑭᓗᐊᕐᒥᐅᑕᑎᒍᑦ ᑖᒃᑯᐊ ᕿᑭᖅᑕᑖᕆᔭᐅᔪᐃᑦ 
ᐅᐱᒍᔭᒃᑲ ᐊᒻᒪᓗ ᑕᐃᒃᑯᐊ ᕿᑭᖅᑕᑖᖅᑐᑦ ᐅᐱᒋᑦᓱᒋᑦ ᑖᒃᑯᓂᖓ ᓄᓇᖃᖅᑳᖅᑐᕕᓃᑦ ᕿᑭᖅᑕᓂ 
ᓇᒻᒥᓂᖃᕐᓂᐊᓕᕋᑦᑕ ᑖᓐᓇ ᐅᐱᒍᓲᑎᒋᓗᐊᖅᑕᕋ. ᐅᖃᖅᑎᑦᓯᔨ, ᓇᖁᕐᒥᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 362 - 2(3): ᒪᓕᒐᓕᐅᖅᑏᑦ ᐊᕿᖃᑦᑕᐅᑎᓂᖓᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᓂᑯᕕᖓᑦᓯᐊᕈᓐᓇᖏᓐᓇᒪ ᒪᒥᐊᓇᐅᒐᓗᐊᖅ. 
ᐃᓛᒃ ᓯᓚᑖᖅᕕᐅᓚᐅᖅᑐᒥᒃ ᓵᑯᖃᑕᐅᓚᐅᕐᓂᑎᓐᓄᑦ ᑕᖃᓯᒪᒐᒪ.  
 
ᐃᒫᒃ ᓴᐅᓚᐅᔪᕈᓘᓚᐅᕋᑦᑕ ᑖᒃᑯᐊ 17 ᑐᖔᓄᑦ ᐅᑭᐅᖃᑦᑐᓄᑦ. ᐅᕙᒍᓗᒃᑖᖅ ᐃᒻᒪᖄ ᑕᐃᒃᑯᐊ America’s 
Funniest Home Video-ᖑᖃᑦᑕᖅᑐᑦ ᐃᓪᓚᓐᓇᖃᑦᑐᓂᒃ ᑕᐃᒪᐃᑦᑐᔅᓴᐅᒐᓗᐊᖅᑐᒍᑦ.  
 
ᑖᒃᑯᐊ ᖁᔭᓐᓇᒦᕈᒪᔭᒃᑲ ᑖᒃᑯᐊ ᓂᕕᐊᖅᓯᐊᑦ ᐃᓕᓐᓂᐊᕐᑎᑦᓯᓚᐅᕐᒪᑕ ᐅᕙᑦᑎᓐᓂᒃ, Soccer-ᓂᐅᑉ ᒥᒃᓵᓄᑦ 
ᐊᒻᒪᓗᒃᑕᐅᖅ ᖁᔭᓐᓇᒦᕈᒪᓪᓗᒍ ᓯᓐᓂᑎ ᕆᐊᓂ, ᐋᖅᑭᒃᓱᐃᓚᐅᕐᒪᑦ ᑖᒃᑯᓂᖓ. ᐊᒻᒪᓗᒃᑕᐅᖅ ᑎᐅᕆ ᔭᖕ, ᐃᒪᓐᓇ 
ᑖᒃᑯᓂᖓ ᒎᓕᒋᓚᐅᕋᑦᑎᒍ. 
 
ᐊᑦᔨᐅᖏᑦᑐᒐᔭᖅᑐᒃᓴᐅᓚᐅᖅᑑᒐᓗᐊᓐ ᐃᓯᖅᑎᑕᕗᓐ ᐱᖃᑕᐅᖏᑉᐸᑦ ᐊᒻᒪᓗ ᓄᑖᒥᒃ 
ᐊᐅᓚᑦᑎᔨᑖᕆᐊᖃᕐᓂᐊᖅᑰᕋᑦᑕ, ᒥᔅᑕ ᓯᒪᐃᓚᒃ ᑖᓐᓇ ᓵᓚᔅᓴᕋᓱᐊᕐᕆᐊᖃᕐᓂᐊᕐᒪᓐ.  
 
>>ᐃᓪᓚᖅᑐᑦ 
 
ᑕᐃᒪᓐ ᐅᖃᕈᒪᔪᖓ ᖁᕕᐊᓱᓚᐅᖅᐳᖓ ᐱᓐᖑᐊᖃᑕᐅᑎᓪᓗᑕ ᐃᖃᐃᓕᓴᖅᓯᒪᓇᓱᐊᕐᓂᐊᕐᓕᖅᐳᒍᑦ ᐊᕐᕌᒎᓛᖅᑐᒥ 
ᐃᖃᓗᒃᑑᑎᐊᕐᒥᐅᑕᖅ ᑮᑦ ᐲᑕᓴᓐ, ᑖᓐᓇ ᐊᔪᓐᖏᑦᑐᐊᓘᒻᒪᑦ, ᐃᒪᓐᓇ ᑖᓐᓇ ᑕᕐᕆᔭᐅᑎᒃᑯᑦ ᐃᓪᓚᓇᖅᑐᑎᒍᑦ 
ᑕᕐᕆᔭᐅᑎᒃᑰᑕᐅᖏᑦᑐᑐᐊᖑᓇᔭᖅᑐᓴᐅᔪᕕᓂᖅ.  
 
ᐊᒻᒪᓗᒃᑕᐅᖅ ᐅᓛᔪᖅ ᑖᓐᓇ, ᓲᕐᓗ ᐃᓚᒋᔭᐅᖃᑕᐅᓚᐅᕐᕆᓪᓗᓂᑦᑕᐅᖅ. ᓴᐳᔾᔨᔨᒃᓴᐅᒐᔭᖅᑐᖅ ᑮᑦ ᐲᑕ ᑖᓐᓇ 
ᐊᔪᓐᖏᑦᑐᐊᓘᒐᔭᓚᐅᕐᒪᓐ.  
 
Score-ᕈᓐᓇᓚᐅᕋᓗᐊᖅᑐᖓ ᐃᓯᖅᑎᖅᑎᒍᓐᓇᓚᐅᕐᕋᓗᐊᖅᑐᖓ ᐅᓂᐅᖅᓯᖃᑦᑕᓚᐅᕐᕋᒪ 
ᐊᑕᐅᓯᐊᕋᓗᐊᕈᒪᓘᓐᓃᑦ.  
 
ᑖᒃᑯᐊ ᖁᔭᓐᓇᒦᕈᒪᔭᒃᑲ ᐃᓚᐅᓚᐅᖅᑐᑦ ᐊᒻᒪᓗᒃᑕᐅᖅ ᐃᓚᐅᓚᐅᖏᑦᑐᑦ. ᑖᒃᑯᐊ ᐃᓚᐅᖁᒐᓗᐊᖅᖢᒋᑦ ᐊᕐᕌᒎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 363 - 2(3): ᐱᒃᑯᒍᓱᓐᓂᖅ ᓕᐊ ᑲᓂᖕᕼᐋᒻᒥᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᓯᕗᓕᖅᑎ ᓱᓕᑦᓯᐊᖅᑐᖅ. ᖁᕕᐊᓇᑦᑎᐊᕐᓚᐅᕐᒪᓐ 
Soccer-ᖃᑕᐅᓪᓗᑕ. ᐸᓂᒐᓗ ᖁᔭᓐᓇᒦᕈᒪᓪᓗᒍ, ᐊᔪᓐᖏᑦᓯᐊᕐᓚᐅᕐᒪᓐ 6-ᓂᑦ ᐃᓯᖅᑎᑦᓯᓚᐅᕐᒪᓐ.  

ᐅᖃᖅᑏ, ᐄ, ᑕᐃᒪ ᖃᐅᔨᑎᑦᓯᔪᒪᓪᓗᖓ ᐃᓕᒃᓯᓐᓂᒃ ᑐᓴᕐᓂᖅᑐᒥᒃ ᑖᓐᓇ ᓄᓇᑖᖃᑕᐅᓯᒪᔪᖅ ᒪᒃᑯᑦᑐᖅ 
ᐸᖕᓂᖅᑑᒥᐅᑕᕕᓂᒃ, ᓕᐊ ᑲᓐᓂᕼᐋᒻ, ᑖᓐᓇ ᐊᕐᕌᒎᓄᑦ ᑎᓴᒪᓄᑦ ᓯᓚᑦᑐᕐᓴᖅᕕᔾᔪᐊᕐᒥ ᐃᓕᓐᓂᐊᕐᕌᓂᒃᓯᒪᓕᕐᒪᑦ, 
Guelph, Ontario-ᒥ ᐃᓕᓐᓂᐊᖅᖢᓂ ᑖᒃᑯᓂᖓ ᐆᒪᔪᓂᒃ ᓘᑖᖑᖅᖤᖢᓂ.  
 
ᐱᐊᓂᒃᑯᓂ ᐃᓅᓪᓗᓂ ᓯᕗᓪᓗᖅᐹᖑᓪᓗᓂ ᑕᐃᒪᓐᓇ ᓂᕐᔪᑎᓂᒃ ᐆᒪᔪᓂᒃ ᓘᑖᖑᓂᐊᖅᑐᖅ. 
ᐃᑲᔪᖅᑐᖅᑕᐅᓯᒪᓪᓗᓂᓗ ᐊᒥᓱᓄᑦ, ᐃᓚᒥᓄᑦ. ᐊᒻᒪᓗ ᐆᑑᑎᑦᓯᐊᕙᐅᒍᓐᓇᖅᑐᓂ ᐊᒻᒪᓗ ᑖᓐᓇ ᖃᖏᐊᓐ, ᐊᒻᒪᓗ 
ᑖᒃᓱᒪ ᓯᕗᓕᖅᑎᐅᒻ ᖃᖏᐊᖓᑦᑕᐅᖅ, ᐃᓚᖓᑦᑕᐅᖅ, ᐱᐊᓂᒃᓯᐊᕈᓐᓇᖁᓪᓗᒍ, ᑲᓐᑯᐊᕆᐊ University-ᒥ, 
ᐊᒻᒪᓗ ᐅᐱᒋᔭᐅᓯᒪᓪᓗᓂ ᐃᓕᓴᐃᔨᒥᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐄ, ᑖᓐᓇ ᐅᐱᒋᑦᑎᐊᕋᑦᑎᒍ. ᐊᓈᓇᑯᓗᐊᓗ ᖁᔭᓐᓇᒦᖅᑐᒍᑦ ᐃᑲᔪᖅᑐᐃᓂᖓᓄᑦ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 364 - 2(3): ᓄᓇᓕᓐᓂ ᓂᕈᐊᕐᓂᐅᔪᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋᓕ ᐅᑯᐊᑦᑕᐅᖅ ᐅᐱᓐᓇᑐᒻᒪᕆᐅᒻᒪᑕ, 
ᑐᓱᓐᓇᕈᔪᑉᐸᓵᖅᑐᑎᒃ. ᐃᓛᒃ, ᑐᓴᖅᑎᑕᐅᒐᑦᑕ ᐃᓪᓗᒻᒥᐅᑕᐅᖃᑕᐅᔪᖅ ᑕᐃᓐᓇ ᒧᓯᔅ ᑲᓕᒡᒐᖅ, 
ᐊᔪᕆᖅᓱᐃᔨᓐᖑᖅᑎᑕᐅᒻᒪᓐ. ᐃᑉᐸᔅᓴᖃᐃᒃᑯᐃ, ᑕᐃᒃᑯᐊ ᐅᐱᒋᔮᓗᒋᒐᑦᑎᒍ. ᐃᓚᖃᑦᑐᑎᒃ ᑖᒥ ᐃᕕᒃ, ᐊᐃᕙᓚᕼᐋ 
ᐊᓐᓇᒃᑲᖅ, ᐸᖕᓂᖅᑑᒥᐅᑖᒃ ᑭᒡᒐᑐᖅᑰᖅᑕᑎᑦ. ᐃᓛᒃ, ᔪᐊᔾᔩᓇ ᒍᕇᓐᓛᓐᑦ ᐊᒻᒪᓗ ᐋᓐᓂ ᐃᑦᑐᒃᓴᑦ. ᑖᒃᑯᐊ 
ᐊᔪᕆᔅᓱᐃᔨᓐᖑᖅᑎᑕᐅᒪᒻᒪ ᐊᒻᒪ ᐅᐱᒋᔪᒪᓪᓗᒋᑦ ᐊᒻᒪᓗ ᐃᓕᓴᕆᔭᐅᖁᑦᑎᐊᕐᒪᕆᑦᑐᒋᑦ.  
 
ᐅᖃᖅᑎᑦᑎᔩ, ᐅᓇᓕ, ᐃᓛᒃ ᑕᐃᒍᒪᔾᔪᑎᒋᓪᓗᒍ, ᒫᓐᓇ ᑭᖑᓪᓕᖅᐹᖅᐸᓪᓕᐊᓕᖅᑎᓪᓗᑕ ᑕᐃᒪ 
ᓂᕈᐊᕐᓂᖅᑕᖃᕐᓂᐊᕐᓕᕐᒥᒻᒪᑦ ᓄᓇᑦᑎᓐᓂ ᑎᓯᕙ 11-ᐸᐅᓕᖅᑲᑦ ᕼᐋᒻᓚᒃᑯᓄᓪᓗ ᑲᑎᒪᔨᒃᓴᐃᑦ, ᐊᓯᖏᓐᓄᓪᓗ 
ᑲᑎᒪᔨᒃᓴᐃᑦ. ᓇᓗᓇᖏᓚᖅ ᓄᓇᓖᑦᑕᐅᖅ ᐃᓚᖏᑦ ᓂᕈᐊᕐᓂᖅᑕᖃᕐᓂᐊᕐᒪᑦ.  
 
ᓂᕈᐊᕋᔅᓴᐅᔪᑦ ᑕᐃᒪ ᐃᒪᓐᓇᑦᑎᐊᖅ ᐅᓂᒃᑳᐱᓚᓚᐅᑲᑦᑐᑦ ᖃᐅᔨᒪᓪᓗᒋᑦ. ᓂᕈᐊᖅᑕᐅᔪᒪᐱᒃᑲᓗᐊᒧᓪᓗᑭᐊᖅ 
ᐃᒪᓐᓇᒻᒪᕆᐊᓅᓗᐊᖏᑦᑐᖅ ᑕᒪᓐᓇ ᓂᕈᐊᕐᓇᕐᐅᓂᐊᖅᑐᖅ. ᐃᓛᒃ ᐅᖃᐅᔭᐅᓚᐅᕋᑦᑕᐃᓛᒃ ᑕᒫᓂ ᐃᒻᒪᖃ 40-
ᑐᐃᓇᐸᓗᐃᖅᑲᐃ ᓂᕈᐊᖃᑦᑕᖅᓯᒪᓕᖅᑐᑕ. ᒫᓐᓇ ᓱᓕ ᓂᕈᐊᕈᓐᓇᖅᓯᕙᓪᓕᐊᓕᔮᕋᑦᑕ 
ᓂᕈᐊᕈᓐᓇᖅᓯᐊᓂᖏᑦᑐᐊᓘᓪᓗᑕ ᑕᒪᓐᓇ ᐱᕙᓪᓕᐊᖏᓐᓇᓂᐊᖅᑐᕐᓕ ᓇᓗᓇᖏᑦᑐᑦ. ᐆᒥᖓ 
ᐅᖃᕈᒪᑐᐃᓐᓇᖅᑐᖓ ᓂᕈᐊᕐᓇᐅᓂᐊᓕᖅᐸᑦ ᑕᐃᑲᓂ ᑕᐃᒃᑯᐊᓕ ᑭᒡᒐᖅᑐᖅᑕᒃᑲ ᐱᓗᐊᖑᐊᕐᖢᒋᑦ. ᐊᑏᑐᖅ 
ᓂᕈᐊᕆᐊᖅᑐᖅᑎᐊᒻᒪᕆᓐᓂᐊᖅᑯᑦ ᐆᒡᒍᐊᔾᔮᖏᒻᒪᑕ ᑭᖑᓕᓪᓕᕐᒥᑦ, ᐃᒫᒃ, ᓂᕈᐊᕆᐊᖅᑐᓚᐅᕈᒪᓕ ᐃᓐᓇᖃᐃ 
ᓵᓚᒃᓴᕐᓂᐊᓚᐅᖅᑑᒐᓗᐊᖅ ᔮᖏᒻᒪᑕ.  
 
ᑕᐃᒃᑯᐊᓗ ᓂᕈᐊᖅᑕᐅᓂᐊᖅᑐᓪᓗ ᐃᓛᒃ ᐃᓅᖃᑎᒻᒥᓂᒃ ᐊᒃᓱᕈᑦᑎᐊᓂᐊᕐᒪᑕ ᑭᓯᐊᓂ ᐅᖃᕈᓐᓇᖅᑰᕋᒪ, 
ᐅᖃᖅᑎᑦᑎᔩ. ᑕᐃᒃᑯᐊ ᓂᕈᐊᖅᑎᐅᔪᑦ ᓲᕐᓗ ᑖᒃᑯᐊ ᓂᕈᐊᑦᑕᕐᓂᐊᖅᑐᑦ ᓂᕈᐊᖅᑕᐅᖁᔭᒥᓐᓂ 
ᖃᓄᐃᑦᑕᕆᐊᖃᖏᓚᒃ ᑲᑉᐱᐊᓱᒋᐊᖃᖏᑎᐊᕐᐳᑦ ᓂᕈᐊᕐᓂᐊᖅᑕᒥᓂᒃ ᐅᖃᖅᑐᖃᕈᓐᓇᖅᑰᖏᒻᒪᑦ 
ᓄᓇᖅᑲᑎᒋᓐᖏᑕᒥᓐᓂ ᓲᕐᓗ ᐃᒡᓗᓕᒻᒥᐅᑕᐅᒍᒪ ᓴᓂᕋᔭᒻᒥᐅᑕᒧᑦ ᐅᖃᐅᔭᐅᓂᐊᖅᑰᖏᓐᓇᒪ ᓂᖁᐊᖅᑕᕋ 
ᑕᒻᒪᖅᑐᐊᓘᓚᐅᖅ, ᑕᒪᖅᑐᐊᓘᓚᐅᕋᕕᑦ ᓂᕈᐊᖅᑕᖅᑎᓪᓗᑎᑦ ᐃᒡᓗᓕᒥᐅᓯᒍᑦ ᓂᕈᐊᖅᓯᓯᐊᕈᓐᓇᖏᑦᑐᐊᓘᒐᒃᓯ 
ᐃᒪᓐᓇᐃᓕᔭᐅᓂᐊᖅᑰᖏᓐᓇᑦᑕ. 
 
ᐅᖃᐅᓯᕆᔪᒪᔭᕋ ᐃᓱᓕᓚᐅᐱᒍᒪᓪᓗᒍ. ᐅᖃᖅᑏ ᐊᖏᖅᑕᐅᔪᒪᒐᓗᐊᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᓱᒥᖓ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓕᓂᐅᒃ 
ᐅᖃᐅᓯᒃᓴᒥᓂᑦ. ᐋᒡᖔᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ ᐅᖃᖅᑎᑦᑎᔩ.  
 
ᑖᓐᓇ ᐃᓱᓕᑦᑐᒪᑐᐃᓐᓇᖅᑐᒍ ᑭᓇᑐᐃᓐᓇᖅ ᐅᖃᕈᓐᓇᖅᑰᖏᒻᒪ ᑖᒃᑯᐊ ᓄᓇᖅᑲᑎᒌᑦᑐᑦ ᓂᕈᐊᕐᓂᕋᓚᐅᖅᑕᖓ 
ᑖᓐᓇ ᑕᒻᒪᕐᓂᕋᖅᑕᐅᓗᓂ. ᓄᓇᖅᑲᑎᒌᓪᓕ ᑖᒃᑯᐊ ᐅᖃᕈᓐᓇᕐᒪᑕ ᑭᓇᒥᑦ ᑭᒡᒐᖅᑐᖅᑎᖃᕐᓂᐊᕐᒪᖔᒥᓂᒃ 
ᓂᕈᐊᕐᓂᒃᑯᑦ ᐊᒻᒪᓗ ᓴᖏᔫᓂᐊᕐᒪᑦ ᑖᓐᓇ ᓂᕈᐊᖅᑕᐅᔪᖅ. ᓂᕈᐊᖏᒃᑲᓗᐊᕈᓂᔾᔪᒃ ᑕᐃᒪ ᓵᓚᒃᓴᖅᑐᖅ ᑭᓯᐊᓂ 
ᓴᓇᖃᑎᒋᓗᓂᔾᔪᒃ ᐃᑦᓯᓐᓇᑐᐃᓐᓇᖏᓪᓗᓂᐅᒃ ᐱᔭᕆᐊᖃᕐᓂᐊᕐᒪᑕ ᓂᕈᐊᓂᕐᒥᑦ ᒫᓐᓇ ᐃᓕᑦᑎᕙᓪᓕᐊᖏᓐᓇᕋᑦᑕ 
ᑕᐃᒃᑯᐊ. 
 
ᐊᑏ ᓂᕈᐊᕐᓂᖅ ᑐᓴᖅᑎᑕᐅᑦᑎᐊᕐᓕ ᐊᑐᖅᑎᑕᐅᑦᑎᐊᕐᓗᓂᓗ ᐊᒻᒪᓗ ᓂᕆᐅᒃᑭᕗᖓ ᓄᓇᑦᑎᓐᓂᑦ 
ᓂᕈᐊᖅᑎᐅᓂᐊᕐᒥᒐᒪ ᐅᕙᖓᑦᑕᐅᖅ ᒪᐃᔭᑖᕆᔪᒪᔭᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐃᖅᑲᐃᑎᒋᐊᒃᑲᓐᓂᑐᐃᓐᓇᕐᓗᓯ ᑖᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑎᒍᑦ 
ᐅᖃᐅᓯᒃᓴᓯ ᑕᕝᕗᖓᒃᓴᐃᓐᓇᐃᖅ ᑐᕌᖓᑎᒋᐊᖃᑦᑕᖅᓯᐅᒃ. ᖁᔭᓐᓇᒦᒃ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 
5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᖁᑦᑎᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒪᓂ ᑲᑎᒪᓂᑦᑎᓐᓂ ᖁᕕᐊᓱᓪᓚᕆᒃᑲᒪ ᑕᕝᕙᓂ ᒫᓐᓇ 
ᐳᓛᕆᐊᖅᓯᒪᖁᑎᒋᔭᕋ ᑖᓐᓇ ᒪᐃᔭᒋᔭᐅᔪᖅ ᐊᐅᓱᐃᑦᑐᒧᑦ ᔮᓗ ᑭᒍᑦᑕᖅ, ᐃᒻᒪᖃ ᓇᖏᖅᓯᓚ<ᐅᐱᓪᓇᒃᑯᕕᑦ? 
ᑖᓐᓇ ᖃᐅᔨᒪᒐᑦᑎᒍᑦ fearless leader-ᓚᕆᐊᓘᒻᒪᑦ ᑕᑉᐹᓂ ᖃᐅᔨᒪᓂᐊᖅᐸᓯᐅᒃ.  
 
ᐊᒻᒪᑦᑕᐅᖅ ᐃᓕᓴᖅᓯᔪᒪᒻᒥᔪᖓᑦᑕᐅᖅ ᓛᓱᕆ ᐅᑕᒃ, ᐊᒻᒪᓗ ᐹᓪ ᐃᕐᖓᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᑖᓐᓇ ᐃᓕᓴᕆᔭᐅᔫᒐᓗᐊᖅ ᓄᓇᖅᑲᑎᐊᓗᒐ ᓄᔭᕐᐱᐅᖃᑎᒥᓂᐊᓗᒐ 
ᓛᓱᕆ ᐅᑕᒃ ᑕᕝᕘᓇᓗ ᐃᓕᓴᕆᔭᐅᓯᒪᔫᒐᓗᐊᖅ ᖁᔭᓐᓇᒦᒃ ᐃᓯᕆᐅᖅᑰᒻᒪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪᕐᕉᓐᓂ ᐃᓕᓴᖅᓯᔪᒪᓪᓗᖓ ᓈᒻᒪᒃᓴᕈᕕᑦ ᓯᕗᓪᓕᖅ 
ᖃᒪᓂᑦᑐᐊᕐᒥᐅᑕᕕᓂᐅᒐᓗᐊᖅ ᑕᕝᕙᓂ ᐃᒡᓗᓂᑦ ᐱᓕᕆᔨᖃᑎᒋᔭᐅᓕᖅᑕᕗᑦ ᒥᓂ ᓇᐃᔪ ᑐᓄᒻᓂ 
ᐃᒃᓯᕙᖃᑕᐅᔪᖅ.  

ᐊᒻᒪᓗ ᐱᖃᑖ ᖃᒪᓂᑦᑐᐊᕐᒥᐅᑎᑐᑦ ᐅᖃᕈᒪ ᐊᕐᕙᕋ ᐊᑎᖃᖃᑎᒋᒐᒃᑯ ᓯᒪᐃᓚᒥᑦ ᓇᔭᒋᒻᒫᖅᑐᒍ cousin 
ᖃᒪᓂᑦᑐᐊᒦᑦᓘᑕ ᓇᔭᒋᑉᓗᒍ ᐊᒻᒪᓗ ᑎᑎᕋᖅᑎᑦᑕ ᑐᒡᓕᖓᑕ ᓄᑲᕆᑉᓗᓂᐅᒃ. ᑖᓐᓇ 20-ᓂ ᐊᕐᕌᒍᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᓕᖅᑐᖅ ᖃᒪᓂᑦᑐᐊᕐᒥ ᐃᓕᓐᓂᐊᖅᑎᑦᓯᔨᐅᓪᓗᓂ ᐃᓕᓐᓂᐊᕐᕕᖕᒥ 
ᐊᖓᔪᖅᑳᖑᑉᓗᓂ, ᖃᓄᑐᐃᓐᓇᖅ ᐱᓕᕆᓕᖅᑐᖅ ᐃᓕᓐᓂᐊᖅᑐᓕᕆᓂᕐᒥᑦ. ᑖᓐᓇ ᓇᓗᓇᐃᕈᒪᓪᓗᒍ ᐸᑭ ᓯᒪᐃᓚᒃ 
ᐊᔭᒐᖅ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕐᓕᑦ. 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 410 - 2(3): ᐊᖏᖅᑕᐅᓂᖓ ᑳᓐᑐᕌᒃᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔭᕆᐊᓕᓐᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓄᑦ ᐊᒻᒪᓗ ᑕᐃᒃᑯᐊ ᐊᐱᖅᑯᑎᒋᓚᐅᖅᑕᒃᑲ ᐅᓪᓗᑐᐃᓐᓇᕐᒥ ᑲᔪᓯᑐᐃᓐᓇᕐᓂᐊᕋᑦᑕ. ᐃᓚᒋᐊᕈᑎᓐᓂᑦ 
ᐅᓪᓗᑐᐃᓐᓇᐅᑎᓪᓗᒍ ᐅᖃᓚᐅᕋᒪ ᐊᒻᒪᓗ ᐱᐅᓯᕆᔭᐅᒡᒍᔪᑦ ᖃᐅᔨᒪᓪᓗᒋᑦ ᒪᑯᐊ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖅᑎᑕᐅᔭᕆᐊᓖᑦ ᑮᓇᐅᔭᖅᑐᕐᓂᐊᕐᓂᖏᑦ ᒥᓂᔅᑕᐃ ᑲᑎᒪᔨᖏᓐᓄᑦ ᐊᖏᖅᑕᐅᖃᑦᑕᕆᐊᖃᕐᒪᑕ.  
 
ᑖᓐᓇᖃᐃ ᐅᖃᕈᓐᓇᖅᐸᑦ, ᖃᖓ ᑕᐃᒃᑯᐊ ᐊᖏᖅᑕᐅᓚᐅᕐᒪᖔ ᐊᒻᒪᓗ ᐊᔪᐃᓐᓈᑐᖃᕐᒪᑦ 
ᑮᓇᐅᔭᓕᕆᔨᒃᑯᑎᒎᖅᑎᑕᐅᓚᐅᖏᑦᑐᖅ.  
 
ᖃᖓᐅᓚᐊᕐᒪᖔᑦ ᑐᑭᓯᔪᒪᓚᐅᖏᑦᑐᖓ, ᑳᓐᑐᕌᖅ ᑕᐃᓐᓇ ᑐᓐᓂᖅᑯᑕᐅᓚᐅᕐᓂᖓ ᑐᑭᓯᔪᒪᔪᖓ. ᖃᖓ ᑕᐃᓐᓇ 
ᑳᓐᑐᕌ ᐊᖏᖅᑕᐅᓕᕐᒪᑦ ᒥᓂᔅᑕᐃᑦ ᑲᑎᒪᔨᖏᓐᓄᐊᖅᑕᐅᓚᐅᖅᐸᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᑐᐃᓐᓇᕐᒥ ᐅᖃᓚᐅᕋᒪ ᑕᒪᓐᓇ 
ᐊᔪᐃᓐᓈᕆᔭᐅᓂᐊᕐᒪᑦ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᓯᒪᓕᖅᑐᑦ ᑕᐃᒃᑯᐊ ᑳᓐᑐᕌᑉ ᒥᒃᓵᓄᑦ ᐊᒻᒪᓗ 
ᐊᑐᕈᒫᕐᓂᐊᖅᑐᑎᒎᕆᐊᖃᕐᓂᐊᖅᐸᑕ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᖅᑎᑕᐅᔭᕆᐊᓕᒃ. 
 
ᐅᓇᐅᑎᓪᓗᒍ ᐄ, ᐃᓕᐅᖅᑲᓯᒪᖕᒪᑦ, ᑭᓯᐊᓂ ᑐᖏᓕᐊ ᐃᓱᒪᓕᐅᓚᐅᖅᓯᒪᔪᖅ ᖃᓄᐃᓕᐅᖅᑕᐅᓂᐊᕐᒪᖔᑦ ᑕᐃᓐᓇ 
ᑳᓐᑐᕌᖅ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᐊᖅᑯᑎᒋᔭᐅᖏᖢᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐸ ᖃᖓᐅᑎᓪᓗᒍ ᑕᐃᓐᓇ ᑳᓐᑐᕌᖅ 
ᑐᓐᓂᖅᑯᑕᐅᓚᐅᕐᒪᖔᑦ? 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᑑᐸᒥᐅᕙᓪᓚᐃᓚᐅᖅᑐᕐᖏᓐᓇ, 
ᖁᔭᓐᓇᒦᒃ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᕐᒥ ᐅᖃᓚᐅᕋᒪ ᑕᒪᓐᓇ ᐱᕙᓪᓕᐊᔾᔪᓯᖓ ᑳᓐᑐᕌᒃᓴᖅ Fuel-
ᑎᑕᐅᓚᐅᖅᑐᖅ ᐊᒻᒪᓗ ᐱᓕᕆᕝᕕᖕᓄᑦ ᐱᔭᐅᓚᐅᖅᖢᑎᒃ.  
 
ᐊᐱᖅᑯᑎᒐ, ᐃᓱᒪᓕᐅᕆᔾᔪᑎᒋᔭᐅᓕᕌᖓᑕ ᑭᒃᑯᑦ ᑳᓐᑐᕌᖅᑎᑕᐅᓂᐊᕐᒪᖔᑦ ᓱᓇᒃᑯᑖᖃᐅᓂᖏᑦ 
ᓄᓇᕘᒥᐅᑕᐅᓂᖏᓪᓗ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᓯᐅᔾᔭᐅᖃᑦᑕᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᔅᓯ ᐳᓴᓐᑏᒧᑦ ᐋᖅᑭᒃᑕᐅᓯᒪᖕᒪᖔᑦ ᓇᓗᔪᖓ 
ᑕᐃᒃᑯᐊ ᑕᐃᖅᑲᐅᔭᖏᓂᓛᒃ ᑭᓯᐊᓂ ᖃᐅᔨᒪᔪᖓ ᖃᓄᐃᑦᑐᑦ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ 
ᓴᖅᑭᔮᖅᑎᑕᐅᖃᑦᑕᕐᒪᑕᓗ ᑳᓐᑐᕌᑉ ᐃᓗᐊᓃᖃᑕᐅᔭᕆᐊᓕᒃ, ᑭᓯᐊᓂ ᐃᓘᓐᓇᑯᓗᖏᓐᓄᑦ ᑕᐃᒃᑯᐊ ᑕᐃᖅᑲᐅᔭᖏᑦ 
ᐊᒡᒍᖅᑐᖅᓯᒪᓗᒋᑦ ᐃᓘᓐᓇᖏᑦ ᑕᐃᔪᓐᓇᓐᖏᑕᒃᑲ ᑳᓐᑐᕌᖅ ᑐᓐᓂᖅᑯᑕᐅᓕᕌᖓᑕ ᑕᒪᒃᑯᐊ 
ᐱᓕᕆᐊᕆᖃᑦᑕᖏᓐᓇᑦᑎᒍᑦ. 
 
ᐱᕙᓪᓕᐊᔾᔪᓯᖓ ᒪᓕᒃᑕᐅᓯᒪᖕᒥᖕᒪᑕ ᒐᕙᒪᓕᕆᔨᒃᑯᑎᒍᑦ. ᖃᑦᓯᐳᓴᓐᑎᖏᓐᓂᑦ ᐊᑐᖅᑕᐅᖃᑦᑕᕐᒪᖔᑦ 
ᐊᑐᖅᑕᐅᖃᑦᑕᕐᒪᖔᑦ ᑐᑭᓯᔪᒪᒃᐸ ᑕᐃᒃᑯᐊ ᐱᔪᓐᓇᖅᑕᒃᑲ. ᒫᓐᓇ ᓵᓐᓃᖏᒻᒪᑕ ᐊᒻᒪᓗ ᕿᒥᕐᕈᓇᖃᑦᑕᖏᖢᖓ 
ᑕᒪᒃᑯᓂᖓ ᑳᓐᑐᕌᒃᓴᖅᑖᕆᔭᐅᔪᓂᒃ. 
 
ᐊᔾᔨᒌᖏᑦᑐᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑕᒪᒃᑯᓂᖓ ᐱᓕᕆᐊᖃᓲᖑᖕᒪᑕ ᑳᓐᑐᕌᒃᓴᐃᑦ ᓴᖅᑭᔮᖅᑎᑕᐅᓕᕌᖓᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒥᓂᔅᑕ ᐃᓚᐅᖃᑦᑕᕋᓱᖏᒪᖔᑦ ᑕᐃᒪᐃᑦᑐᓄᑦ 
ᐅᖃᓪᓚᒋᐊᖃᐅᖏᑦᑐᖓᐅᒍᓗᐊᖅ ᑭᓯᐊᓂ ᕿᒥᕐᕈᓇᒃᑕᐅᓂᖓ ᐊᖅᑯᓵᖅᑕᐅᓗᓂᐅᔭᕆᐊᖃᓲᖑᖕᒪᑦ. 
 
ᒪᑯᐊ ᑮᓇᐅᔭᓕᐅᖅᐸᓪᓕᐊᔾᔪᑎᒃᑲᓐᓃᑦ ᑕᒪᒃᑯᐊ ᓴᖅᑭᑎᓐᓇᓱᒃᑲᑦᑎᒃᑯᑦ ᓄᓇᕗᑦ ᐃᓗᐊᓂ. ᐊᒻᒪᓗ ᑐᑭᓯᐅᒪᓂᕋ 
ᒪᓕᒃᖢᒍ ᑕᐃᒃᑯᐊ ᑲᒻᐸᓃᑦ ᐃᓄᐃᓪᓘᓐᓂᑦ ᑳᓐᑐᕌᒃᑖᖅᑐᑦ ᐊᑐᖃᑦᑕᕐᒪᑕ ᖃᓪᓗᓈᑦ ᓄᓇᖏᓐᓃᑦᑐᓂᒃ ᑲᒻᐸᓂᓂᒃ, 
ᑎᓕᓯᓪᓗᑎᒃ ᐃᒪᐃᑦᑐᓕᕆᓂᐊᖅᐳᑎᑦ ᑕᐃᒪᐃᓕᐅᖅᓯᖃᑦᑕᕐᒪᑕ. ᐃᓚᖓᑦ ᐱᔭᐅᓚᐅᖅᑐᖅ ᑲᒻᐸᓂᒥᒃ ᐱᔭᐅᖤᕐᒪᑦ 
5 ᒥᓕᐊᓂᒡᓗ ᑮᓇᐅᔭᓂᒃ ᑕᐃᓐᓇ ᐃᓕᓯᓯᒪᓪᓗᓂ ᒪᑯᓄᖓ ᐱᖁᑎᕐᔪᐊᓄᑦ ᓄᓇᕗᑦ ᐃᓗᐊᓃᑦᑐᓂᒃ. 

ᑕᐃᒪᐃᑦᑐᖅᑖᖑᓐᓂᖅᐸ, ᕼᐃ, ᑕᐃᒪᐃᓐᓂᖅᐹ? ᐊᒻᒪᓗ ᒐᕙᒪᒃᑯᑦ ᖃᓄᐃᓕᐅᕐᓂᐊᕐᒪᖔᑦ ᑕᒪᑐᒪ ᒥᒃᓵᓄᑦ ᐊᒻᒪ 
ᓱᖕᒪᑦ ᒐᕙᒪᒃᑯᑦ ᓵᖓᓂᖅᓴᐅᖏᒻᒪᖔᑦ ᑕᐃᒃᑯᓂᖓ ᓄᓇᕗᒻᒦᑦᑐᓂᒃ ᐊᒻᒪᓗ ᓱᓇᒃᑯᑖᖃᐅᖅᑐᓂᒃ 
ᐱᖁᑎᕐᔪᐊᖃᐅᖅᑐᓂᒡᓗ ᑕᒫᓂ, ᖃᓪᓗᓈᑦ ᓄᓇᖓᓐᓃᑦᑐᓂᒃ ᐊᑐᖏᓐᓂᖅᓴᐅᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑲᐅᒐᒪ ᑕᒪᒃᑯᓂᖓ ᐱᓕᕆᕙᖏᓐᓇᒪ 
ᕿᒥᕐᕈᓇᒃᐸᖏᖢᖓᓗ ᑭᓱᓂᒃ ᒪᓕᒐᖃᕐᒪᖔᑦ ᖃᔅᓯ ᐳᓴᓐᑎᓄᓪᓘᓐᓃᑦ ᐋᖅᑭᒃᓱᖅᓯᒪᖃᑦᑕᕐᒪᖔᑦ ᓇᓗᔪᖓ. 
ᐅᑭᐅᖅᑕᖅᑐᒥᐅᑕᐃᓪᓗ ᑕᒪᒃᑯᐊ ᐊᒡᒍᖅᑐᖅᓯᒪᓂᑯᓘᔭᖏᑦ ᓇᓗᔭᒃᑲ, ᐅᖃᐅᑎᖃᐅᒍᓗᐊᖅᐸᒋᑦ ᑕᐃᒪ 
ᑕᐃᒪᐃᑦᑐᓕᕆᔨᐅᖏᓐᓇᒪ ᑕᒪᒃᑯᐊ ᐃᓗᓕᑯᓘᔭᖏᑦ ᖃᐅᔨᒪᖏᑕᒃᑲ. 
 
ᑭᓯᐊᓂᓕ ᐃᓗᓕᖃᖅᑐᒃᓴᐅᕗᑦ ᖃᔅᓯ ᐳᓴᓐᑎᓐ ᓄᓇᕗᒻᒥᐅᑕᐅᔭᕆᐊᖃᕐᓂᖏᑦ ᒪᑯᐊᓗ ᐱᔨᑦᑎᕈᑏᑦ ᖃᔅᓯᐳᓴᓐᑏᑦ 
ᐱᔨᑦᑎᕈᑎᓄᑦ ᓵᖓᖤᖅᐸᑦ ᐊᒻᒪᓗ ᐊᓯᖏᑦ. 
 
ᑕᒪᒃᑯᐊ ᖃᐅᔨᒍᒃᑭᓐ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎ ᑐᓴᖅᑎᓐᓂᐊᖅᐸᖃ ᖃᓄᐃᑦᑐᓂᒡᓗ ᒪᓕᒐᖃᕐᒪᖔᑦ 
ᒐᕙᒪᓕᕆᔨᒃᑯᓐᓄᑦ ᑕᒪᒃᑯᐊ ᐱᓕᕆᐊᕆᔭᐅᖃᑦᑕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 411 - 2(3): ᑭᒡᓕᓕᐅᖅᑕᐅᓯᒪᔪᑦ ᒐᕙᒪᑐᖃᒃᑯᓂᑦ ᐋᔩᖃᑎᖃᕐᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᓴᖏᓃᑦ 
ᑐᓐᓂᖁᑕᐅᕙᓪᓕᐊᓂᖏᑦ ᓄᓇᓕᖕᓄᑦ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑲᑎᒪᖃᑎᖃᕈᓐᓇᖅᓯᑕᐃᓐᓇᖃᐅᖕᒪᑦ. 
 
ᐊᕐᕌᒍᒥᒎᖅ ᑕᒪᓐᓇ ᐊᑕᐅᓯᕐᒧᑦ ᑭᖑᕙᕆᐊᖅᑕᐅᖕᒪᑦ ᐊᔨᖃᑎᒌᒃᑎᑖᕋᓱᖕᒪᑦ. ᒥᓂᔅᑕ ᓯᕗᓕᖅᑎᓗ ᐅᖃᓚᐅᖅᖢᓂ 
ᑕᒪᒃᑯᐊ ᓴᖏᓂᕐᓂ ᑐᓐᓂᖁᑎᖃᕋᓱᖕᓂᖅ 2008ᒧᑦ ᑎᑭᓪᓗᒍ ᐱᓕᕆᐊᖑᓂᐊᖅᑐᖅ. 
 
ᓄᓇᕗᑦ ᒐᕙᒪᒃᑯᖃᐃ ᐋᔩᖃᑎᒌᖕᓂᕐᒧᑦ ᑭᒡᓕᓕᐅᖅᑕᐅᓯᒪᔪᑦ ᐋᖅᑭᒋᐊᖅᑕᐅᖕᒪᓇᐃᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑲᑎᒪᖃᑎᒋᔭᑦᑎᐊᖅᑕᕐᔪᐊᒻᒪᕆᐊᓗᒋᓚᐅᖅᑕᕋ 
ᑕᐃᖕᓇ ᒥᓂᔅᑕᕆᔭᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᐳᕆᓐᑎᔅ ᑖᐃᒃᑯᐊ ᐋᔩᖃᑎᒌᒃᑎᕗᑦ ᐅᓪᓗᒥ ᑲᑎᒪᔪᑦ, ᐅᓪᓗᓄᑦ 
ᖃᑦᓯᓄᑭᐊᖅ ᐊᒡᒋᖅᑐᓄᑦ ᓇᓗᓇᐃᔭᐃᓗᑎᒃ ᖃᓄᑎᒋ ᐃᖅᑲᓇᐃᔮᒃᓴᐃᑦ  

ᐱᑕᖃᕐᒪᖔᑦ ᖃᓄᐃᓕᖓᓂᐊᕐᒪᖔᑦᑕ ᒐᕙᒪᐅᓪᓗᑕ ᐊᒻᒪᓗ ᖃᓄᐃᓕᖓᓂᐊᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᑦ. 
 
ᑕᐃᒃᑯᐊᓗ ᑐᙵᕕᒋᓂᐊᖅᑕᖏᑦ ᕿᒥᕐᕈᓇᒃᑲᓐᓂᕐᓗᑎᒃᑯᓐ ᓇᓗᓇᐃᔭᐃᓇᓱᖕᓂᐊᕋᑦᑕ ᖃᖓ 
ᐱᔭᕇᕐᓂᐊᕐᒪᖔᑦᑎᒃᑯᑦ ᑐᑭᓯᓇᖅᓯᑦᑎᐊᒃᑲᓐᓂᖅᑐᖅ. ᒫᓐᓇ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ ᓇᓗᔪᖓ ᑭᓯᐊᓂ 
ᖁᕕᐊᓱᒃᑐᖓ ᑎᒃᑯᐊᖅᑕᐅᔪᖅᑕᐅᖃᓚᐅᕐᒪᑦ ᒥᔅᑕ Prentice ᓇᓗᖁᑎᖏᑦᑎᐊᓚᐅᖅᑐᖅ ᑕᐃᔅᓱᒧᖓ ᐊᒻᒪᓗ 
ᑲᓇᑕᒥ ᑭᒡᒐᖅᑐᐃᓂᕐᒥᓂ. 
 
ᖃᖓ ᑐᑭᓯᓂᐊᕐᒪᖔᑦ ᒫᓐᓇ ᓇᓗᔪᖓ, ᖃᓄᖅ ᐊᑯᓂᐅᑎᒋᔪᖅ ᐋᔩᖃᑎᒌᖕᓂᖅ ᐱᔭᕇᕐᓂᐊᕐᒪᖔᑦ ᑭᓯᐊᓂ 
ᖁᕕᐊᒋᔭᒃᑲ ᓇᓗᖅᑯᑎᒋᖏᑕᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑖᓐᓇ ᖁᔭᓐᓇᒦᒃ ᑭᐅᔪᓐᓇᕐᒪᑦ. ᒐᕙᒪᒃᑯᑦ ᑎᒃᑯᐊᖅᓯᓚᐅᕐᒪᑕ 
ᐋᔩᖃᑎᖅᑎᒋᓂᐊᖅᑕᒥᖕᓂᑦ. 
 
ᐊᒻᒪᓗ ᓄᓇᕗᒻᒥᐅᑦ ᓴᖏᓂᖅᑖᖅᑎᑕᐅᒃᑲᓐᓂᕐᓂᐊᕐᒪᑕ ᐊᒥᓱᐊᖅᑎᕐᔪᐊᒻᒪᕆᐊᓗᒃ ᑕᒪᒃᑯᐊ 
ᐅᖃᐅᓯᕆᖃᑦᑕᖅᓯᒪᒐᑦᑎᒃᑯᑦ ᐃᒻᒥᓂᒃ ᒪᑭᒪᓇᓱᒃᐸᓪᓕᐊᓂᐊᕋᑦᑕ.  
 
ᑖᓐᓇᖃᐃ ᓯᕗᓕᖅᑎ ᐅᖃᕈᓐᓇᖅᐳᖅ ᑕᐃᒃᑯᐊ ᒐᕙᒪᓕᕆᔨᒃᑯᑦ ᓇᓗᓇᐃᖅᓯᔪᓐᓇᕐᒪᖔᓐ ᓇᓕᐊᒃ 
ᑎᒻᒥᓐᖑᖅᑕᐅᓯᒪᔪᑦ ᖃᓄᖅ ᐃᓱᒪᒋᔭᖃᒻᒪᖔᑦ ᑐᑭᓯᓇᓱᒃᕕᐅᓂᐊᕐᒪᑕ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᒪᓐᓇ ᒐᕙᒪᐅᖏᑦᑐᑦ ᑎᒥᖁᑎᖏᓐᓄᑦ 
ᐅᖃᐅᓯᕆᔭᐅᔭᕆᐊᓖᓐ. ᐋᔩᖃᑎᒌᓐᓇᖅ ᓱᓕ ᐱᒋᐊᓚᐅᖏᒻᒪᓐ. ᖃᓄᐃᓕᐅᕐᓂᖅᐳᓐ ᒪᓕᓪᓗᒍ ᑐᑭᓯᓂᐊᖅᑐᒍᑦ 
ᑎᒥᓐᖑᖅᑎᑕᐅᓯᒪᔪᑦ ᑕᐃᒃᑯᐊ ᑲᑐᔾᔨᖃᑎᒌᓪᓗ ᐅᖃᓪᓚᖃᑎᒋᖃᑦᑕᓂᐊᖅᑕᕗᓐ. ᑕᒪᒃᑯᐊ ᐱᕙᓪᓕᐊᔪᓐ 
ᐱᑦᔪᑎᒋᓗᒋ.  
 
ᓇᓖᕌᕉᑎᓂᒃ ᒪᑐᓯᔪᒪᓐᖏᒧᓐ ᒫᓐᓇ ᓇᓗᓇᐃᖅᓯᕙᒌᕈᓐᓇᖏᑦᑐᖓ. ᒫᓐᓇ ᑭᒃᑯᑦ ᖃᖓᓗ ᐃᓚᐅᓐᓂᐊᕐᒪᖔᓐ 
ᓇᓗᔪᖓ ᑭᓱᓂᒃ ᐅᖃᐅᓯᖃᕐᓂᐊᕐᒪᖔᑦᑕ ᑭᓯᐊᓂ ᓯᕗᓐᖓᒍᑦ ᖃᐅᔨᓚᐅᖅᑳᕐᓗᑕ ᑕᒪᒃᑯᐊ ᓴᖅᑭᑕᐃᓐᓇᓂᐊᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᔪᐊᓐᓅᒐᕕᓈᓯᓐ. ᓂᕆᐅᓇᖅᓯᓕᖅᑲᐅᒐᓗᐊᕐᒪᑦ 
ᐃᓚᖏᑦ ᓄᓇᕗᒻᒥᐅᑕᐃᓐ ᑐᓴᖅᑎᑕᐅᓂᐊᕐᕋᓱᒋᒐᓗᐊᖅᖢᒋᑦ ᐃᓚᖏᑦ ᑕᐃᒃᑯᐊ, ᐃᓚᖏᑦ ᑐᓴᖅᑎᑕᐅᔪᒪᔪᑦ. 

ᓇᓗᓇᖏᑦᑑᒐᓗᐊᓐ ᑭᓯᐊᓂᓕ ᐅᖃᖅᑏ, ᓯᐊᒻᒪᖅᑎᕆᓂᖅ ᑕᒪᒃᑯᓂᖓ ᐋᔩᖃᑎᖃᕋᓱᐊᕐᓂᖅ 
ᐊᑯᓂᕈᓘᓐᓂᐊᕐᒥᒻᒪᑕ ᐱᔭᕐᓂᖏᑦᑑᓗᑎᓪᓗ. ᐊᕐᕌᒍᑦ ᖁᓕᑦ ᐊᑯᓂᐅᑎᒋᔪᓐᓇᕐᒥᒻᒪᑦ ᑕᐃᒪᓐᓇ. ᐊᒻᒪᓗᒃᑕᐅᖅ 
ᓯᕕᑐᔪᒧᓐ ᐊᖏᖃᑎᒌᑦᑎᐊᖏᑦᑕᕌᖓᑦᑕ ᓯᕕᑐᔪᒧᓐ ᐊᒃᑐᐃᔪᓐᓇᒥᒻᒪᑦ ᑮᓇᐅᔭᑎᒍᑦ.  
 
ᓯᕗᓕᖅᑎᒧᓐ ᐊᐱᖅᑯᑎᒋᓂᐊᖅᑕᕋ, ᖃᓄᖅ ᓇᓗᓇᐃᖅᓯᔪᓐᓇᖅᐸ ᒪᓕᒐᓕᐅᖅᕕᒻᒧᑦ, ᓄᓇᕘᑦ ᒐᕙᒪᒃᑯᖏᓐᓄᑦ 
ᑕᐃᒃᑯᐊ ᐊᖏᖃᑎᒌᒐᓱᐊᖅᑎᐅᔪᓐ ᐋᔩᖅᑎᐅᔪᓐ ᑮᓇᐅᔭᓂᒃ ᓯᕗᓂᒃᓴᑎᓐᓂ ᐊᓯᐅᔾᔨᒐᔭᓐᖏᒻᒪᑕ 
ᑮᓇᐅᔭᖅᑖᖅᑎᑕᐅᓂᕆᕙᑦᑕᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇ ᐃᖅᑲᓇᐃᔭᖅᑖᒻᒪᕆᐊᓗᓐᓂᒃ ᐱᓕᕆᔨᖃᑦᑐᒍᑦ, 
ᐋᔩᖃᑎᒌᑦᖢᑎᒃ ᑕᐃᓐᓇ ᓯᕗᓕᖅᑎᕕᓂᒃ ᔫᑳᒻᒥᐅᓂ, ᒪᕐᕈᐊᖅᑎ ᓯᕗᓕᖅᑎᐅᓚᐅᖅᓯᒪᔪᖅ ᔫᑳᒻᒥᐅᓂ. ᖃᐅᔨᒪᔪᖅ 
ᒐᕙᒪᒃᑯᑦ ᐊᐅᓚᓂᖃᒻᒪᖔᑕ ᖃᓄᖅ. ᓯᐊᒻᒪᖅᑎᕆᓂᕐᒧᑦ ᐅᖃᐅᓯᖃᖃᑦᑕᖅᓯᒪᔪᖅ ᐅᓄᑲᓪᓚᒃᑐᓂᒃ. 
ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᑕᑎᒋᔪᓐᓇᖂᑦᑎᐊᖅᑕᕗᑦ. ᑕᑎᒋᔪᓐᓇᑎᐊᖅᑕᕗᑦ ᐃᖅᑲᓇᐃᔭᖅᑎᕗᓐ. 
 
ᑖᒃᑯᐊᓗ ᑎᓕᔭᐅᓯᒪᔾᔪᑎᒋᔭᖏᑦ ᒥᓂᔅᑕᐅᓪᓗᑕ ᐊᖏᓚᐅᖅᑕᕗᓐ. ᓇᐅᑦᑎᖅᓱᐊᕆᓂᐊᖅᑕᕗᑦ. ᑕᒪᒃᑯᐊ ᐱᔪᒪᔭᕗᑦ 
ᓴᐳᒻᒥᔭᐅᑦᑎᐊᖁᓪᓗᒋᓐ. ᐊᖏᖅᑕᐅᔭᕆᐊᖃᕆᓪᓗᑎᓪᓗ ᒪᓕᒐᓕᐅᖅᕕᐅᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋᑦᑕᐅᖅ ᓯᕗᓕᖅᑎ. 
 
ᐊᒻᒪᓗ ᓯᕗᓪᓕᖅᐹᒥ ᐅᖃᐅᓯᖃᖅᑲᐅᒐᒪ ᑕᖅᑲᒃᑯᐊ ᑐᓴᖅᑎᑕᐅᔪᒪᒐᔭᕐᓂᖏᓐᓂᒃ ᓇᓗᓇᐃᖅᓯᕕᐅᑦᑎᐊᕐᓗᑎᓪᓗ 
ᒫᓐᓃᑦᑐᑎᒍᑦᑕᐅᖅ ᑐᓴᐅᒪᑎᑕᐅᑦᑎᐊᕐᕈᒪᓪᓗᑕ ᓯᐊᒻᒪᖅᑎᕆᓂᕐᒥᒃ. ᓯᕗᓕᖅᑎᒧᓐ ᑐᓴᖅᑎᑕᐅᔪᒪᔪᖓ, 
ᑐᓴᖅᑎᑎᑦᑎᖃᑦᑕᕈᓐᓇᓂᐊᖅᐹ ᓯᕗᓕᖅᑎᐅᔪᖅ ᒫᑦᔨᒥ 2007 ᑲᑎᒪᓕᕈᑦᑕ ᓯᐊᒻᒪᖅᑎᕆᓂᐅᑉ ᒥᒃᓵᓄᑦ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᓄᑦ ᐅᖃᖃᑎᖃᕈᓐᓇᑎᐊᖅᑐᖓ 
ᑭᓯᐊᓂ ᐅᖃᕈᓐᓇᖅᑐᖓ ᐃᓚᖏᑦ ᑕᒪᒃᑯᐊ ᐱᑦᔪᑕᐅᔪᓐ ᑲᓐᖑᓇᖅᑑᒻᒪᑕ. ᐊᖏᖃᑎᒌᒐᓱᐊᖅᑎᓪᓗᒋᓐ 
ᐱᔭᕇᖅᑕᐅᓯᒪᖏᑦᑐᑦ ᑲᓐᖑᓇᖅᑑᒻᒪᑕ. ᑕᐃᒃᑯᐊ ᐃᓚᖏᑦ ᐃᖅᑯᓪᓕᐅᑎᒋᔪᓐᓇᓂᐊᖅᑕᔅᓴᕆᖏᑕᕋᓗᐊᒃᑲ 
ᓴᖅᑭᑐᓐᓇᖏᑕᒃᑲ ᑭᓯᐊᓂ ᐅᖃᖃᑎᒋᔪᓐᓇᑎᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᓇᒦᒻᒪᖔᑕ ᓇᓗᓇᐃᖅᓯᕕᒋᓗᑎᒍ.  
 
ᓇᒦᓕᕐᒪᖔᑕ, ᑭᓱᒥᓪᓗ ᐅᖃᐅᓯᕆᔭᐅᔪᑦ ᑕᒪᒃᑯᐊ ᑲᓐᖑᓇᖅᑐᐃᑦ ᐱᑦᔪᑎᒋᓪᓗᒋᑦ ᒪᓕᒐᓕᐅᖅᕕᒻᒥ 
ᐱᔪᓐᓇᖅᑎᑕᐅᔪᒪᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᐊᐱᖅᑯᑦ 412 - 2(3): ᐆᒪᔪᐃᑦ ᐊᑦᑕᑐᖅᑕᐅᓯᒪᔪᑦ (ᐹᓇᐸᔅ) 
 
ᐹᓇᐸᔅ: ᒪᓕᒐᓕᐅᖅᑎᐅᖃᑎᒐ ᐊᑯᓪᓕᕐᒧᓐ ᐅᖃᓪᓚᖅᑲᐅᒻᒪᑦ ᑕᒪᒃᑯᐊ ᕿᓚᓗᒐᐃᑦ ᐊᑦᑐᖅᑎᑕᐅᖃᑦᑕᕐᓂᖏᑕ 
ᒥᒃᓵᓄᑦ.  
 
ᒫᓐᓇ ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒪ ᖃᐅᔨᓴᖅᓯᒪᓪᓗᑕ ᓇᓗᓇᐃᖅᓯᕕᐅᓯᒪᒐᑦᑕ. ᑖᒃᑯᐊ 
100-ᓚᐅᔪᑦ ᖃᑯᖅᑕᐃᓐ ᐊᒻᒪᓗ 50-ᐅᔪᐃᑦ ᑑᒑᓖᑦ ᐊᑦᑕᑐᖅᑕᐅᔪᒥᓂᐅᒻᒪᑕ ᐊᐅᔭᐅᔪᓂ ᑕᒫᓂ. ᖃᓄᐃᒻᒪᒃᑭᐊᖅ 
ᑕᐃᒪᓐᓇ ᐅᓄᖅᑎᒋᔪᓂᒃ ᐊᑕᖅᑐᖅᓯᔭᕆᐊᖃᕐᓂᖅᐸᓐ ᑐᑭᓯᔪᒪᒐᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ 
ᑲᒪᒋᔭᐅᖃᑦᑕᕐᒪᑕ ᐅᕙᒍᑦ ᓂᕐᔪᑏᓐᓇᕐᓂᑦ ᑲᒪᑎᑕᐅᖃᑦᑕᕋᑦᑕ. ᑭᐅᔪᓐᓇᖏᑕᕋ ᑕᒪᒃᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᑖᓐᓇᖃᐃ ᒥᓂᔅᑕ ᖃᐅᔨᒋᐊᕈᓐᓇᖅᐳᖅ ᖃᑦᓯᑦ ᑐᖁᔪᒥᓂᐅᒻᒪᖔᑕ 
ᑕᐃᒪᓐᓇ ᐊᒃᑎᖅᓱᐃᑎᓪᓗᒋᑦ ᕿᓚᓗᒐᐃᓪᓗ ᐊᒻᒪᓗ ᑕᒪᒃᑯᐊ ᖃᖁᑦᑕᐃᑦ ᐃᓛ ᑑᒑᖃᖏᑦᑐᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓂᖅᑐᖅ) ᖃᐅᔨᒋᐊᕈᓐᓇᖅᑕᕋ 
ᑐᑭᓯᑎᑕᐅᑐᐊᕈᒪ ᖃᐅᔨᑎᑦᑐᒫᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᐆᒪᔪᕐᓂᐊᖅᑏᑦ ᐊᐱᕆᔭᐅᓯᒪᔪᐃᑦ 
ᑕᐃᒪᓐᓇᐃᑦᑐᓄᑦ ᓄᓇᓕᓐᓄᑦ ᑭᓯᐊᓂ ᐃᓄᓕᒫᖅᑕᐅᓯᒪᖅᑰᖏᒻᒪᑦ ᑕᒪᓐᓇ ᐃᒻᒪᖃ ᑖᓐᓇᖃᐃ 
ᖃᐅᔨᒋᐊᕈᓐᓇᕆᕗᖅ ᖃᓄᖅ ᑕᒪᓐᓇ ᐊᐅᓚᓂᖃᓚᐅᕐᒪᖔᑦ ᐃᓄᐃᓪᓘᓐᓃᑦ ᑐᓴᖅᑎᑕᐅᓚᐅᖅᐹᑦ 
ᑕᐃᒪᓐᓇᐃᓘᓂᐊᕐᓂᖏᓐᓂ ᑕᒪᒃᑯᐊ ᐊᖑᓇᓱᑦᑎᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ DFO-ᑯᓐᓄᑦ ᑲᒪᒋᔭᐅᖃᑦᑕᕐᒪᑕ 
ᑕᕆᐅᕐᒥᐅᑕᐃᑦ, Nunavut Wildlife Management Board-ᑯᓐᓂ ᐱᓕᕆᖃᑎᖃᖃᑦᑕᖅᑐᑎ ᑭᓯᐊᓂ 
ᖃᐅᔨᒋᐊᕈᓐᓇᖅᑐᖓ ᑖᒃᓱᒪ ᐊᐱᖅᑯᑎᖓᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᓕ ᖃᐅᔨᒪᔭᒃᑯᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᖃᐅᔨᒪᔭᕆᐊᖃᕐᒪᑕ 
ᒐᕙᒪᑐᖃᒃᑯᑦ ᖃᓄᐃᓘᖅᐸᓪᓕᐊᓂᖏᓐᓂ. 
 
ᐃᒻᒪᖃ ᑖᒃᓱᒪ ᐱᓕᕆᕕᖓ ᖃᐅᔨᒪᓪᓗᐊᖅᑐᒥᓂᐅᒐᓗᐊᖅ ᑕᒪᒃᑯᓂᖓ ᑕᐃᒪᓐᓇᐃᓘᖅᑕᐅᔪᓂᑦ. 
ᑐᑭᓯᔪᒪᓕᕆᕗᖓ ᑕᐃᒪ ᐊᕐᕌᒍ ᖃᐃᕙᓪᓕᐊᔪᓂᑦ ᖃᑦᑎᓂᑦ ᐊᑦᑕᑐᖅᑎᑦᑎᔪᒫᕐᒥᒻᒪᖔᑕ ᑖᒃᑯᐊ ᒐᕙᒪᑐᖃᒃᑯᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ. 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 413 - 2(3): KBDC-ᑯᑦ NBCC-ᑯᓪᓗ ᐃᖅᑲᖅᑐᐃᕕᓕᐊᕈᔾᔨᓂᖓᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ. 
ᐱᓕᕆᐊᖃᖃᑦᑕᖅᑐᑦ ᐊᔾᔨᒌᖏᕈᓘᔭᖅᑐᓂᑦ ᑎᑎᕋᖅᓯᒪᔪᓂ ᓴᖅᑭᑕᐅᓚᐅᖅᑐᓂᑦ ᐱᓇᓱᐊᕈᓯᕆᕋᑖᖅᑕᑎᓐᓂ. 
 
ᐊᒻᒪᓗᑦᑕᐅᖁᖅ ᐊᐱᖅᑯᑎᒐ ᒥᓂᔅᑕᒧᑦ ᐅᖃᓂᕐᒧᑦ ᑕᐃᒃᑯᐊᖃᐃ ᑕᐅᓇᓂ ᓂᒋᕐᐸᓯᒻᒦᑦᑐᒪᒐᔭᖅᑐᑦ ᑕᐃᓐᓇ 
ᐅᖃᓕᒫᓚᐅᖅᑕᕋᓗᐊᖓ ᑭ `ᓱᒻᒪᑦ ᖃᓪᓗᓈᑦ ᓄᓇᖓᓃᑐᑎᒍᒃᒎᖅ ᑕᐃᒪᓐᓇᐃᑦᑑᖃᑕᐅᔪᓐᓇᕋᔭᖅᑐᖅ. ᑕᐃᓐᓇ 
ᓇᓗᓇᐃᓚᐅᕐᓕᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓇᓗᒋᔭᕋ ᖃᓄᖅ ᑖᓐᓇ southern counterpart 
ᑐᑭᖃᓂᕐᒪᖔᖅ ᐃᒻᒪᖃ ᑎᑎᕋᕐᕕᒻᒥᑦ ᑖᒃᓱᒪᓐᖓᑦ ᑐᑭᓯᒋᐊᕐᕕᒋᔪᓐᓇᕋᔭᕆᓪᓗᒋᑦ ᑕᒫᓃᓐᓂᖅᐸᑕ ᓱᓕ ᑕᒪᒃᓱᒪ 
ᒥᒃᓵᓄᑦ ᑖᓐᓇᓗ ᑎᑎᕋᖅᑕᕕᓂᕆᖏᓪᓗᒍ ᖃᓄᖅ ᒥᒃᓯᖃᕐᒪᖔᖅ ᓇᓗᒋᔭᕋ ᑭᐅᒋᐊᕆᐊᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒥᓂᔅᑕᐅᑉ ᑎᑎᕋᓚᐅᖏᑕᕋᓗᐊᖓ ᓇᑭᑦ 
ᖃᐅᔨᔭᕆᐊᖃᖅᑐᖓ ᒥᓂᔅᑕᐅᒐᒥ ᑲᒪᔨᐅᓪᓗᓂ ᑕᐃᒃᓱᒥᖓ ᐱᓕᕆᕕᒻᒥᑦ ᐱᓇᓱᐊᕈᓯᕆᕋᑖᓚᐅᖅᑕᑎᓐᓂ 
ᓴᖅᑭᓚᐅᕐᒪᑦ ᑖᓐᓇ ᓴᖅᑭᖃᑦᑕᖅᑕᖏᑦ ᑎᑎᖅᑲᐃᑦ ᑭᐅᔪᓐᓇᕆᐊᖃᕋᓗᐊᕐᒪᒋᑦ. 
 
ᐅᖃᖅᑏ, ᐊᑏ ᐊᐱᖅᑯᑎᒋᓂᐊᖅᑕᕋ ᕿᑎᖅᑰᕐᒥᑦ ᒥᓂᔅᑕᒥᑦ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐊᖅᑮᒎᖅ ᐊᒥᓲᖏᑦᑐᑦ 
ᑐᓴᕆᐅᓚᐅᕐᒪᒍ ᐱᖃᑖ ᓴᖅᑭᓚᐅᕐᒥᔭᒃᑲ ᑎᑎᖅᑲᖅ ᒫᑦᓯ 31, 2003-ᓚᓯᒪᒃᑕᕐᐳᖅ ᖃᕋᓴᐅᔭᒃᑯᓪᓗ 
ᐊᐅᓪᓚᖅᑎᓚᐅᖅᑕᖓ ᑕᐃᖕᓇ ᐊᔾᔨᖏᑦ ᑎᑎᕋᖅᑎᓯᒪᔪᑦ ᔭᓐᓄᐊᕆ 2003-ᓚᓯᒪᓪᓗᑎᒃ. 

ᑖᒃᑯᐊ ᓇᓗᓇᐃᖅᓯᒪᔪᑦ ᖃᐅᔨᒪᑦᑎᐊᖅᑐᖅ ᑕᒪᑐᒥᖓ ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ, ᒥᓂᔅᑕ 
ᐊᐱᖅᑯᑎᒋᔭᕋ ᖃᐅᔨᒪᑎᓪᓗᒍ ᑕᒪᑐᒥᖓ ᐱᓕᕆᐊᒥᒃ ᖃᓄᐃᑦᑐᓂᒃ ᐊᐅᓚᔾᔭᐃᒋᐊᖅᓯᒪᓕᖅᐸ, 
ᐊᐅᓚᔾᔭᐃᒋᐊᕐᓂᕈᓂ. ᖁᔭᓐᓇᒥᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓕᕐᓂᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐱᓕᕆᐊᕆᓯᒪᔭᕗᑦ ᒪᒥᐊᓇᐅᒐᓗᐊᖅ ᑕᐃᑦᓱᒪᓂ 
2003ᒥ ᐊᒥᓱᖅᔪᐊᕌᓗᓐᓂ ᐱᓕᕆᐊᖃᖃᑦᑕᕋᑦᑕ ᑖᓐᓇᓗ Portfolio ᐱᒋᖏᑲᐃᓐᓇᑯᑖᑲᐃᓐᓇᑯᑖᓕᔪᑦᓱᒍ ᑕᒪᓐᓇ, 
ᐃᓛᒃ ᖃᓄᐃᓕᐅᖅᐸᓪᓕᐊᓂᕆᔭᖏᓐᓂᒃ ᐅᓂᒃᑳᕐᕕᐅᑐᐃᓐᓇᖃᑦᑕᖅᓯᒪᑦᓱᖓ ᑖᒃᑯᓄᖓ ᐃᖅᑲᓇᐃᔭᕐᕕᓐᓄᕙᖓ 
ᖃᓄᐃᓕᐅᖅᐸᓪᓕᐊᓂᖏᑦ ᑕᐃᑯᓇ KBDC-ᑯᓪᓗ ᐱᓕᕆᐊᖃᖃᓯᐅᑎᓚᐅᖅᓱᑎᒃ. ᑕᒪᓐᓇ 
ᑐᑭᓯᑎᑦᓯᑐᐃᓐᓇᒋᐊᕈᑎᑐᐃᓐᓇᐅᓚᐅᖅᓯᒪᑎᓪᓗᒍ 2003 ᐊᒻᒪ ᒫᓐᓇᒫᕈᓘᓕᖅᑐᖅ 
ᖃᓄᐃᓕᖓᕙᓪᓕᐊᓕᑕᐃᓐᓇᕐᒪᖔᑕ ᐅᖃᐅᔾᔭᐅᖃᑦᑕᐸᓪᓕᐊᓕᓚᐅᖅᓱᖓ ᑭᓯᐊᓂ ᖃᓄᐃᓕᐅᕆᐊᖅᓯᒪᓂᕐᒥᒃ 
ᐱᑕᖃᓗᐊᖏᑦᑐᖓ ᑕᕝᕙᖓᑦ ᐊᓪᓚᕕᓐᓃᕙᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᐃᒍᒋᐊᕈᒃᑲᓐᓂᖅ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᖔᕐᓚᒃᑲᒪ ᐅᖃᖅᑎ, ᑐᓴᒐᒃᓴᐃᑦ ᑐᓂᔭᐅᓚᐅᖅᑐᖅ ᒥᓂᔅᑕᒧᑦ ᑕᖅᑭᑦ 
ᐊᒥᓱᑲᓪᓚᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᐃᒪᓐᓇᐃᖁᓇᖅᑑᒐᓗᐊᖅ ᕿᒥᕐᕈᓇᒃᑕᐅᑦᑎᐊᒃᑲᓐᓂᖁᓇᖅᑐᒐᓗᐊᖅ 
ᐅᔾᔨᕆᑦᑎᐊᕆᐊᓪᓚᒃᑲᓐᓂᕐᓗᒍ ᐃᒃᓯᖕᓇᖅᓯᒪᑐᐃᓐᓇᖏᓪᓗᒍ, ᒪᓕᒐᓕᐅᕐᕕᖕᒥ ᓴᖅᑭᒻᒪᑦ. 
 
ᒥᓂᔅᑕᒧᓪᓗ ᐊᐱᖅᑯᑎᒐ ᒥᓂᔅᑕᒧᑦ, ᐊᐱᖅᓱᖅᓯᒪᓕᖅᐸ ᖃᓄᐃᒻᒪᑦ NBCC-ᑯᑦ KBDCC-ᑯᑦ ᑯᐊᑕᒥᓕᐊᓐᑖᓚᓂᒃ 
ᐊᑐᖅᓯᒪᓕᕐᒪᖔᕐᑕ ᒪᓕᒐᕐᖕᓂᐊᖅᑎᒧᑦ ᑖᒃᑯᐊ 20 ᑕᐅᓴᑖᓚᓂᒃ ᑮᓇᐅᔭᖅᑐᒃᑲᓐᓂᕈᓐᓇᓚᐅᕋᓗᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᑎᑦᑎᔪᒪᔪᖓ ᑐᒡᓕᕆᖃᐅᔭᖓ ᐊᐱᖅᑯᑎᕕᑦ. ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᖃᓄᐃᓕᐅᖅᐸᓪᓕᐊᓂᕆᒐᓱᐊᖅᑕᕗᑦ ᑕᕝᕘᓇ ᑖᒃᑯᐊ 
ᑮᓇᐅᔭᖁᑎᕗᑦ ᖃᓄᖅ ᐃᖅᑲᖅᑐᐃᕕᒃᑰᖅᓯᒪᔪᐃᑦ ᓱᓇᓪᓚᕆᖕᓄᑦ ᐊᑐᖅᑕᐅᓯᒪᒻᒪᖔᑕ ᑕᑯᑦᓯᐊᕈᒪᓪᓗᒋᑦ 
ᑕᕝᕙᖓᑦ ᐃᖅᑲᓇᐃᔭᖅᑎᓐᓂᕙᖓ ᐱᒍᒪᓯᒪᔭᒃᑲ ᑕᒪᒃᑯᐊ ᓇᐅᒃᑯᑦ ᖃᓄᐃᓕᐅᖅᓯᒪᒻᒪᖔᑕᓗ ᐃᖅᑲᖅᑐᐃᕕᒃᑯᑦ 
ᑕᒪᓐᓇ ᑕᑯᑦᓯᐊᕆᐊᕆᐊᖃᖅᓱᒍᓗ ᑕᐃᒪᐃᓕᐅᖓᔪᖓ, ᑕᐃᒃᑯᐊ ᑮᓇᐅᔭᐃᑦ ᐊᒥᓱᖅᔪᐊᖑᒻᒪᑕ ᐊᑐᖅᑕᒥᓂᐅᔪᐃᑦ 
ᐃᖅᑲᖅᑐᐃᕕᒃᑰᕈᑎᐅᑦᓱᑎᒃ ᑕᒪᓐᓇ ᑐᑭᓯᒋᐊᑦᑎᐊᕆᐊᖃᕆᕙᕋ ᑕᕝᕙᖓᑦ ᐃᖅᑲᓇᐃᔭᖅᑎᑦᑎᖁᑎᓐᓂᕙᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᒃᑲᓐᓂᖅᑕᕋ ᑕᕝᕙᓂ ᐅᔾᔨᕆᔭᐅᖅᑯᕈᓐᓃᕋᓗᐊᕐᓂᕐᒪᑦ ᒐᕙᒪᒃᑯᑦ 
ᑯᐊᑕᒥᓕᐊᓐᑖᓛᓗᖕᓂᑦ ᐊᑐᕐᓂᖅᖢᑎᒃ ᐃᓚᒌᑦ ᑕᓪᓕᒪᐃᓐᓇᑯᓗᐃᑦ ᕿᑐᕐᖓᓕᒃ ᐱᖓᓱᓂᒃ 
ᐊᔪᖅᓴᓕᑦᑎᐊᒻᒪᕆᖕᓂᐊᓕᕐᒪᑕ. ᐅᓂᒃᑳᕐᕕᐅᓕᕋᓗᐊᖅᑐᖓ ᑕᑯᓇᓱᓕᕋᓗᐊᕐᓂᕐᓂ ᑭᖑᕙᓗᐊᖅᑐᖅ 
ᑕᐃᒪᐃᓕᐅᕆᐊᒃᓴᖅ ᐊᒃᓱᐊᓗᒃ ᐋᓐᓂᖅᑕᐅᔭᕇᖅᓯᒪᓕᕐᒪᑕ. 
 
ᒥᓂᔅᑕᒧ ᐊᐱᖅᑯᑎᒐᓕ ᐅᓇ, ᐃᒻᒪᖃ ᑐᓴᖅᑎᑦᑎᔪᓐᓇᖅᐸ ᐅᕙᓐᓄᑦ, ᑕᐃᒃᑯᐊᓗ ᐊᒃᑐᖅᑕᐅᓯᒪᔪᒃ ᑭᒃᑯᓕᒫᓪᓗ 
ᖃᓄᐃᒻᒪᑦ ᒐᕙᒪᒃᑯᑦ ᑖᒃᑯᐊ ᐃᓚᒌᑦ ᑕᓪᓕᒪᓂᒃ ᕿᑐᕐᖓᓖᑦ ᐊᔪᖅᓴᖅᑎᑕᐅᖕᒪᖔᑕ  

$250,000-ᓂᒡᓗ ᑮᓇᐅᔭᓂᒃ ᐊᑐᕐᓂᖅᖢᑎᒃ 20 ᑕᐅᓴᓂᒃ ᑮᓐᓇᐅᔾᔭᒃᑲᓐᓂᕈᓐᓇᓚᐅᕋᓗᐊᖅᖢᑎᒃ. 
 
ᑕᐃᒪᓐᓇ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᑦᑎᐊᖅᐸᓚᑦᑎᖏᑦᑐᑦ, ᐊᐱᖅᑯᑎᒐ ᖃᓄᐃᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒪᒥᐊᓇᑦᑕᐅᖅ ᑭᐅᑦᓯᐊᖃᑦᑕᖏᒃᑯᒃᑭᑦ ᒥᔅᑕ ᑐᑐ. ᑕᒪᓐᓇ ᖃᓄᖅ 
ᐱᔭᕆᐊᑐᒐᓚᑦᑐᐹᓗᒻᒪᑦ ᐊᒻᒪᓗ ᑐᑭᓯᒐᓱᐊᑦᑎᐊᕆᐊᓕᐹᓘᑦᓱᓂ ᑕᕝᕙᓂ ᒥᓂᔅᑑᓗᓂ 
ᖃᓄᐃᓕᖓᕙᓪᓕᐊᓯᒪᒪᖔᑕ ᐃᖅᑲᖅᑐᐃᕕᒃᑰᖅᓯᒪᔪᐃᑦ ᐊᒻᒪᓗ ᓱᓕ ᒫᓐᓇᒧᓄᑦ ᑕᒪᓐᓇ ᐃᖅᑲᖅᑐᐃᕕᑦ ᐃᓚᖓᑦ 
ᐱᔭᕇᖅᓯᒪᑦᑎᐊᖏᑦᓱᓂ ᐱᔭᕆᐊᑐᒐᓚᖕᒪᑦ.  
 
ᑭᓱᑯᑦᓰᑦᑎᐊᓃᓪᓚᕆᒃᓯᒪᖔᑕ ᐃᒻᒪᖄ ᑕᒪᓐᓇ ᐱᔭᕇᖅᓯᒪᑦᓯᐊᓕᖅᐸᑦ ᑐᑭᑎᑦᓯᒋᐊᑦᑎᐊᕈᓐᓇᕋᔭᕆᓪᓗᖓ 
ᑖᒃᑯᓄᖓ ᒪᓕᒐᓕᐅᖅᑎᒥᒃ ᐊᒻᒪᓗ ᑕᐃᒃᑯᐊ ᐃᓛᒃ ᑖᑦᓱᒥᖓ ᒪᓕᒐᓕᐅᖅᑎᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 414 - 2(3): ᓴᓂᑭᓗᐊᕐᒥ ᐋᓐᓂᐊᕕᓕᐊᕈᑎᓄᑦ ᑳᓐᑐᕌᒃᑦᖓᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᐱᕆᑲᐃᓐᓇᕈᒪᒐᒃᑯᑦ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ. 
ᖃᐅᔨᒪᖃᑦᑕᓚᐅᕐᒪᑦ ᑕᐃᑦᓱᒥᖓ ᐃᓱᒫᓘᑎᒋᔭᕐᓂᑦ ᐅᕙᖓ, ᓴᓂᑭᓗᐊᕐᒥᐅᑦ ᐋᓐᓂᐊᕕᓕᐊᕈᑎᒋᕙᒃᑕᖓᓂᑦ. 
ᐃᒻᒪᖄ ᓯᕗᓪᓕᖅᐹᒥᒃ ᐊᐱᕆᖅᑳᕐᓗᒍ, ᑕᐃᓐᓇ ᑳᓐᑐᕌᖓ ᓄᑖᓐᖑᑎᖅᓯᒪᓕᕐᒪᖔᑦ ᐅᕝᕙᓘᓐᓃᑦ ᖃᖓ 
ᓄᑖᓐᖑᖅᑎᑕᐅᓂᐊᕐᒪᖔᑦ ᑐᑭᓯᖅᑳᓚᐅᕐᓗᒍ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᕙᓪᓕᕐᒥ ᑳᓐᑐᕌᖅᑖᔪᒥᒃ 
ᐱᑕᖃᔾᔮᕙᓪᓚᐃᖏᑦᑐᖅ ᓴᓂᑭᓗᐊᒥ ᐱᓕᕆᕙᓪᓕᐊᒐᓗᐊᖅᑐᒍᑦ ᑕᒪᔅᓱᒧᖓ ᖃᖓᑕᓲᒃᑯᑦ ᑎᑭᖃᑦᑕᕐᕕᖓᓄᑦ 
ᐊᐅᓪᓚᖃᑦᑕᕐᕕᒋᕙᒃᑕᖓᓄᓪᓗ ᐃᑭᒪᕕᐅᖃᑦᑕᕈᓐᓇᕋᔭᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᑯᕐᒦᒃ, ᒥᓂᔅᑕ. ᑭᓯᐊᓂ ᐊᐱᕆᔪᒪᔭᕋ ᑕᐃᒃᑯᐊ ᐃᓱᒫᓘᑎᒋᖃᑦᑕᓚᐅᖅᑕᒃᑲ 
ᑕᐃᑲᓂ ᐃᓛᒃ ᑐᑭᓯᑦᑎᐊᔫᔮᓚᐅᕋᒪ ᐃᒫᒃ ᑕᒪᒃᑯᐊ ᐋᓐᓂᐊᕕᓕᐊᖅᐸᒃᑐᑦ ᐊᑯᓂᐊᓗᒃ ᖃᖓᑕᖃᑦᑕᕐᒪᑕ ᐊᒻᒪᓗ 
ᑕᐃᓐᓇ ᖁᕝᕕᖃᕋᓂ ᑎᒻᒥᔫᖅ ᑕᐃᓐᓇ ᐃᓱᒫᓘᑎᒋᖃᑦᑕᓚᐅᖅᑕᕋᖃᐃ ᓄᑖᖅ ᑳᓐᑐᕌᖅᑕᐅᓂᐊᖅᐸ ᑖᒃᑯᐊᖃᐃ 
ᐃᓱᒫᓘᑎᐅᓂᐊᖅᐸᓇᐃᑦ ᑕᐃᓐᓇ ᐋᖅᑭᒋᐊᖅᑕᐅᓂᐊᖅᐸᑦ ᑳᓐᑐᕌᖑᔪᖅ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑖᒃᑯᓂᖓ ᐃᓱᒫᓘᑎᒋᔭᖏᓐᓂᒃ 
ᐅᖃᖅᑎᓪᓗᒍ ᖃᖓᑕᓲᓂᒃ ᖃᓄᐃᑦᑑᓂᖏᓐᓂᒃ ᖃᖓᑕᓲᑦ ᑕᐃᒃᑯᐊ ᓴᓂᑭᓗᐊᕐᒥᓂᑦ ᑲᑎᒪᖃᑎᖃᓚᐅᖅᓯᒪᔪᑦ 
ᐱᔨᑦᑎᖃᑦᑕᖅᑕᖏᓐᓂᑦ ᐅᖃᐅᓯᖃᖅᑐᑎᒃ ᑭᓱᓂᒃᓗ ᓂᕆᐅᒋᐊᖃᕐᒪᖔᑕ ᐊᑐᓂᑦ ᖃᖓᑕᓂᐅᔪᓂᑦ.  
 
ᑕᐃᒃᑯᐊᓗ ᑭᕙᓪᓕᕐᒥ ᑲᑎᒪᖃᑎᖃᓚᐅᖅᑐᑦ ᒪᐃᔭᒧᑦ ᐊᓪᓚᒃᑎᒥᒃᓗ ᐊᒻᒪᓗ ᓄᓇᓕᖕᓂᑦ. 
ᑎᑎᖅᑲᐅᓯᐊᓚᐅᖅᑐᖓᓗ ᓇᓗᓇᐃᖅᓯᕕᐅᓪᓗᖓ ᖃᓄᐃᑦᑐᓂᒃ ᐅᖃᐅᓯᖃᓚᐅᕐᒪᖔᑕ ᑕᐃᑲᓂ ᓴᓂᑭᓗᐊᕐᒥ 
ᐱᔾᔪᑎᖃᖅᑐᓂᒃ. 
 
ᑕᐃᒃᑯᓂᖓ ᐃᓱᒫᓘᑎᒋᖃᑦᑕᖅᑕᕐᓂᑦ ᑕᕝᕙᓐᖓᓪᓗ ᓄᓇᓕᖕᓂᑦ ᑕᐃᒃᑯᐊ ᑕᒪᔅᓱᒥᖓ ᑲᒪᕙᓪᓕᐊᒐᓱᐊᖅᑐᑦ 
ᑭᓯᐊᓂ ᑐᑭᓯᐅᒪᔭᒃᑯᑦ ᖁᕕᐊᒋᔭᐅᑦᑎᐊᓚᐅᖅᑐᖅ ᓇᓗᓇᐃᖅᓯᑦᑎᐊᕈᓐᓇᖅᑐᑎᒃᓗ ᐋᖅᑭᒃᓯᒍᓐᓇᖅᑐᑎᒃ 
ᐃᓱᒫᓘᑎᒋᔭᐅᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇ ᒪᒥᐊᕝᕕᒋᕙᕋ ᑕᐃᑲᓃᒍᓐᓇᓚᐅᖏᓐᓇᒪ. ᐊᓯᖏᓐᓂᑦ ᐱᔭᒃᓴᖃᓚᐅᒥᒐᑦᑕ 
ᑖᒃᑯᐊ ᐃᓕᓐᓂᐊᕐᕕᖕᒥ ᐱᔭᕇᖅᑐᑦ ᑕᐃᑲᓂ ᑕᐃᒃᑯᓇᓃᒋᐊᖃᖔᓚᐅᕋᒪ. ᑕᐃᓐᓇ ᒪᒥᐊᕝᕕᒋᕙᕋ 
ᐊᐃᓯᒪᒍᓐᓇᓚᐅᖏᓐᓇᒪ ᑕᐃᒃᑯᓄᖓ ᑲᑎᒪᔪᓄᑦ. ᑭᓯᐊᓂ ᑐᑭᓯᒋᐊᓪᓚᒍᒪᔭᕋ ᑖᓐᓇ ᑭᐅᒪᖔᑦ ᑐᑭᓯᖏᓐᓇᒪ.. 
ᐅᖃᖅᑑᒃ ᑖᒃᑯᐊ ᐃᓱᒫᓘᑎᒋᖃᑦᑕᓚᐅᖅᑕᒃᑲ ᑕᐃᒃᑯᐊ ᖁᕐᕕᖃᖏᖏᓐᓂᖓᓄᑦ ᐊᒻᒪ ᑎᒥᒃᑯᑦ ᖃᓄᐃᑦᑑᓂᖏᓐᓄᑦ 
ᑖᒃᑯᐊᖃᐃ ᐃᓱᒪᒋᔭᐅᓛᖅᐳᑦ ᑕᐃᑲᓂ ᑳᓐᑐᕌᖅ ᓄᑖᓐᖑᑎᖅᑕᐅᓕᖅᐸᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐃᕼᐅᒫᓘᑎᒋᔭᑎᑦ ᕿᒥᕐᕈᐊᓕᕐᒥᒍᑦᑎᒍᑦ ᑖᓐᓇ 
ᒪᑐᐃᖅᓯᒪᓕᖅᐸᑦ ᑳᓐᑐᕌᖅ ᐃᓱᒫᓘᒋᓚᐅᓂᐊᖅᐳᑦ ᐊᖏᖅᓯᒪᑦᑎᐊᖅᑕᒋᑦ ᑖᔅᓱᒪ ᒥᒃᓵᓄᑦ. 
ᑐᑭᓯᕚᓪᓕᕈᓐᓇᕋᓗᐊᕆᓪᓗᖓ ᑖᓐᓇ. 
 
ᑕᕝᕙ ᓄᑖᕐᒥᒃ ᕼᐊᓇᔭᒃᓴᖃᖅᑰᖏᓐᓇᑦᑕ. ᑭᕼᐃᐊᓂ ᐅᖃᓪᓚᕋᑎᒋᖅᑳᓗᒋᑦ ᐃᖅᑲᓇᐃᔭᖅᑎᒃᑲ ᑕᐃᑲᓂ 
ᑐᑭᕼᐃᕚᓪᓕᕈᓐᓇᕋᓗᐊᖅᑐᖓ ᕼᐅᒥᒻᒪᕆᒃᑎᐊᖅᕼᐊ. ᑖᒃᑯᐊᓗ ᐃᕼᐅᒫᓗᒋᔭᑎᓐ ᓴᓂᑭᓗᐊᕐᒥᓗ ᐃᕼᐅᒫᓗᒋᔭᐃᓐ 
ᑲᑎᒪᖃᑎᒋᓚᐅᕐᓗᒋᑦᑕᐅᖅ ᑕᐃᒃᑯᐊ ᓴᓂᑭᓗᐊᕐᒥᐅᑦ ᑐᕼᐋᓕᒋᕚᓪᓕᕋᑦᑎᒍ ᐃᑲᔪᖅᑐᐹᓪᓕᕐᒪᕆᒻᒪᓐ. 
ᑕᐃᒃᕼᐅᒪᓂᑦᑕᐅᖅ ᑲᑎᒪᖃᑎᒌᒃᑲᑦᑕ ᐃᓛᓐᓂᒃᑯᑦ ᑐᑭᓯᓇᑦᑎᐊᖅᑰᖃᑦᑕᕐᒪᑕ ᕼᐅᒻᒪᑦ ᑕᐃᒪᓐᓇᐃᑎᐊᖅᕼᐋ. 
ᑕᐃᒃᑯᐊ ᑭᕙᓪᓕᖅ Air ᕼᐊᓇᔨᖏᑦ ᑕᐃᑯᓐᖓᖅᖢᑎᒃ ᑲᑎᒪᖃᑎᖃᑦᑎᐊᕐᒪᑕ ᑕᐃᒃᑯᓂᖓᑦ 
ᐃᓗᐊᕐᕼᐊᐃᓂᕼᐃᐊᒃᑐᑎᒃ ᑐᑭᓯᕚᓪᓕᕋᓗᐊᖅᑐᑎᓪᓗ, ᑐᑭᓯᑎᑦᑎᕚᓪᓕᕋᓱᐊᖅᑐᑎᒃ ᕼᐅᒻᒪᑦ ᐃᓛᓐᓂᒃᑯᑦ 
ᐊᔪᓐᓇᖃᑦᑕᕆᐊᖏᑦ ᑖᒃᑯᐊ ᑎᒻᒥᕼᐅᓪᓗ ᐊᑐᖅᑕᐅᔪᑦ. ᑭᓯᐊᓂᓕ ᓄᑖᓐᖑᖅᑎᒋᐊᕐᒥᑉᐸᑦ ᑖᒃᑯᐊ ᐃᕼᐅᒫᓗᒋᔭᑎᓐ 
ᐊᖏᖅᕼᐃᒪᐃᓐᓇᕋᒃᑭᓐ ᕼᐅᓕ ᐊᓪᓚᖑᓐᖏᖅᑐᖅ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᓪᓗ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 415 - 2(3): ᐊᓯᐊᒍᑦ ᐆᒻᒪᖅᑯᑎᑖᕋᓱᐊᕐᓂᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓲᑎᖃᓚᐅᕐᕋᒪ ᑖᒃᓱᒥᖓ Bill C-30 
ᒥᒃᓵᓄᑦ. ᑖᓐᓇ ᐊᐱᖅᑯᑎᒋᔪᒪᔭᕋ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᖃᓄᐃᒻᒪᑕ ᑖᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ 
ᑕᒪᑐᒥᖓ ᐊᓄᕆᒧᓐ ᐃᑯᒻᒪᖅᑯᑎᓂᒃ ᕿᓂᕋᓱᐊᓐᖏᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᓴᖅᑮᔪᓐᓇᓚᐅᕐᕋᒪ ᐃᑯᒻᒪᑏᑦ 
ᐆᒪᖅᑯᑎᓕᕆᓂᕐᒧᑦ ᐊᑐᐊᒐᕐᒥᒃ, ᐊᓄᕆᓅᖅᑐᓂᒃ. ᑕᒪᒃᑯᐊ ᐅᖅᓱᐊᓗᒃᑕᓐᖏᖔᓕᕐᓗᑕ  

ᐊᓄᕆᐅᔪᓂᒃ ᐊᑐᖃᑦᑕᕐᕈᓐᓇᖔᕐᓗᑕ ᓯᕿᓂᕐᒥᒃ ᐊᓄᕆᒥᓪᓗ.  
 
ᑕᐃᒪᓕ ᑕᒪᑦᓱᒧᖓ ᐱᕙᓪᓕᐊᔪᒍᑦ, ᑰᒃᑐᒥᒃ ᐆᒻᒪᖅᑯᑎᖃᑉᐸᓪᓕᐊᒐᓱᐊᕈᓐᓇᕐᓗᑕ, ᑕᐃᒪᐃᓕᐅᖅᑐᒍᑦ. 
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᒥᓂᔅᑕ ᑕᑯᓇᑦᑎᐊᕐᓂᐊᖅᑲ ᑕᒪᓐᓇ ᐊᓄᕆᔪᓐ 
ᐃᑯᒻᒪᖅᑯᑎᖃᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒑᓂ ᐱᓕᕆᑦᑎᐊᕐᓚᐅᖅᓯᒪᒐᑦᑕ 
ᐊᑦᔨᒌᖏᑦᑐᓂᒃ. ᐅᖃᖅᑏ, ᐊᓄᕆᒧᓂᓛᒃ ᑕᒪᒃᑯᐊ ᐊᓄᕇᑦ ᓴᓐᖏᓂᕆᖃᑦᑕᖅᑕᖏᑦ ᐱᔭᕇᕈᓐᓇᓚᐅᕐᕋᑦᑕ 
ᖃᓄᑎᒋᑦ ᐊᓄᕆᖃᑦᑕᕐᓂᖓᓄᑦ. 
 
ᑕᐃᒫᓕ ᐊᓄᕇᓐᓇᖃᑦᑕᕆᐊᖃᓐᖓᑦ ᑕᐃᒫᑦᓴᐃᓐᓇ ᓱᑲᓐᓂᖃᕐᓗᓂ ᐊᒻᒪᓗ ᐱᔭᐅᕙᓪᓗᐊᔪᖅ 
ᓄᓇᓕᓐᓅᐸᓪᓕᐊᓪᓗᒋᑦ. ᑕᒪᒃᑯᐊ ᐊᑦᔨᒌᖃᑦᑕᖏᒻᒪᑕ ᐅᖅᓱᐊᕐᓗᒃᑕᖅᑐᒨᕐᓗᓂ ᐊᒻᒪᓗ ᑕᐃᒃᑯᐊ ᐱᔭᐅᒐᔭᖅᑐᑦ 
ᐊᓄᕆᒧᓐ. 
 
ᐱᔭᕆᐊᑐᔪᑲᓪᓚᐅᒻᒪᑕ ᐊᓯᖏᓐᓂᒃ ᑲᒪᒋᔭᐅᔫᒐᓗᐊᑦ. ᐊᓛᓯᑲᒥ ᑲᒪᒋᔭᐅᔪᓐ ᐊᒻᒪᓗ ᐃᓚᖏᓐᓂ ᓄᓇᓕᓐᓂ 
ᕿᑭᖅᑕᓃᑦᑐᓂᖏᓛᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᖃᐅᔨᒪᒐᑦᑕ ᐋᓪᐴᑕᒥᓗ ᐊᒻᒪᓗ P.E.I.-ᒥ ᑖᒃᑯᐊ ᐊᓄᕆᒨᖅᑐᒥᒃ 
ᐃᑯᒻᒪᖅᑯᑎᖃᒻᒪᑕ. ᑖᓐᓇᖃᐃ ᒥᓂᔅᑕ ᑕᒪᑐᒧᖓ ᒥᒃᓵᓄᑦ ᖃᐅᔨᒋᐊᖅᓯᒪᕙ, ᑖᒃᑯᓂᖓ ᐅᖃᐅᓯᕆᕋᑖᖅᑕᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᖅᓯᒪᔪᖓ ᒐᕙᒪᒃᑯᓐᓂᑦ ᒫᓂᑑᐸᒥ ᐊᒻᒪᓗ 
ᐊᑕᐅᓯᐊᕐᓇᖓ ᐆᒪᖅᑯᑎᖃᕐᓂᕐᒧᑦ ᐊᓄᕆᒨᖅᑐᓂᒃ ᐊᒻᒪᓗ ᐅᖃᖃᑎᖃᖅᓯᒪᒋᓪᓗᖓ ᒥᓂᔅᑕᒥᒃ 
ᐆᒪᖅᑯᑎᓕᕆᔨᒃᑯᓐᓂᑦ Prince Edward Island, ᔭᐃᒥ ᐹᓕᒻᒧᑦ.  
 
ᖃᐅᔨᒪᒐᑦᓯᓗ, ᖃᐅᔨᒪᒐᑦᓯ ᑕᐃᒃᑯᐊ ᐊᖏᓂᖅᐹᒥᒃ ᐊᓄᕆᒨᖅᑐᓂᒃ ᐆᒻᒪᖅᑯᑎᖃᐅᕐᖓᑕ ᐊᒻᒪᓗ ᐅᑉᐱᕈᓱᒃᑐᖓ 
ᑕᐃᒃᑯᐊ ᐆᒪᖅᑯᑎᖓ ᑖᖃᑦᑕᕐᖓᑕ ᐊᓂᕆᒨᖅᑐᓂᒃ. ᐄ, ᑖᓐᓇ ᐊᐱᖅᑯᑎᖓᓄᑦ ᐊᖏᖅᑕᕋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᐲᑯ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐊᓄᕆᒨᖅᑐᒥᒃ ᐸᕐᓇᒍᑕᐅᔪᒥᒃ ᐸᕐᓇᒍᑎᔅᓴᒥ ᐱᑕᖃᓛᖃ 
ᐊᑐᐃᓐᓇᖃᓛᖃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕗᖓ ᐱᓕᕆᓯᒪᒻᒪᕆᓕᕋᑦᑕ ᖃᓄᖅ 
ᐆᒻᒪᖁᑎᖃᕐᓂᕐᒥᒃ ᓴᖅᑮᖃᑦᑕᖅᓯᒪᓪᓗᑕ ᒪᓕᒐᓕᐅᕐᕕᒻᒥᓗ.  
 
ᐅᖃᐅᓯᖃᕐᒪᑦ ᐱᖓᓱᐃᓕᖓᔪᓂᑦ ᓄᓇᕗᑦ ᒐᕙᒪᒃᑯᖏᑦ ᓄᓇᕗᒻᒥᐅᓪᓗ ᑐᕚᓕᖅᐹᓗᒐᑦᑕ ᑕᒪᒃᑯᓂᖓ 
ᐅᖅᓱᐊᓗᓐᓂᒃ. 
 
ᐆᒻᒪᖅᑯᑎᑖᓕᒻᒧᑦ ᒐᓴᓖᓂᒃᓘᓐᓃᑦ ᑕᒪᒃᑯᓂᖓ ᕿᒥᕐᕈᓇᓱᑉᐸᓪᓕᐊᒐᑦᑕ ᑕᒪᒃᑯᓂᖓ ᐅᖅᓱᐊᓗᖅᑐᖏᑦᑐᓂᒃ 
ᒑᓯᑐᖏᑦᑐᓂᒃ ᐊᒻᒪᓗ ᐊᑐᕈᓐᓇᕐᓗᑕ ᐊᓄᕆᒨᖅᑐᓂᒃ ᒥᓂᔅᑕ ᐹᓪᓕᒻᒧᑦ. 
 
ᐅᖃᖃᑎᒋᒃᑲᓐᓂᓛᕐᒥᔭᕋ ᐆᒻᒪᖁᑎᓕᕆᔨᒃᑯᓐᓂᑦ ᑕᐃᒃᑯᓄᖓ ᐱᓕᕆᐊᖑᑦᑎᐊᖅᓯᒪᔪᓂ P.E.I.-ᑯᓐᓂᑦ ᐊᒻᒪᓗ 
ᐱᓕᕆᖃᑦᑕᖅᓯᒪᓂᖏᓐᓄᑦ ᑕᒪᑦᓱᒥᖓ ᐊᓄᕆᒃᑯᑦ ᐆᒻᒪᖅᑯᑎᖃᕐᓂᕐᒧᑦ. 
 
ᐄ, ᑕᒪᓐᓇ ᐃᓚᒋᔭᐅᖃᑕᐅᔪᖅ ᐸᕐᓇᒍᑕᐅᔪᒥ ᐱᓇᓱᐊᕈᓯᐅᓚᐅᖅᑐᒥ ᓴᖅᑭᓚᐅᖅᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᖄᖐᓐᓇᐃᑲᐃᓐᓇᕐᓂᕋᒪ ᐊᑎᕐᒥᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 416 - 2(3): ᐱᕋᔭᖃᑦᑕᖅᑐᓄᑦ ᐱᔨᑦᑎᕈᑏᑦ ᓄᓇᕗᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒪᓕᒐᓕᕆᔨᒃᑯᓐᓄᑦ. 
 
ᐱᑕᖃᕆᐊᖃᕐᓂᖓᓂᒃ ᑕᒪᒃᑯᓄᖓ ᐱᕋᔭᓕᖅᑭᖃᑦᑕᖅᑐᓄᑦ ᒪᓕᒐᓕᕆᔨᒃᑯᑦ. 
 
ᐸᕐᓇᒍᑎᒋᔭᖓᓂᒃ 2006-07 ᑖᒃᑯᐊ ᓱᓕ ᐃᓄᓕᕆᔨᒃᑯᑦ ᐱᓕᕆᖃᑦᑕᒥᒻᒪᑕ ᓱᓕ ᑕᐃᒃᑯᐊ 
ᐃᖅᑲᓇᐃᔭᖅᑎᖃᖅᑎᓐᓇᒋᑦ. 

ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖃ ᖃᓄᐃᓕᖓᓕᕐᒪᖔᑦ ᑕᒪᓐᓇ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᒫᓕ (ᑐᓵᔨᒃᑯᑦ) ᒫᓐᓇᐅᔪᖅ ᖃᐅᔨᒪᔪᖓ ᓄᓇᓕᓐᓂ 
ᑕᐃᒃᑯᐊ ᒪᓕᒋᐊᖃᖅᑎᑕᐅᕙᑦᑐᑦ ᐃᖅᑲᖅᑐᖅᑕᐅᓚᐅᖅᑎᓪᓗᒋᑦ. 
 
ᐃᓄᓕᕆᔨᐅᔪᑦ ᑲᒪᒋᔨᐅᑎᑕᐅᖃᑦᑕᕐᖓᑕ. ᒫᓐᓇᐅᔪᖅ ᓇᓂᓯᓚᐅᖏᓐᓂᑎᓐᓂ ᐃᖅᑲᓇᐃᔭᖃᑦᑕᕋᔭᖅᑐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᑕᒪᒃᑯᐊ ᐃᓚᖏᓐᓂ ᐃᓄᓕᕆᔨᐅᔪᑦ 
ᐃᑲᔪᖅᑕᐅᒍᒪᖃᑦᑕᕋᓗᐊᕐᖓᑕ ᐱᔭᔅᓴᓕᒻᒪᕆᐊᓘᖃᑦᑕᕐᖓᑕ. 
 
ᐅᖃᖅᑎ, ᐆᑑᐱᕆᐅᑎᓪᓗᒍ ᒐᕙᒪᑐᖃᒃᑯᓐᓂᓗ ᒥᓂᔅᑕᐅᔪᖅ ᐊᕕᒃᑐᖅᓯᒪᔪᓂᒃ ᒪᓕᒐᓕᕆᓂᐅᔪᓂ ᐅᖃᓚᐅᕐᒪᑕ 
ᒥᓂᔅᑕᐅᔪᖅ, ᑖᓐᓇ ᐊᖓᔪᖄᕐᔪᐊᒻᒪᕆᐅᔪᖅ ᑲᓇᑕᒥ ᑕᒪᒃᑯᓄᖓ ᐱᕋᔭᖃᑦᑕᖅᑐᓄᑦ ᐊᒃᓱᓪᓗ 
ᖁᓄᔪᕐᓂᐊᖅᐸᑦᑐᓄᓪᓗ. 
 
ᑖᓐᓇ ᐅᖃᐅᔾᔨᒍᓐᓇᖄ ᖃᓄᐃᓕᖓᓕᕐᒪᖔᑕ ᐊᑲᐅᓂᖅᓴᐅᔪᒥᑦ ᑲᒪᔾᔪᑕᐅᖃᑦᑕᕐᓂᐊᖅᑐᒥᒃ ᖁᓄᔪᕐᓂᐊᖅᐸᑦᑐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᒃᑯᑦ) ᖃᐅᔨᒪᔭᕋᓕ ᑕᒪᓐᓇ ᑲᓇᑕᒥ 
ᒪᓕᒐᓕᐅᕐᑎᕐᔪᐊᓃᒻᒪᑦ ᐊᒻᒪᓗ ᐊᖏᖅᑕᐅᓛᖅᑐᔅᓴᐅᒐᓗᐊᖁᖅ ᑕᒪᐅᖓ ᓄᓇᕗᒻᒨᒐᔭᖅᑐᖅ ᑲᓇᑕᒧᓪᓗ 
ᐃᓚᖃᒃᑲᓐᓂᓛᕐᒥᖕᒪᑦ. 
 
ᐃᑲᔪᖅᑕᐅᒃᑲᓐᓂᕆᐊᖃᖃᑦᑕᓛᕐᖓᑕ ᑖᓐᓇ ᐊᖏᖅᑕᐅᓐᓂᖃᑦ ᒪᓕᒐᓕᐅᕐᕕᒡᔪᐊᕐᒥ, ᐃᑲᔪᖅᑐᖅᑕᐅᔪᒪᓂᐊᖅᐳᒍᑦ 
ᑕᐃᒫᖃᐃ ᐱᓕᕆᕕᖃᕐᓗᑕ ᑲᑐᔾᔨᓗᑕ ᑕᒫᓂ ᓄᓇᕗᒥ ᐱᑕᖃᒃᑲᓐᓂᕆᐊᖃᕐᓂᐊᕐᒥᒻᒪᓗ ᑕᒫᓂ ᑲᓇᑕᒥ ᑕᐃᓐᓇ 
ᐊᖏᖅᑕᐅᓐᓂᖃᑦ ᐱᖁᔭᔅᓴᖅ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕋᑖᓐᖓᑦ ᑲᑐᔾᔨᓪᓗᑎᒃ ᐃᑲᔪᖅᑕᐅᕕᐅᒐᔭᖅᑐᒥᒃ. ᒥᓂᔅᑕ 
ᐅᖃᓚᐅᕐᖓᓐ ᐊᑕᐅᓯᐊᕋᓃᓛᒃ ᑕᐃᒪᐃᑦᑐᒥᒃ ᐱᑕᖃᕐᓂᖅᑲᑦ ᐃᑲᔪᑦᑎᐊᕐᓂᖅᓴᐅᒍᓐᓇᕋᔭᕐᖓᑦ ᑎᒍᔭᐅᓯᒪᕙᑦᑐᓄᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᑕᒪᒃᑯᓄᖓ ᐃᑲᔪᕈᓐᓇᓂᖅᓴᐅᒐᔭᕐᒪᖔᑕ ᑕᐃᒃᑯᓄᖓ ᓄᓇᖏᓐᓄᑦ 
ᐅᑎᖅᑎᑕᐅᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᑎᒍᔭᐅᓯᒪᔪᓐ 
ᓄᓇᓕᓐᓅᖅᑕᐅᓂᐅᓴᑐᐃᓐᓇᕐᖓᑕ. ᓇᓕᐊᓐᓄᑦ, ᖃᐅᔨᒪᑦᑎᐊᕆᐊᖃᑦᑐᒍᑦ ᓈᒻᒪᑦᑐᓂᓪᓗ 
ᐃᓕᓐᓂᐊᑲᓐᓂᕈᑕᐅᓂᐊᖅᑐᓂᒃ. 
 
ᐊᑐᐃᓐᓇᐅᖏᓐᓇᕈᓐᓇᖏᒻᒪᑕ ᐅᖃᐅᓯᖏᑎᒍᑦ, ᐃᑲᔪᖅᑕᐅᖏᓐᓇᕈᓐᓇᕋᑎᒃ ᐃᓚᒋᔭᖏᓐᓂᓪᓗ ᒪᒥᓴᖅᑎᓪᓗᒋᑦ. 
ᑕᒪᒃᑯᐊᖑᒋᐊᖃᒻᒪᑕ.  
 
ᑕᐃᒪᓕ ᓄᓇᕗᒻᒥ ᐱᖃᕈᒪᒐᓗᐊᖅᑐᒍᑦ ᑕᒪᒃᑯᐊ ᐃᓚᒋᔭᐅᔪᑦ ᐃᓚᐅᖃᑕᐅᔪᓐᓇᕐᓗᑎᒃ ᒪᒥᓴᖅᑎᓪᓗᒋᑦ 
ᐊᑐᐃᓐᓇᐅᓂᖅᓴᐅᒍᓐᓇᕐᓗᑎᒃ ᒫᓐᓇᐅᔪᖅ ᐊᑐᐃᓐᓇᐅᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᓯᕗᓕᖅᑎ. ᑖᒃᑯᐊ ᐅᑎᖅᑎᑕᐅᓚᐅᕐᒪᓐ 
ᖁᓄᔪᓐᓂᐊᕐᓚᐅᖅᓯᒪᔪᖅ ᐊᓄᓪᓚᒃᓰᕕᒻᒦᓚᐅᕐᕋᓗᐊᖅᖢᓂ, 1200-ᓂᑦ ᐃᖃᓗᓐᓂ ᐊᑎᖃᑦᑐᑦ, ᓲᕐᓗ 
ᐊᑎᓕᐅᕐᓚᐅᕐᒪᑕ, ᐃᓛᒃ ᐊᐅᓚᖅᑎᖁᔭᐅᓪᓗᓂ.  
 
ᐃᖃᓗᒃᑑᑎᐊᕐᒥᑦᑕᐅᖅ ᑕᐃᒪᐃᑦᑑᒐᑦᑕᑦᑕᐅᖅ, ᒪᐃᔭᒋᔭᐅᔪᑦ ᐊᒻᒪᓗ ᑲᑎᒪᔨᖏᑦ ᐱᔪᒪᓚᐅᖏᒥᒻᒪᑕ ᑕᐃᒃᓱᒥᖓ 
ᐊᓄᓪᓚᒃᓯᐊᕆᔭᐅᓚᐅᖅᓯᒪᔪᒥᒃ. 
 
ᑕᒪᓐᓇ ᐅᖃᐅᓯᕆᔭᐅᖁᓚᐅᕐᒪᒍ. ᑖᓐᓇ ᒥᓂᔅᑕᒧᑦ ᐊᐱᖅᑯᑎᒋᔭᕋ: ᒥᓂᔅᑕ ᐅᖃᕈᓐᓇᖅᐹ, ᖃᓄᖅ ᑕᒪᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑕᐅᖃᑦᑕᕋᓗᐊᕐᒪᖔᑕ ᓂᐊᖁᓕᕆᔭᐅᓪᓗᑎᒃ, ᐅᕝᕙᓘᓐᓃᑦ 
ᓂᐊᖁᓕᕆᔭᐅᖃᑦᑕᖏᓚᑦ.  
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑕᐃᒪᓐᓇ ᐊᓄᓪᓚᒃᓯᐊᕆᔭᐅᓚᐅᖅᓯᒪᔪᑦ ᐊᓂᒑᖓᑕ ᑎᒍᔭᐅᓯᒪᓪᓗᑎᒃ 
ᑕᐃᒪᓐᓇ ᖁᓄᔪᓐᓂᐊᑲᓐᓂᖅᑕᐃᓕᒪᓂᕐᒧᓐ ᑲᒪᒋᔭᐅᒐᓱᖃᑦᑕᖅᑑᒐᓗᐊᓐ.  

ᐃᓚᖏᓐ ᑲᓇᑕᐅᑉ ᒐᕙᒪᒃᑯᖏᑦᑕ ᐊᐅᓚᑦᓯᕕᖏᓐᓃᖃᑦᑕᕐᒪᑕ ᐃᓛᓐᓂᒃᑯᑦ ᑕᐃᒪᓐᓇ 
ᐱᓕᕆᐊᕆᔭᐅᖃᑦᑕᕈᒪᖏᒻᒪᑕ. ᓲᕐᓗ ᑕᐃᒪᓐᓇᐃᓚᐅᕐᒪᓐ ᑲᓇᑕᐅᑉ ᒐᕙᒪᒃᑯᖏᑕ ᑲᒪᑦᓯᐊᖏᑦᑐᒥᓂᐅᖃᑦᑕᕐᒪᑕ 
ᑕᒪᒃᑯᓂᖓ ᐃᓄᓐᓂᒃ ᑎᒍᔭᐅᓯᒪᑎᓪᓗᒋᑦ.  
 
ᐃᑲᔪᕋᓱᐊᖃᑦᑕᖅᑕᕋᓗᐊᖅᐳᓐ ᓲᕐᓗ ᐊᓂᑎᑕᐅᒑᖓᑕ ᐱᕋᔭᒃᑲᓐᓂᖃᑦᑕᖁᖏᑦᖢᒋᑦ. ᑕᕝᕙ ᑖᓐᓇ 
ᐱᓕᕆᐊᕐᕆᔭᖅᐳᓐ ᒫᓐᓇᐅᔪᒥ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 417 - 2(3): KBDC-ᑯᑦ NBCC-ᑯᓪᓗ ᐃᖅᑲᖅᑐᐃᕕᓕᐊᕈᔾᔨᓂᖓᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᓐ, ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐄ, ᑕᐃᒪ ᒥᓂᔅᑕ ᐅᖃᖅᑲᐅᒻᒪᑦ ᐊᑦᔨᒌᖏᑦᑐᓂᒃ ᐱᓕᕆᐊᖃᖃᑦᑕᕐᓂᕋᖅᑐᓂ ᐅᖃᖅᑲᐅᒻᒪᓐ. ᐊᒻᒪᓗ ᑖᒃᑯᓂᖓ 
ᓴᖅᑭᑦᑎᓚᐅᖅᑕᕋᓂ ᐱᓕᕆᐊᖃᖅᓯᒪᓪᓗᓂᒎᖅ. ᑕᖅᑮᒃ ᐱᒐᓱᓚᐅᖅᑐᓂ ᖃᐅᔨᓕᑕᐃᓐᓇᕐᓂᕋᖅᑲᐅᒻᒪᒋᑦ.  
 
ᐄ, ᑕᐃᒪ ᐊᐱᕆᖃᑦᑕᓚᐅᕐᕋᒃᑯᑦ ᑖᒃᑯᓂᖓ ᑎᑎᖅᑲᓂᒃ ᓴᖅᑭᑎᓚᐅᖅᑕᕋᓂᒃ ᐱᑦᔪᑎᖃᑦᖢᖓ. ᓲᕐᓗ, ᑖᒃᑯᐊ 
ᖃᓪᓗᓈᑦ ᓄᓇᖓᓐᓃᑦᑐᓐ, ᖃᓪᓗᓈᑦ ᓄᓇᖓᓐᓃᑦᑐᑦ ᐃᓚᒋᔭᐅᑐᐃᓐᓇᕆᐊᖃᕐᓂᖏᓐᓅᓛᖅᑑᔭᖅᑲᐅᒻᒪᓐ 
ᖃᕋᓴᐅᔭᒃᑯᑦ ᑎᑎᕋᖅᓯᒪᔭᖓᓐ ᖃᓄᐃᓕᐅᓕᕋᓗᐊᖅᐸᑭᐊᖑᓇ. 
 
ᑖᒃᑯᐊ ᐊᓯᖏᑦ ᑎᑎᖅᑲᐃᓐ ᓴᖅᑭᑎᓚᐅᕐᒥᔭᒃᑲᑦᑕᐅᖅ ᐱᑦᔪᑎᒋᓪᓗᒋᑦ ᐊᐱᕆᒍᒪᔭᕋ ᐊᕐᕌᒍᓂᒃ ᒪᕐᕉᓐᓂᒃ 
ᖃᓄᐃᓕᐅᓚᐅᕐᒪᖔᕐᒥ ᖃᐅᔨᒪᓚᐅᖏᓐᓂᕋᒻᒪᓐ. ᑖᒃᑯᐊ ᐅᖃᓕᒫᓚᐅᕐᓗᓂᒋᖅᑲᐃ ᖃᐅᔨᒋᐊᕈᓐᓇᖅᐸ ᓱᒻᒪᑦ 
ᑖᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᓂᐊᓂᓛᒃ ᑎᑎᖅᑲᐃᑦ ᐊᓚᒃᑲᖃᑦᑕᖅᓯᒪᔭᖏᑦ ᑕᒪᓐᓇᓱᓕ 
ᕿᒥᕈᔭᐅᒃᑲᓐᓂᕋᕋᒃᑯ ᓇᓗᓇᖏᑦᑐᖅ ᑐᐊᕕᖅᑑᒐᓗᐊᖅ ᑕᒪᓐᓇ ᑕᑯᒍᒪᒃᓱᓂᐅᒃ ᑖᒃᑯᐊᓗ ᐃᖅᑲᓇᐃᔭᖅᑎᒃᑲ 
ᖃᓄᖅ ᐱᔪᓐᓇᕐᓂᓕᒫᖏᓐᓂᑦ ᖃᐅᔨᑎᒐᓱᐊᖅᑐᒋᑦ ᖃᓄᐃᓘᕈᑎᐅᓯᒪᒻᒪᖔᑕ ᑕᒪᒃᑯᐊ ᒫᓐᓇᓗ ᑕᕝᕙᓂ 
ᐱᓇᓱᐊᕈᓯᑦᑎᓐᓂ ᑕᒪᓐᓇ ᕿᒥᕐᕈᒋᐊᒃᑲᓂᕐᓂᐊᖅᑐᒍ. 
 
ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᐅᓐᓄᓴ ᖃᐃᑲᐃᓐᓇᒐᓛᓵᖅᑲᐅᔪᒐᓗᐊᖅ ᑭᓯᐊᓂ 1:30-ᒍᔭᐅᖅᑲᐅᒐᑦᑕ ᑖᓐᓇ 
ᖃᓄᐃᓘᖅᐸᓪᓕᓯᒪᒻᒪᖔᖅ ᑐᑭᓯᒋᐊᕈᒪᓯᒪᒐᒃᑯᐃᓛᒃ ᑕᒪᓐᓇ ᐱᒻᒪᕆᕐᔪᐊᖑᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒥᓂᔅᑕ ᐱᓕᕆᑦᑎᐊᕋᓱᑦᑐᔭᐅᒐᓗᐊᖅ ᑭᓯᐊᓂ 
ᐱᓕᕆᑦᓯᐊᖏᑦᑑᔮᓂᓴᐅᒻᒪᑦ ᓴᖅᑭᑎᑕᐅᓯᒪᕙᒌᕐᒪᑕ ᐅᑯᐊ ᐅᖃᐅᑎᓯᒪᓪᓗᒍᓗ ᑕᖅᑭᒐᓴᐅᓚᐅᖅᑐᓂᑦ 
ᖃᓄᐃᓘᕈᑎᒋᕙᓪᓕᐊᔫᔮᖏᒻᒪᒋᑦ ᓲᕐᓗ ᑐᑭᓯᒋᐊᒃᑲᓐᓂᕈᑎᒃᓴᓂᑦ ᐱᓇᓱᐊᖃᑦᑕᖅᑑᔮᕐᒪᑦ. 
 
ᒥᓂᔅᑕ ᐅᖃᓪᓚᑦᑖᖅᑎᖁᔭᕋ ᑖᒃᑯᐊ ᐅᓂᒃᑳᕆᑦᑎᐊᕈᓐᓇᖁᓪᓗᓂᒋᑦ ᖃᓄᓪᓚᑦᑖᖅ ᑖᓐᓇ ᑐᑭᖃᓚᐅᕐᒪᖔᑦ 
ᑎᑎᖅᑲᖅᐃᑦ ᖃᕆᑕᐅᔭᒃᑯᑦ ᑖᓐᓇ ᖃᓪᓗᓈᑦ ᓄᓇᖓᓐᓂ ᐃᓚᒋᔭᐅᖃᑕᐅᔪᓐᓴᕐᓂᖓᓄᑦ ᑖᒃᑯᓄᖓ 
ᐃᖅᑲᖅᑐᐃᕕᒃᑰᕈᑕᐅᓚᐅᖅᑐᓂᑦ ᑖᓐᓇ ᖃᓄᖅ ᑐᑭᖃᓪᓚᑦᑖᕐᒪᖔᑦ ᑐᑭᓯᒍᒪᓐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᓐᓇ ᖃᐅᔨᒋᐊᕋᔭᖅᑲᕋ ᑖᓐᓇ ᖃᓄᐃᓕᖓᓪᓚᕆᒻᒪᖔᖅ ᑎᑎᖅᑲᖅ 
ᑐᑭᖃᕐᒪᖔᖅ ᖃᓄᖅ ᑐᑭᓯᐅᒪᖏᓇᒃᑯᑦᑕᐅᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᕿᒥᕈᔭᐅᕙᓪᓕᐊᓕᖅᑐᖅᓴᐅᔪᒐᓗᐊᖅ ᑭᓯᐊᓂ 
ᐅᓂᒃᑳᑦᑎᐊᖅᑯᔭᕋ ᖃᐅᔨᒪᔭᐅᓂᐊᕐᒪᑦ ᐅᕙᓂ ᑖᓐᓇ ᖃᓄᖅ ᑐᑭᖃᓪᓚᑦᑖᕐᒪᖔᑦ ᐅᖃᕈᓐᓇᖅᐹ ᑖᓐᓇ ᖃᓄᖅ 
ᑐᑭᖃᓪᓚᑦᑖᕐᒪᖔᖅ ᑲᑎᒪᕕᐅᑉ ᐃᓗᐊᓂ ᐅᖃᕐᓂᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓇᓗᓇᓪᓚᕆᒻᒪᑦ ᑖᓐᓇ (ᑐᓵᔨᑎᒍᑦ) ᖃᓄᓪᓚᑦᑖᖅ ᑭᐅᔪᓐᓇᕐᒪᖔᒃᑯ 
ᖃᐅᔨᒪᖏᑕᕋ ᑎᑎᕋᓚᐅᖏᓇᒃᑯ ᐊᓯᓐᓄᑦ ᑎᑎᕋᖅᑕᐅᓚᐅᕐᖓᑦ. ᐄ, ᑕᐃᒪ ᑭᐅᑦᑎᐊᕋᓱᓐᓂᐊᖅᐸᕋ ᖃᓄᖅ 
ᑐᑭᖃᓪᓚᑦᑖᕐᒪᖔᖅ ᑭᓯᐊᓂ ᑖᓐᓇ ᑎᑎᕋᓚᐅᖅᑐᖅ ᖃᕆᑕᐅᔭᒃᑯᑦ ᑖᓐᓇ ᖃᐅᔨᒪᔪᑐᐊᖑᒻᒪᑦ ᖃᓄᓪᓚᑦᑖᖅ 
ᑐᑭᖃᕐᒪᖔᑦ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᒪᓂᑦᑐᐊᕐᒥᐅᑕᔪᖅ ᑕᐃᓐᓇ ᑲᑎᒪᔨᐅᖃᑎᒋᓚᐅᖅᓯᒪᔭᕐᐳᑦ 
ᐅᖃᓚᐅᖅᓯᒪᒻᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓲᕐᓗ ᐃᖅᑲᓇᐃᔭᓲᖑᒻᒪᑕ ᐃᖅᑲᓇᐃᔭᕐᕕᒻᒥᓄᑦ ᓲᕐᓗ ᒥᓂᔅᑕᒧᑦ 
ᓄᖅᑲᓲᖑᒻᒪᑦ. 
 
ᑐᓴᐅᒪᔭᐅᓯᒪᔫᒐᓗᐊᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᓲᖑᒻᒪᑕ ᐅᖃᖅᑕᐃᓕᒪᖁᔭᐅᓲᖑᒻᒪᑕ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒪ ᓲᕐᓗ ᑕᒪᒃᑯᐊ ᐃᔨᕋᖅᑐᖃᑦᑕᖅᑐᑦ ᐅᖃᕈᓐᓇᕐᓂᖏᓐᓄᑦ ᒪᓕᒐᖅᑕᖃᕆᐊᖃᕐᐳᖅ. 

ᑖᓐᓇ ᒥᓂᔅᑕᐅᑉ ᐅᖃᐅᓯᕆᔭᖓ ᑭᐅᔾᔪᑎᒋᔭᖓ ᐅᖃᐅᑎᒍᓐᓇᖏᑕᒋᑦ ᖃᓄᖅ ᑐᑭᖃᒻᒪᓛᕆᐊᖃᖏᑦᑐᖅ 
ᐃᖅᑲᓇᐃᔮᒥᓂᒃ, ᐃᓛᒃ ᐊᖏᔪᖅᑳᕆᔭᐅᒻᒪᑦ. ᐅᓂᒃᑳᕈᒻᒪᕆᐊᖃᕐᒪᓪᓗ ᑐᓴᕈᒪᓪᓗᒍᓗ ᑖᓐᓇ 
ᐅᖃᐅᓯᕆᔭᐅᓚᐅᖅᑐᖅ ᖃᓄᖅ ᑐᑭᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑎ: ᐃᓂᖅᑎᕆᕗᖓ. 
 
ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕆᔪᖃᕐᒪᑦ, ᒥᔅᑕ ᐲᑯ. 
 

ᐃᓂᖅᑎᕆᓂᖅ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᑭᐅᑦᑎᐊᕋᓱᖃᑦᑕᖅᑑᒐᓗᐊᖅ 
ᒪᕐᕉᓕᖓᔪᓂᑦ ᐃᓂᖅᑎᕆᒐᒪ ᑖᓐᓇ ᓲᕐᓗ ᑲᑎᒪᔨᐅᔪᖅ ᓴᖅᑭᑎᑕᐅᓯᒪᔪᒥ ᐅᖃᐅᓯᖃᕐᒪᑦ ᐃᖅᑲᓇᐃᔭᖅᑎᐅᔪᒥᑦ 
ᑖᓐᓇ ᑲᑎᒪᔨᐅᔪᖅ ᓴᖅᑭᑎᑦᑎᓯᒍᓐᓇᖏᒻᒪᑦ ᐅᓂᒃᑳᕋᓱᐊᕈᓐᓇᖏᒻᒪᓪᓗ ᖃᓄᖅ ᑐᑭᖃᕐᒪᖔᑦ ᑖᓐᓇ ᓲᕐᓗ 
ᑎᑎᕋᖅᑕᐅᓚᐅᖅᑐᖅ ᖃᕆᑕᐅᔭᒃᑯᑦ ᖃᓄᖅ ᖃᐅᔨᒪᒐᔭᕐᒪᑦ ᖃᓄᖅ ᑐᑭᖃᕐᒪᖔᑦ.  
 
ᐃᒪᓐᓇ ᐊᐱᖅᓱᓕᕌᖓᑦᑕ ᑕᐃᒪ ᐊᐱᖅᓱᓕᕌᖓᑦᑕ ᑲᑎᒪᕕᐅᑉ ᐃᓗᐊᓂ ᒥᓂᔅᑕᐃ ᖃᐅᔨᒪᔭᖏᓐᓂ ᑭᓯᐊᓂ ᐃᓛ 
ᐊᐱᕆᔭᐅᒍᓐᓇᖃᑦᑕᕐᒪᑕ.  
 
ᖃᓄᖅ ᑖᓐᓇ ᑎᑎᕋᓚᐅᖅᑐᖅ ᐱᖓᔪᒋᔭᐅᔪᖅ ᖃᓄᖅ ᑐᑭᖃᖅᑎᑦᑎᓚᐅᕐᒪᖔᑦ ᖃᐅᔨᒪᒐᔭᖏᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓂᖅᑎᕈᑕᐅᔪᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᖃᓄᐃᓕᐅᕐᓂᐊᕐᓂᕐᓄᑦ ᐅᖃᕋᓱᐊᖏᑦᑐᖓ. ᑖᒃᑯᐊ ᒥᓂᔅᑕᐃᑦ 
ᑲᒪᒋᔭᖃᒻᒪᑕ ᐃᖅᑲᓇᐃᔭᖅᑎᖏᑦᑕ ᐱᓕᕆᐊᕐᕆᔭᖏᓐᓂᒃ. ᑕᕝᕙᐅᑎᓪᓗᒍ NBCC-ᑯᑦ, KBDC-ᑯᓪᓗ, 
ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᖃᑎᖃᑦᖢᑎᒃ, ᑖᓐᓇ ᒥᓂᔅᑕᐅᓪᓗᓂᓗ, ᐱᕙᓪᓕᐊᔪᓕᕆᔨᒃᑯᓐᓄᑦ 
ᑭᐅᔭᐅᒋᐊᖃᑦᑐᖅ. ᑲᒪᒋᔭᖃᕆᐊᖃᑦᑐᖅ.  
 
ᑖᒃᑯᐊ ᑎᑎᖅᑲᐃᑦ ᓴᖅᑭᑎᑕᐅᔪᓐ - ᑕᐃᒪᓐᓇ ᑭᓯᐊᓂ ᐊᐱᖅᑯᑎᖃᕈᓐᓇᕋᑦᑕ ᓴᖅᑭᑎᓪᓗᒋᑦ ᑲᑎᒪᕕᐅᑉ ᐃᓗᐊᓄᑦ, 
ᖃᐅᔨᒪᑦᓯᐊᕆᐊᖃᒻᒪᓪᓗ ᐱᕕᒃᓴᖃᑦᑎᑕᐅᓚᐅᕐᓗᓂᓗ ᖃᐅᔨᒋᐊᕆᐊᖃᕈᓂᐅᒃ, ᑭᐅᑦᓯᐊᕐᕈᒪᒍᓂᐅᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑖᒃᑯᐊ ᑐᓴᑲᐃᓐᓇᖅᑕᕗᑦ ᒪᓕᒃᑐᒋᑦ. ᒥᓂᔅᑕ ᐊᐱᕆᓂᐊᖅᑕᕋ 
ᐊᐱᖅᑯᑕᐅᕋᑖᖅᑐᒧᓐ ᑭᐅᔪᓐᓇᕐᒪᖔᖅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑕᒪᒃᑯᐊ ᑲᑎᒻᒪᔩᑦ ᑕᐃᒃᑯᐊ KBDC-ᑯᑦ 
ᐃᖅᑲᓇᐃᔭᖃᑎᒋᔭᕆᐊᖃᕋᑦᑎᒍᐃᓛᒃ ᑕᒪᒃᑯᓇᓐᖓᑦ ᐱᔭᐅᓚᐅᖅᑐᓂᒃ ᐱᓕᕆᐊᕐᕆᓗᑎᒍ. ᐃᒻᒪᖄ ᑕᒪᓐᓇ 
ᐅᖃᖃᑦᑕᖅᓯᒪᒐᓗᐊᕐᕋᒪ ᑖᒃᑯᓇᓂ ᐅᓪᓗᓂᒃ ᕿᒪᑦᑕᑎᓐᓂ ᖃᓄᖅ ᑕᒪᓐᓇ ᑭᐅᒋᐊᑦᓯᐊᕈᓐᓇᓂᐊᕐᒪᖔᒃᑯ ᐊᒻᒪᓗ 
ᑕᐃᒃᑯᐊ ᐊᐱᖅᑯᑏᑦ ᑭᐅᒐᓱᐊᑦᓯᐊᕐᓂᐊᕐᕆᕙᒃᑲ ᑭᐅᑦᓯᐊᖏᒃᑲᓗᐊᕐᕈᒃᑭᓐ, ᐃᒻᒪᖄ ᑕᒪᓐᓇ 
ᑐᑭᓯᐅᒪᓂᖅᓴᕆᓕᕈᒃᑯᑦ ᑭᐅᒋᐊᒃᑲᓂᑦᓯᐊᕈᓐᓇᕋᔭᖅᑲᕋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑖᔅᓱᒧᖓ ᓴᖅᑭᖅᑕᐅᕋᑖᖅᑐᒥᒃ ᑐᑭᓕᐊᒃᓯᑎᔾᔪᒥᒃ ᑐᓴᕋᑖᖏᓐᓇᒪ ᑖᓐᓇ 
ᑲᔪᓯᑎᕋᑖᕋᒃᑯᑦ ᐊᐱᖅᑯᑎᖓ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
ᐳᐃᒍᓕᕐᓂᕋᓗᐊᕋᒃᑭᓐ. 
 
ᐊᐱᖅᑯᑦ 418 - 2(3): ᐃᓐᓇᐃᑦ ᐃᓅᔾᔪᑎᒥᓂᖏᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᒃᓱᒧᖓ ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᒥᒃ.  
 
ᑕᐃᒪ ᑕᒫᓂ ᓄᓇᑦᑎᓐᓂ, ᑖᒃᑯᓂᖓᐃᓛᒃ ᑭᒡᒐᑐᖅᑕᓐᓂ, ᑖᒃᑯᓇᓂᑑᔪᒃᓴᐅᖏᒻᒥᔪᖅ, ᐃᓐᓇᕈᖅᓯᒪᓕᖅᑑᒐᓗᐊᓂᒃ 
ᐃᓄᒃᑕᖃᖃᑦᑕᕐᒪᓐ. ᐃᓕᓴᕆᔭᐅᓯᒪᖏᑦᑐᓂᒃ ᐃᓅᔾᔪᑎᒥᓂᒃᑯᖏᑦ ᑕᒪᒃᑯᐊ ᐱᑕᖃᖏᑦᑐᑦ. ᐃᓛᒃ Birth 
Certificates, ᑕᐃᒪᐃᑦᑐᖃᖏᑐᐊᕐᕋᒥᒃ ᐃᖅᑲᓇᐃᔭᕈᓐᓇᖅᑎᑕᐅᖃᑦᑕᖏᑦᑐᑦ ᒪᑯᓂᖓᓗ ᐃᑲᔫᓯᐊᖑᒍᓐᓇᖅᑐᓂᒃ 
ᐱᔪᓐᓇᖃᑦᑕᖏᑦᑐᓐ. ᑖᒃᑯᐊ ᐃᓄᓕᕆᔨᒃᑯᑦ ᑕᐃᒪᐃᑦᑐᓂᒃ ᐃᑲᔪᕆᐊᒃᑲᓐᓂᕈᓐᓇᖅᐹᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᒥᐊᓇᖅ, ᑐᑭᓯᑦᑎᐊᖏᓐᓇᑦᑎᒍ ᑭᓇᒧᓐ ᐊᐱᖅᑯᑏᑦ ᑐᕌᖅᑎᒻᒪᖔᖅᐱᐅᒃ. 
ᓇᓗᓇᐃᕆᐊᒃᑲᓐᓂᑲᐃᓐᓇᕈᖅ, ᒥᔅᑕ ᐋᕆᐊᒃ. 
 
ᐋᕆᐊᒃ: ᐃᑲᔪᕈᓐᓇᖅᑐᑐᐃᓐᓇᕐᒧᑦ, ᐋᒡᒐᐃᓛᒃ. ᐃᓄᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᖅᑎᑐᐃᓐᓇᖅᑕᕋ, ᐊᕙᓐᖓᖔᖅ ᑭᐅᔭᐅᖔᖅᑕᖅᐱᐊᕋᕕᓐ ᐊᑭᖔᖓᓂᒃ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓄᓕᕆᔨᑎᓂᒃ ᑎᑎᖅᑲᓂᒃ 
ᐊᓂᕕᖃᕋᑦᑕ ᑲᖏᖅᖠᓂᕐᒥ. ᑕᒪᒃᑯᐊ ᐃᑲᔪᖅᑐᖅᑕᐅᒍᒪᑉᐸᑕ ᑕᐃᒃᑯᐊ ᐃᓄᓕᕆᔨᒃᑯᑦ ᓄᓇᒦᑦᑐᑦ ᑎᑎᕋᕈᑎᒃᓴᒥᒃ 
ᐱᖃᒻᒪᑕ ᕼᐊᓇᕕᖃᕋᑦᑕ ᓄᓇᓕᑦ ᑕᒪᐃᓐᓄᑦ ᐃᑲᔪᕈᓐᓇᖅᑐᓂᒃ, ᑭᕼᐃᐊᓂ ᑲᖏᖅᖠᓂᕐᒧᑦ ᐊᐅᓚᑎᓪᓗᒋᑦ 
ᑐᓂᕼᐃᒍᓐᓇᕋᑦᑕ ᐃᓄᓕᕈᑎᓂᒃ. ᑭᕼᐃᐊᓂᒃᑕᐅᖅ, 1999-ᖑᕼᐋᑦᑎᓪᓗᒍ ᑖᒃᑯᐊ ᐃᓅᕕᒻᒥ 
ᐋᖅᑭᒃᑕᐅᖃᑦᑕᕼᐃᒪᒻᒪᑕ ᓄᓇᕗᑦ ᐋᓐᓂᐊᖃᕼᐊᒃᑎᓪᓗᑕ. 1999 ᖄᖏᖅᑎᓪᓗᒍ ᐃᓅᓕᖅᑐᖃᑉᐸᓐ ᑲᖏᖅᖠᓂᕐᒥ 
ᕼᐊᓇᐅᔭᕆᔭᐅᓗᓂ. ᑖᒃᑯᐊ ᑐᒃᕼᐃᕈᑏᓐ 1999 ᑎᑭᓐᓂᐊᕼᐋᑦᑎᓪᓗᒍ ᐃᓅᓕᖅᑐᖃᑉᐸᓐ ᐃᓅᕕᒻᒧᓐ 
ᐊᐅᓚᖅᑎᖃᒋᐊᖃᖃᑦᑕᕐᓂᐊᕐᕋᑦᑎᒍ ᖃᐅᔨᒪᓂᐊᖅᑯᑦ. ᐃᑲᔪᕈᓐᓇᖅᑐᒍᑦ ᑭᕼᐃᐊᓂ ᒥᒃᕼᐊᓄᑦ ᓄᓇᓕᕋᓛᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᓛᒃ, ᐃᑲᔪᕈᓐᓇᖅᑐᑯᓘᒐᓗᐊᑦ ᑖᒃᑯᐊ. ᑕᐃᒪ 
ᐃᑲᔪᖅᑕᐅᔪᒪᔪᖃᕌᖓᓐ ᑲᖏᖅᖠᓂᕐᒧᑦ ᖃᐅᔨᒋᐊᕌᖓᑕ ᑕᐃᒃᑯᐊ ᖃᓄᐃᒻᒪᒃᑭᐊᖅ, 
ᐊᑕᒌᓯᒪᖏᓗᐊᕐᕌᔾᔪᒪᑕᓗᑭᐊᖅ ᐅᑎᖅᑎᑦᑎᑐᐃᓐᓇᐸᑦᑐᑎᒃ ᐊᒻᒪᓗ ᐅᑎᖅᑎᑦᑎᒐᓗᐊᕌᖓᑕ 
ᖃᐅᔨᒋᐊᒃᑲᓐᓂᕈᑎᒃᓴᐃᑦ ᓇᓗᓕᖅᑕᐅᒃᑲᓐᓂᑐᐃᓐᓇᖅᐸᒃᑐᑎᒃ. 
 
ᑕᐃᒫᒃ ᐅᑎᖅᑕᔪᕿᑐᐃᓐᓇᓕᖃᑦᑕᕐᒪᑕ ᑖᒃᑯᐊ ᖃᐅᔨᒪᓇᒃᑲᓐᓂᖅᑐᓂᒃ ᑕᐃᒫᒃ ᑕᒪᒃᑯᓄᖓ ᓈᓴᐅᑎᑖᕈᑎᓄᑦ 
ᐃᓅᓕᕐᕕᒃᓯᐅᑎᓄᓪᓗ ᐊᔪᕐᓇᖏᓐᓂᖅᓴᒃᑲᓐᓂᕐᓂᒃ ᓴᖅᑭᑦᑎᒋᐊᖅᑎᑦᑎᕙᓪᓕᐊᔪᓐᓇᖅᐸ ᓄᓇᕗᕐᒥᐅᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑎ, ᑕᐃᒪ ᐅᖃᖅᑲᐅᒐᒪ 
ᐃᓄᓕᕆᔨᑕᖃᕐᒪᑦ ᓄᓇᓕᓗᒃᑖᓂᒃ ᐃᑲᔪᕈᓐᓇᖅᑐᓂᒃ ᐃᑲᔪᖅᑕᐅᒍᒪᔪᓄᑦ, ᑕᒪᒃᑯᓂᖓ  

ᑕᑕᑎᖅᑕᐅᒋᐊᖃᖅᑐᓄᑦ ᐊᒻᒪᓗᑦᑕᐅᖅ ᓱᕐᓗ ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᓗᑎᒃ ᐃᓄᓕᕆᔨᓂᒃ 
ᑕᑕᑎᖅᑕᐅᓚᐅᕐᓗᑎᒃ ᓄᓇᓕᖕᓂ. 
 
ᑕᐃᒪ ᐅᖃᖅᑲᐅᒐᒪ 1999-ᖑᓚᐅᖏᓐᓂᐊᓂ ᓄᓇᑦᓯᐊᕐᒥ ᓱᕐᓗ ᐃᓅᔪᑦ ᐃᓅᕕᖕᒧᑦ 
ᐊᐅᓪᓚᖅᑎᑕᐅᒋᐊᖃᑦᑕᓚᐅᖅᓯᒪᖕᒪᑕ ᐃᓅᓕᕐᕕᒃᓯᐅᑎᑖᕈᑏᑦ. 
 
ᓄᓇᕘᒥᓪᓕ ᑕᒡᕙᓂ ᐱᓕᕆᐊᖃᓕᕋᑦᑕ ᐃᑲᔪᕈᓐᓇᖅᑐᓂᒃ ᑕᒪᒃᑯᓂᖓ ᐃᓅᓕᕐᕕᒃᓯᐅᑎᑖᕈᒪᔪᓂᒃ ᐃᓄᕕᖕᒥ 
ᐱᓕᕆᐊᖃᓚᐅᖅᖢᑕ ᐃᑲᔪᒃᑲᓐᓂᕈᓐᓇᖅᑐᒍᑦ ᑕᐃᒪ ᐃᑲᔪᕈᓐᓇᕋᔭᖅᑕᕋ ᑖᓐᓇ ᑲᑎᒪᔨᐅᔪᖅ ᓄᓇᓕᖕᓂ 
ᐃᓄᓕᕆᔨᒃᑯᓐᓄᑦ ᑲᒪᒋᔭᐅᔪᓐᓇᖅᖢᓂᓗ. 
 
ᑖᒃᑯᐊ ᐃᖅᑲᓇᐃᔭᖅᑐᖅᓯᐅᑏᑦ ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᓐᓂᓪᓕ ᑖᒃᑯᐊ ᐱᔭᐅᖃᑦᑕᕐᒪᑕ ᐅᕙᓪᓕ 
ᐃᓅᓕᕐᕕᒃᓯᐅᑎᓂᒃ ᑲᒪᒋᔭᖃᖃᑦᑕᕈᓐᓇᖅᑐᒍᑦ ᑖᓐᓇ ᐃᑲᔪᕈᓐᓇᕋᓗᐊᖅᑕᕋ ᑲᑎᒪᔨᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓘᒃᑲᖅ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐊᐱᕆᔪᒪᓕᖅᐳᖓ ᑖᓐᓇ ᓄᓇᕘᕐᒥᐅᑦ ᓄᓇᕘᖅ 
ᐱᒋᐊᖅᓯᒪᓕᖅᑎᓪᓗᒍ ᑕᐅᕙᓃᒻᒪᑦᓱᓕᒎᖅ ᐃᓄᕕᖕᒥ ᑕᐃᒃᑯᐊ 1999-ᖑᓚᐅᖅᑎᓐᓇᒍ ᐃᓅᓯᒪᔪᑦ ᑕᒪᐅᖓ 
ᓄᓇᕘᒧᑦ ᓄᒃᑎᖅᑕᐅᓂᐅᓴᕙᑦ ᓄᓇᕗᒥᐅᓂᒃ ᐃᑲᔪᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑎ, ᐃᒻᒪᖃ ᐅᓂᒃᑳᑦᓯᐊᕈᓐᓇᖅᑐᖓ 
ᐃᒪᓐᓇ. ᑕᒪᒃᑯᐊ ᑭᕙᓪᓕᕐᒥᐅᑕᐅᔪᑦ ᐅᐃᓂᐸᐃᒡᒧᖓᐅᒃᐸᑕ, ᓄᑕᕋᖅᑖᕐᓗᑎᒃ ᐅᐃᓂᐸᐃᒡᒥ ᑕᐃᑲᓂ ᒫᓂᑑᐸᒥ 
ᑲᒪᒋᔭᐅᒐᔭᖅᑐᖅ, ᓱᕐᓗ ᐋᑐᕚᓕᐊᕐᓗᓂ ᐋᑐᕚᒥ ᑲᒪᒋᔭᐅᓗᑎᒃ 1999-ᖑᓚᐅᖏᓐᓂᐊᓂ ᐃᓅᔪᕕᓃᑦ ᑖᒃᑯᐊ 
ᓄᓇᕗᒥᐅᑦ 1999-ᖑᓚᐅᖏᓐᓂᐊᓂ ᐃᓅᓯᒪᔪᑦ ᓄᓇᑦᓯᐊᕐᒦᒻᒪᑕ ᑖᒃᑯᐊ ᑎᑎᖃᖁᑎᖏᑦ.  
 
1999 ᐅᖓᑖᓂ ᑖᒃᑯᐊ ᐱᓯᒪᔭᖅᐳᑦ ᐃᓄᓕᕆᕕᖕᒥ ᑲᖏᖅᖠᓂᕐᒥ ᐃᑲᔪᕈᓐᓇᖅᑐᒍᑦ ᑕᒪᒃᑯᐊ 
ᐃᖢᐃᓪᓕᐅᕈᑎᖃᖅᐸᑕ ᓄᓇᕗᒥᐅᑕᐅᔪᑦ ᐃᓄᕕᖕᒥᑦ ᐱᒍᔾᔭᐅᒍᒪᒃᐸᑕ ᐃᑲᔪᕈᓐᓇᖅᑕᕗᑦ ᓄᓇᕗᒥᐅᑕᐅᑐᐊᖅᐸᑕ. 
 
ᑖᓐᓇ ᑲᑎᒪᔨᐅᔪᖅ ᐊᑎᕐᓂᒃ ᑐᓂᒍᓐᓇᖅᐹᖓ ᐱᓕᕆᔨᒃᑲ ᐃᑲᔪᖅᑎᒍᓐᓇᕋᔭᖅᑕᒃᑲ, ᑐᒃᓯᕋᐅᑎᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᑐᑭᒃᑲᓐᓂᕋᒃᑯᑦ ᖁᔭᓐᓇᒦᒃ, ᑐᑭᓯᓯᒪᓚᐅᖏᑦᑎᐊᕋᑦᑎᒍᑦ 
ᓄᓇᕗᒥᐅᖑᔪᒍᑦ ᑕᐃᒪᓕ 



ᓇᒡᒐᔾᔭᐅ, ᑎᓯᐱᕆ 4, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2746

ᑲᖏᖅᓯᓂᕐᒧᑦ ᓇᒃᓯᐅᔾᔨᔪᖃᕌᖓᑦ ᓄᓇᓕᖕᓄᑦ ᐅᑎᖅᑎᑕᐅᑐᐃᓐᓇᖃᑦᑕᕐᒪᑕ ᑕᒪᒃᑯᐊ ᑐᒃᓯᕋᐅᑕᐅᔫᒐᓗᐊᑦ, 
ᑕᑲᒃᑯᐊ ᐃᓄᓕᕆᔩᑦ ᑐᓴᐅᒪᑎᑕᐅᒋᐊᒃᑲᓐᓂᑦᑎᐊᕈᓐᓇᓕᖅᐹᑦ 1999-ᖑᓚᐅᖅᑎᓐᓇᒍ ᐃᓅᕕᖕᒧᑦ 
ᑐᕌᖅᑎᑦᑎᖃᑦᑕᖁᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨ ᓄᖃᖅᐳᖅ) ᐊᖏᖅᓯᒪᑦᑎᐊᖅᑐᒍᑦ 
ᑖᒃᑯᐊ ᐃᓱᒫᓗᒋᔭᑎᑦ ᑐᓴᖅᑎᑦᑎᖃᑦᑕᕆᐊᖃᕋᑦᑕ ᐃᑲᔫᑎᒃᓴᓂᒃ ᓄᓇᕗᒻᒥᐅᓄᑦ, ᑕᐃᒃᑯᐊ ᓴᓇᔨᒃᓴᑦ 
ᑲᖏᖅᖠᓂᕐᒦᑦᑐᑦ ᐅᖃᒪᖃᑎᒋᓪᓗᒋᑦ ᑐᕌᕈᑎᓂᒃ ᖃᓄᒻᒪᕆᒃ ᑖᒻᓇ ᐊᐅᓚᑕᐅᓂᖓᓄᑦ ᑐᓴᖅᑎᑦᑎᒍᓐᓇᕐᓂᐊᕋᑉᑕ, 
ᐊᖏᖅᓯᒪᑦᑎᐊᖅᐸᑦᑎᒡᓗ ᑎᑎᖃᓄᓪᓗ ᐊᐅᓪᓚᖅᑎᑕᐅᔪᓄᑦ ᐃᓄᓕᕆᔨᒃᑯᓐᓄᑦ ᑕᑯᑎᑦᑐᒫᕆᓪᓗᒍ ᑕᒃᓱᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᒃ. 
 
ᐊᐱᖅᑯᑦ 419 - 2(3): ᖃᑦᓯᐅᓂᖏ ᓄᓇᕗᑦ ᒐᕙᒪᒃᑯᓂ ᐃᖅᑲᓇᐃᔭᖅᑏᑦ ᑐᓴᕈᓇᑦᓯᐊᓐᖏᑦᑐᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒋᓂᐊᖅᑕᕋ. 
 
ᑕᒫᓂ ᓄᓇᕘᒥ ᖃᐅᔨᒪᒐᑦᑕ ᑕᐃᒪ ᐃᒻᒥᓂᒃ ᐱᔪᓐᓇᓗᐊᖏᑦᑐᓂᒃ ᐊᒻᒪᓗ ᑐᓵᖏᑦᑐᓂᒃ ᑕᒪᒃᑯᓂᖓ 
ᐱᑕᖃᐅᕐᒪᓂᓛᒃ. ᖃᔅᓯᐅᕙᑦ ᑕᒪᒃᑯᐊ ᑐᓵᖏᑦᑐᐃᑦ ᑕᕝᕙᓂ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑕᐅᔪᑦ ᑕᕝᕙᓂ 
ᓄᓇᕗᑦ ᒐᕙᒪᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᓂᖓᓕ ᓇᐃᓴᐅᑎᓂᓕ ᐱᓯᒪᖃᑦᑕᖏᓐᓇᑦᑕ 
ᑕᐃᒃᑯᓂᖓ ᖃᓄᐃᑦᑐᑦ ᐃᖅᑲᓇᐃᔭᖅᑎᑕᐅᖕᒪᖔᑕ. ᑭᓯᐊᓂ ᑎᑎᖅᑲᖃᕋᓗᐊᖅᑐᒍᑦ ᑖᒃᑯᐊ ᐊᑐᐊᒐᖅᐳᑦ 
policies ᒪᓕᒃᖢᒋᑦ, ᖃᔅᓯᐅᕙᑦ ᐃᓄᒃᑐᑦ ᐃᓄᐃᑦ ᐃᓕᓐᓂᐊᖅᐸᓪᓕᐊᔪᑦ ᒪᑯᐊ policies-ᕗᑦ ᐊᑐᖅᖢᒋᑦ. ᑭᓯᐊᓂ 
ᑕᐃᒪᐃᑦᑐᓂᒃ ᐱᓯᒪᖏᓐᓇᑦᑕ ᑎᒥᒥᒍᑦ ᐊᔪᕈᑎᓖᑦ ᖃᔅᓯᐅᖕᒪᖔᑕ. ᐃᒻᒪᖄ ᐊᓯᐊᓂᒃ ᐱᓕᕆᕕᒻᒥᑦ ᑖᓐᓇ 
ᖃᐅᔨᒪᐅᓂᖅᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᓇᓕᐊᖕᓄᒃᑭᐊᖅ ᒪᕐᕉᖕᓂᒃ ᑖᓐᓇ ᐊᐱᖅᑯᑎᒋᖅᑰᕋᒃᑯ, ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ ᐊᒻᒪᓗ ᐃᓛᓂᑦ 
ᐊᒃᑐᐊᓂᖃᖅᖢᓂ ᑖᔅᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐃᒻᒪᖄ ᐊᐱᕆᒍᒪᖃᐃ ᑖᔅᓱᒧᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᖃᓄᐃᓕᐅᕈᑎᖃᖅᐸᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᒪᓐᓇ ᐋᖅᑭᒋᐊᖅᐹᓪᓕᐊᕋᓱᒃᖢᒍ ᓲᕐᓗ ᐱᓗᐊᓐᖑᐊᖅᑐᒥᒃ 
ᑕᒪᑯᓄᖓ ᐃᖅᑲᓇᐃᔭᕈᒪᔪᓄᑦ ᑐᓵᖏᓐᓂᕈᑎᒃ, ᖃᓄᐃᓕᐅᕈᑎᖃᖅᐸᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐃᓛᒃ ᐊᑐᐊᒐᕆᒐᑦᑎᒍᑦ ᓲᕐᓗ ᑭᒃᑯᓐᓂᑦ ᐃᖅᑲᓇᐃᔭᖅᑎᑖᕆᐊᖃᕐᒪᖔᑦᑕ. 
ᐃᖅᑲᓇᐃᔭᑖᕋᓱᒃᑐᖃᓕᕌᖓᑦ, ᐅᑯᐊ ᑕᕝᕙ ᓯᕗᓪᓕᖅᐹᒥᒃ ᐃᓱᒪᒋᔭᐅᔭᕆᐊᓖᑦ ᐊᑐᐊᒐᖅᐳᑦ.  
 
ᐅᑯᐊ ᓄᓇᑖᖅᓯᒪᔪᑦ ᓯᕗᓪᓕᖅᐸᐅᔾᔭᐅᔭᕆᐊᖃᖅᓚᖅᐳᑦ, ᑭᖑᓂᑦᑎᐊᖓᓂᑦ ᓄᓇᕘᒻᒥᐅᑦ, ᐊᒻᒪᓗ 
ᑭᖑᓂᑦᑎᐊᖓᓂ ᓄᓇᕗᒻᒥᐅᑕᖃᖏᑉᐸᑦ, ᑲᓇᑕᒥᐅᑦ. ᑖᒃᑯᐊ ᒪᓕᑐᐃᓐᓇᖃᑦᑕᕋᑦᑎᒍᑦ. ᑕᒪᑯᓄᖓᓕ ᓲᕐᓗ 
ᒪᑐᐃᖓᑦᑎᐊᒻᒪᕆᒃᑲᑦᑕ ᑖᒃᑯᐊ ᐱᑦᑕᕈᑦᑎᒍᑦ, yeah ᐊᑐᐊᕋᕆᔭᕗᑦ ᓲᕐᓗ ᓯᕗᒡᒍᔾᔭᐅᔭᕆᐊᓖᑦ  
ᐃᖅᑲᓇᐃᔭᒃᓴᖅᓯᐅᕐᓂᐊᖅᑎᓪᓗᑕ ᐅᑯᐊ ᑕᕝᕙ ᐊᑐᐊᒐᖃᕋᑦᑕ ᑕᐃᒃᑯᓂᖓ ᒪᓕᖃᑦᑕᖅᐳᒍᑦ 
ᑕᐃᒃᑯᓂᖓᑦᑕᐃᓐᓇᖅ ᐊᓯᖅᑯᕝᕕᖃᖏᖢᑎᒃ ᒫᓐᓇ ᐊᓯᔾᔨᖅᑕᐅᓛᖅᑳᖅᑎᓐᓇᒋᑦ ᑖᒃᑯᓄᖓ ᒥᓂᔅᑕᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᑳ ᑖᔅᓱᒪ ᐱᓕᕆᕕᒋᔭᖓ ᑕᒪᒃᑯᓂᖓ ᐊᐱᖅᓱᖅᑎᐅᔪᒥᒃ ᐱᖃᖃᑦᑕᕐᒪᑕ 
ᐊᒻᒪᓗ ᑕᒪᒃᑯᐊ ᒫᓐᓇ ᒪᒃᑯᖕᓂᖅᓴᐅᔪ ᐃᓕᓐᓂᐊᖅᑎᑕᐅᕙᓕᖅᖢᑎᒃ ᐃᓕᓐᓂᐊᕐᕕᖕᓂᑦ ᑐᓵᖏᒃᑲᓗᐊᖅᐸᑕ ᓲᕐᓗ 
ᖃᓄᖅ ᐅᖃᓕᒫᕈᓐᓇᕐᓂᕐᒥᒃ ᑎᑎᕋᕈᓐᓇᕐᓂᕐᒥᒃ.  
 
ᖃᓄᐃᓕᖓᑎᑕᐅᖃᑦᑕᖅᐸᓪᓕ ᑕᐃᒃᑯᐊ ᓲᕐᓗ ᐃᓕᓐᓂᐊᖅᓯᒪᖏᓐᓂᖅᓴᐃᑦ ᐱᖅᑯᓯᑐᖃᕐᒥᒃ ᐊᑐᖅᑐᐃᑦ 
ᑐᓵᓐᓂᖏᑉᐸᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑎᒋᔭᕗᓂᓛᒃ ᑕᒪᒃᑯᓄᖓ ᑕᐃᓐᓇ 
ᐊᑐᐊᐊᕆᓂᕋᖅᑲᐅᔭᕗᑦ, ᓲᕐᓗ, ᐃᓚᖏᑦ ᖃᓄᕐᖓᐃᑦ ᑎᒥᒍᑦ ᐊᔪᕈᑎᖃᕋᓗᐊᖅᖢᑎᖃᐃ ᐃᒻᒪᖄ 
ᓇᕿᑦᑕᖅᑎᑦᑎᐊᕚᓗᐃᑦ ᑎᑎᕋᖅᑎᑦᑎᐊᕚᓗᐃᑦ ᐊᓯᖏᓐᓂᒃᓗ ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᑎᒥᖕᓄᑦ 
ᐊᔪᕈᑎᓕᐅᒐᓗᐊᓄᑦ ᐊᔪᓐᖏᑦᑎᐊᑦᓯᐊᕐᒪᑕ. ᑕᒪᒃᑯᐊ ᐃᒃᐱᒋᑦᓯᐊᖅᑕᕗᑦ ᑕᒪᒃᑯᓄᖓ ᐊᑐᐊᒐᕆᔭᑦᑎᓐᓄᑦ ᑭᒃᑯᑦ 
ᓯᕗᒡᒍᔾᔭᐅᓗᑎᒃ ᐃᖅᑲᓇᔭᖅᑖᕆᐊᖃᕐᒪᖔᑕ ᒐᕙᒪᒃᑯᓐᓂᑦ. ᑕᐃᒃᑯᐊᑦᑕᐅᖅ ᐃᓗᐊᓃᖃᑕᐅᑦᑎᐊᕐᒪᕆᖕᒪᑕ 
ᓯᖏᑕᐅᓯᒪᖃᑦᑕᖏᒻᒪᑕ ᑕᐃᒃᑯᐊᑦᑕᐅᖅ ᐃᓱᒪᒋᔭᐅᖃᑦᑕᕐᒪᑕ ᑕᒪᑐᒥᖓ. 
 
ᑕᒪᓐᓇ ᐃᑉᐱᒋᑦᑎᐊᖅᓯᒪᔭᕗᑦ ᑐᑭᓯᒪᓪᓗᑎᒍᓪᓗ, ᑭᓯᐊᓂ, ᑖᓐᓇ ᐊᑐᐊᒐᕆᔭᕗᑦ ᒫᓐᓇ ᐊᓯᔾᔨᕆᐊᖃᖅᑯᐃᔨᖏᒻᒪᑦ 
ᐃᖏᕐᕋᑦᑎᐊᖅᑐᐊᓘᖅᑯᐃᔨᖕᒪᑦ ᑖᒃᑯᐊ ᐊᑐᕋᓗᐊᖅᖢᑎᒍᑦ ᑕᒪᒃᑯᐊ ᐃᓱᒪᒋᔭᐅᑦᑎᐊᖃᑦᑕᕐᒪᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐅᔾᔨᕆᓂᐊᖅᑕᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᖕᒪᑦ. ᓅᓪᓗᑕ. 
ᑲᑎᒪᔾᔪᑎᒃᓴᑦᑎᓐᓄᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 020 - 2(3): ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔮᒃᓴᐃᑦ ᐃᖃᓗᑦᑑᑦᑎᐊᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕈᔨᒃᑯᓪᓗ ᒥᓂᔅᑕᖓᓐᓄᑦ, ᐃᓄᓕᕆᔨ ᐃᖃᓗᒃᑑᑎᐊᕐᒥ. 
 

1) ᐊᑐᓂ ᐊᕐᕌᒍᓂ ᐱᒋᐊᕐᓗᒍ 1999-2000 ᑎᑭᓪᓗᒍ 2006-2007 ᐅᓪᓗᒥᒧᑦ, ᖃᑦᓯᐅᓚᐅᖅᐸᑦ 
ᓇᓗᓇᐃᒃᑯᑕᖃᖅᑐᑦ ᐃᓕᓐᓂᐊᖅᓯᒪᔪᑦ ᐃᓄᓕᕆᔨᑦ ᐃᖅᑲᓇᐃᔭᖅᑐᑦ ᐃᖃᓗᒃᑑᑦᓯᐊᒥ? 
 

2) ᐊᑐᓂ ᐊᕐᕌᒍᓂ ᐱᒋᐊᕐᓗᒍ 1999-2000 ᑎᑭᓪᓗᒍ 2006-2007 ᐅᓪᓗᒥᒧᑦ, ᖃᑦᓯᐅᓚᐅᖅᐸᑦ 
ᓇᓗᓇᐃᒃᑯᑕᖃᖅᑐᑦ ᐃᓕᓐᓂᐊᖅᓯᒪᔪᑦ ᐃᓄᓕᕆᔨᑦ ᐃᖅᑲᓇᐃᔭᖅᑐᑦ ᐃᖃᓗᒃᑑᑦᓯᐊᒥ ᖃᓄᖅ 
ᐊᑯᓂᐅᑎᒋᔪᕐᓗ ᐃᖅᑲᓇᐃᔭᓚᐅᖅᐸᑦ? 

3) ᐊᑐᓂ ᐊᕐᕌᒍᓂ ᐱᒋᐊᕐᓗᒍ 1999-2000 ᑎᑭᓪᓗᒍ 2006-2007 ᐅᓪᓗᒥᒧᑦ, ᖃᑦᓯᓂᒃ 
ᐃᖅᑲᓇᐃᔭᖅᑎᒃᓴᖅᓯᐅᓚᐅᖅᐱᓯ ᐅᐃᕆᓴᐅᑎᒃᑯᑦ ᓇᓗᓇᐃᒃᑯᑕᖃᖅᑐᓂᒃ ᐃᓕᓐᓂᐊᖅᓯᒪᔪᓂᒃ 
ᐃᓄᓕᕆᔨᓄᒃ ᐃᖃᓗᒃᑑᑦᓯᐊᒥ?  
 

4) ᖃᓄᐃᓕᐅᕈᑎᖃᖅᓯᒪᕕᓯ ᐃᖅᑲᓇᐃᔭᖅᑎᑖᕋᓱᐊᖅᖢᓯ ᐱᓯᒪᐃᓐᓇᕋᓗᐊᖅᖢᓯᓗ ᐃᖅᑲᓇᐃᔭᕐᕕᑦᓯᓐᓂ 
ᓇᓗᓇᐃᒃᑯᑕᖃᖅᑐᓂᒃ ᐃᓄᓕᕆᔨᓂᒃ ᐃᖃᓗᒃᑑᑦᓯᐊᒧᑦ ᐃᖅᑲᓇᐃᔭᖅᑐᒃᓴᓂᒃ? 
 

5) ᖃᓄᐃᓕᐅᕈᑎᖃᖅᓯᒪᕕᓯ ᐃᖅᑲᓇᐃᔭᖅᑎᑖᕋᓱᐊᖅᖢᓯ ᐱᓯᒪᐃᓐᓇᕋᓗᐊᖅᖢᓯᓗ ᐃᖅᑲᓇᐃᔭᕐᕕᑦᓯᓐᓂ 
ᓇᓗᓇᐃᒃᑯᑕᖃᖅᑐᓂᒃ ᐃᓄᓕᕆᔨᓂᒃ ᐃᓕᓐᓂᐊᖅᓯᒪᔪᓂᒃ ᓯᓚᑦᑐᖅᓴᕐᕕᖕᒥ? 
 

6) ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᓄᐃᑦᑐᓂᒃ ᐃᓕᓐᓂᐊᖅᓯᒪᓂᐅᔪᓂᒃ 
ᐱᓯᒪᒋᐊᖃᕐᓂᖏᓐᓄᑦ ᐃᓄᓕᕆᔨᐅᓂᐊᖅᑐᑦ? 
 

7) ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓇᓗᓇᐃᖅᓯᖃᑦᑕᖅᐸᑦ ᖃᑦᓯᑦ 
ᐃᓄᓕᕆᔭᐅᒋᐊᖃᕐᓂᖏᓐᓄᑦ ᐊᑕᐅᓯᕐᒧᑦ ᐃᓄᓕᕆᔨᓄᑦ ᓄᓇᕗᒥ? 
 

8) ᐊᑐᓂ ᐊᕐᕌᒍᓂ ᐱᒋᐊᕐᓗᒍ 1999-2000 ᑎᑭᓪᓗᒍ 2006-2007 ᐅᓪᓗᒥᒧᑦ, ᖃᑦᓯᓂᒃ 
ᐅᖓᑕᐅᔾᔨᖃᑦᑕᖅᐸᑦ ᓇᓗᓇᐃᒃᑯᑕᖃᖅᑐᓄᑦ ᐃᓄᓕᕆᔨᓄᑦ ᐃᖃᓗᒃᑑᑦᓯᐊᒥ ᑲᒪᒋᔭᖃᖃᑦᑕᖅᐸᑦ 
ᐊᑕᐅᓯᖅ?  
 

9) ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᓴᖃᑦᑕᖅᐸᑦ 
ᑲᔪᓯᑦᓯᐊᖅᐸᓪᓕᐊᒐᓗᐊᕐᓂᖓᓄᑦ ᐃᓄᓕᕆᓂᖅ ᐱᓕᕆᐊᕆᔭᐅᓂᖓ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᖓᐅᑕᐅᓚᐅᖅᑐᓄᑦ. ᐃᖃᓗᒃᑑᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 005 - 2(3): (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᒥᓴᓇᐅᑉ ᐅᖃᐅᓯᓐᖓᐅᑎᖓᓂ ᑲᑎᒪᕕᔾᔪᐊᕐᕆᐊᓂᐊᕐᓕᖅᑎᓪᓗᑕ 
ᐅᖃᐅᓯᖃᓚᐅᖅᓯᒪᔪᖅ ᒐᕙᒪᒃᑯᑦ ᖃᓄᖅᑑᕈᑎᖃᕐᓂᐊᕐᓂᖏᓐᓂᒃ ᑕᖅᑲᒃᑯᓄᖓ ᐱᔨᑦᑎᕈᑏᑦ. ᖃᓄᖅ 
ᑲᑎᓐᖓᑦᑎᐊᓂᖅᓴᐅᒍᓇᓂᐊᕐᒪᖔᓐ. ᐅᖃᒃᑲᓐᓂᓚᐅᕆᓪᓗᓂ ᒪᕐᕈᐃᓕᖓᔫᓐᓂᒃ ᓴᖅᑭᔮᖅᑎᑦᑎᔭᕆᐊᖃᕈᓐᓃᖅᑐᒍᑦ 
ᐊᑐᐃᓐᓇᐃᓗ ᑕᒪᒃᑯᐊ ᓴᓇᔾᔪᑏᓐ ᐊᑐᑦᑎᐊᑲᓐᓂᓗᑎᒡᒍ.  
 
ᖃᐅᔨᒪᒻᒥᔪᒍᑦ ᑕᒪᒃᑯᐊ ᐃᖅᑲᓇᐃᔮᕆᔭᐅᖃᑦᑕᖅᑐᓐ ᒐᕙᒪᐅᖏᑦᑐᑦ ᑎᒥᓐᖑᖅᑎᓯᒪᔭᖏᓐᓂᒃ. ᒐᕙᒪᒃᑯᑦ 
ᓵᖓᓂᖅᓴᐅᔭᕆᐊᓖᑦ ᑕᒪᒃᑯᓂᖓ ᑎᒥᓐᖑᖅᑎᑕᐅᓯᒪᔪᓂᒃ ᐃᑲᔪᖅᓱᑐᐃᓗᑎᒃ ᐊᑑᑎᖃᑦᑎᐊᓂᖅᓴᒃᑯᑦ ᐊᒻᒪᓗ 
ᑲᑎᓐᖓᑎᑕᐅᓂᖅᓴᐅᓗᑎᒃ ᐱᔨᑦᑎᕈᑏᓐ ᑭᓐᖒᒪᔭᐅᔪᓐ ᓄᓇᕗᒻᒥ ᐊᓐᖑᑎᔭᐅᒍᓐᓇᓂᐊᕐᒪᑕ. 
 
ᐃᓕᓴᕆᔪᒪᔭᒃᑲ ᑕᐃᓐᓇ ᐊᑕᐅᓯᖅ ᐊᒃᓱᕈᑦᑎᐊᖅᖢᓂ ᓄᓇᑦᑎᓐᓂ ᑎᒥᓐᖑᖅᑎᑕᐅᓯᒪᔪᖅ.  
 
ᐃᖃᓗᒃᑑᑎᐊᕐᒥ ᒪᒥᓴᐃᕕᒃ, ᓄᓇᓕᓐᓂᒃ ᒪᑭᑉᐹᓕᖅᑎᑦᑎᓇᓱᒃᑐᓐ ᐊᒃᓱᕈᖃᑦᑕᖅᖢᑎᓪᓗ ᐊᒥᓱᒃ 
ᑐᕌᒐᓕᐊᕆᔭᐅᓯᒪᔪᑦ ᒐᕙᒪᒃᑯᓐᓄᑦ ᓴᖅᑭᓂᐊᕐᒪᑕ.  

ᐃᖃᓗᒃᑑᑎᐊᕐᒥ ᒪᒥᓴᐃᕕᒃ 14-ᓂᑦ ᐃᖅᑲᓇᐃᔮᓖᓐ. ᐅᑯᓂᖓ ᐃᓚᖃᐅᖅᑐᑎᒃ: 
 

 ᐱᓕᕆᐊᕐᖑᔪᑦ ᐱᔭᕇᖅᓴᕋᐃᓐᓂᐊᖅᑐᑦ ᑐᓴᒪᖃᑎᒌᓐᓂᕐᒥᒃ, ᓂᓐᖓᓂᕐᒥᒃ ᐊᐅᓚᑦᑎᓂᖅ, 
ᐊᐃᑉᐸᕇᓐᓂᕐᓗ; 

 ᐃᒥᐊᓗᒻᒧᑦ ᐋᖓᔮᓐᓇᖅᑐᓄᓪᓗ ᓄᖅᑲᖓᔾᔪᑏᑦ; 
 ᓇᑦᔨᔪᓄᑦ ᐃᕐᓂᓯᒪᔪᓄᓪᓗ ᑐᕌᖓᔪᓐ; 
 ᐃᓐᓇᓄᑦ ᑐᕌᖓᔪᓐ ᐊᖏᕐᕋᖏᓐᓄᑦ ᐳᓛᕆᐊᖃᑦᑕᖅᖢᑎᒃ, ᓂᐅᕕᕆᐊᖅᑎᑦᑎᖃᑦᑕᖅᖢᑎᒃ ᐊᒻᒪᓗ 

ᐊᐅᓚᐅᔾᔨᖃᑦᑕᓂᕐᒥᒃ ᐱᑕᖃᑦᑎᑎᓪᓗᑎ ᐃᓕᓐᓂᐊᕐᕕᓐᓂ; 
 ᒪᒃᑯᑦᑐᓄᑦ ᑐᕌᖓᔪᓐ ᐃᓕᓐᓂᐊᕐᑎᑦᑎᓯᓐᓈᑦ ᑲᑎᒪᑎᑦᑎᖃᑦᑕᖅᑐᓐ ᓇᓗᖅᑯᑎᓐᖏᓂᖅᓴᐅᓂᕐᒥᒃ, 

ᑭᓪᓕᓕᐅᖅᑕᐅᓯᒪᓂᖏᑦ ᐃᓱᒪᓕᐅᕐᓂᕐᓗ. ᐱᑦᔪᑎᒋᓪᓗᓂᓗ ᐊᒻᒪᓗ ᐃᓕᓐᓂᐊᖅᕕᐊᓗᒻᒥ ᐃᓅᓯᓕᕆᔩᑦ, 
ᐃᖅᑲᓇᐃᔭᖅᑎᓪᓗ ᐃᑲᔪᖃᑦᑕᕐᒥᔭᖏᑦ, ᑕᒪᐅᓇᑐᐃᓐᓇᖅ ᓄᖅᑲᓂᐊᕐᖏᒻᒪᑕ; 

 ᐊᒻᒪᓗ ᖃᑕᓐᖑᑎᒌᑦ ᓂᖓᖃᑦᑕᕐᓂᖏᑦ ᐊᖏᕐᕋᒥ ᐳᓛᕆᐊᖅᑐᓐ ᐃᑲᔪᖅᓱᖅᑕᐅᖃᑦᑕᖅᑐᑦ 
ᓂᖓᖅᑕᐅᓯᒪᔪᓐ ᐊᒻᒪᓗ ᕿᒫᕕᒻᒥ ᐊᐅᓚᑦᑎᓪᓗᑎᒃ; 

 ᐃᖅᑲᓇᐃᔭᖅᑏᓐ ᓄᓇᓕᓐᓂ ᐱᕙᓪᓕᐊᔪᓄᑦ ᐅᐸᖃᑦᑕᖅᑐᓐ ᒪᒃᑯᑐᓄᑦ ᐃᓐᓇᓄᓪᓗ 
ᐅᖃᓪᓚᖃᑎᖃᖃᑦᑕᖅᖢᑎᒃ ᐃᒻᒥᓂᒃ ᓴᐳᒻᒥᐅᓯᖅᓯᒪᓂᐊᕐᒪᑕ ᐊᒻᒪᓗ ᓄᓕᐊᕐᓂᖅ ᑕᒪᓐᓇ ᐱᐅᓗᓂ 
ᐊᑐᖅᑕᐅᒍᓐᓇᓂᐊᕐᒪᓐ.  

 
ᑖᒃᑯᐊ ᐅᓪᓗᒥᒧᑦ ᑎᑭᑦᖢᒋᑦ ᐊᒃᓱᐊᓗᒃ ᐃᖅᑲᓇᐃᔭᖅᑎᐊᖅᓯᒪᔪᓐ. 
 
ᐊᒻᒪᓗ ᐊᐅᓚᑦᑎᓪᓗᑎᒃ ᓂᕿᑖᖅᕕᒻᒥᒃ ᐱᓇᓱᐊᕈᓯᑕᒫᑦ ᐊᑐᖅᑕᐅᖃᑦᑕᖅᑐᐃᓐ. ᐃᓄᒃᓯᐅᑎᓂᓪᓗ ᑕᖅᑳᓐᖓᑦ 
ᐱᕙᒃᑐᑎᒃ ᑮᓇᐅᔭᓂᓪᓗ ᐱᕈᖅᓴᐃᖃᑦᑕᖅᑐᑎᒃ. 
 
ᑕᒪᒃᑯᐊ ᑎᒥᖑᖅᑎᑕᐅᓯᒪᔪᑦ ᐊᒃᓱᐊᓗᒃ ᐃᑲᔪᖅᓱᖅᑐᑦ ᓴᖅᑭᔮᖅᑎᑦᑎᒃᑲᓐᓂᖅᖢᑎᒡᓗ ᓄᓇᓕᖕᓂ ᒪᑭᒪᑦᑎᐊᕐᓂᕐᒥᒃ. 
ᐆᒃᑑᑎᒋᓗᒍ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᔨᖓᑦ ᐊᒃᓱᐊᓗᒃ ᐱᐅᔪᒃᑯᑦ ᐊᒃᑐᖅᑕᐅᓂᕋᐃᓚᐅᖅᑐᖅ 
ᐅᓄᕈᓐᓃᒃᑲᓐᓂᖅᐹᓪᓕᕐᒪᑕ ᐱᕋᔭᒃᐸᒃᑐᑦ.  
 
ᐅᖃᖅᑎ, ᓄᓇᓕᓐᓂ ᑐᙵᕕᓖᑦ ᑎᒥᙳᖅᑎᑕᐅᓯᒪᔪᑦ ᓱᕐᓗ ᐃᖃᓗᒃᑑᑦᑎᐊᕐᒥ ᒪᒥᓴᐃᕕᒃ ᐊᖏᕈᑎᑎᒍᑦ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᖅ ᒐᕙᒪᒃᑯᓐᓂᑦ ᐊᓯᖏᓐᓂᓪᓗ. 
 
ᐅᖃᖅᑎ, ᑮᓇᐅᔭᖏᑦ ᓈᒻᒪᒃᓯᓕᖅᓯᒪᓂᐊᖅᐸᑕ ᐊᕐᕌᒍᑕᒫᖅ ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ ᐊᑯᓂᐊᓗᒡᓗ 
ᐋᖅᑭᒃᓱᐃᖃᑦᑕᕆᐊᓖᑦ ᑐᒃᓯᕋᐅᑎᓂᒃ ᑮᓇᐅᔭᖅᑕᕈᑎᒃᓴᓂᒃ. 
 
ᐅᖃᖅᑎ, ᐃᓱᒪᖃᖅᑐᖓ ᑖᒃᑯᐊ ᒐᕙᒪᒃᑯᑦ ᐊᒃᓱᕈᒃᑲᓐᓂᕆᐊᖃᕐᓂᖏᓐᓂᒃ ᐱᔭᕆᐊᑭᓐᓂᖅᓴᐅᓕᒑᕐᒪᑕ ᑕᒪᒃᑯᐊ 
ᐊᖏᖅᓯᒪᑦᑎᐊᖅᑐᑦ ᐃᖅᑲᓇᐃᔭᖅᑐᑦ ᐆᑦᑑᑎᒋᓗᒍ ᐱᖓᓱᑦ 6-ᓄᓪᓘᓐᓃᑦ ᐊᖏᕈᑎᓂᒃ ᐆᒃᑐᖃᑦᑕᖅᑐᑦ 
ᐊᑕᐅᓯᕐᒥᖔᖅᑐᒥᒃ ᓱᕐᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑖᒃᑯᐊ ᑲᑎᑕᐅᒃᐸᑕ  

ᐊᑕᐅᓯᖑᖅᑎᑕᐅᒃᐸᑕ ᐊᒃᓱᐊᓗᒃ ᐊᑑᑎᖃᑦᑎᐊᕐᓂᒃᓴᒃᑯᑦ ᐃᖏᕐᕋᑦᑎᐊᕐᓂᖅᓴᐅᔪᓐᓇᖅᑐᖅ 
ᑮᓇᐅᔭᖅᑖᕋᓲᓯᕆᔭᐅᔪᖅ. 
 
ᐅᖃᖅᑎ, ᖃᐅᔨᒪᖕᒥᔪᖓ ᐊᓯᖏᑦ ᓄᓇᓕᖕᓂ ᑐᙵᕕᓖᑦ ᓱᕐᓗ ᐃᓕᖅᓴᓯᕕᒃ ᑲᖏᖅᖠᓂᕐᒥ ᑕᐃᒫᑐᐃᓐᓇᖅᑕᐅᖅ 
ᐊᑲᐅᖏᓕᐅᕈᑎᖃᖃᑦᑕᕐᒥᔪᖅ ᐊᕐᕋᒍᑕᒫᑦ ᑮᓇᐅᔭᓂᒃ ᕿᓃᓐᓇᐅᔭᕆᐊᖃᖅᖢᑎᒃ ᒐᕙᒪᒃᑯᓐᓂᑦ. 
 
ᐅᖃᖅᑎ, ᒐᕙᒪᒃᑯᑦ ᐊᔭᐅᕆᕙᒃᑲ ᐃᓕᓴᕆᔭᐅᖁᓪᓗᒋᑦ ᑕᐃᒃᑯᐊ ᓄᓇᓖᖕᓂ ᑐᙵᕕᓖᑦ ᑎᒥᖑᖅᑎᑕᐅᓯᒪᔪᑦ 
ᐃᖢᕐᕆᔮᕐᓂᖅᓴᐅᓕᕈᓐᓇᕐᓂᐊᕐᒪᑕ ᐃᑲᔪᖅᓱᖅᑕᐅᓂᖅᓴᐅᔪᓐᓇᕐᓂᐊᕐᒪᑕᓗ ᐊᒃᓱᕈᖅᑏᓐᓇᓗᖏᓪᓗᑎᒃᑯᒃ 
ᑮᓇᐅᔭᓂᒃ ᑐᒃᓯᕋᕋᓱᒃᑎᓪᓗᒋᑦ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᒃᓴᕗᑦ 9. (ᑐᓵᔨᒃᑯᑦ) ᑭᐅᔾᔪᑏᑦ ᒪᑐᐃᖅᓯᒋᐊᕐᓂᕐᒧᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑲᑎᒪᔨᕋᓛᓂᑦ 
ᐅᓂᒃᑳᑦ. ᑲᑎᒪᓪᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᐋᕆᐊᒃ. 
ᒪᒥᐊᓇᖅ, ᒥᔅᑕ ᐋᕆᐊᒃ. ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 012 - 2(3): ᒪᓕᒐᒃᓴᖅ 27 ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ 

ᒪᓕᒐᕐᒥᒃ (ᐊᓚᕋᓚᒃ) 
 
ᐊᓚᕋᓚᒃ: ᐃᒃᓯᕙᐅᑖᖅ, ᐊᑎᖅᑖᓵᖅᑐᐊᓘᒐᒪ ᐃᓅᕝᕕᖕᒪ ᑎᑎᕋᖓ ᐃᓅᕝᕕᖕᒨᑦ ᐊᐃᔪᒫᓕᕋᒃᑯ. 
 
>>ᐃᓪᓚᖅᑐᑦ 
 
(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᕐᓂᓕᕆᓂᕐᒧᓪᓗ 
ᒪᓕᒐᒃᓴᖓ 27 ᕿᒥᕐᕈᓇᕋᑖᕐᒪᑕ ᐃᓅᓕᓴᐅᑎᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᑐᓴᖅᑎᑦᑎᔪᒪᔪᑦ ᐱᖁᔭᒃᓴᖅ ᑖᓐᓇ 
ᑎᑎᕋᖅᑕᐅᒃᑲᓐᓂᖅᓯᒪᓕᕐᒪᑦ ᐊᒻᒪ ᐊᑐᐃᓐᓇᐅᓕᖅᑐᖅ ᑲᑎᒪᔾᔪᑎᑕᐅᔪᓐᓇᖅᓯᓪᓗᓂ ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᑐᖏᑲᐃᓐᓇᕈᒪᓪᓗᒍ ᒪᓕᒐᖅ 68(6), ᐱᖁᔭᒃᓴᖅ 27 
ᑲᑎᒪᑐᐃᓐᓇᕈᑕᐅᔪᓐᓇᕐᓂᐊᕐᒪᑦ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. (ᑐᓵᔨᒃᑯᑦ) ᑭᓯᐊᓂᓕ, ᒪᓕᒐᖅ 68(6) ᐊᑐᖏᑲᐃᓐᓇᖁᓪᓗᒍ ᑲᑎᒪᔨᕋᓛᑦ 
ᐅᓂᒃᑳᓕᐊᖏᑦ ᐱᖁᔭᒃᓴᖅ 27ᒧᑦ ᐅᖃᓕᒫᖅᑕᐅᔪᓐᓇᖁᓪᓗᒋᑦ ᑲᑎᒪᑐᐃᓐᓇᖅᑐᓄᓪᓗ ᐱᓕᕆᔭᐅᔪᓐᓇᕐᓗᒍ. (ᑐᓵᔨ 
ᓄᖃᖅᐳᖅ) ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑖᓐᓇ ᐱᖁᔭᒃᓴᖅ 27 ᑲᑎᒪᔨᕋᓛᓄᑦ ᑐᓐᓂᖁᑕᐅᓂᐊᖅᑐᖅ 
ᐅᓪᓗᒥ.  
 
ᑲᑎᒪᔾᔪᑎᒃᓴᕗᑦ 12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖃᐃᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 213 - 2(3): ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 2005-06 
(ᑕᐹᖅᔪᒃ) 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑯᐊ ᐅᓂᒃᑳᖅᓯᒪᔪᑦ ᐱᔨᑦᑎᕋᕐᓂᕐᒧᑦ 2005-06 ᑕᒃᑯᓄᖓ 
ᓴᖅᑭᑦᑐᒪᔭᒃᑲ. 
 
ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᒃᑲᓐᓂᓂᐊᖃᔅᓯ ᑖᒃᑯᐊ ᐱᔨᑲᑖᕗᑦ ᐅᓪᓗᒥ ᒪᕐᕈᐃᓐᓇᐅᒪᑎᒃ, ᑖᒃᑯᐊ 
ᒪᐅᖓᖅᑕᐅᖃᑦᑕᓂᐊᕐᒥᖕᒪᑕ ᑲᑎᒪᔾᔪᑏᑦ ᐄ, ᒪᒥᐊᓇᖅ ᓴᖅᑭᖅᑕᐅᕙᓪᓕᐊᔪᑦ. ᖁᔭᓐᓇᒦᒃ. ᓴᖅᑭᑦᑕᐅᓂᖏᑦ 
ᑎᑎᖃᐃᑦ. ᒥᔅᑕ ᐊᓚᕋᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 214 - 2(3): ᐱᒋᐊᖃᓐᖏᑎᑕᐅᓂᖅ ᐃᖅᑲᖅᑐᐃᕕᒻᒥ ᑐᓵᖃᑕᐅᔭᕆᐊᖃᕐᓂᕐᒥᒃ 

- ᑎᑎᖅᑲᒃ ᔮᓐ ᐊᐅᓚᔾᔪᒻᒥᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑯᐊ ᑎᑎᖃᖅᑖᕆᓚᐅᖅᑕᒃᑲ, ᑕᐃᑲᖓᑦ ᐊᕐᕕᐊᕐᒥᐅᑕᕐᒥᑦ 
ᐃᓱᒪᓕᖅᑎᑦᑎᓇᓱᒃᑐᑦ ᑕᒪᒃᑯᐊ ᑐᒃᓯᐊᕕᖕᓂ ᐃᑲᔪᖅᑎᐅᖃᑦᑕᖅᑐᑦ Jury-ᖃᑦᑕᖅᑐᓄᑦ exempt ᓱᕐᓗ 
ᐱᖃᑕᐅᖃᑦᑕᕈᓐᓃᖅᑎᑕᐅᓇᓱᒃᖢᑎᒃ ᐅᖃᒻᒪᑕ ᐊᔪᕆᖅᑐᐃᔨᓐ ᑕᐃᒪᓐᓇ Jury-ᑕᐅᔪᓐᓇᖏᒻᒪᑕ. ᓱᕐ, ᐃᓕᒃᓯᓐᓄᑦ 
ᑐᓴᖅᑕᐅᖁᓚᐅᕐᒪᒋᑦ ᑕᕝᕗᖓ ᐃᓐᓗᒧᐊᓚᖓᔭᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 215 - 2(3): ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ ᐅᖃᓕᒫᒐᖓᑦ 

“ᐃᓱᒪᓕᐅᕐᓂᖅ ᐊᑦᑕᓇᖅᑕᐃᓕᒍᑎᓂᑦ ᐃᓕᖅᑯᓯᕐᓂᑦ ᐃᖅᑲᓇᐃᔭᕐᕕᓐᓂ ᐅᑭᐅᖅᑕᖅᑐᒥ” ᐊᐅᔭᖅ 
2006ᒥ (ᓇᑦᑎᖅ) 

 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᐃᖅᑲᓇᐃᔭᖅᑏᓐ 
ᓇᓪᓕᐅᒃᑯᒫᓕᕆᔭᖏᑦ ᐃᖅᑲᓇᐃᔭᖅᕕᖏᑦ ᐊᑦᑕᓇᖏᑦᑐᒦᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᑎᑎᖅᑲᖏᑦ ᒪᐅᖓᖅᑕᐅᓕᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 216 - 2(3): ᒥᓂᔅᑕᐃᑦ ᑲᑎᒪᓂᕆᓚᐅᖅᑕᖏᓐᓄᑦ ᐅᓂᒃᑳᖅ - ᑲᓇᑕᒥ 

ᓯᕗᓕᖅᑎᑦ ᑲᑎᒪᔨᖏᑦ ᒥᓂᔅᑕᐅᔪᓂᑦ ᑲᒪᔪᓂᑦ ᐃᖏᕐᕋᔪᓕᕆᓂᕐᒧᑦ ᐊᖅᑯᑎᓂᓪᓗ ᐊᑦᑕᓇᖅᑕᐃᓕᓂᕐᒧᑦ, 
ᓯᑎᐱᕆ 21, 2006ᒥ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓃᓐᖔᖅᑐᖅ (ᐊᑭᓱᒃ) 

 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᒃ, FPG 
ᑲᑎᒪᔨᖏᑦ ᒥᓂᔅᑕᐃᑦ ᑲᒪᔪᑦ ᓄᑦᑕᐅᓯᕆᓂᕐᒧᓐ ᐊᖅᑯᑎᑯᑖᓪᓗ ᐊᑦᑕᓇᐃᔾᔭᐃᖅᓯᒪᓂᖏᓐᓄᑦ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓴᖅᑭᖅᑕᐅᓂᖏᑦ ᑎᑎᖅᖃᐃᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 217 - 2(3): ᓄᓇᕗᑦ ᒐᕙᒪᒃᑯᑦ 2005-06ᒥ ᑮᓇᐅᔾᔭᓵᑦ ᐱᓕᕆᑦᑎᐊᓂᕐᒧᑦ 

ᐅᓂᒃᑳᖅ (ᐲᑯ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 218 - 2(3): ᒥᓂᔅᑕᐅᑉ ᑐᖏᓕᖏᑦ ᐃᖏᕐᕋᓂᖏᓐᓄᑦ ᐊᑭᓕᐅᑎᑦ ᐊᕐᕌᒍᒧᑦ 

2005-06 (ᐲᑯ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 219 - 2(3): ᐃᑲᕐᕋᖅᓯᐅᑦ ᐊᑭᑭᓛᒧᑦ ᐊᕐᕌᒍᑕᒫᑦ ᐅᓂᒃᑳᖅ - ᔪᓚᐃ 2006 

(ᐲᑯ) 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒐᑐᕐᓗᒋᑦ ᓯᕗᓕᖅᑎ ᐅᑯᓂᖓ ᐱᖓᓱᓂᒃ 
ᓴᖅᑭᑦᑎᔪᒪᒐᒪ ᑐᖏᓕᖏᑕ ᒥᓂᔅᑕᐃᑦ ᐊᐅᓚᕈᑎᒋᖃᑦᑕᖅᓯᒪᔭᖏᓐᓂᒃ 2005-06 ᓄᓇᕘᑦ ᒐᕙᒪᒃᑯᖏᑕᓗ 
ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕈᓯᐊᓐ ᐊᒻᒪᓗᒃᑕᐅᖅ ᑮᓇᐅᔭᔅᓴᑭᓐᓂᖅᐹᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑦᑕᐅᓂᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 220 - 2(3): ᒥᓂᔅᑕᐅᔪᑦ ᑲᑎᒪᓂᖏᓐᓄᑦ ᐅᓂᒃᑳᖅ ᑲᓇᑕᒥ ᒥᓂᔅᑕᐅᔪᑦ 

ᑲᑎᒪᔨᖏᑦ ᐊᕙᑎᓕᕆᓂᕐᒧᑦ - ᐅᑐᐱᕆ 2006 ᐊᕙᑎᓕᕆᔨᒃᑯᓐᓂᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᓂᖓ ᓴᖅᑭᑦᑎᔪᒪᔪᖓ ᒥᓂᔅᑕᐃᑦ 
ᑲᑎᒪᖃᑎᒋᓚᐅᖅᑕᖏᑦ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᕕᓃᑦ ᑲᑎᒪᔾᔪᑎᒥᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑕᒪᐅᖓᖅᑕᐅᕙᓪᓕᐊᔪᓄᑦ ᐊᓐᖑᑎᒋᐊᕐᓂᐊᕋᑦᑕ. ᐃᖅᑲᐃᑎᒃᑲᓂᕐᓗᓯ ᑖᒃᑯᐊ ᐱᔨᑲᑖᕗᑦ ᐅᓪᓗᒥ 
ᒪᕐᕈᐃᓐᓇᑯᓘᒻᒪᑎᒃ. ᓇᑎᕐᒥ ᐱᓕᑲᑖᕗᑦ. ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᒃᑲᓂᖏᒻᒪᑦ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 221 - 2(3): ᐅᓂᒃᑳᖅ ᒪᓕᒐᓕᐅᖅᑏᑦ ᑮᓇᐅᔭᖅᑖᖏᓐᓄᑦ ᐊᑭᓕᐅᑎᖏᓐᓄᓪᓗ 

ᐊᕐᕌᒍᒧᑦ ᐃᓱᓕᒃᑐᖅ ᒫᑦᓯ 31, 2006ᒥ (ᐅᖃᖅᑎ) 
 
ᐅᑯᐊ ᓴᖅᑭᕈᒪᔭᒃᑲ. ᑲᑎᒪᔨᐅᖃᑎᒃᑲ, (ᑐᓵᔨᒃᑯᑦ) ᐃᓚᖓ 63 ᓇᐃᓴᐅᑎᖓ ᒪᓕᓪᓗᒍ ᒪᓕᒐᓕᐅᖅᑏᑦ ᑲᑎᒪᔨᖏᑕ 
ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᕐᔪᐊᕐᖓ, ᐅᑯᓂᖓ ᐅᓂᒃᑳᓂᑦ ᓴᖅᑭᑦᑎᔪᒪᔪᖓ. ᐊᑭᓕᖅᓱᖅᑕᐅᔾᔪᑎᖏᑦ 
ᒪᓕᒐᓕᐅᖅᑏᑦ ᑲᑎᒪᔨᐅᔾᔪᓯᐊᖏᑕ ᐊᑭᓕᖅᓱᖃᑦᑕᖅᑕᖏᓪᓗ ᑎᑭᓪᓗᒍ ᒫᓯ 31, 2006. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 222 - 2(3): ᐅᓂᒃᑳᖅ ᑳᓐᑐᕌᓕᕆᔾᔪᑕᐅᔪᓂᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓄᑦ 

ᐊᕐᕌᒍᒧᑦ 2005-06 (ᐅᖃᖅᑎ) 
 
ᐊᒻᒪ ᒪᓕᒐᓕᐅᖅᑏᑦ ᓴᖅᑭᑦᑎᒍᒪᔪᒍᑦ, ᐅᓪᓗᒥ ᐅᓂᒃᑳᓕᐊᕆᔭᐅᓯᒪᔪᑦ ᑳᑦᑐᓛᒃᑕᐅᖃᑦᑕᖅᓯᒪᔪᓐ ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ. ᑳᑦᑐᓛᒃᑕᐅᓯᒪᔪᓐ ᐊᑭᖃᑦᑐᑦ ᐅᖓᑖᓂ $5,000 ᐊᕐᕌᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄ 2005-06. 
ᖁᔭᓐᓇᒦᒃ. 
 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥ ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑦᑎᔾᔪᑎ ᐱᖁᔨᕗᖔᕈᑎᒥᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᐃᓱᒪᒋᔭᐅᔪᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᐱᖁᔭᒃᓴᐃᑦ 8, 16, 23, 24, 25, 26 ᐊᒻᒪ 27 ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓂᐊᖅᑐᖅ.  
 
ᑭᓯᐊᓂ ᑲᔪᓯᓚᐅᖏᓐᓂᖏᓐᓂ ᒫᓐᓇ 20-ᒥᓂᑦᔅᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:29ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᑦ 15:56ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ  
ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 8, 16, 23, 24, 25, 26, ᐊᒻᒪᓗ 27. ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? 
ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᕿᒥᕐᕈᓇᕐᓗᑎᒍᑦ ᒪᓕᒐᒃᓴᖅ 26 
ᐊᑭᑐᔪᖅᑐᕈᑎᒃᓴᐃᓪᓗ ᐃᓄᓕᕆᔨᒃᑯᑦ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᒪᓕᒐᒃᓴᖅ 27 ᐱᔭᕇᖅᐸᑦ, ᑖᓐᓇ 
ᑲᒪᒋᓂᐊᖅᖢᑎᒍᑦ ᓈᓴᐅᑎᖏᑎᒍᑦ ᐱᓕᕆᓂᐊᕐᓗᑎᒍᑦ ᐊᒻᒪ ᒪᓕᒐᒃᓴᖅ 26ᒧᑦ ᐅᑎᕐᓂᐊᖅᑐᒍᑦ ᐅᑎᕐᕕᒋᓪᓗᑎᒍᑦ 
ᕿᒥᕐᕈᓇᕐᓗᑎᒍ ᐊᑭᑐᔪᖅᑐᕈᑎᒃᓴᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑖᓐᓇ ᐱᔭᕇᖅᑕᐅᑉᐸᑦ, 
ᒪᓕᒐᓕᐅᖅᑎᒃᑯᑦ ᐱᓕᕆᕕᖓᑦ ᕿᒥᕐᕈᓇᒡᓗᒍ. ᒫᓐᓇᐅᔪᖅ ᓈᓴᐅᑎᖏᑎᒍᑦ ᕿᒥᕐᕈᓇᕈᒪᓪᓗᑎᒍᑦ ᒪᓕᒐᒃᓴᖅ 8 
ᐱᕕᒃᓴᖃᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑕᐃᒪᓕ ᐊᖏᖅᐱᑖ ᑖᓐᓇ ᐊᑭᑐᔪᖅᑐᕈᑎᒃᓴᖏᓐᓂᒃ 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐱᓕᕆᐊᖃᕐᓂᐊᖅᖢᑕ ᐊᒻᒪ ᒪᓕᒐᒃᓴᖅ 27? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖃᐃᖁᔨᔪᒪᓂᐊᖅᐲᑦ ᑕᐃᑯᖓᕐᓂᐊᖅᑐᓂᒃ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑕᐃᑯᖓᕐᓂᐊᕐᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐃᑲᔪᒃᑭᑦ ᐊᐱᖅᓱᖅᑕᐅᕕᒻᒨᕐᓂᐊᖅᑐᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᑭᓇᒃᑰᒻᒪᖔᑕ ᑕᐃᑲᐃᓐᓇᒃᑭᑦ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᕈᐋᓐ ᐳᕋᐅᓐ, ᑐᖏᓕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐊᒻᒪ ᓴᐅᒥᓐᓂᑦ ᕉᔅᒥᐊᕆ ᐳᕋᐅᓐ, ᑖᓐᓇ ᑲᒪᔨᐅᔪᖅ ᐊᑭᑐᔪᖅᑐᕈᑎᒃᓴᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ H-6-ᒦᓚᐅᕋᑦᑕ ᐅᓪᓗᑐᐃᓐᓇᐅᑎᓪᓗᒍ. ᑲᒪᓚᐅᖅᑕᕗᑦ ᑕᕝᕗᖓ 
ᕼ-6. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᑭᑐᔪᖅᑐᕈᑎᒃᓴᖏᑦ ᓇᓗᓇᐃᖅᓯᖅᓯᒪᔪᑦ. ᑕᖏᓖᑦ 
ᐱᖁᑏᑦ.  

ᑲᑎᓪᓗᒋᑦ. $1 ᒥᓕᐊᓐ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᖏᓖᑦ ᐱᖁᑏᑦ.  
 
ᐃᒃᓯᕙᐅᑕᖅ (ᐹᓇᐸᔅ): ᑕᕝᕙᓃᓐᓇᑦᑕ ᕼ-6ᒥ. (ᑐᓵᔨᑎᒍᑦ) ᑕᖏᓖᑦ ᐱᖁᑏᑦ. ᕿᑭᖅᑖᓗᒻᒥ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᐱᖅᑯᓯᔅᓴᖄᕐᔪᒃᑲᒪ. ᐊᕐᕌᓂ ᑲᑎᒪᓪᓗᑕ Committee Meeting-
ᖃᕐᑐᑕ ᐅᖃᓪᓚᒌᕋᒪ ᕿᑎᖅᑕᕐᔪᐊᕐᒥ ᑕᐃᓐᓇ ᐋᓐᓂᐊᕕᖓ ᐅᐊᑦᑎᐊᕈᒻᒪᕆᐊᓗᒃ ᓴᓇᔭᐅᓚᐅᖅᓯᒪᒻᒪᑦ 1972-ᒥ 
ᓴᓇᔭᐅᓚᐅᖅᓯᒪᓪᓗᓂ ᑕᒫᓂ ᓄᓇᕗᓕᒫᒥ ᐱᑐᖃᐅᓂᖅᐹᖑᓪᓗᓂ.  
 
ᐃᑭᑦᑐᓕᕆᔨᒃᑯᓐᓄᓪᓗ ᐊᓯᖏᓐᓄᓪᓗ ᖃᐅᔨᓴᖅᑕᐅᔭᕌᖓᒥ ᐊᒥᓱᒻᒪᕆᓐᓂᑦ ᓈᒻᒪᖏᔾᔪᑎᖃᖃᑦᑕᓕᕐᒪᑦ ᑕᐃᒪ 
ᓴᓇᔭᐅᒐᓗᐊᕌᖓᑦ ᑕᐃᒪᐃᖏᓐᓇᖃᑦᑕᓂᐊᕐᖓᑦ ᐱᑐᖃᐅᓗᐊᒧᑦ. ᑕᕝᕙᓂᓗ ᑕᓪᓕᒪᓄᑦ ᐊᕐᕌᒍᓄᑦ Forecast-
ᖏᓐᓂ ᑕᑯᒻᒥᓇᒍ ᑕᐃᓐᓇ ᕿᑭᖅᑕᕐᔪᐊᕐᒥ ᐋᓐᓂᐊᕕᔅᓴᒥᑦ ᐸᕐᓇᐸᓪᓕᐊᓂᐊᖅᐸᑕ ᑕᐃᒃᑯᐊ ᐋᓐᓂᐊᖅᑐᓕᕆᔨᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ ᑖᓐᓇ ᐃᓪᓗᒃ ᑖᓐᓇ 1970-
ᖏᓐᓃᑎᓪᓗᒍ ᓴᓇᔭᐅᓚᐅᖅᓯᒪᔪᖅ 1991-ᖑᑎᓪᓗᒍ ᓄᑖᕐᖑᕆᐊᖅᑕᐅᓚᐅᖅᑐᖅ. ᒫᓐᓇᐅᔪᖅ ᐱᓯᒪᓐᖏᑦᑐᖅ 
ᐱᓕᕆᐊᓴᓂᑦ ᑎᑎᕋᖅᓯᒪᔪᓂᑦ ᐊᕐᕌᒎᓄᑦ ᑕᓪᓕᒪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᒥᓂᔅᑕ. ᐃᓛ, 1970-ᐱᒋᐊᕋᑖᖅᑎᓪᓗᒍ ᓴᓇᔭᐅᓚᐅᖅᓯᒪᔪᖅ 
ᐋᖅᑭᒋᐊᖅᑕᐅᖃᑦᑕᕐᓂᑰᒐᓗᐊᖅ ᑭᓯᐊᓂᓕ ᐅᓪᓗᒥ ᐊᖑᒻᒪᑎᓐᖏᓗᐊᕐᓂᖓᓄᑦ ᓈᒻᒪᖏᔾᔪᑎᖃᕋᒪ ᑕᒪᒃᑯᐊᓘᓐᓃᑦ 
oxygen tank ᐃᓂᔅᓴᖃᕈᓐᓃᖃᑦᑕᕐᒪᑕ ᐃᓂᔅᓴᖃᓐᖏᒻᒪᑕᐃᓛᒃ. 
 
ᐊᒻᒪᓗᑦᑕᐅᖅ ᒥᑭᓗᐊᕐᓂᖓᓄᑦ ᑕᒪᒃᑯᐊ ᐅᓪᓗᒥᒧᑦ ᐊᖑᒻᒪᑎᔪᓄᑦ ᑕᕝᕙᓃᔪᒥᑕᕆᐊᓕᐅᒐᓗᐊᑦ ᐃᓂᔅᓴᖃᕐᒥᓇᑎᑦ 
ᑕᐃᒪ ᐋᖅᑭᒋᐊᖅᑕᐅᖃᑦᑕᕐᓂᖏ ᐊᑭᐅᓐᖏᑦᑐᖅ ᓄᑖᒥᑦ ᓴᓇᓛᖅᐸᓪᓕᐊᕆᐊᔅᓴᖅ ᐸᕐᓇᐸᓪᓕᐊᓂᐊᖅᐸᑦ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗ ᓴᓇᔭᐅᓚᐅᖅᓯᒪᒻᒪᑦ 1972-ᒥᑦ 
ᓄᑖᕈᕆᐊᖅᑕᐅᓚᐅᖅᑐᖅ 1991-ᒥ. 
 
ᑖᒃᑯᐊ ᓱᓕ ᑭᐅᓇᓱᐃᓐᓇᖅᑕᕋᓗᐊᕗᑦ ᑕᐃᒃᑯᐊ ᐱᑐᖃᓐᖑᐸᓪᓕᐊᔪᑦ ᒪᑐᐃᖅᓯᕙᓪᓕᐊᑎᓪᓗᒍ ᐅᖃᐅᓯᕆᓚᐅᕋᒃᑭᑦ. 
ᑖᒃᑯᐊ ᐃᓪᓗᑐᖃᐃᑦ ᐃᖃᓗᓐᓂ ᐋᓐᓂᐊᕕᒃ ᑖᓐᓇ 44-ᓂᑦ ᐅᑭᐅᖃᓕᕐᒪᑦ ᐊᕐᕌᒍᒋᔭᑦᑎᓐᓂ ᓴᓇᔭᐅᓂᐊᖅᑐᖅ. 
ᑲᖏᖅᖠᓂᕐᒥᓗ ᐋᓐᓂᐊᕕᒃ ᓴᓇᔭᐅᓚᐅᖅᑐᖅ 36-ᓂᑦ ᐅᑭᐅᖃᓕᖅᑐᖅ ᑖᒃᑯᐊ ᑕᕝᕙ ᓴᓇᔭᐅᓯᒻᒪᒪᑕ.  

ᑖᒃᑯᐊ ᐱᑐᖃᐃ ᓴᓇᔭᐅᑎᓪᓗᒋᑦ ᕿᒥᕐᕈᓇᖅᑕᐅᓂᐊᖅᑐᖅ ᐱᓕᕆᖃᑎᒋᔭᐅᓗᑎᑦ ᑕᐃᒃᑯᐊ ᓴᓇᔭᐅᔭᕆᐊᓖᑦᑕᐅᖅ. 
 
ᐊᓯᖏᑦ ᓄᑖᕈᕆᐊᖅᑎᑕᐅᓂᐊᖅᑐᑦ ᐃᑉᐱᐊᔪᒻᒥᐅᑦ, ᓇᐅᔮᒻᒥᐅᓪᓗ. ᑐᓴᖅᓯᒪᓕᖅᑐᒍᑦ ᐱᓇᓱᐊᕈᓯᕆᔭᑦᑎᓐᓂ 
ᐊᑭᑐᔪᖅᑐᖁᑎᔅᓴᕗᑦ ᑖᒃᑯᐊ ᕿᓗᖅᑭᑖᕐᒪᑕ ᐃᓂᔭᐅᒐᓱᑦᑐᑎᓪᓗ ᑕᐃᒃᑯᓄᖓ ᐱᓕᕆᐊᔅᓴᓄᑦ 
ᑭᓐᖒᒪᔭᐅᓂᖅᐹᖑᔪᓄᑦ.  
 
ᐃᓕᓴᖅᓯᔪᒍᑦ ᑕᐃᒃᑯᐊ ᐱᑐᖃᕈᖅᐸᓪᓕᐊᒻᒪᑕ ᑕᒪᒃᑯᐊ ᑲᒪᒋᓇᓱᒋᐊᖃᕐᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᒡᓘᒃᑲᖅ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᑖᔅᓱᒥᖓᑐᐊᖅ ᕿᑭᖅᑕᕐᔪᐊᒥ ᐊᐱᖅᑰᑎᖃᕐᑐᖓ ᐃᓛ ᑮᓇᐅᔭᑭᔅᓴᖅᑐᑦ 
ᒐᕙᒪᒃᑯᑦ. 
 
ᐅᑉᐱᕈᓱᒃᑲᓗᐊᖅᑐᖓ ᑖᓐᓇ ᑕᐃᒫᖏᓚᒃ ᑖᒃᑯᐊ ᐱᑐᖃᐅᓂᕋᖅᑕᖏᑦ ᐃᖃᓗᓐᓂᓗ, ᑲᖏᖅᖠᓂᕐᒥᓗ 
ᐊᓯᖏᓐᓂᓪᓗ ᑕᒪᒃᑯᐊ ᐊᖏᔫᑎᐅᓂᖅᓵᕐᔪᓂᑦ ᓄᓇᓕᓐᓂ. ᑕᐃᒪ ᐊᖏᔫᑕᐅᔭᕌᖓᑕ ᑖᒃᑯᐊ 
ᓄᑖᖅᑕᕐᓂᐊᕐᓂᕋᖅᑕᐅᓗᓂ ᑭᓯᐊᓂ ᐋᓯᑦ ᒥᑭᓂᖅᓴᐃᑦ ᓄᓇᓖᑦ ᖁᔭᓐᓈᖅᑕᐅᓯᒪᒻᒪᑕ.  
 
ᑖᓐᓇ ᐱᖏᒋᔾᔮᒍᓐᓃᖅᑕᖓ ᐊᕐᕌᓂ ᓴᖅᑭᔪᒐᓗᐊᕐᒥᒐᒃᑯ ᑕᐃᒪ ᓴᖅᑭᖏᓐᓂᖅᐸᑦ ᐊᕐᕌᒍ ᓴᖅᑭᑲᓐᓂᓛᕆᕙᕋ 
ᐅᐱᕐᖔᕐᓗᓐᓃᑦ ᑖᓐᓇ ᑕᑯᓐᓇᖅᑕᐅᖃᓯᐅᔾᔭᐅᓪᓚᕆᒍᓐᓇᕐᓂᐊᓕᖅᐹ ᒫᓐᓇᒧᑦ ᐱᒋᐊᕐᓗᓂ ᕿᑭᖅᑕᕐᔪᐊᒥ 
ᐋᓐᓂᐊᕕᔅᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑎᖃᑦᑎᐊᖅᑐᑦ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕈᑎᐅᔪᓂᒃ ᐊᒥᓱᑲᓪᓚᐅᔪᓂᑦ, ᑕᐃᒪ 
ᐃᓪᓗᑐᖃᕈᖅᐸᓪᓕᐊᒻᒪᑕ ᕿᒥᕐᕈᕋᓱᒃᑯᒪ, ᐊᖑᒻᒪᑎᔪᓐᓇᕋᔭᖏᓐᓇᑕ ᑕᒪᒃᑯᓄᖓ ᑲᒪᒋᓇᓱᑦᑎᐊᖅᑕᕋᓗᐊᕗᑦ, 
ᑮᓇᐅᔭᑭᒃᓴᖅᑐᑕᓗ, ᐃᒫᒃ ᒪᓕᖏᑦᑐᑦ ᐊᖏᔪᑕᐅᓂᖅᓴᓂᑦ ᑕᐃᒪ ᓇᐅᔮᑦ ᐊᒻᒪᓗ ᐃᒃᐱᐊᕐᔪᒡᓗ 
ᑲᒪᒋᔭᐅᔪᓐᓇᕐᓂᐊᕐᒪᑕ, ᑕᓗᕐᔪᐊᖅᑕᐅᖅ ᑭᖑᕙᕆᐊᖅᑕᐅᕙᑦᑐᖅ ᐊᕐᕌᒍᓂᒃ 7-ᓂᒃ. 
 
ᐄ, ᑕᐃᒪ ᐱᖃᓯᐅᑎᒐᓱᖃᑦᑕᓂᐊᖅᐸᕗᑦ ᓯᕗᒧᐊᒃᐸᓪᓕᐊᑎᓪᓗᑕ ᒫᓐᓇᐅᔪᕐᓕ ᑭᓯᐊᓂ ᑕᒪᒃᑯᐊ 
ᐱᑕᖃᕆᐊᖃᓪᓚᕆᓐᓂᖏᑦ ᐱᓇᓱᖅᑳᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒫᓐᓇ ᑕᕝᕙᓃᓐᓇᑦᑕ…(ᑐᓵᔨᑎᒍᑦ) ᑕᖏᓖᑦ ᐱᖁᑏᑦ. (ᑐᓵᔨ) ᑲᑎᑦᑐᒋᑦ 
ᕿᑭᖅᑖᓗᖕᒥ. $6,919,000 ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᓯᒪᓂᖏᑦ. ᒪᒃᐱᒐᖅ 7. ᑕᖏᓖᑦ ᐱᖁᑎᑦ ᑲᑎᑦᑐᒋᑦ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐊᒻᒪᓗ ᐃᑲᔪᖅᑎᖏᑦ ᑕᕝᕗᖓ. ᓇᑭᑦ 
ᐱᒋᐊᕆᐊᔅᓴᖅ ᓇᓗᔪᖓ, ᑕᐃᒪ ᐊᐱᕆᔪᒪᓪᓗᖓ ᐊᑭᑐᔪᖅᑐᕈᑎᓂ ᑕᐃᓐᓇ ᐃᖃᓗᒃᑑᑦᑎᐊᕐᒥ 
ᑐᔪᕐᒥᕕᐅᕙᑦᑐᖏᓛᒃ. 
 
ᐊᐱᖅᓱᕈᑎᒋᖃᑦᑕᖅᑕᕋ ᐊᕐᕌᒍᒐᓴᓐᓂᑦ ᐊᓪᓛᑦ ᒪᓕᒐᓕᐅᖅᑎᕈᓚᐅᖅᑎᓐᓇᖓ ᑕᐃᓐᓇ ᐱᔭᕇᖅᑕᐅᑎᓪᓗᒍ. 
 
ᐊᐱᖅᑯᓯᕆᒃᑲᓐᓂᕈᒪᔭᕋ ᒥᓂᔅᑕᒧᑦ: ᖃᖓᓖᓐᓇ ᐱᔭᕇᖅᑕᐅᓛᖅᑑᒐᓗᐊᖅ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕕᐅᕙᑦᑐᖅ ᐃᖃᓗᑦᑑᑦᑎᐊᒥ ᕿᑎᕐᒥᐅᓄᑦ ᐃᓛ ᐊᑐᖅᑕᐅᖃᑦᑕᕐᖓᑦ ᐃᖃᓗᒃᑑᑦᑎᐊᕐᒨᖅᑐᖃᕋᐃᒻᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᓴᖅᑭᑕᐅᖃᑦᑕᖅᓯᒪᖕᒪᑦ. 
 
ᒫᓐᓇᐅᔪᖅ ᐸᕐᓇᒍᑎᒋᕙᓪᓕᐊᔭᕗᑦ ᑕᐃᓐᓇ ᐱᔭᕇᖅᑕᐅᒐᔭᕐᒪᑦ ᐊᕐᕌᒍᓛᖅᑐᒥ ᐃᓱᓕᕈᔪᓕᖃᑦ. 
ᐅᖃᐅᔾᔭᐅᖃᑦᑕᖅᓯᒪᔪᖓ ᐊᖓᔪᖄᑎᓐᓂᑦ ᑳᑐᕌᒃᑖᕈᑎᔅᓴᐅᔪᑦ ᓴᖅᑭᕈᒫᕐᖓᑦ ᖁᕕᐊᓱᕕᐅᕇᖅᑲᑦ, ᐊᒻᒪᓗ 
ᐱᔭᕇᖅᑕᐅᒐᔭᖅᑐᔅᓴᐅᕗᖅ. 
 
ᐅᖃᖅᑲᐅᒻᒪᓗ ᐱᔨᑦᑎᕈᑕᐅᕙᑦᑐᓂ ᑕᐅᕙᓂ ᕿᑎᕐᒥᐅᓂ ᑕᐃᓐᓇᓗ ᐱᓕᕆᐊᖑᔪᖅ. 
 
ᐄ, ᑕᐃᓐᓇᐃᓛᒃ ᑕᒪᕐᒥᐅᓗᒃ ᐱᔨᑦᑎᕈᑎᒋᔪᓐᓇᖅᑕᖏᑦ ᓴᖅᑭᔮᖏᑦᑑᒐᓗᐊᖅ ᐊᑕᐅᑦᑎᒃᑯᑦ 
ᐱᓕᕆᐊᕆᕙᓪᓕᐊᓇᓱᑦᑕᕗᑦ ᒪᓕᒃᑐᒋᑦ ᐱᔪᓐᓇᕐᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑐ. ᑎᓴᒪᐃᕋᓕᖅᑐᖓ ᑕᓪᓕᒪᐃᕋᕐᓗᑭᐊᖅ 
ᑐᓴᖃᑦᑕᕋᒪ ᐊᕐᕌᒍ ᐱᔭᕇᖅᑕᐅᓛᕐᓂᐊᕐᓂᖓᓂᒃ ᑐᖏᓕᕆᔭᐅᖃᑦᑕᓚᐅᖅᓯᒪᔪᖅ 2005-ᒥ 
ᒪᑐᐃᕐᓂᐊᕐᓂᕋᓚᐅᖅᓯᒪᒐᓗᐊᕐᖓᒍ ᓱᓕ ᑕᐃᒪᐃᓚᐅᖅᓯᒪᒐᓂ, ᓂᕆᐅᒃᑲᓗᐊᖅᑐᒍᓂᓛᒃ ᑖᑦᓱᒧᖓ. 
 
ᓱᓕ ᔪᓚᐃᒥᐅᕙᓪᓚᐃᔪᖅ 2004ᒥ ᑕᐃᒃᑯᐊ ᒪᓕᒐᓕᐅᖅᑎᐅᖃᑕᐅᔪᑦ ᐳᓚᕋᓚᐅᖅᓯᒪᒐᑦᑕ ᔭᓗᓇᐃᕝᒥ, ᓖᓇ 
ᐲᑕᓴᓐ, ᑐᔪᕐᒥᕕᐅᕙᒃᑐᖅ ᐋᓐᓂᐊᕕᓕᐊᖅᐸᒃᑐᓄᑦ, ᒥᓂᔅᑕᐅᓚᐅᖅᓯᒪᖕᒪᔪᖅ ᐅᖃᓚᐅᖅᓯᒪᔪᖅ ᑕᐃᔅᓱᒪᓂ 
ᒐᕙᒪᒃᑯᑦ ᕿᒥᕐᕈᓛᕐᓂᐊᕐᓂᕋᖅᑐᒋᑦ ᐊᑐᖅᑐᐊᖅᑕᐅᓂᖓᓄᑦ ᐃᒡᓘᑉ, ᐅᖓᕙᕆᐊᖅᑕᐅᓪᓗᓂ 
ᐊᑐᖅᑐᐊᖅᑕᐅᔾᔪᑎᖓ, ᐊᓯᐊᓂᖔᕐᓘᓐᓃᑦ ᓴᓇᓗᑎᒃᓘᓐᓃᑦ ᑐᔪᕐᒥᕕᐅᖃᑦᑕᕋᔭᖅᑐᒥᒃ ᔭᓗᓇᐃᕝᒥᓐᖔᖅᐸᒃᑐᓄᑦ 
ᕿᑎᕐᒥᐅᓂᑦ ᑐᔪᕐᒥᕕᐅᖃᑦᑕᕐᓂᐊᖅᑐᓄᑦ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᐃᓐᓇ ᐸᕐᓇᒃᑕᐅᖕᒪᖔᑦ ᕿᑎᕐᒥᐅᓄᑦ ᑐᔪᕐᒥᕕᐅᕙᒃᑐᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔭᐃᓐᓇᕋᓗᐊᕗᑦ ᐃᒡᓗᖁᑎᕗᑦ 
ᑕᒪᒃᑯᐊ ᑐᔪᕐᒥᕕᐅᕙᒃᑐᑦ ᐋᓐᓂᐊᕕᓕᐊᖅᓯᒪᔪᓄᑦ. ᕿᒥᕐᕈᓯᒪᖕᒥᔪᒍᑦ ᐊᖏᒡᓕᒋᐊᖅᑕᐅ-
ᐃᓚᔭᐅᒃᑲᓐᓂᕆᐊᖃᕐᓂᖓᓂᑦ ᔭᓗᓇᐃᕝᒦᑦᑐᖅ. ᒫᓐᓇᐅᔪᕐᓕ, ᐃᒃᐱᒋᓗᐊᖅᑕᕆᒐᑦᑎᒍᑦ ᒫᓐᓇ ᑲᖏᖅᖠᓂᕐᒥ 
ᐱᑕᖃᖏᒻᒪᑦ. ᕿᒥᕐᕈᔭᕆᐊᖃᕐᒥᒐᑦᑕ ᐋᓐᓂᐊᕕᖓᑦ ᐃᓚᔭᐅᑎᓪᓗᒍ ᑕᐃᓐᓇ ᑕᐃᓐᓇᑦᑕᐅᖅ ᑲᖏᖅᖠᓂᕐᒥ.  
 
ᐊᒻᒪᓗ ᐅᕙᓂ ᐃᖃᓗᖕᓂᑦ ᑕᑯᓐᓇᕐᒥᔪᒍᑦ ᐃᖃᓗᒃᑑᑦᑎᐊᒥ ᓴᓇᔭᐅᕙᓪᓕᐊᓗᓂ ᐃᓱᒪᓕᐅᓪᓚᕆᒃᓯᒪᖏᑦᑐᒍᑦ 
ᔭᓗᓇᐃᕝᒥ ᖃᐅᔨᒪᒐᓗᐊᕐᒥᔪᒍᑦ ᐊᖏᒡᓕᒃᑲᓐᓂᕆᐊᖃᕐᖓᑦ ᑕᐃᓐᓇ ᐃᒡᓗ.  
 
ᑭᓯᐊᓂ, ᒫᓐᓇᐅᔪᖅ ᖃᐅᔨᓴᒃᑲᓐᓂᕋᓱᒃᑲᑦᑕ ᓇᓕᒧᓕᖅᑎᔾᔪᒥᑎᒋᐊᖅᑐᒋᑦ ᐱᓕᕆᐊᒃᓴᕆᔭᕗᑦ 
ᐊᑕᖏᒋᐊᖅᔫᒥᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ, ᒥᓂᔅᑕ. ᑕᐃᒪᐃᓛᒃ ᑭᒡᒐᖅᑐᖅᑕᒃᑲ 
ᐊᓪᓚᕝᕕᓐᓅᖃᑦᑕᕐᖓᑕ ᐊᑲᖅᓴᕋᑎᒃ ᐃᒡᓗᒥᒃ ᑕᐃᔅᓱᒥᖓ ᓈᒻᒪᒃᓴᕋᑎᖏᓛᒃ. ᐅᖃᖃᑦᑕᕐᖓᑕ 
ᐱᔨᑦᑎᕐᓂᖓᓅᓗᐊᖏᑦᑐᖅ ᑭᓯᐊᓂᓕ ᔭᓗᓇᐃᕝᒥ ᐊᔾᔨᐅᑦᑎᐊᖏᒻᒪᑦ ᐊᑕᐅᓯᕐᒧᑦ ᐱᓕᕆᕕᖕᒧᑦ ᐱᒋᔭᐅᓪᓗᓂ 
ᐊᓯᖏᓐᓄᑦ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ ᐊᐅᓚᑕᐅᓂᖃᖅᑐᓂ.  
 
ᑖᓐᓇᓕ ᐃᒡᓗ ᑖᓐᓇ ᓇᖕᒥᓂᖅ 20-ᑲᓴᖕᓂᒃ ᐅᑭᐅᖃᕐᓂᐊᓕᕐᒥ `ᒪᑦ ᐊᒥᓱᓪᓗ ᐃᓱᒫᓗᒍᑎᖃᖃᑦᑕᕐᖓᑕ 
ᐱᓗᐊᖅᑐᒥᒃ ᐃᓐᓇᑐᖃᐅᔪᑦ ᑕᕝᕗᓐᖓᕋᐃᒻᒪᑕ ᐅᕝᕙᓘᓐᓃᑦ ᐊᔪᕈᑎᖃᖅᑐᑦ. ᑲᒪᒋᔭᐅᑦᑎᐊᕈᓐᓇᖃᑦᑕᖏᒻᒪᑕ 
ᒪᑐᐃᓲᖑᓪᓗᓂ ᐃᒡᓗᐊᓄᖔᖅ ᐊᑲᐅᓈᖅᓯᒪᒐᑎᒃ ᒪᔪᕋᐅᑎᖏᑦ ᑕᒪᒃᑯᐊᕈᔪᐃᑦ. ᐅᖃᖅᑐᖃᖅᓯᒪᖕᒪᑦ, 
ᐊᓇᕐᕕᖓᓂᒎᖅ ᐃᓐᓇᑐᖃᐅᔪᓂᒃ ᖁᐊᔭᕿᖃᑦᑕᖅᓯᒪᔪᖃᖅᑐᓂ ᐊᕚᖅᑐᑎᒃ ᓂᐅᖏᓪᓘᓐᓃᑦ ᓇᑲᑦᑐᑎᒃ.  
 
ᑕᐃᒪᓕ ᒥᓂᔅᑕᐅᔪᖃᐃ ᑕᒪᒃᑯᓂᖓ ᑐᓴᖃᑦᑕᖅᓯᒪᒋᕗᖅ ᐊᐱᕆᓯᒪᖕᒪᖔᑦ ᕿᒥᕐᕈᒃᑲᓐᓂᖁᓪᓗᒋᑦ ᑕᐃᒃᑯᐊ 
ᔭᓗᓇᐃᕝᒥ ᑐᔪᕐᒥᕕᐅᕙᒃᒥᑦ. ᑖᓐᓇ ᓯᕕᑭᑦᑐᒧᑦ ᓯᕕᑐᓂᖅᓴᒧᓪᓗ ᖃᓄᖅ ᐸᕐᓇᒍᑕᐅᓯᒪᖕᒪᖔᑦ ᑕᐃᓐᓇ 
ᐃᐊᑦᒪᓐᑕᓐᒦᑦᑐᑦ ᕿᑎᕐᒥᐅᑕᐅᔪᓂᓛᒃ ᐊᒃᓱᐊᓗᒃ ᐱᐅᒃᓴᕕᐅᑎᑉᐸᒃᑐᑎᒃ ᐃᐊᑦᒪᓐᑕᓐᒦᑦᑐᑎᒃ.  
 
ᑖᒃᑯᐊ ᐊᔾᔨᒌᒃᑎᒐᓱᒃᓗᒋᑦ, ᓱᒻᒪᑦ ᔭᓗᓇᐃᕝᒦᑦᑐᖅ ᒥᒃᓵᓄᓪᓕ ᖃᓄᖅ ᐸᕐᓇᒍᑎᖃᖅᓯᒪᖕᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᑭᓯᑦᑎᐊᖅᑕᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᑦ. ᑖᒃᑯᐊ ᕿᒥᕐᕈᔭᐃᓐᓇᕆᓯᒪᒐᒃᑭᑦ ᑐᔪᕐᒥᐅᖃᑦᑕᖅᑐᑦ ᒫᓐᓇᐅᔪᖅ ᐊᒃᓱᕈᕐᓇᕐᓂᖅᐹᖑᔪᑦ 
ᐱᑕᖃᖏᑦᑐᖅ. ᑕᐃᒃᑯᐊ ᑐᔪᕐᒥᕕᖃᖏᑦᑐᑦ ᐃᖃᓗᖕᓂᑦ ᐊᑐᕚᒥᓗ ᐃᓱᒫᓘᒍᑎᒋᖕᒥᒐᒃᑯ-ᒐᑦᑎᒍᐃᓛᒃ 
ᒥᑭᓗᐊᖅᑑᒻᒪᑦ. ᐃᖃᓗᖕᓂᓗ ᒥᑭᓗᐊᖅᑐᓂ ᑲᖏᖅᖠᓂᕐᒥ ᐱᑕᖃᕋᓂ. ᐱᑕᖃᕋᓂ ᐃᖃᓗᒃᑑᑦᑎᐊᒥ. ᑖᒃᑯᐊ 
ᐱᕙᓪᓕᐊᑦᑎᐊᕋᓱᒃᑕᕋᓗᐊᕗᑦ ᐊᑐᓂᑦ.  
 
ᐃᓚᖓᑦᑕᐅᖅ ᐱᓕᕆᐊᕆᓯᒪᖕᒥᔭᕗᑦ ᑕᒪᒃᑯᐊ ᑐᔪᕐᒥᕕᒋᖁᑎᒋᕙᒃᑕᕗᑦ ᐋᓐᓂᐊᕕᓕᐊᖅᓯᒪᔪᓄᑦ ᑲᓇᑕᒥ 
ᑮᓇᐅᔭᖃᖅᑎᑕᐅᖕᒪᑕ ᑖᒃᑯᐊ ᑲᑎᒋᐊᖃᖅᓯᒪᒐᑦᑎᒍᑦ ᐱᔨᑦᑎᖅᑎᒋᕙᒃᑕᕗᑦ ᐃᐊᑦᒪᓐᑕᓐᒥ, ᓛᒐᒥ, ᔭᓗᓇᐃᒥ, 
ᐅᕙᓂ, ᐋᑐᕚᒥ. ᐱᖃᓯᐅᔾᔭᐃᓐᓇᕆᓗᒋᑦ ᑕᒪᒃᑯᐊ ᑕᕝᕗᖓ ᐱᔨᑦᑎᕈᑕᐅᖃᑦᑕᓂᐊᕐᓗᑎᒃ ᑲᖏᖅᖠᓂᕐᒥᒃ, 
ᐃᖃᓗᓐᓂᓗ.  
 
ᐱᔭᕆᐊᑐᔪᑲᓪᓚᕈᓘᓚᐅᕐᒥᒻᒪᑕ ᑖᒃᑯᐊ ᐊᐅᔭᐅᑎᓪᓗᒍ ᐱᓕᕆᐊᕐᕆᓪᓗᒋᑦ. ᕿᒥᕐᕈᓇᒌᖅᓯᕙᓪᓕᐊᓕᕋᑦᑕ 
ᑲᔪᓯᕙᓪᓕᐊᒍᓐᓇᓂᐊᖅᑐᔅᓴᐅᓕᖅᑯᒍᑦ ᐅᖃᖃᑎᒌᑉᐸᓪᓕᐊᓗᑕ ᐱᕙᓪᓕᐊᓇᓱᐊᕐᓂᐊᕐᓗᒍ.  
 
ᐄ, ᖃᐅᔨᒪᔪᒍᑦ ᔨᐊᓗᓇᐃᒥ ᐱᑕᖃᕆᐊᖃᒻᒥᔪᖅ ᑭᓯᐊᓂ ᑖᒃᑯᐊ ᑐᐊᕕᓐᓇᓂᖅᓴᐅᔮᕐᖓᑕ ᒫᓐᓇᐅᔪᖅ 
ᐋᖅᑭᒃᓯᓯᒪᖏᒃᑲᓗᐊᖅᑐᖓ ᐅᓪᓗᖓᓂᒃ ᖃᖓᒃᑰᒐᔭᕐᒪᖔᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕᐅᑉ ᑭᐅᒻᒪᖓ.  
 
ᐅᓪᓗᖏᓐᓂᒃ ᐃᖅᑲᐅᒪᓪᓚᕆᖏᒃᑲᓗᐊᖅᑕᖓ ᑕᐃᓐᓇ ᔨᐊᓗᓇᐃᒦᑦᑐᖅ ᐊᑐᖅᑐᐊᖅᑕᐅᓂᖓ ᐊᕐᕌᒎᒃ ᒪᕐᕉᖅᑲᐃ, 
ᐱᖓᓱᓪᓘᓐᓂᑦ ᐃᓱᓕᓛᓂᕐᖓᓐ ᐊᒻᒪ ᐊᑯᓂᒧᓐ ᓯᕕᑐᔪᒧᓐ ᖁᓕᓂᒃ ᐊᕐᕌᒍᓂᑦ 15-ᓂᓪᓘᓐᓃᑦ 
ᑕᑯᓇᓱᒍᓐᓇᖅᓯᒐᔭᕐᒪᖔᑕ ᓄᑖᒧᓐ.  
 
ᒥᓂᔅᑕᖃᐃ ᖃᐅᔨᒪᕗᖅ ᑕᐃᒃᓱᒧᖓ ᐊᑐᖅᑐᐊᖅᑕᐅᓂᖓᑕ ᐃᓱᓕᒃᕕᒃᓴᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ ᐊᕐᕌᒍᑦ ᐱᖓᓱᑦ 
ᑎᓴᒪᓪᓘᓐᓃᑦ.  
 
ᒪᕐᕉᒻᒪᑎᒃ ᐱᔨᑦᑎᖅᑕᐅᓂᖓᓄᑦ ᐊᑭᑐᔪᖅ ᑕᐃᒃᓱᒧᖓ ᐃᓪᓘᔪᒪᓪᓗ ᐊᑐᖅᑐᐊᖅᑕᐅᓂᖓ ᐊᕐᕌᒍᑦ ᐱᖓᓱᑦ 
ᑎᓴᒪᐅᕙᓪᓚᐃᔪᓐ ᑭᓯᐊᓂ ᐅᓪᓗᖏᑦ ᖃᖓᓪᓚᕆᐅᒻᒪᖔᑕ ᐱᓯᒪᖏᓇᒃᑭᓐ. ᑐᓂᓯᒍᓐᓇᓛᖅᑕᕋᓗᐊᕐᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᑦᑐᖓ ᐊᑭᑐᔫᑎᓕᕆᖔᖅᑐᖓᓕ, ᑖᓐᓇ 
ᐊᐅᓚᑕᐅᓂᖓᓄᑦ ᐅᖃᐅᓯᖃᖏᑦᑐᖓ, ᐊᑭᑐᔫᑎᓂᓪᓕ ᐅᖃᐅᓯᖃᑦᑐᖓ. ᐊᑯᓂᐅᓗᐊᖅᑐᒥ ᑕᐃᒪᓐᓇ 
ᐊᐅᓚᑦᔭᑦᑕᐃᓕᔭᐅᑉᐸᑦ ᓱᕐᓗ ᐊᑦᑐᒋᖅᓯᒪᔫᔮᕋᔭᕋᑦᓯ ᓄᑕᐅᖏᑦᑐᐊᓗᒻᒥᒃ ᐊᑐᖅᑐᐊᑲᓐᓂᕐᓗᓯ ᐊᓯᖓᓂᓪᓘᓐᓃᑦ 
ᐱᓇᓱᐊᕐᓗᓯ ᐅᕝᕙᓘᓐᓃᑦ ᓴᓇᑎᑦᑎᓇᓱᐊᕐᓗᓯ ᐊᓯᐊᓂᒃ.  
 
ᑕᐃᒪᓐᓇᐃᖃᑦᑕᖅᓯᒪᓕᕐᒪᓐ ᓄᓇᕘᒻᒥ ᐊᕐᕌᒎᓐᓂᒃ ᒪᕐᕉᓐᓂᒃ. ᑕᒪᒃᑯᐊ ᓄᑖᓐᖑᖅᑎᑕᐅᓵᓕᓗᐊᖏᑦᖢᑎᒃ 
ᑳᑦᑐᓛᕆᔭᐅᔪᓐ ᐃᖢᐃᓕᐅᕈᑎᖃᓕᖃᑦᑕᕐᒪᑕ. ᐃᑲᔪᕈᑎᒋᔭᐅᒋᐊᖃᕋᓗᐊᖅᖢᑎᒃ ᑭᒃᑯᑐᐃᓐᓇᕐᓄᑦ.  
 
ᑖᓐᓇ ᒥᓂᔅᑕ ᐅᖃᖅᑯᔭᕋ, ᐊᑐᖅᑐᐊᖅᑕᐅᓂᖓᓄᑦ ᑖᓐᓇ ᐃᓪᓗᖅᔪᐊᖅ ᑳᑦᑐᓛᑖᕐᓂᐊᕐᓕᕈᑦᓯ 
ᕿᒥᕐᕈᔭᐅᑦᓯᐊᑲᓐᓂᕆᐊᖃᓛᖅᑐᖅ ᔨᐊᓗᓇᐃᓕᐅᖃᑦᑕᕐᒪᑕ ᐃᓄᐃᑦ. ᐹᓚᖃᑦᑕᖅᑐᑎᓪᓗ ᒪᔪᕋᐅᑎᒃᑯᑦ, ᐊᒻᒪᓗ 
ᖁᕝᕕᒻᒥ ᖁᐊᔭᕿᖃᑦᑕᖅᑐᑎᒃ.  
 
ᑕᐃᒪᓂ ᐃᓂᖃᕈᒪᖅᑰᖏᒻᒪᑕ. ᐋᓐᓂᐊᕕᓕᐊᖅᓯᒪᐱᑦᓯᓇᖅᑎᓪᓗᒋᑦ ᓲᕐᓗ, ᐋᓐᓂᖃᑦᑕᖁᖏᓇᑦᑎᒍ ᑐᔪᕐᒥᕕᒻᒥ. 
ᑖᓐᓇᖃᐃ ᒥᓂᔅᑕ ᖃᐅᔨᒋᐊᕈᓐᓇᖅᐸ ᑕᒪᑐᒪ ᒥᒃᓵᓄᑦ.  
 
ᕿᑎᕐᒥᐅᑦ ᐃᓄᐃᑦ ᑲᑎᔾᔨᖃᑎᒌᒃᑯᖏᑦ ᑲᑎᒪᓵᓚᐅᖅᑎᓪᓗᒋᑦ ᐅᓂᒃᑳᕆᐊᖅᑐᖅᓯᒪᓚᐅᕐᕋᒪ, ᐅᖃᐅᓯᖃᓚᐅᕐᒪᑕ 
ᑲᑎᒪᔭᖅᑐᖅᓯᒪᔪᓂᒃ ᕿᑎᕐᒥᐅᓃᖔᖅᑐᓂᒃ ᐃᖃᓗᒃᑑᑎᐊᕐᒥ ᐱᓗᐊᖅᑐᒥᒃ ᑕᒪᒃᑯᐊ ᐃᓐᓇᐃᑦ 
ᑲᒪᒋᔭᐅᑦᓯᐊᕐᕆᐊᖃᕐᓂᕋᖅᑕᐅᓪᓗᑎᒃ. ᐃᒪᓐᓇᓗ ᐃᑲᔪᖅᑐᖅᑕᐅᓂᖅᓴᐅᒋᐊᖃᖅᑰᕋᓗᐊᕐᒪᑕ ᑖᒃᑯᐊ ᐃᓐᓇᑐᖃᐃᓐ.  
 
ᐄ, ᑕᐃᒪᓐᓇ ᐃᓐᓇᑐᖃᐃᓐ ᓲᖃᐃᒻᒪ ᐊᖏᕐᕋᒥᓂ ᑲᒪᒋᔭᐅᑦᓯᐊᖃᑦᑕᖏᒻᒪᑕᓗ ᐃᓚᒥᓐᓄᑦ. ᑕᐃᒪᖃᐃ ᒥᓂᔅᑕ 
ᐅᖃᕈᓐᓇᖅᐸ, ᖃᓄᖅ ᐊᑯᓂᐅᔪᒃᑯᑦ ᐸᕐᓇᒃᓯᒪᔾᔪᑎᖃᒻᒪᖔᑕ ᕿᓚᒥᔾᔫᒥᐅᓂᐊᖅᑐᒃᑯᑦ 
ᑲᒪᒋᔭᖃᕈᓐᓇᓂᐊᕐᓂᕐᒥᓐᓄᑦ ᐃᓐᓇᑐᖃᖃᕝᕕᐅᒐᔭᖅᑐᒥᒃ ᕿᑎᕐᒥᐅᓂ. ᑕᐃᒪᓐᓇᐃᓂᖓᓄᑦ ᐃᓐᓇᐃᑦ 
ᐊᑯᓂᐅᓂᖅᓴᖅ ᐃᓅᖃᑦᑕᓕᕐᒪᑕ ᑲᒪᒋᔭᐅᑦᑎᐊᕐᓂᖅᓴᐅᒋᐊᖃᑦᑐᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᔭᐅᓚᐅᖅᑐᖅ ᐅᐊᑦᑎᐊᕈ 
ᔨᐊᓗᓇᐃᕝᒥ ᑐᔪᕐᒥᕕᒃ ᐱᔾᔪᑎᒋᓪᓗᒍ ᑲᑎᒪᔨᐅᔪᒧᑦ ᐅᖃᕈᓐᓇᖅᑐᖓ ᐃᓱᓕᒃᕕᖃᕐᓂᐊᕐᒪᑦ ᐊᑐᖅᑐᐊᕐᓂᕆᔭᕐᐳᑦ. 
ᑕᐃᒪ ᒫᓐᓇᓵᖑᓂᐊᖅᑐᒥᑦ ᐃᖃᓗᐃᑦ ᑲᖏᕐᖠᓂᕐᓗ ᖁᕕᐊᓱᒃᕕᐅᕌᓂᑉᐸᑦ ᑐᔪᕐᒥᕕᒃᓴᖏᓐᓂ 
ᐱᓕᕆᐊᖃᓂᐊᖅᑐᒍᑦ ᐋᑐᕚᒥᓪᓗ. 
 
ᑖᓇ ᑐᑭᓯᒋᐊᕈᑎᒃᓴᐃᑦ ᑲᑎᒪᔨᐅᔪᒧᑦ ᑐᓂᒍᓐᓇᕐᓂᐊᖅᑕᒃᑲ ᑖᓐᓇ ᖃᐅᔨᒪᔭᕋ ᑖᓐᓇ ᓄᑖᖑᒍᓐᓃᕐᐸᓪᓕᐊᒻᒪᑦ 
ᔨᐊᓗᓇᐃᒦᑦᑐᖅ ᑐᔪᕐᒥᕕᒃ.  
 
ᑖᒃᑯᐊ ᐃᓐᓇᑐᖃᐃᑦ ᓇᔪᒐᖃᖅᕕᒃᓴᖏᓐᓂ ᐱᔾᔪᑎᒋᓪᓗᒍᓕ ᐄ, ᐃᑲᔪᖅᑕᐅᔪᓐᓇᓂᐊᖅᑐᑦ ᑕᒪᒃᑯᐊ ᐃᓴᐃᑦ 
ᓴᓇᒍᒪᓪᓗᑕ  

ᓄᓇᕗᒥ ᓴᓇᒍᒪᓪᓗᑕ ᐃᓐᓇᑐᖃᖃᕐᕕᒃᓴᓂᑦ ᐃᒡᓗᓕᖕᒥ ᐊᒻᒪᓗ ᐅᖅᓱᖅᑑᒥᑦ. ᑭᓯᐊᓂ 
ᐃᓐᓇᑐᖃᐅᑐᔪᓅᔮᖏᑦᑑᒐᓗᐊᖅ. 
 
ᑕᐃᒪ ᒫᓐᓇ ᐱᔨᑦᓯᕋᕋᓱᐊᖃᑦᑕᕋᓗᐊᖅᑐᒍᑦ ᑕᒪᒃᑯᐊ ᐃᑲᔪᖅᑕᐅᒋᐊᖃᖅᑐᑦ ᐊᖏᕋᖏᓐᓅᖅᑐᖃᖃᑦᑕᕐᖢᓂ 
ᖃᓄᐃᑦᑐᓂ ᐃᑲᔪᖅᑕᐅᓂᖃᕆᐊᖃᕐᓂᖏᑦ ᒪᓕᒃᑐᒋᑦ. ᑕᐃᒪ ᒫᓐᓇᐅᓂᖓᓂᑦ ᐃᓪᓗᑕᖃᖏᒻᒪᑦ ᐃᓐᓇᑐᐃᓐᓇᕐᓄᖅ 
ᐊᑐᖅᑕᐅᒐᔭᖅᑐᓂᑦ. ᑕᒪᒃᑯᐊ ᐃᑲᕐᕋᓂ 24-ᓂ ᐅᓐᓗᓄᑦ 7-ᓄ ᑲᒪᒋᔭᐅᒋᐊᖃᖅᑐᑦ ᑕᒪᒃᑯᐊ 
ᐱᔨᑦᓯᕋᕈᒪᓂᖅᓴᑕᐅᒐᑦᑎᒍ. 
 
ᑕᒪᒃᑯᐊ ᐃᓚᖏᑦ ᐊᑐᖅᑕᐅᖃᑦᑕᖏᑦᑐᑦ ᓲᕐᓗ ᑲᖏᕐᖢᕌᐱᒻᒥᐅᖂᖅᑐᖅ ᐃᓐᓇᑐᖃᓄᑦ ᑐᕌᖅᑕᓂᑦ 
ᐃᓪᓗᓕᐅᖅᓯᒪᒻᒪᑕ ᑕᐃᒃᑯᐊ ᐃᓐᓇᐃᑦ ᑕᐃᑲᓂᒥᐅᑕᐅᖃᑦᑕᖅᖢᑎ ᐊᒻᒪᓗ ᐃᑲᔪᖅᑕᐅᖃᑦᑕᖅᑐᑎ ᐊᖏᕐᕋᒥᓐᓂ 
ᐃᓚᖏᓂᑦᑕᐅᖅ ᓄᓇᓕᓐᓂ ᑕᐃᒪᓐᓇ ᐱᔭᐅᒍᓐᓇᕆᓪᓗᑎᑦᑕᐅᖅ. ᐃᓐᓇᑐᖃᖃᕐᕕᓕᐅᖏᒃᑲᓗᐊᕐᓗᓂ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓲᕐᓗ ᓴᓇᒋᐊᕈᒪᓯᒪᔪᑦ ᐃᓐᓇᕐᓄᑦ ᑐᕌᕋᔭᖅᑐᓂᑦ ᐃᓕᓴᕆᔭᐅᒐᔭᖅᑐᓂᑦ ᑕᒪᒃᑯᐊ ᓲᕐᓗ 
ᐃᓂᖃᖅᑎᑕᐅᓗᑎᒃ.  
 
ᐃᓚᖏᓐᓂᓗ ᓄᓇᓕᖕᓂ ᓲᕐᓗ ᐊᖏᕐᕋᒥᓄ, ᐊᖏᕐᕋᒥᓂ ᐃᑲᔪᖅᑕᐅᒋᐊᖃᕐᓂᖏᓐᓄᑦ ᐱᔨᑦᓯᕋᐅᑎᖃᕈᒪᔪᒍᑦᑕᐅᖅ 
ᐃᓛᒃ ᐱᑕᖃᖏᑦᑑᒐᓗᐊᖅ. 
 
ᓱᓕ ᐱᓕᕆᖃᑎᖃᖅᓯᒪᓪᓗᑕ ᐃᒡᓗᓕᕆᔨᒃᑯᓐᓂᑦ ᐃᓂᒃᓴᖃᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ ᐊᓯᖏᓐᓂ ᓄᓇᓕᓐᓂᑦ 
ᑳᓐᑐᕌᑦᑎᑯᓐᓂ ᐃᑲᔪᙵᖅᑎᖃᕐᖢᑕ ᓲᕐᓗ ᖃᒪᓂᑦᑐᐊᒥ ᐊᕐᕕᐊᓂᓗ ᐅᕙᓂᓗ ᑭᓯᐊᓂ ᓄᑖᓂ 
ᓱᓇᒋᐊᕈᒪᖏᑦᑐᒍᑦ ᓱᓕ ᐃᓐᓇᑐᖃᕕᐅᒐᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᓯᓂᔅᑕ. ᐊᐱᕆᒍᓐᓇᖅᐸᕋ ᒥᓂᔅᑕ ᐃᒻᒪᖃ 
ᐱᓕᕆᔨᖏᑦ ᑎᑎᕋᓪᓚᓵᕈᓐᓇᖁᓪᓗᒋᑦ ᐊᖏᔪᖅᑳᕆᔭᐅᔪᒧᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄ 
ᓇᔅᓯᐅᑎᓗᒍ. ᑕᐃᒃᑯᐊ ᑐᓴᖅᑎᑕᐅᓯᒪᓂᐊᕐᒪᑕ ᑐᒃᓯᕋᐅᑎᖃᖅᓯᒪᔪᑦ ᑐᔪᕐᒥᕕᒃᓴᒥᑦ.  
 
ᖃᐅᔨᒪᒐᒪ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ ᐱᒍᒪᓯᒪᒻᒪᑕ ᒪᓕᒐᓕᐅᖅᑎᑦ ᐱᔪᒪᓯᒪᒻᒪᑕ ᐆᒥᖓ ᐅᑯᓂᖓᓗ ᑭᓯᐊᓂ 
ᑮᓇᐅᔭᓂᑦ ᐊᒥᒐᖅᓯᓂᑦᑎᓐᓂᑦ ᐋᒡᒑᑐᐃᓐᓇᕐᓗᒋᑦ ᐃᓄᐃ ᐱᒋᐊᖃᖏᓇᑦᑎᒍᑦ ᐅᓂᒃᑳᖅᕕᐅᑎᐊᕐᓗᑎ ᓱᒻᒪᑦ 
ᓴᓇᒋᐊᖃᖏᒻᒪᖔᑦᓯ ᑕᐃᒪᓐᓇ ᐊᑲᐅᓂᖅᓴᐅᖅᑰᕐᒪᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑲᑎᒪᔨᖏᑦ. 
 
ᐃᒪᓐᓇ ᖃᓄᖅ ᐱᒋᐊᒃᑲᓐᓂᕈᓐᓇᕋᔭᕐᒪᖔᕐᒥ ᖃᐅᔨᒪᑎᑕᐅᔪᓐᓇᑦᑎᐊᖁᓪᓗᒋᑦ ᑖᓐᓇ ᖁᔭᓐᓇᒦᕈᑎᒋᓇᔭᕐᐸᕋ. 
ᑭᐅᓚᐅᕐᓕᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒪᓐᓇ ᑎᑎᕋᕐᓂᐊᖅᐳᖓ. 
ᐃᓚᖏᑦ ᓄᓇᓕᐅᔪᑦ ᐃᑲᔪᖅᓱᑦᑎᐊᖃᑦᑕᕐᒪᑕ ᐱᒋᐊᓪᓚᒍᑎᖃᖃᑦᑕᖢᑎᒃ ᓇᖕᒥᓂᖅ ᑕᐃᒪᓐᓇ ᐃ, 
ᐅᒃᑐᑎᒋᔭᐅᔪᓐᓇᖅᑐᖅ ᑖᓐᓇ ᐊᑐᖅᑕᐅᒐᔪᓗᐊᖏᑦᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᓗᒋᑦ ᓱᕐᓗ 
ᐃᓐᓇᖃᕐᕕᒃᓴᐅᒐᔭᖅᑐᓂᒃ ᓴᓇᒍᓐᓇᕋᓗᐊᕐᒪᑕ. ᐆᒃᑑᑎᒋᔭᐅᓪᓗᓂ ᑖᓐᓇ ᑲᖏᖅᓱᕌᐱᖕᒥ ᓴᓇᔭᐅᓯᒪᔪᖅ. 
ᐊᒻᒪᓗᑦᑕᐅᖅ ᐃᓚᖏᑦ ᓄᓇᓕᐅᔪᑦ ᕿᒥᕐᕈᖕᒪᑕ ᒫᓐᓇ ᓱᕐᓗ ᐃᑲᔪᖅᑎᖃᕈᓐᓇᕋᔭᖅᑐᓂᒃ ᐃᒡᓗᖏᑦ 
ᓴᓗᒻᒪᖅᓴᖅᑕᐅᔭᖅᑐᖃᑦᑕᕐᓗᑎᒃ. 
 
ᓲᕐᓗ ᑖᓐᓇ ᐃᓚᖏᓐᓂᓗ ᓄᓇᓕᖕᓂ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᑦᓯᐊᖃᑦᑕᕋᓗᐊᖅᑐᑦ, ᑐᓐᓂᐅᑎᖃᖃᑦᑕᖅᖢᑎᒡᓗ 
ᐃᒡᓗᓂᒃ ᐊᑐᖅᑕᐅᖏᑦᑐᓂᒃ … ᐃᓐᓇᕐᓂᑦ ᐃᓐᓇᐃᑦ ᐃᓂᒃᓴᖃᕈᓐᓇᖁᓪᓗᒋᑦ. ᖃᓄᐃᑦᑐᓂᒃ ᓱᕐᓗ ᓴᓇᔪᖃᖅᐸᑦ 
ᖃᓄᖅ ᐱᔨᑦᑎᕋᐅᑎᖃᕈᓐᓇᖅᐱᑖᓚᕈᓐᓇᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ.  
 
ᑕᒪᓐᓇ ᐱᓕᕆᐊᕇᓐᓇᕋᓱᖕᓂᐊᖅᐸᒃᑲ ᐊᒻᒪᓗᑦᑕᐅᖅ ᑐᓴᖅᑎᑦᑎᓂᐊᖅᐳᖓ ᑕᐃᑯᖓ ᐊᖓᔪᖄᕆᔭᐅᔪᒧᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ. ᑖᓐᓇ ᐊᐱᖅᑯᑎᒐ ᑐᒡᓕᖓ 
ᐱᔾᔪᑎᖃᖅᐳᖅ ᑖᓐᓇ ᐱᐅᒋᔭᕋ, ᑕᐃᓐᓇ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐱᔾᔪᑎᒋᓪᓗᒋᑦ ᖃᓄᖅ 20 
25-ᓘᓐᓃᑦ ᐃᓂᒃᓴᐃᑦ ᓴᖅᑭᓐᓂᐊᖅᐸᑦ, ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᕆᐊᖃᖅᑕᒥᓂᒃ ᓴᖅᑭᑎᑦᑎᓯᒪᔫᒐᓗᐊᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔨᑦᑎᕋᖃᑦᑕᖅᑐᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ. ᐃᒡᓗᖃᖅᑎᑦᓯᒍᓐᓇᖅᑐᓄᑦ, ᐋᓐᓂᐊᖅᑐᓕᕆᔨᐅᓂᐊᖅᑐᓂᒃ 
ᐃᖃᓗᒃᑑᑦᑎᐊᕐᒥᑐᐃᓐᓇᐅᖏᑦᑐᖅ ᑲᖏᖅᖠᓂᕐᒥᓗ ᑕᒡᕙᓂᓗ ᐃᖃᓗᖕᓂ. 
 
ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒪᓐᓇ ᑐᒃᓯᕋᐅᑎᒋᓯᒪᔭᖅᐳᑦ contract-ᑎᒃᓴᓂᒃ ᕿᓂᖅᓯᒪᔪᓪᓗ 
ᐱᓕᕆᖃᑎᒌᒋᐊᖃᕐᓂᐊᑕᕗᑦ ᑕᒪᓐᓇ ᑲᒪᒋᔭᐅᑦᓯᐊᖁᓪᓗᒍ, ᒫᓐᓇᐅᓂᖓᓄ ᐃᒡᓗᖃᑦᑎᐊᖏᒻᒪᑕ ᓄᓇᕗᒥ 
ᓇᓂᑐᐃᓐᓇᖅ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᒋᓯᒪᔭᖅᐳᑦ ᐃᖅᑲᓇᐃᔭᖅᑏᑦ ᐃᒡᓗᑖᕈᓐᓇᖁᓪᓗᒋᑦ 
ᑖᕙᓂ ᐅᕙᓂᓗ ᑲᖏᖅᖠᓂᕐᒥᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ, ᒥᓂᔅᑕ. ᐃᒡᓗᓕᕆᔨᕐᔪᐊᒃᑯᓐᓂ ᒥᓂᔅᑕᐅᔪᖅ 
ᐅᖃᓚᐅᕐᒪᑦ ᐅᖃᓪᓚᖃᑎᖃᕐᓂᐊᖅᖢᓂ ᐱᖓᓲᓕᖓᔪᓂ ᐃᒡᓗᓂᒃ ᑕᐃᒪ, 22-ᓂ ᐊᒥᒐᒃᓴᓐᓂᕋᔭᖅᑐᓯ. 

2007-08ᖑᓂᐊᖅᑐᒥ ᑕᐃᒪᖃᐃ ᐊᐅᓪᓛᖅᑎᑕᐅᔾᔮᖏᑉᐳᖃᐃ 2008-09-ᖑᓕᖅᐸᑦ ᑭᓯᐊᓂ? ᐋᓐᓂᐊᕐᕕᒃ 
ᐃᖃᓗᒃᑑᑦᓯᐊᕐᒥ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᖅᑐᒍᑦ 
ᐋᓐᓂᐊᕐᕕᖕᒧᑦ ᐃᖅᑲᓇᐃᔭᖅᑎᒃᓴᐅᒐᔭᖅᑐᓂᒃ. ᑖᓐᓇ ᐃᓱᒫᓗᒍᑎᒋᔭᕋ ᐃᖃᓗᒃᑑᑦᓯᐊᕐᒥᑐᐃᓐᓇᐅᖏᑦᑐᖅ 
ᑕᒡᕙᓂᓗ ᑲᖏᖅᖠᓂᕐᒥᓗ ᐃᓱᒫᓗᒍᑎᒋᔭᖅᐳᑦ.  
 
ᓯᕗᒧᒃᐸᓪᓕᐊᒍᓐᓇᖅᑐᒍᑦ ᑕᐃᒪᓐᓇ ᓯᕗᒧᒃᐊᓪᓕᐊᒍᑎᕗᑦ ᐊᑐᕐᓗᒋᑦ ᐊᒻᒪᓗᑦᑕᐅᖅ ᐃᒡᓗᖃᕐᓂᖏᑦ 
ᐃᒡᓗᑕᖃᓗᐊᕌᓗᖏᒻᒪᑦ ᐃᖃᓗᒃᑑᑦᓯᐊᕐᒥ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᓯᒪᔭᒃᑲ ᑳᓐᑐᕌᒃᑦᒍᑎᒃᑯᑦ ᐃᒡᓗᑖᖅᑎᑦᑎᒍᓐᓇᕋᔭᕐᒪᖔᑕ, ᐃᒪᓐᓇ ᓱᕐᓗ 
ᐃᒡᓗᓕᐅᕈᓐᓇᖁᓪᓗᒋᑦ. ᓱᓕ ᑕᒪᓐᓇ ᐱᓯᒪᖏᑕᕋᓗᐊᖅᐳᑦ ᖃᖓᓪᓚᑦᑖᖅ ᐱᔭᐅᔪᓐᓇᕐᓂᐊᕐᒪᖔᑦ 
ᐋᓐᓂᐊᖅᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᑖᕆᓂᐊᖅᑕᖏᑦ 100-ᐳᓴᓐᖑᖁᓐᓇᐅᒐᓗᐊᖅ ᑭᓯᐊᓂ 
ᐱᔪᓐᓇᖏᓐᓇᑕ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐸ 
ᐃᒡᓗᑕᖃᓗᒃᑖᑦᑎᐊᖅᐸᑕ ᐃᖢᐊᖅᓴᐃᔨᓂᒡᓗ ᐋᓐᓂᐊᓯᐅᖅᑎᓂᒡᓗ ᐃᖅᑲᓇᐃᔭᖅᑎᑖᕋᔭᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᖅᑕᐅᓚᐅᖅᓯᒪᓐᖏᒪᑦ ᓱᓕ 
ᐊᐱᖅᑯᑎᒋᔭᐅᒐᔭᓐᖏᑦᑐᖅ ᐊᖏᕈᓐᓇᕈᒪ ᐊᖏᕋᔭᕋᓗᐊᖅᐳᖓ ᐊᔅᓱᕈᕋᓱᐊᕐᓂᐊᕋᓗᐊᖅᐳᖓ ᑕᐃᒪᓐᓇ 
ᐃᖅᑲᓇᐃᔭᖅᑎᑖᕋᓱᐊᕐᓗᑕ, ᑕᐃᒪᓐᓇᐅᓕᐅᕋᓱᐊᕋᓗᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ ᐱᒐᓱᐊᒡᒐᕋᕕᑦ. 
 
>>ᐃᓪᓚᖅᑐᑦ 
 
8-ᓴᑲᓐᔅ ᓇᐃᓐᓂᖅᓴᒥᓪᓘᓐᓃᑦ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᑦᑎᐊᕐᒫᖓᓗ ᒥᓂᔅᑕ. ᑕᐃᒪᓐᓇ ᐊᑐᖅᑕᐅᓯᒪᓐᖏᑦᑐᒥᑦ 
ᐃᒻᒪᖄᑐᐃᓐᓇᕐᒪᑦ.  
 
ᐊᔅᓱᕈᖅᑐᖅ ᖃᐅᔨᒪᔭᕋ. ᒥᓂᔅᑕᐅᑉ ᑐᒡᓕᖓ ᐅᖃᓪᓚᖃᑎᒋᓯᒪᒐᒃᑯ ᖃᐅᔨᒪᑦᑎᐊᕐᒪᓗ ᐃᓱᒫᓘᒍᑎᒋᔭᕋᓂ 
ᓂᕆᐅᖅᑕᐅᕕᓐᓂ. ᑕᐃᒪ ᖃᓂᔾᔫᒥᔪᒥᑦ ᐊᖏᕐᕋᒥᓄᑦ ᐋᓐᓂᐊᕕᓕᐊᖃᑦᑕᖅᑐᓄᑦ.  

ᑕᑯᒍᒪᓐᓇᕋᓗᐊᕐᒪᑦ ᑕᐃᒪᓐᓇ ᐅᐃᔾᔮᑐᐃᓐᓇᓂᐊᖅᑰᕋᑦᑕ ᖃᓄᖅ ᓄᖅᑲᕋᔭᕐᒪᖔᖅ ᖃᐅᔨᒪᓐᖏᓇᑦᑎᒍ ᑕᒪᓐᓇ. 
 
ᑕᐃᒪᖃᐃ ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ ᐊᔅᓱᕈᖃᑕᐅᔪᔅᓴᐅᕗᖅ ᓄᑖᓂᑦ ᐃᓪᓗᓴᖅᓯᐅᓱᓂ ᑖᒃᑯᐊ ᐱᖓᓱᑦ 
ᐃᓪᓗᓴᕆᔭᐅᓂᐊᖅᑐᑦ ᑖᒃᑯᐊ ᓴᓂᐊᒍᑦ ᐱᑕᖃᒃᑲᓐᓂᕋᓗᐊᕐᒪᑕᑦ ᐃᓪᓗᓴᓂᑦ ᐃᖃᓗᒃᑑᑦᑎᐊᕐᒥ ᐃᒻᒪᖃ 
ᒪᓕᑦᑕᐅᒋᐊᖃᕐᑐᓂᑦ ᒪᓕᓐᖏᑐᐃᓐᓇᖅᐳᑦ ᐃᓪᓗᓕᕆᔨᕐᔪᐊᒃᑯᑦ ᒪᓕᑦᑕᐅᖁᔭᖏᓐᓂ ᑳᓐᑐᕌᖑᑎᒃᑯᑦ 
ᐱᔭᐅᓇᓱᒃᓯᒪᔫᒐᓗᐊᑦ. 
 
ᑕᐃᒪ ᒥᓂᔅᑕ ᑎᓕᐅᕋᔭᖅᐸᕋ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓂᑦ ᐱᖃᑎᖃᕐᓗᓂ ᐅᖃᓪᓚᖃᑎᒌᒋᐊᖃᖅᑰᕐᒪᑎᒃ 
ᐃᒻᒪᖃ 8-ᓂᓪᓘᓐᓃᑦ ᖁᓕᓂᓪᓘᓐᓃᑦ ᐃᓪᓗᑖᕋᓱᐊᕐᓗᑎᑦ ᐊᑐᖅᑐᐊᕐᓗᑎᑦ, ᐃᓪᓗᑖᖅᑎᑦᑎᔪᓐᓇᕋᓗᐊᕐᒪᑕ. 
ᑕᐃᒪᓐᓇ ᐊᓪᓗᖅᐹᓪᓕᕈᑕᐅᒐᔭᖅᑐᓴᐅᒻᒪᑦ ᓄᑖᕐᒧᑦ ᐋᓐᓂᐊᕐᕕᐅᓂᐊᖅᑐᒧᑦ. 
 
ᑕᐃᒪᖃᐃ ᑖᒃᑯᐊ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓂᑦ ᐱᓕᕆᖃᑎᒋᔪᓐᓇᕐᐸᖓ ᐃᖃᓗᒃᑑᑦᑎᐊᕐᒥ 
ᐃᓪᓗᑖᖅᐸᓪᓕᐊᔪᓐᓇᖁᓪᓗᒋᑦ ᐃᖅᑲᓇᐃᔭᖅᑐᔅᓴᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᓕᕆᐊᕆᔭᐅᖏᓐᓇᕐᒪᑦ ᑖᒃᑯᐊ 
ᑳᓐᑐᕌᖑᑎᔅᓴᐃᑦ ᓴᖅᑭᓚᐅᖅᑎᓪᓗᒋᑦ ᐅᑯᐊ ᐱᒍᒪᔭᖅᐳᑦ ᐱᒍᓐᓇᖅᓯᒪᓐᖏᓇᑦᑎᒍ ᐃᓪᓗᐃᑦ. 
 
ᐱᓕᕆᖃᑎᒋᓯᒪᓪᓗᒍᓗ ᑲᑎᒪᔨᐅᖃᑎᒐ ᕿᒥᕐᕈᔫᒐᓗᐊᖅ ᒫᓐᓇ ᑕᒪᑐᒥᖓ ᑲᑎᒪᖃᑎᒋᓯᒪᔭᕋᓗᐊᕋᓗ ᐊᒻᒪᓗ 
ᖃᐅᔨᒪᓪᓗᓂ ᐃᓪᓗᑭᔅᓴᕐᓂᕆᔭᖅᐳᑦ ᐃᖅᑲᓇᐃᔭᖅᑐᓄᑦ ᐊᑐᖅᑕᐅᒐᔭᖅᑐᓂᑦ.  
 
ᐃᒻᒪᖃ ᑳᓐᑐᕌᑎᑎᒐᓱᓐᓂᐊᑐᔅᓴᐅᕗᒍᑦ ᐃᓪᓗᓴᖃᕐᑎᑕᐅᔪᓐᓇᖁᓪᓗᒋᑦ ᐃᖅᑲᓇᐃᔭᖅᑎᔅᓴᐃᑦ. 
ᐱᓕᕆᒃᑲᓐᓂᕆᐊᖃᕋᑦᑕ ᖃᐅᔨᒪᔫᒐᓗᐊᖅᑐᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ, ᖁᔭᓐᓇᒦᒃ, ᐃᒃᓯᕙᐅᑕᕐᐴᓚᓐᓈᖅ. ᑕᐃᓐᓇᓴᐃᓐᓇᖅ ᐊᐱᖅᑯᑎᒐᓚᒍᒪᓪᓗᒍ H-7-ᒦᒃᑲᑦᑕ.  
 
ᑕᐃᒪ ᐊᕐᕌᓂᐅᓚᐅᖅᑐᖅ $3,898,000 ᑮᓇᐅᔭᐃᓚᐅᕐᒪᑕ ᑖᔅᓱᒧᖓ Continual Care Centre ᐅᕙᓂ 
ᐅᖅᓱᖅᑑᒥ ᐊᒻᒪᓗ ᒫᓐᓇ ᐅᑭᐅᖅ, ᐃᓛ, ᐊᐅᔭᐅᓚᖓᔪᒥ $1.5ᒥᓕᐊᓐ ᑮᓇᐅᔭᐃᑦ ᐃᓚᖓᒋᓗᑎᑦ ᑖᔅᓱᒪ ᓱᓕ 
ᓴᓇᔭᐅᔾᔪᑎᔅᓴᖓᓂ ᑭᓯᐊᓂ ᐊᕙᓂ 2008-2012 ᐊᑯᓐᓂᖓᓂ $8,569,000 ᑲᓂᕐᒥᑦ ᐊᑐᖅᑐᔅᓴᒨᑦᑕᐅᓂᐊᕐᒪᑕ 
ᑖᒃᑯᐊ ᐱᐊᓂᓚᐅᖅᑑᔭᕐᓱᓂ ᑖᓐᓇ ᐊᕐᕌᓂ ᐱᒋᐊᖅᑕᐅᓚᐅᖅᑐᖅ. 
 
ᐊᒻᒪᓗ ᐱᒋᐊᒃᑲᓂᕐᓂᐊᖅᑑᔭᖅᑐᑎᑦ ᑕᐃᒪᓐᓇᑲᓂᖅᓱᓕ ᐊᑭᑐᑎᒋᔪᒥᑦ. ᖃᓄᖅ ᑖᓐᓇ ᐅᓂᒃᑳᒐᓛᒍᓐᓇᖅᐹ ᖃᓄᖅ 
ᑐᑭᖃᓪᓚᑦᑖᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑐᑭᓯᓂᕋ ᒪᓕᓪᓗᒍ ᐊᕐᕌᒍᓄᑦ 
ᐱᖓᓱᓄᑦ ᑕᒪᓐᓇ ᑲᔪᓯᓯᑎᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᕐᕌᓂ ᑮᓇᐅᔭᖅᑐᓚᐅᕐᒪᑦ $3.8ᒥᓕᐊᓐᒥᑦ, $1.5ᒥᓕᐊᓐᑐᐃᓐᓇᕐᒥᑦ 
ᒫᓐᓇ ᐊᐅᔭᖅ, ᐃᓛᒃ ᐊᐅᔭᐅᓂᐊᖅᑐᖅ ᑮᓇᐅᔭᖅᑐᓚᖓᓪᓗᓂ. ᖃᓄᑭᐊᖅ ᓲᕐᓗ ᐱᐊᓂᒐᓚᒃᑑᔭᓚᐅᕐᓗᓂ 
ᐱᒋᐊᒃᑲᓐᓂᓕᕐᒥᓗᓂ ᑕᐃᒪᐃᑦᑑᒻᒪᓐ. ᑐᑭᓯᓇᕋᓗᐊᖅᑐᓂᓗ ᐅᑭᐅᓂᒃ ᐊᒥᓱᓄᑦ ᓯᐊᒻᒪᑎᖅᑲᑕᐅᓯᒪᓇᓱᐊᕐᒪᒡᒎᖅ.  
 

ᑕᐃᒪᓕ ᑕᐃᓐᓇ, ᑖᓐᓇ ᐅᖓᑖᓂᒋᐊᒃᑲᓐᓂᖅ ᑕᑯᓯᒪᖏᓇᑦᑕ ᑖᓐᓇᑭᐊᖅ Continuing Care Centre ᖃᖁᒍ 
ᐱᐊᓂᒃᑎᐊᕐᓗᓂ ᐱᐊᓂᒃᕕᒃᓴᖃᑉᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᑕᐅᕕᒃᓴᖓ ᐅᖅᓱᖅᑑᒻᒧᓐ 
ᐊᑭᑐᔪᖅᑐᕈᑎᒃᓴᐃᓐ 2008-09. ᑕᐃᒪᓐᓇᐅᖂᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᑯᓇᓃᓪᓛᒃ, ᐅᓇ, ᐊᐱᖅᑯᑎᒋᔪᒪᔭᕋ, ᑕᕝᕙᓂᓪᓗᑑᖅ. 
ᑖᓐᓇᑦᑕᐅᖅ ᐊᐱᕆᓚᐅᕐᓗᒍ ᑭᓯᐊᓂ ᐃᓱᒫᓗᒃᑲᒪ…..ᒪᒥᐊᓇᖅ ᐃᒃᓯᕙᐅᑖᖅ. ᐆᒃᑑᑎᒋᓗᒍ ᑕᓗᕐᔪᐊᕐᒥ 
ᐋᓐᓂᐊᕕᒃᓴᖅ. ᑎᑎᕋᐅᔭᖅᑕᐅᓚᐅᕐᒪᓐ ᐊᕐᕌᒍ ᕿᒪᕋᑖᖅᑕᑎᓐᓂ, $1 ᒥᓕᐊᓐᑲᓴᒻᒧᓐ. $932 ᑕᐅᓴᓐ. ᑖᓐᓇ 
ᐃᓪᓗᕋᓛᕌᓗᒃ, ᐋᓐᓂᐊᕕᒃᓴᕋᓛᕋᓗᒃ $1 ᒥᓕᐊᓐᑐᖅᑐᖅ.  
 

ᐅᑯᐊ ᓯᕗᓪᓕᕐᒧᖃᐃ ᐊᐱᕆᓗᖓᐃ. ᑖᒃᑯᐊ ᑎᑎᕋᐅᔭᖅᑏᓐ ᑕᕝᕙᓐᖓᑦ ᒐᕙᒪᒃᑯᑦ ᐃᓗᐊᓃᖔᖅᑲᑦᑕᖅᑑᓐ 
ᐃᖅᑲᓇᐃᔭᖅᑏᓐ, ᑎᑎᕋᐅᔭᖅᑏᓐ ᐅᕝᕙᓘᓐᓃᑦ ᐊᓯᐊᓄᑦ ᕿᓂᕆᐊᖃᓲᖑᕕᓯ ᑎᑎᕋᐅᔭᖅᑎᓂᒃ $1 
ᒥᓕᐊᓐᑐᖅᑐᓂᒃ ᑕᕝᕗᖓ ᐋᓐᓂᐊᕕᒃᓴᕋᓛᒧᓐ. $1 ᒥᓕᐊᓐ ᐋᓐᓂᐊᕕᒃᓴᕋᓛᒧᓐ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᕉᔅᒥᐅᕆ ᑭᐅᑎᓐᓂᐊᕋᒃᑯᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕋᐅᓐ. 
 

ᕉᔅᒥᐅᕆ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖅᑐᕈᑎᖏᓐ 
ᕿᓗᖅᑭᑖᓗᐊᕐᓂᖏᑦ ᐱᑦᔪᑎᒋᓪᓗᒋ ᐅᖓᕙᕆᐊᖅᑕᐅᓯᒪᔪᓐ ᑕᐃᒃᑯᐊ ᑎᑎᕋᐅᔭᒐᖏᑦ ᐃᒻᒪᖄ ᐊᕐᕌᒍ 
ᐱᐊᓂᒃᑕᐅᓂᐊᖅᑐᓐ. ᐱᔭᕇᖅᑕᐅᓂᐊᕐᓚᐅᕐᕋᓗᐊᕐᒪᑕ ᑕᒪᑐᒪᓂ ᐊᕐᕌᒍᑦᑎᓐᓂ ᐊᒻᒪᓗ ᐅᖓᕙᕆᐊᖅᑕᐅᓪᓗᓂ 
ᒪᑭᑎᑕᐅᕙᓪᓕᐊᓂᐊᕐᓂᖓ ᐋᓐᓂᐊᕕᒃ.  
 

ᑲᑦᑑᒥᑎᓚᐅᖅᑕᕗᓐ ᑮᓇᐅᔭᑭᔅᓴᓗᐊᕐᓂᑯᒧᓐ ᑭᒃᑯᓐ ᑎᑎᕋᖅᑕᐅᖃᑦᑕᒻᒪᖔᓐ ᒐᕙᒪᓕᕆᔨᒃᑯᑦ ᑳᑦᑐᓛᒃᓴᓂᒃ 
ᓴᖅᑭᑦᑎᖃᑦᑕᖅᑐᓐ ᑕᖅᑲᐅᖓ ᑎᑎᕋᐅᔭᖅᑎᐅᓂᐊᖅᑐᓂᒃ ᑐᒃᓯᕋᖅᖢᑎᒃ. 
 

ᑕᓗᕐᔪᐊᕐᒥ ᑖᓐᓇ ᓴᓇᔭᐅᔪᖅ ᐊᑦᔨᐅᖏᐊᔾᔪᒻᒪᓐ. ᓄᑖᓐᖑᕆᐊᖅᑎᑕᐅᓯᒪᔪᖅ ᐊᒻᒪᓗ ᐃᓚᒋᐊᖅᑕᐅᓗᓂ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᖅᑲᐅᒐᒃᑯ, ᖃᓄᐃᒻᒪᓐ $1 
ᒥᓕᐊᓐᑖᓚᑐᑲᓴᓐᓂᐊᖅᐸ. $8,000-ᓚᑯᓘᑎᓪᓗᒍ ᑖᓐᓇ ᐃᓪᓗᑯᓗᒃ ᓴᓇᔭᐅᒃᑲᓂᕐᓂᐊᕐᓗᓂ, 
ᑎᑎᕋᐅᔭᖅᑕᐅᓇᓱᒍᓗᑐᐃᓐᓇᕐᓗᓂ.  



ᓇᒡᒐᔾᔭᐅ, ᑎᓯᐱᕆ 4, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2765

ᐊᑭᑭᓐᓂᖅᓴᐅᓇᔭᓐᖏᒻᒫᓐ ᑎᑎᕋᐅᔭᖅᑎᖃᕐᓗᑎᒃ ᐱᓕᕆᕝᕕᓯᓐᓂ ᐃᖅᑲᓇᐃᔭᖃᑦᑕᓂᐊᖅᑐᓂᒃ. 
ᐊᑭᑭᓐᓂᖅᓴᐅᓇᔭᓐᖏᒻᒪᓐ. ᐊᐱᖅᑯᑎᒋᒃᑲᓂᕐᓂᐊᖅᑕᕋᐅᓇ ᖃᑦᓯᓕᒫᑦ ᑎᑎᕋᐅᔭᖅᑏᓐ ᐃᓘᓐᓇᖏᑦ ᖃᑦᓯᓂᒃ 
ᑮᓇᐅᔭᖅᑐᕈᑎᒋᖃᑦᑕᖅᐱᑎᒍ ᒪᑯᓄᖓ ᐃᓪᓗᐊᓗᓐᓄᑦ ᐊᒥᓱᐊᓗᓐᓄᑦ. ᖃᑦᓯᒥᓕᐊᓐᔪᐊᕐᒪᕆᐊᓗᓐᓂᒃ 
ᑮᓇᐃᔭᐃᕈᑎᒋᖃᑦᑕᔅᓴᕆᔭᕗᓐ ᐊᑦᔨᒌᖏᓐᓈᓗᓐᓂᒃ ᓴᓇᔪᓐᓇᕋᓗᐊᖅᑎᓪᓗᑕ ᐃᓪᓗᓂᒃ.  
 
ᐄ, ᑕᐃᒪᓐᓇ ᒪᓕᒐᓕᐅᖅᕕᐅᑉ ᐃᓗᐊᓂ ᐅᖃᕆᐊᖃᖏᑦᑐᖓᐅᒐᓗᐊᖅ ᑭᓯᐊᓂ ᐃᓛᓐᓂᒃᑯᑦ ᓂᓐᖓᓇᓲᖑᒻᒪᑦ, 
ᑮᓇᐅᔭᑭᔅᓴᐱᑦᓯᓐᓇᖅ ᐊᓐᓂᑭᑦᑕᖅᕕᓕᐅᕈᒪᑎᓪᓗᖓ ᒥᑦᑎᒪᑕᓕᒃᒥ. ᖃᑦᓯᒥᓕᐊᖅᔪᐊᒻᒪᕆᐊᓗᖕᓂ 
ᑎᑎᕋᐅᔭᖅᑎᑐᐃᓐᓇᕐᓄᑦ ᐊᑐᖃᑦᑕᖅᑐᒍᑦ ᓄᓇᕗᒻᒥᐅᑕᐅᔪᖅᑕᖃᖁᖏᖢᓂᓗ ᐅᓄᖏᑦᑐᑯᓗᓪᓘᓐᓃᑦ.  
 
2 ᐳᓴᓐᒥ ᐲᖅᓯᕕᐅᖃᑦᑕᖅᑐᒃᓴᐅᔫᒐᓗᐊᑦ ᑭᓯᐊᓂ ᑮᓇᐅᔭᓂᒃ ᐃᒋᐅᖃᐃᑐᐃᓐᓇᖅᑐᒍᑦ ᒐᕙᒪᐅᓪᓗᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑖᓐᓇ ᑐᓴᕈᒥᓇᖅᑐᖅ ᖃᔅᓯᓂᑭᐊᖅ 
ᑮᓇᐅᔭᐃᖅᓯᒪᔪᒍᑦ ᒐᕙᒪᐅᓪᓗᑕ ᑕᒪᒃᑯᓄᖓ ᑎᑎᕋᐅᔭᖅᑎᓄᑦ ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦ 
ᐊᔾᔨᖐᖕᓂ ᒪᕐᕉᖕᓂ ᓴᓇᓇᓱᒃᑐᒍᑦ ᐋᓐᓂᐊᕖᖕᓂ, ᐅᖅᓱᖅᑑᕐᒥ ᑲᒪᕕᐅᑯᑖᖃᑦᑕᕐᓂᐊᖅᑐᖅ ᐊᒻᒪᓗ 
ᐃᒡᓗᓕᖕᒦᓐᓂᐊᖅᑐᖅ ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᓵᖅᑕᕋ.  
 
ᑕᓗᕐᔪᐊᕐᒥ ᓴᓇᓂᐊᖅᑕᕗᑦ ᑭᖑᕙᕆᐊᖅᓯᒪᓕᖅᑐᖅ ᐊᕐᕌᒍᖕᓄᑦ, ᐃ, ᖃᐅᔨᒪᑦᑎᐊᖅᑕᒋᑦ ᓇᑭᙵᕐᒪᖔᖅᐱᑦ 
ᑭᓯᐊᓂ ᑲᑎᓕᒫᕐᓗᒍ ᖃᑦᓰᖃᑦᑕᕐᒪᖔᑦᑕ ᒐᕙᒪᐅᔪᒍᑦ ᓇᓗᔪᖓ. ᐊᑕᐅᓯᕐᒥᒃ ᐊᔾᔨᒌᓂᒃ ᓴᓇᔪᒪᖃᑦᑕᖅᑐᒍᑦ - 
ᖃᑦᑕᓕᖅᑐᒍᑦ ᐊᑭᑭᓐᓂᖅᓴᐅᔪᓐᓇᕐᓂᐊᕐᒪᑕ ᓴᓇᔭᐅᔪᒃᓴᐃᑦ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᐃᑦ 
ᐱᓕᕆᐊᕆᔪᓐᓇᖃᑦᑕᕐᓂᐊᕋᑦᑎᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒪᓐᓇ ᓯᕗᓪᓕᐅᔾᔭᐅᓗᓂ ᐊᑐᐊᒐᖑᖅᑎᑕᐅᔭᕆᐊᓕᒃ 
ᒐᕙᒪᒃᑯᓐᓄᑦ. ᐃᒃᑯᐊ ᑐᕌᓐᑐᒥᐅᑕᐃᑦ, ᒪᓐᑐᕆᐋᓪᒥᐅᑕᐃᑦ, ᕚᓐᑰᕙᒥᐅᑕᐃᑦ, ᓇᓂᕐᒥᐅᑕᐃᑦ ᖃᓪᓗᓈᑦ ᓄᓇᖓᓂ 
ᐃᖅᑲᓇᐃᔭᖅᑎᖃᑦᑕᕆᐊᖃᔾᔮᖏᓐᓇᑦᑎᒃᑯᓐ ᑕᐃᒪᓐᓇ, ᑕᐃᒪᐃᑦᑐᐊᓗᖕᓂᑦ ᑮᓇᐅᔭᐃᔭᕈᓐᓇᖏᓐᓇᑦᑕ.  
 
ᐅᓇ ᐊᐱᖅᑯᑎᒋᓂᐊᖅᑕᕋ, ᖃᓄᖅ ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᑯᓐᓂᕈᒃᑭᑦ ᐅᑯᓇᓂ ᑎᑎᕋᖅᓯᒪᔭᕐᓂ, 
ᐅᓄᖅᑐᕐᔪᐊᒻᒪᕆᐊᓗᖕᓂ ᐸᕐᓇᐃᔩᑦ ᑎᑎᕋᐅᔭᖅᑏᓪᓗ, ᑎᑎᕋᐅᔭᖅᑎᓖᑦ, ᐅᐊ, ᑭᐳᐊᓗᖏᑦ ᑎᑎᕋᐅᔭᕐᕕᐊᓗᖏᑦ 
ᐊᒃᓱᐊᓗᒃ ᐱᐅᔪᑦ ᑕᐃᒪ ᑎᑎᕋᕐᕕᖏᓐᓃᑦᑐᑦ. 
 
ᐃᒃᑯᐊᖃᐃ ᐊᑐᖅᐸᖏᑕᖏᓇᐃᑦ, ᐸᕐᓇᐃᑐᐃᓐᓇᖃᑦᑕᖅᑐᖃᐃᑯᐃ, ᑎᑎᕋᐅᔭᖏᑦᖢᑎᒃ ᐅᕝᕙᓘᓐᓂᑦ 
ᐱᑐᐃᓐᓇᐅᖏᑦᑐᓕᕆᖏᑦᖢᑎᒃ ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᒐᕙᒪᒃᑯᑦ ᐃᓗᐊᓂ ᑎᑎᕋᐅᔭᖅᑏᑦ, 
ᒐᕙᒪᓕᕆᔨᒃᑯᓐᓃᑦᑐᑦ ᐊᑐᖅᑕᐅᒍᓐᓇᖏᒻᒪᖔᑦ. ᑕᐃᒪᓐᓇ ᓇᑲᑎᖅᑕᐃᔾᔫᒥᓛᕐᒪᑕ ᑮᓇᐅᔭᐃᔭᕈᑎᐊᓗᐃᑦ 
ᑮᓇᐅᔭᖃᖏᑦᑐᐊᓘᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑖᒃᑯᐊ ᐅᖃᐅᓯᕆᔭᖏᑦ 
ᒥᓂᔅᑕᐅᖃᑎᒋᔭᓐᓄᑦ ᒐᕙᒪᓕᕆᔨᒃᑯᓐᓄᑦ ᐅᖃᐅᓯᕆᓂᐊᖅᐸᒃᑲ ᑕᐃᒪᐃᑦᑐᓕᕆᔨᐅᖏᓐᓇᒪ ᖃᑦᓯᑖᓚᕌᕐᒪᓪᓘᓐᓃᑦ 
$1-ᑕᓚᐃᖃᑦᑕᕐᒪᖔᖏᓪᓘᓐᓂᑦ ᓇᓗᒐᒪ ᑕᒪᒃᑯᓄᖓ ᑎᑎᕋᐅᔭᖅᑎᓄᑦ ᐊᑐᖃᑦᑕᖅᑐᑦ, ᑐᓴᕐᒪᒍ ᑐᓴᕋᒃᑯᓗ 
ᐅᕙᒃᑯᓪᓕ ᑮᓇᐅᔭᖅᑐᖏᓐᓂᖅᓴᓂᒃ ᐊᑐᕋᓱᖃᑦᑕᖅᓯᒪᓕᖅᑐᒍᑦ ᑎᑎᕋᐅᔭᖅᑕᐅᓂᐊᖅᑎᓪᓗᒋᑦ ᐃᒡᓗᐃᑦ ᓱᕐᓗ 
ᐃᒡᓗᓕᖕᒥ ᐊᒻᒪᓗ ᐅᖅᓱᖅᑑᕐᒥ ᓴᓇᔭᐅᓂᐊᖅᑐᑦ. 
 
ᑕᓗᕐᔪᐊᖅ ᑕᐃᖃᐅᒐᖕᓂ ᖃᐅᔨᓇᓱᒃᑐᖓ ᑕᐃᒃᑯᐊ ᓈᓴᐅᑏᑦ ᐅᖃᐅᓯᕆᖃᐅᔭᖏᑦ ᓇᑭᖓᕐᒪᖔᑦ ᓈᓴᐅᑏᑦ 
ᑕᐃᖃᐅᔭᖏᑦ ᓇᓗᒐᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᖁᔭᓐᓇᒦᖅᖢᒍ, ᒥᓂᔅᑕᕆᐅᔪᖅ. ᑕᓗᕐᔪᐊᖑᓇ 
ᑕᐃᓇᓱᖏᑕᕋᓗᐊᕋ, ᑭᓯᐊᓂ ᑕᕝᕙᓃᖃᑕᐅᔪᖅ ᐃᓚᒋᐊᖅᑕᐅᓂᐊᖅᖢᓂᓗ ᓄᑖᖑᕆᐊᖅᑕᐅᓯᓐᓈᑦ. ᑕᐃᒪᓕ 
ᑐᑭᓯᔪᓐᓇᖏᑕᕋ ᐊᕐᕌᒍᒐᓵᓗᖕᓄᑦ ᑮᓇᐅᔭᖅᑐᕈᑏᑦ ᑎᑎᕋᐅᔭᖅᑎᓄᑦ ᑲᑦᑑᒥᑎᑕᐅᓇᓱᖏᓐᓂᖓ.  
 
ᖃᓪᓗᓈᑦ ᓄᓇᖓᓐᓃᓪᓗᓂ ᐃᒡᓗᕐᔪᐊᒻᒪᕆᐊᓗᖕᓂ ᑕᑯᖃᑦᑕᕐᓂᐊᖅᑐᓂᒃ 10ᐳᓴᓐᑎ ᑐᖔᓂᓘᓐᓃᑦ 
ᑮᓇᐅᔭᐃᖃᑦᑕᖅᖢᑎᒃ ᑎᑎᕋᐅᔭᖅᑎᓄᑦ, ᐅᓇ 13 ᐳᓴᓐᑎᓪᓗᐊᐸᓗᑦᑎᐊᖅ ᑎᑎᕋᐅᔭᖅᑎᐅᑉ ᓴᓇᔭᖓ. ᑕᕝᕙ 
ᐊᖏᔪᖅᔪᐊᒻᒪᕆᐊᓗᒃ ᐃᓘᓐᓈᓗᖏᑦ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᒃᑕᕗᑦ ᑕᑯᓐᓇᕈᑦᑎᒃᑯᑦ. ᐃᒻᒪᖄ 
ᐃᓕᖕᓅᖏᑦᑑᒐᓗᐊᖅ ᑭᓯᐊᓂ ᒐᕙᒪᐅᖃᑕᐅᖕᒥᒐᑦᓯ ᐋᓐᓂᐊᖃᕐᓇᖏᑦᑐᓕᕆᔨᐅᒐᓗᐊᖅᖢᓯ ᓱᓕ ᒐᕙᒪᐅᒐᔅᓯ.  
 
ᐃᓛᓐᓂᒃᑯᑦ ᓂᓐᖓᖕᓇᖃᑦᑕᖅᑐᒃᓴᐅᕗᖅ ᑕᐃᒃᑯᐊ ᑮᓇᐅᔭᑭᒃᓯᓐᓇᖅᑐᒍᑦ ᐊᑭᑐᔪᖅᑐᕈᑎᒃᓴᓄᑦ 
10ᐳᓴᑦᑎᖏᓐᓃᑦᑐᑦ ᑎᑎᕋᐅᔭᖅᑎᓄᑦ ᑐᓐᓂᖅᑯᑕᐅᖃᑦᑕᖅᑐᑦ. ᑎᑎᕋᐅᔭᖅᑏᓂᒃᑯᐊ ᑮᓇᐅᔭᒃᓴᖅᑐᑦ 
ᐃᖅᑲᓇᐃᔭᖅᑎᒥᖕᓂᑦ ᑕᐃᒪᓐᓇᓗᐊᕌᓘᔪᒃᓴᐅᓐᖏᓚᖅ ᓲᕐᓗ ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᐃᑦ ᐊᑭᖏᓐᓂᑦ 
ᒪᓕᒃᖢᑎᒃ ᐊᑭᓕᖅᓱᐃᑎᑦᑎᖃᑦᑕᕐᒪᑕ. ᐅᑯᐊᓕ ᐃᒡᓗᓕᐅᕐᓃᑦ ᑕᐃᒪᐃᓕᖓᖏᑦᑐᑦ. ᓱᑐᖕᒪᒃᑭᐊᖅ 
ᐊᑭᑐᓗᐊᖅᑐᐊᓘᕙᑦ. 
 
ᐊᒻᒪᓗ ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ ᐊᑭᑐᔪᖅᑐᕈᑎᒃᓴᑦ ᐱᓕᕆᐊᕆᔭᐅᓂᐊᖅᑐᑦ ᒐᕙᒪᒃᑯᓐᓄᑦ 
ᖃᓄᖅᑑᕈᑎᒋᔭᐅᔪᓐᓇᕐᓂᐊᖅᐹ ᑕᐃᒃᑯᐊ ᑎᑎᕋᐅᔭᖅᑎᓄᑦ ᐊᑭᓕᐅᑎᒋᔭᐅᖃᑦᑕᑦᑐᑦ ᓇᑲᑎᕐᓗᒍ ᓇᐅᒃᑯᓗᒃᑖᖅ. 
ᖁᕕᐊᓱᖕᓂᐊᕋᑦᑕ. ᑕᐃᒃᑯᐊ ᑎᑎᕋᐅᔭᖅᑎᑦᑎᐊᕚᓗᐃᑦ ᐊᑭᑐᔪᐊᓗᐃᑦ ᐃᖅᑲᓇᐃᔭᑦᑎᐊᖃᑦᑕᖂᖏᒻᒪᑕ.  
 
ᓲᕐᓗ ᓄᓇᓯ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᒥᒃᑕ ᐃᒡᓗᖓ ᐱᔭᕇᖅᑕᐅᓕᕐᒪᑦ ᒥᑦᑎᒪᑕᓕᖕᒥ ᒫᓐᓇᕈᓘᓚᐅᖅᑐᖅ. 
ᑕᐃᓐᓇ ᐊᓯᐊᓂᒃ ᒐᕙᒪᒃᑯᑦ ᐃᒡᓗᓕᐅᕐᓂᐊᓕᕋᒥᒃ ᑭᓱᓕᒫᑦᑎᐊᓂᒃ ᓄᑖᓐᖑᖅᑎᖢᓂᔾᔪᒃ ᐃᒐᓛᖏᓪᓗ 
ᐊᓯᔾᔨᖅᖢᑎᐅᔭᕆᐊᖃᓚᐅᖅᑐᖅ ᐊᐅᔭᐅᓚᐅᖅᖢᓂᓗ. ᑕᐃᒃᑯᐊᓗ ᑭᓱᓕᒫᑦᑎᐊᑦ ᐱᔭᕇᖅᑕᐅᓚᐅᖅᓯᒪᔪᑦ ᑎᓴᒪᓐ 
ᑲᑎᓐᖓᔪᑦ ᐃᒡᓗᑦ. ᑕᐃᒪᓐᓇ  

ᑮᓇᐅᔭᖅᑐᖅᑎᒋᓂᐊᖅᐸᑕ, ᑎᑎᕋᐅᔭᖅᑏᑦ ᓯᕗᓪᓕᖅᐹᑦᑎᐊᒥ ᐱᐅᓂᖅᓴᐃᓐᓄᒡᓕ ᑕᑯᔪᒪᓇᔭᖅᑐᖓ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᕿᒥᕐᕈᓇᒍᓐᓇᕐᒪᖔᑦ ᑎᑎᕋᐅᔭᖅᑎᓄᑦ ᑮᓇᐅᔭᐃᓐᓂᕆᖃᑦᑕᖅᑕᕗᑦ ᐳᓴᓐᑎᖓᑦ 
ᑕᑯᓐᓇᕐᓗᒋᑦ ᑖᔅᓱᒪ ᖃᓯᑖᓚ ᒪᑭᑕᐅᒍᓂ ᐃᒪᓐᓇ ᐊᑭᖃᖅᑎᒋᓂᐊᕐᒪᑦ ᖃᔅᓯᐳᓴᓐᑎ ᑎᑎᕋᐅᔭᖅᑎᓄᑦ 
ᐊᑐᖅᑕᐅᓕᕐᓗᓂ. ᑕᐃᒪᓐᓇ ᓇᑲᑎᕆᔪᓐᓇᖅᓯᒐᔭᖅᑐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒃᐱᒐ 7ᒦᑦᑐᒍ, H-7. ᐊᑭᑐᔪᖅᑐᕈᑎᒃᓴᐃᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓂᓪᓕᐅᑎᒋᒃᑲᓐᓂᕐᓂᐊᖅᑕᕋ. 
ᑭᐅᓪᓚᕆᒍᓐᓇᖏᓐᓇᒃᑯ ᒐᕙᒪᒃᑯᑦ ᐱᓕᕆᕝᕕᖓᑦ ᐱᓯᒪᖏᑕᒃᑲ ᑭᒡᒐᖅᑐᕐᓗᒋᑦ. ᑭᓯᐊᓂ, ᒪᑯᐊ ᑎᑎᕋᐅᔭᖅᑏᑦ 
ᒐᕙᒪᓕᕆᔨᒃᑯᑎᒍᑦ ᑳᓐᑐᕌᖅᑕᐅᖃᑦᑕᕐᒪᑕ.  
 
ᐅᕙᒍᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᑎᓕᓯᓯᓯᒪᖃᑦᑕᖅᑐᒍᑦ ᐊᑭᑭᓐᓂᖅᓴᐅᓂᐊᕐᒪᑕ ᑕᐃᒃᑯᐊ 
ᑕᓗᖅᔪᐊᕐᒦᑦᑐᑦ ᐃᒡᓗᓕᖕᒦᑦᑐᑦ ᐊᔾᔨᒌᒃᓗᑎᒃ. ᐃᓚᖏᓪᓗ ᐱᑐᐃᓐᓇᐅᖏᓐᓂᖅᓴᐅᓲᖑᒋᓪᓗᑎᒃ ᓴᓇᒪᓂᖏᑦ 
ᑭᓯᐊᓂ ᒐᕙᒪᓕᕆᔨᒃᑯᑦ ᑭᒡᒐᖅᑐᕐᓗᒋᑦ ᓂᓪᓕᐅᔪᓐᓇᖏᑦᑐᖓ. ᐄ, ᑖᔅᓱᒪ ᐃᓱᒫᓘᑎᒋᔭᖏᑦ ᑐᓴᖅᑖ. 
 
ᕿᒥᕐᕈᓇᖕᓂᐊᖅᐸᕗᑦ ᖃᑦᓯᐳᓴᓐᑎᓂᒃ ᐊᑐᖃᑦᑕᕐᓂᖅᐳᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᑎᑎᕋᐅᔭᖅᑏᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ ᒥᓂᔅᑕᐅᖃᑎᒃᑲ ᐅᖃᐅᑎᒋᓂᐊᖅᐸᒃᑲ ᐃᓛᒃ ᐅᖃᐅᑎᓂᐊᖅᐸᒃᑲ ᑎᑎᕋᐅᔭᖅᑏᑦ 
ᑮᓇᐅᔭᖅᑐᕈᑎᒋᖃᑦᑕᖅᑕᖏᑦ ᐊᖏᖅᓯᒪᑦᑎᐊᖅᐳᖓ ᑕᐃᒪᐃᓕᐅᕐᓂᐊᕐᓂᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒪᒃᐱᒐᖅ H-7. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᑭᑐᔪᖅᑐᕈᑎᒃᓴᐃᑦ. ᑲᑎᓕᒫᕐᓗᒋᑦ ᕿᑎᕐᒥᐅᓂᑦ. $1,500,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᑕᖏᓕᓖᑦ. $9,419,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 4ᒧᑦ ᐅᑎᕐᓗᑕ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᓇᐃᓈᖅᓯᒪᔪᑦ ᐅᓂᒃᑳᑦ ᐊᑭᑐᔪᖅᑐᕈᑎᒃᓴᐃᑦ. ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑎᒃᓴᐃᑦ ᐊᑭᑐᔪᓄᑦ. $9,419,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᔭᕇᖅᑕᐅᒻᒪᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒪᑖᒻ ᒥᓂᔅᑕ, ᒪᑖᒻ ᐳᕋᐅᓐ, ᐊᒻᒪ ᒥᔅᑕ ᐳᕋᐅᓐ. 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᓯᖏᓐᓂ ᐱᓕᕆᓂᐊᓕᕐᒥᒐᑦᑕ. ᑭᖑᓪᓕᕐᐹᒥ ᐅᖃᑲᐃᓐᓇᕈᕕᑦ, ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕐᒃᖢᒋᓪᓗ ᑖᒃᑯᐊ ᒪᓕᒐᓕᐅᖅᑏᑦ. ᐊᒻᒪᓗ 
ᕉᔅᒥᐅᕆ ᐸᕋᐅᓐ ᑲᖏᕐᒃᖠᓂᕐᒥᑦ ᒪᐅᖓᕈᓐᓇᓚᐅᕐᒪᑦ ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ ᑕᒫᓃᑦᑐᓐᓇᖅᑐᓂ. 
ᐊᒻᒪᓗ ᒥᔅᑕ ᐳᕋᐅᓐ ᑕᕝᕙᓃᒍᓐᓇᖃᐅᒻᒪᑦ ᐃᓗᓕᕆᓂᕐᒧᓪᓗ ᐱᖁᔭᕐᔪᐊᓕᕆᓂᐊᖅᑎᓪᓗᑕ ᒪᑐᐃᖅᓯᒋᐊᕈᑏᑦ 
ᐅᕙᓃᒻᒪᑕᐅᑯᐊ ᐃᓱᒪᖅᓲᑎᒋᕙᐃᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒪᑐᐃᖅᓯᒋᐊᕈᑎᒥᓂᒃ ᐱᖁᔭᒃᓴᖅ 27 ᐱᔾᔪᑎᒋᓗᒍ 
ᑕᐃᑲᓃᒃᓴᐃᓇᕐᓗᑎ. ᒥᓂᔅᑕ ᑕᕝᕙᓃᒃᑲᓗᐊᕐᓗᑎ ᖃᓄᐃᖏᑦᑐᖅ ᒪᑖᒻ ᒪᑐᐃᖅᓯᔾᔪᑎᑎᑦ ᐅᖃᓕᒫᕇᕈᕕᒋᑦ. ᒥᓂᔅᑕ 
ᐊᒡᓗᑳᖅ. ᐱᖁᔭᒃᓴᖅ 27-ᓕᕆᒐᑦᑕ, ᐊᑏ ᒥᓂᔅᑕ ᐊᒡᓗᑳᖅ ᒪᑐᐃᕆᐊᕈᑎᑎᑦ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ ᒪᓕᒐᕐᒥᒃ - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᒃᑯᑦ ᐃᓄᓕᕆᔨᒃᑯᓪᓗ 
ᐊᑐᐃᓐᓇᕈᕐᒪᑕ ᐱᖁᔭᒃᓴᖅ 27 ᓴᖅᑭᑎᔭᕆᐊᒃᓴᖅ ᐋᖅᑭᒋᐊᕈᑎᒃ ᐃᓅᓕᓴᐅᑎᓕᕆᓂᕐᒧᑦ ᑖᓐᓇ 
ᒪᓕᒐᓕᐅᖅᑎᑯᓐᓄᑦ ᑐᓂᔭᐅᓚᐅᖅᑐᖅ. 
 
ᐃᔭᒐᖅᑖᕕᓕᕆᔩᑦ ᑕᐃᒃᑯᓂᖓ ᐋᓐᓂᐊᓯᐅᑎᐅᔪᑦ ᐊᑎᓕᐅᖅᑕᐅᓯᒪᔪᓄᑦ ᐃᔭᒐᖅᑖᕈᑎᓂᑦ 
ᑐᓂᓯᐅᖅᑲᐃᒍᓐᓇᖁᓪᓗᒋ ᓄᓇᕗᒥᑦ ᑕᐃᒃᑯᐊ ᐋᓐᓂᐊᓯᐅᑏᑦ ᑕᐃᒪᓐᓇ ᑐᓂᓯᐅᖅᑲᐃᔪᓐᓇᖁᓪᓗᒋᑦ 
ᐃᓗᐃᑦᑑᓈᕐᓗᒋᑦ.  
 
ᑖᓐᓇ ᓄᓇᕗᒥ ᑕᐃᒃᑯᓄᖓ ᐃᓅᓕᓴᖅᑕᐅᔭᖅᑐᖅᑐᓄᓪᓗ ᐃᓚᒌᒻᒪᕗᑦ ᐃᓅᓕᓴᐃᖃᑦᑕᕐᓂᕋ ᓄᓇᕗᒥᑦ ᐊᒻᒪ 
ᒫᓐᓇᐅᔪᖅ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᓐᓂ ᐱᖁᔭᒃᓴᖅ 27 ᐊᖏᖅᑕᐅᓚᐅᕐᒪᑦ ᑐᑭᖓ ᐋᓐᓂᐊᓯᐅᑏᑦ 
ᐃᓅᓕᓴᐃᔨᐅᔪᓐᓇᕐᓗᓂ, ᓘᑦᑖᑎᑐᑦ ᑕᐃᒪᓐᓇ ᒪᓕᒐᓕᐅᖅᑏᑦ ᐋᓐᓂᐊᓯᐅᑏᑦ ᐱᐅᓯᕆᕙᑦᑕᖓᑦ.  
 
ᓄᓇᕗᒥ ᑖᓐᓇ ᐱᖁᔭᒃᓴᖅ 27 ᐋᖅᑭᒋᐊᖅᓯᓯᒪᕗᑦ ᐅᑯᓂᖓ: ᓄᑖᕈᕆᐊᖅᑎᑦᑎᓗᓂ ᑕᒪᒃᑯᓄᖓ ᒫᓐᓇ ᑕᕝᕚᑮᑦ 
ᓲᕐᓗ ᑖᓚᓖᑦ ᐊᒻᒪ ᐅᓄᖅᓯᒋᐊᖅᑕᐅᖁᓪᓗᒋᑦ ᓱᒋᐊᖅᑕᐅᔾᔪᑎᖏᑦ 10,000-ᓂ, 10,000-ᓴᕈᕐᓗᓂ 100-ᓂ ᑖᒃᑯᐊ 
ᐃᔭᒐᖅᑖᕐᕝᓕᕆᓂᕐᒧᑦ ᒪᓕᒐᖏᑦ ᒪᓕᒐᖃᖅᑎᑕᐅᓪᓗᑎ ᐱᖅᓯᓗᑎᓪᓗ ᓴᒪᒃᑯᓂᖓ ᐊᑐᖅᑕᐅᖏᑦᑐᓂᑦ. 
 
ᒫᓐᓇᒥ ᖁᔭᓐᓇᒦᕈᒪᔪᖓ ᑲᑎᒪᔨᕋᓛᓂᑦ ᐃᓚᐅᓚᐅᕐᒪᑕ ᕿᒥᕈᓇᖅᑎᓪᓗᒋᑦ ᓇᓗᓇᐃᖅᓯᑦᑎᐊᒃᑲᓂᕐᒪᑕ ᑲᓇᑕᓕᒫᒥ 
ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᖏᑦ ᐃᔾᔪᐊᖅᓯᓂᖅᓴᐅᓕᕐᒪᑕ. 
 
ᑖᒃᑯᐊ ᑲᑎᒪᔨᕋᓛᑦ ᖃᓄᐃᑦᑐᓂᑦ ᐃᓱᒪᓚᐅᕐᒪᑕ ᖃᓄᐃᑦᑐᓂᑦ ᑎᑎᖅᑲᓂᑦ ᐱᓯᒪᔭᕆᐊᖃᕐᒪᖔᑕ ᐱᖁᔭᒃᓴᖅ 27-
ᒧᑦ ᑖᒃᑯᐊ ᐱᖁᔨᕈᖔᓕᐅᓚᐅᖅᑐᑦ ᓇᓗᓇᐃᖅᓯᓯᒪᓪᓗᑦ ᑕᐃᒃᑯᐊ ᐱᖃᓯᐅᔾᔨᓯᒪᔪᓐᓇᓂᐊᕐᒪᑕ ᑖᒃᑯᐊ. 
 
ᒫᓐᓇ ᐱᖁᔭᕐᔪᐊᖅ ᑎᑎᕋᖅᓯᓯᒪᒻᒪᑕ ᐃᓅᓕᓴᐃᑏᑦ ᑭᓲᔭᕆᐊᖃᕐᒪᖔᑕ ᓯᕗᓪᓕᕐᐹᒥᑦ ᑎᑎᕋᖅᑕᐅᑎᓪᓗᒋᑦ. 
ᐅᓄᖅᑐᐊᓗᐃᑦ ᐄᔭᒐᖅᑖᕈᑏᑦ ᐱᑐᖃᐃᓪᓗ ᐃᓚᑰᓕᓚᐅᕐᒪᑕ ᑕᐃᒃᑯᐊᓕ ᐄᔭᒑᖅᑖᕐᕕᓂᑦ.  

ᐅᓪᓗᒥ ᑕᐃᔭᕗᑦ ᑕᐃᒃᑯᓂᖓ ᒪᓕᒐᓕᓐᓄᑦ ᐃᓕᐅᖅᑲᕐᑕᐅᓪᓗᑎᑦ, ᑖᒃᑯᐊ ᓄᓇᕗᒥ ᐃᓄᓕᓴᐅᑏᑦ 
ᐊᑐᖅᑕᐅᔪᓐᓇᖃᑦᑕᓂᐊᕐᒪᑕ. 
 
ᑲᓇᑕᒥ ᑎᑎᕋᖅᑕᐅᖃᑦᑕᕐᒪᑕ ᑲᑐᔾᔨᖃᑎᒌᖏᓐᓄᑦ ᐄᔭᒐᖅᑖᕐᕕᓕᕆᔨᒃᑯᑦ ᑎᑎᕋᖅᑕᐅᕙᑦᑐᑦ. ᑕᒪᒃᑯᐊ 
ᐃᓅᓕᓴᐅᑏᑦ ᑎᑎᕋᖅᑕᐅᓯᒪᓪᓗᑎᑦ ᐱᖁᔭᔅᓴᕐᓗ 27 ᓇᓗᓇᐃᖅᓯᓯᒪᑦᑎᐊᖅᑐᑦ. ᑲᓇᑕᒥ ᑕᐃᒃᑯᐊ 
ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᓐᓄᑦ ᐃᓕᓯᐅᖅᑲᖃᑦᑕᕐᒪᑕ. 
 
ᐱᖁᔭᔅᓴᖅ 27 ᐄᔭᒐᖅᑖᕐᕕᑯᓐᓄᑦ ᑐᓂᓯᔪᖅ ᐋᓐᓂᐊᓯᐅᖅᑏᑦ ᐄᔭᒐᖅᑖᑎᑦᑎᔪᓐᓇᖁᓪᓗᒋᓪᓗ ᓗᒃᑖᑎᑐᑦ. 
ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓ ᐱᖁᔭᔅᓴᖅ 27 ᑖᒃᑯᐊ ᑐᓂᓯᔪᓐᓇᕐᓂᐊᕐᒪᑕ ᐋᓐᓂᐊᓯᐅᖅᑏᑦ 
ᐄᔭᒐᖅᑖᖅᑎᑦᑎᔪᓐᓇᕐᓗᑎᑦ.  
 
ᑖᒃᑯᐊ ᐃᖅᑲᓇᐃᔭᖃᑎᒌᑦᑐᑎᑦ ᐱᖁᔭᕐᔪᐊᒥ ᒪᓕᔅᓴᕈᓐᓇᓂᐊᕐᒪᑕ ᐱᖁᔭᕐᔪᐊᓂᓪᓗ ᐊᕐᕌᓂ 
ᕿᒥᕐᕈᓇᖅᑕᐅᓚᐅᖅᑐᑎᑦ ᐊᕐᕌᓂᓴᐃᑦ ᐅᖃᖃᑎᒋᔭᐅᓚᐅᖅᑐᑎᑦ ᐋᓐᓂᐊᓯᐅᖅᑎᑦ ᓘᒃᑖᑎᑐᑦ ᐃᓅᓕᓴᐃᔪᓐᓇᖅᑐᑦ.  
 
ᐊᐱᖅᑯᑎᔅᓴᖃᕈᔅᓯ ᐊᐱᕆᔪᓐᓇᑎᐊᖅᑐᓯ, ᑐᓐᖓᓱᑎᑦᑎᓂᐊᖅᐸᑦᑎ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖃᐃᖁᔨᓂᐊᖅᐱᑦ ᑕᐃᑯᖓ ᐊᐱᖅᓱᖅᑕᐅᕕᒻᒧᑦ? ᒥᓂᔅᑕ ᐊᒡᓘᒃᑲᖅ.  
 
ᒥᓂᔅᑕ ᖃᐃᖅᑯᔨᓂᐊᖅᐲᑦ ᑕᑲᓄᖓ?  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ ᒪᕐᕉᓐᓂᒃ ᖃᐃᖁᔨᓂᐊᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐹᑦ ᑲᑎᒪᔨᕋᓛᑦ ᐃᓯᖅᑎᑕᐅᔪᓐᓇᖁᓪᓗᒋᑦ ᑖᒃᑯᐊ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᒃᑏ, ᑖᐅᒃᑯᐊ ᐃᑲᔪᒃᑭᑦ ᑕᕝᕗᖓ ᐊᐱᖅᓱᖅᑕᐅᕕᒻᒨᕋᓱᑦᑎᓪᓗᒋᑦ.  
 
ᒥᓂᔅᑕ ᑭᒃᑰᒻᒪᖔᑕ ᑖᒃᑯᐊ ᑕᐃᑲᐃᓐᓇᒃᑭᑦ ᐱᖃᑎᒋᔭᑎᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄᑦ, ᕌᓐ ᐳᕋᐅᓐ, ᑐᖏᓕᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᓴᐅᒥᓐᓄᑦ ᑕᐃᔮᓐ ᐸᒃᓚᓐ, ᑖᓐᓇ ᒪᓕᒐᕐᓂᐊᖅᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᒪᑐᐃᕆᐊᕈᑎᔅᓴᖃᕐᐹ? ᒥᔅᑕ ᐊᓚᕋᓚᒃ.  

ᐊᓚᕋᓚᒃ (ᑐᓵᔨᒃᑯᑦ): ᓱᓕᒃᑲᓐᓂᖅ.  
 
>>ᐃᓪᓚᖅᑐᑦ 
 
ᐊᑎᕆᖏᒃᑯᓂᐅᖃᐃ. (ᑐᓵᔨᑎᒎᕈᓐᓃᖅᑐᖅ) ᐋᒋᐊᓕᑲᓴᑉᐹᖓ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑎᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ 
ᕿᒥᕐᕈᓇᒍᓐᓇᖅᓯᓚᐅᓐᖓᑕ ᐱᖁᔭᔅᓴᖅ 27 ᐊᒻᒪ ᓂᓪᓕᐅᑎᔅᓴᖃᕈᓐᓇᕋᒪ ᐅᓪᓗᒥ ᖁᕕᐊᓱᑉᐳᖓ 
ᐋᖅᑭᒋᐊᕈᑎᔅᓴᖓᓂᑦ ᐃᓅᓕᓴᐃ ᐱᓕᕆᔨᒃᑯᑦ ᐱᖁᔭᕐᔪᐊᖓ.  
 
ᐱᖁᔭᔅᓴᖅ 27, ᑖᓐᓇ ᓄᑖᕈᕆᐊᖁᔭᐅᓚᐅᖅᓯᒪᔪᖅ ᐄᔭᒐᖅᑖᕐᕕᓕᕆᔨᒃᑯᑦ ᐱᖁᔭᕐᔪᐊᖓᑦ ᓄᓇᕗᒻᒥᐅᑦ ᑕᐃᒃᑯᐊ 
ᐄᔭᒐᖅᑖᕐᕕᓕᕆᔨᒃᑯᑦ ᑐᓂᓯᐅᖅᑲᐃᔪᓐᓇᖁᓪᓗᒋᑦ ᐊᑎᓕᐅᖅᑕᐅᓯᒪᔪᕕᓂᕐᓂᑦ ᐄᔭᒐᖅᑖᕈᑎᓂᑦ ᐋᓐᓂᐊᓯᐅᖅᑎᓄᑦ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᐳᑦ ᑖᒃᑯᐊ ᐊᓯᔾᔨᖅᑕᐅᓯᒪᖃᑦᑕᓕᕐᒪᑕ ᓄᓇᖅᑲᑎᒋᓐᖏᑕᕗᑦ ᐱᖁᔭᕐᔪᐊᖏᓐᓂ 
ᐅᓄᖅᓯᕙᓪᓕᐊᓪᓗᑎᓪᓗ ᐋᓐᓂᐊᓯᐅᖅᑏᑦ ᐃᓅᓕᓴᐃᖃᑦᑕᕐᑐᑦ ᐋᓐᓂᐊᕕᓐᓂ ᑲᓇᑕᒥ.  
 
ᐃᓕᓴᕆᓪᓗᒋᑦ ᐋᓐᓂᐊᓯᐅᖅᑏᑦ ᑕᒪᒃᑯᐊ ᐱᒻᒪᕆᐋᓗᒻᒥ ᐃᓅᓕᓴᐃᔾᔪᑎᖃᖃᑦᑕᕐᒪᑕ ᓄᓇᕗᑦ ᓄᓇᓕᖏᓐᓂ. 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐃᓱᒪᒋᔭᐅᔪᑦ ᓘᒃᑖᑎᑐᑦ ᑕᐃᒪᓐᓇ ᐃᓅᓕᓴᐃᔪᓐᓇᖃᑦᑕᖁᓪᓗᒋᑦ ᐱᖃᓯᐅᑎᓗᒋᑦ 
ᑐᓂᓯᐅᖃᐃᒍᓐᓇᕐᓗᑎᑦ ᐃᓅᓕᓴᐅᑎᓂᑦ ᓄᓇᕗᒻᒥ ᐄᔭᒐᖅᑖᕕᒃᑯᑦ ᑐᓂᓯᔪᓐᓇᓂᐊᕐᒪᑕ.  
 
ᐅᓪᓗᐃᑦ ᐊᒥᓲᓐᖏᑦᑐᑦ ᓴᖅᑭᑕᐅᓚᐅᖅᑎᓪᓗᒋᑦ ᐱᖁᔭᔅᓴᐃᑦ ᑲᑎᒪᔨᕋᓛᑦ ᑎᑎᖅᑲᐅᓯᐊᓚᐅᖅᑐᑦ 
ᓇᓗᓇᐃᖅᓯᓪᓗᑎᑦ ᐱᖁᔭᔅᓴᖅ 27 ᐋᖅᑭᒋᐊᕈᑎᖃᖁᓪᓗᒋᑦ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅᔪᐊᖅ ᓱᕐᓗ 
ᐲᖅᑕᐅᓗᒋᑦ ᑎᑎᕋᖅᑕᐅᓯᒪᔪᑦ ᐊᖏᖅᑕᐅᓯᒪᔪᑦ ᓱᕐᓗ ᑕᐃᒃᑯᐊ ᑎᑎᕋᖅᑕᐅᓯᒪᔪᓃᓐᖔᖅᑐᑦ ᐱᖁᔭᕐᔪᐊᓂ 
ᑕᐃᑲᓂ ᐱᖃᓯᐅᔾᔮᐅᖔᓕᕐᓗᑎᑦ ᒪᓕᒐᕋᓛᖏᓐᓂ. ᐱᖁᔭᔅᓴᖅ 27 ᐋᖅᑭᔅᓯᕗᖅ ᓄᑖᕈᕆᐊᖅᓯᓯᒪᓪᓗᑎᑦ ᑕᐃᒃᑯᐊ 
ᑖᓚᓖᑦ ᓯᖁᒥᑦᑎᔪᓐᓇᖅᑐᑦ ᐱᖁᔭᕐᔪᐊᒥ. ᐱᖁᔭᔅᓴᖅ 27 ᑖᒃᑯᓂᖓ ᓴᖅᑭᑦᑎᒋᕗᖅ ᖃᓄᐃᑦᑐᓂᑦ ᑭᓱᓂᑦ 
ᐃᓅᓕᓴᐅᑎᓂᑦ ᑎᑎᕋᖅᓯᒪᔪᓂᑦ ᓇᓕᐊᑦ ᐱᖃᓯᐅᔾᔭᐅᔪᓐᓇᕐᒪᖔᑕ ᒪᓕᒐᕋᓛᖏᓐᓂ.  
 
ᓯᑎᐱᕆ 2006-ᖑᑎᓪᓗᒍ ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᐊᐱᕆᓚᐅᖅᓯᒪᖕᒪᑕ ᕿᒥᕐᕈᓇᖁᔨᓪᓗᑎᒃ 
ᑐᓴᕋᓱᐊᖁᔨᓪᓗᑎᒡᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓐᓂᒃ ᐋᓐᓂᐊᓯᐅᑎᓂᒃ 
ᑲᑐᔾᔨᖃᑎᖐᓂᒃ ᑲᑎᒪᔨᕋᓛᖑᔪᑦ ᑲᖔᓚᐅᖅᑐᑦ ᑐᓂᔭᐅᓚᐅᖏᓐᓇᒥᒃ ᑐᓴᒐᒃᓴᓂᒃ ᓯᕗᕐᖓᒍᑦ 
ᑲᑎᒪᖃᑎᒋᔭᐅᓚᐅᖄᖅᑎᓐᓇᒋᑦ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐱᖁᔭᒃᓴᖏᓐᓂ 
ᐅᖃᓕᒪᖃᑎᖃᓚᐅᖅᑐᑦ ᒥᓂᔅᑕᒥᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᑎᓪᓗᒋᑦ ᐊᖏᖅᑕᐅᓯᒪᔪᑦ ᐃᔭᒐᐃᑦ ᑎᑎᕋᖅᑕᐅᓯᒪᕕᖏᓐᓃᑦᑐᑦ 
ᒪᓕᒐᕋᓛᓃᖃᑦᑕᖁᔭᐅᓪᓗᑎᑦ ᐱᖁᔭᕐᔪᐊᑦ ᐃᓗᐊᓃᖏᖔᕐᓗᑎᒃ. ᐃᒃᐱᒍᓱᓚᐅᕐᒪᑕ ᑕᐃᒪᐃᓕᖓᒃᐸᑦ ᒐᕙᒪᒃᑯᑦ 
ᑭᐅᔪᓐᓇᕐᓂᖅᓴᐅᒐᔭᕐᒪᑕ ᐃᓅᓕᓴᐅᑎᑦ ᓴᓇᔭᐅᕙᓪᓕᐊᓂᖏᓐᓄᑦ ᒪᓕᒡᓗᒋᑦ. ᒪᓕᒐᓕᐅᖅᑎᐅᖃᑕᐅᔪᑦ 
ᐃᓱᒫᓗᑎᖃᓚᐅᖅᑐᑦ ᐋᖅᑭᒋᐊᕈᑎ ᑖᓐᓇ ᓇᓗᓇᐃᖅᓯᓯᒪᑦᑎᐊᖏᒻᒪᑦ ᖃᓄᐃᑦᑐᖅ ᑎᒥᐅᔪᖅ ᑲᒪᒐᔭᕐᒪᖔᑕ 
ᓴᖅᑭᑦᑎᖃᑦᑕᕐᓗᑎᒃ ᐊᖏᖅᑕᐅᓯᒪᔪᓂᒃ ᐃᔭᒐᖅᑖᕈᑕᐅᔪᓐᓇᖅᑐᓂᒃ ᐃᓗᐊᓃᑦᑐᓂᒃ ᒪᓕᒐᕋᓛᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐱᖁᔭᒃᓴᖅ 27 ᐋᖅᑭᒋᐊᖅᑕᐅᖁᓪᓗᒍ ᑎᑎᖅᓯᒪᔪᑦ ᐱᖃᓯᐅᔾᔭᐅᓕᕐᓂᐊᕐᒪᑕ 
ᑕᐃᒃᑯᐊ ᐃᓅᓕᓴᐅᑏᑦ ᑭᓲᒐᔭᕐᒪᖔᑕ ᑲᓇᑕᒥᑦ ᒐᕙᒪᖏᓐᓂᑦ ᐅᕝᕙᓘᓐᓃᑦ ᖃᐅᔨᓴᖅᑎᓂᒃ, ᑲᑐᔾᔨᖃᑎᒌᖏᓐᓂᑦ 
ᐱᔭᐅᓗᑎᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᑦ ᑎᒥᐅᔪᓂᒃ ᑲᓇᑕᒥ. 
 
ᑲᑎᒪᔨᕋᓛᖑᔪᑦ ᖁᔭᓕᑦᑎᐊᓚᐅᖅᑐᑦ ᒥᓂᔅᑕ ᐃᖅᑲᓇᐃᔭᖃᑎᖃᑦᑎᐊᕐᒪᑦ ᑲᑎᒪᔨᕋᓛᓂᒃ ᐋᖅᑭᒋᐊᕈᑎ ᑖᓐᓇ 
ᐊᑐᓕᖁᔭᐅᖁᓪᓗᒍ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᕗᑦ ᑕᐃᒃᑯᐊ ᖃᓂᒋᔭᕗᑦ ᓄᓇᑦᓯᐊᕐᒥᐅᑦ ᒫᓐᓇᕋᑖᖑᓚᐅᖅᑐᑦ 
ᐃᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᔪᐊᕐᒥᖕᓂᑦ ᐃᓕᓯᓚᐅᕐᒪᑕ ᐊᔾᔨᑦᑎᐊᕆᓪᓗᓂᒋᑦ ᑖᒃᑯᐊ ᐋᖅᑭᒋᐊᓕᖅᑕᕗᑦ ᓄᑖᓂᒃ 
ᐃᓚᒋᐊᖅᑎᑦᑎᓪᓗᑎᒃ ᒪᓕᒐᒃᓴᒥᖕᓂ. ᑲᑎᒪᔨᕋᓛᑦ ᐅᐱᒍᓱᒃᐳᑦ ᒥᓂᔅᑕᒥᑦ ᐃᖅᑲᓇᐃᔭᖅᑎᖏᓪᓗ ᓄᑖᓂᒃ 
ᐊᐅᓚᔾᔭᐃᒋᐊᕐᒪᑕ ᑭᐅᔭᐅᓯᒪᔪᓂᒃ ᓄᓇᑦᓯᐊᕐᒥᐅᓄᑦ ᓄᑖᓂᒃ ᐱᖁᔭᕐᔪᐊᓂᒃ ᓴᖅᑭᑦᑎᓪᓗᑎᒃ ᓯᕗᓂᒃᓴᒥ 
ᐊᑐᖅᑕᐅᖃᑦᑕᕐᓂᐊᖅᑐᓄᑦ.  
 
ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᐳᑦ ᐱᕙᓪᓕᐊᓂᕆᔭᐅᔪᓂᒃ ᐃᔭᒐᖅᑖᕐᕕᓕᕆᔨᒃᑯᓐᓂᑦ ᐅᖄᓚᐅᑎᒃᑯᓪᓗ 
ᑲᑎᒪᖃᑦᑕᖅᖢᑎᒃ ᖃᓄᖅ ᐃᓱᒪᒋᔭᐅᖃᓯᐅᔾᔭᐅᔪᓐᓇᕐᒪᖔᑕ ᓯᕗᓂᒃᓴᑦᑎᓐᓂ ᐊᓯᔾᔨᖅᑕᐅᔪᓐᓇᖅᑐᑦ ᐱᖁᔭᕐᔪᐊᕐᒧᑦ. 
 
ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑖᔅᓱᒥᖓ ᐱᖁᔭᒃᓴᒥᒃ ᐊᒻᒪ 
ᐊᓂᒍᐃᖁᔨᓪᓗᑎᒃ ᐊᑐᓕᖁᔭᓕᐅᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᒃᓴᖅᑕᖃᖅᐸ ᑕᒫᖓᑦ ᒪᓕᒐᓕᐅᖅᑎᓂᖔᖅᑐᓂᒃ, 
ᑲᑎᒪᔨᕋᓛᓂᒡᓘᓐᓃᑦ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᒫᓐᓇᐅᔪᖅ ᐃᓕᓴᖅᓯᔪᒪᔪᖓ 
ᐃᖅᑲᓇᐃᔭᖅᓯᒪᓂᕆᖃᑦᑕᖅᑕᖓᓂᒃ ᒥᓂᔅᑕᒧᓪᓗ ᐃᖅᑲᓇᐃᔭᖅᑎᖏᓐᓄᓪᓗ ᐊᒻᒪ ᑎᑎᕋᖅᑎᒋᖃᑦᑕᖅᑕᖏᓐᓄᑦ 
ᒪᓕᒐᒃᓴᓄᑦ ᐊᒻᒪ ᐅᖃᐅᔾᔨᒋᐊᖅᑎᖓ ᒪᓕᒐᕐᓂᐊᖅᑎᒋᔭᖓᓐᓄᑦ ᐋᖅᑭᒋᐊᕈᑎᒃᓴᓂᒃ ᓴᓇᔪᓐᓇᕐᓯᓯᒪᖕᒪᑕ, 
ᖁᕕᐊᓱᒃᐹᓪᓕᖅᖢᑎᒡᓗ ᐃᓘᓐᓇᖏᑦ ᓈᒻᒪᒃᓴᓕᖅᐹᓪᓕᖅᖢᑎᒃ ᑕᒪᒃᑯᓂᖓ. 
 
ᐱᒻᒪᕆᐅᖂᕐᒪᑦ ᓯᕗᒧᐊᒃᐸᓪᓕᐊᓇᓱᒃᑎᓪᓗᑕ ᑕᒪᑐᒥᖓ ᓴᓇᑎᓪᓗᑕᐃᓛᒃ ᐱᖁᔭᒃᓴᒥᑦ. ᐊᑕᐅᓯᒃᑲᓐᓂᐊᕐᔪᑯᓗᒃ, 
ᐊᐱᖅᑯᑎᒋᔪᒪᖃᐅᔭᕋ, ᐃᓛᒃᑯᑦ ᓈᓴᐅᑎᖏᑦ ᐱᓕᕆᐊᕆᓕᕈᑦᑎᒍᑦ ᐅᖃᐃᓐᓇᐅᔭᖃᑦᑕᕋᒪᐃᓛᒃ 
ᐅᔾᔨᖅᓱᑦᑎᐊᕋᓱᐃᓐᓇᖃᑦᑕᕋᒪ ᐱᖁᔭᕐᔪᐊᓂᑦ ᐲᖅᓯᒐᑦᑕ ᒪᓕᒐᕋᓛᓄᑦ ᐃᓕᔭᐅᓕᖅᑎᓪᓗᒋᑦ ᑕᒪᓐᓇ 
ᐅᔾᔨᖅᓱᖅᑕᐅᖁᐃᓐᓇᓲᕆᒐᒃᑯ. 
 
ᓇᒃᔅ ᕚᒥᑲ ᑕᐃᒃᑯᐊ ᐄᔭᒐᐃᑦ ᓱᕐᓗ ᑕᕐᕆᔭᒐᐅᕙᓚᑦᑎᖂᔨᔪᒐᓗᐊᑦ ᐃᓅᓕᓴᐅᑎᐅᕙᓚᑦᑎᖏᑦᑐᑦ 
ᐱᔭᕐᓂᖃᑦᑕᖏᒻᒪᑦ ᐊᓯᔾᔨᖅᓯᓇᓱᒃᖢᓂ ᑕᐃᒪᐃᑦᑐᒥᒃ.  
 
ᒥᓂᔅᑕᖃᐃ ᐸᖁᓴᒃᑯᒃᑯ ᖃᓄᖅ ᕿᓚᒻᒥᐅᑎᒋᔪᒥᒃ ᑕᐃᒃᑯᐊ ᑎᑎᕋᖅᐸᓪᓕᐊᔭᐅᖃᑦᑕᖅᑐᑦ 
ᐊᓯᔾᔨᖅᑕᐅᖃᑦᑕᖅᑎᒋᕙᑦ? ᖃᓄᐃᒻᒪᓪᓗ ᑕᖃᒪᓃᑦᑕᕆᐊᖃᕋᓱᒋᕕᓯᐅᒃ ᒪᓕᒐᕋᓛᓃᓪᓗᑎᒃ ᑐᑭᓯᒪᔭᒃᑯᑦ ᑕᐃᒃᑯᐊ 
ᓱᒃᑲᔪᐊᓗᖕᒥᒎᖅ ᐊᓯᔾᔨᖅᐸᓪᓕᐊᖃᑦᑕᕐᒪᑕ ᒪᓕᒐᕋᓛᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᓱᓕ ᐅᖃᐅᓯᒃᓴᑐᐃᓐᓇᖅᑕᖃᖃ? ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ 
ᐅᖃᐅᓯᔅᓴᑐᐃᓐᓇᕐᓄᑦ ᑕᐃᒪ, ᓈᓴᐅᑎᖏᑎᒎᑦ ᐃᓛᒃᑯᕐᓂᐊᓕᕋᑦᑎᒍᑦ ᐱᖁᔭᒃᓴᖅ 27. ᑖᒃᑯᐊ ᐱᓯᒪᔭᓯ 
ᐃᑦᔪᔪᖁᑎᑦᓯᓐᓂ. ᖃᑯᖅᑕᓃᑦᑐᑦ ᐃᑦᔪᔪᕈᓗᓐᓂ.  
 
ᐱᖁᔭᒃᓴᖅ 27, ᐱᖁᔭᖅ ᐋᖅᑭᒋᐊᕆᔾᔪᑕᐅᔪᖅ ᐃᔭᒐᖅᑖᖃᑦᑕᓂᕐᒧᑦ, ᑎᑎᕋᖅᑕᐅᑲᓐᓂᕐᓂᖓ. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ ᐊᐃᑉᐹ. ᐃᓚᖓ 9. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 10. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 11. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐃᓚᖓ 12. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 2. ᐃᓚᖓ 13. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᑦᑎᓪᓗᖓᐃᓛᖅ ᑕᕝᕙ ᐅᖃᐅᓯᖃᕝᕕᒋᖅᑲᐅᒐᒃᑯ. ᑕᒪᒃᑯᐊ 
ᒪᓕᒃᑕᐅᔭᕆᐊᖃᑦᑐᑦ ᑕᕝᕙᓐᖓᓂᓛᒃ ᒪᓕᒐᐅᔪᒥᒃ ᖃᓄᑎᒋ ᖃᐅᔨᓂᐊᕐᕋᑦᑕ, ᑐᓴᕐᓂᐊᕐᕋᑦᑕ, ᖃᓄᑎᒋᑦ 
ᐊᓯᔾᔨᑲᐅᖅᑐᐸᒻᒪᖔᑕ ᒪᓕᒐᕐᒥᒃ ᑕᕝᕗᖓ, ᐃᓛ ᐱᖁᔭᓪᓚᕆᒻᒥᒃ ᒪᓕᒐᕐᒧᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᓯᔾᔨᕐᓂᐅᔪᖅ ᐱᔪᓐᓇᑎᑦᑎᒐᔭᖅᑯᖅ 
ᐃᓅᓕᓂᐅᑕᐅᔪᑦ ᐊᖏᖅᑕᐅᓯᒪᔪᓐ ᐄᔭᒐᖅᑖᑎᑦᑎᔨᐅᕙᑦᑐᓄᑦ ᑲᓇᑕᒥ.  
 
ᐅᖃᐅᔾᔭᐅᓯᒪᔪᖓ ᑕᐃᒃᑯᐊ ᑲᑐᔾᔨᖃᑎᒌᑦ ᐋᖅᑭᒃᓱᐃᕙᑦᑐᑦ ᐊᕐᕌᒍᒥᖃᐃ ᑎᓴᒪᐃᕋᖅᑐᑎᒃ, ᐊᒻᒪᓗ 30-ᐅᔪᑦ 
ᓄᑖᖑᔪᑦ ᐃᓚᓕᐅᔾᔭᐅᕙᑦᑐᑎᒃ. ᑕᐃᒪᓕ ᑖᓐᓇ ᐱᖁᔭᒃᓴᐅᔪᖅ ᐊᓯᔾᔩᒍᓐᓇᑎᑦᑎᒐᔭᕐᒪᓐ ᑕᒪᒃᑯᐊ ᒪᓪᓗᓂᒋᑦ 
ᐊᓯᔾᔨᐸᓪᓕᐊᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓚᖓ 13. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 14. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 15. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᒃᓴᒧᑦ ᑖᒃᓱᒧᖓ? ᐅᐊᑦᑎᐊᕈᐃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 15-ᖓᓂ ᐅᖃᖅᑲᐅᒐᓗᐊᕐᒥᔪᖓ ᑕᕝᕙᓂ ᑲᑎᒪᑐᐃᓐᓇᑎᓪᓗᑕ 
ᓇᓗᓇᐃᓐᓂᐊᕐᖓᓐ. 
 
ᑖᓐᓇ ᐱᖁᔭᒃᓴᐅᒻᒪᓐ ᓄᑖᓐᖑᑎᑦᑎᒋᐊᕐᖓᓐ ᐋᓐᓂᐊᖅᓯᐅᖅᑎᓕᕆᓂᕐᒧᑦ ᐱᖁᔭᐅᔪᒥᒃ ᐋᖅᑭᒃᓯᒪᕙᒌᕋᓗᐊᖅᑐᓂᓗ 
ᒪᓕᒐᑎᒍᑦ ᐄᔭᒐᖅᑖᑎᑦᑎᖃᑦᑕᕈᓐᓇᓂᐊᕐᖓᑕ.  

ᖃᓄᐃᒻᒪᓪᓕ ᐊᖏᖅᑕᐅᑐᐊᖅᑲᑦ ᐃᓚᖓᐃᓛᒃ ᑖᓐᓇ ᐅᓪᓗᖓ ᐋᖅᑭᒃᑕᐅᓗᓂ. ᑖᓐᓇ ᐅᓪᓗᖓ ᐱᖏᐊᕐᓗᒍ 
ᐊᖏᖅᑕᐅᕕᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᒪᓕᒐᓕᐅᖅᑎ. 
ᐋᓐᓂᐊᓯᐅᖅᑎᓄᑦ ᐱᖁᔭᒃᓴᐅᔪᒥᒃ ᑕᐃᒃᑯᐊ ᐋᓐᓂᐊᓯᐅᖅᑎᒻᒪᕆᐅᔪᑦ ᐄᔭᒐᖅᑖᑎᑦᑎᒍᓐᓇᕐᖓᑕ ᑭᓯᐊᓂ 
ᐱᖁᔭᐅᓚᐅᖅᑐᕐᓕ ᑕᒪᑐᒥᖓ ᐃᓕᓴᖅᓯᒍᓐᓇᖅᓯᒪᓚᐅᖏᒻᒪᑕ ᑕᒪᒃᑯᓄᖓ ᐄᔭᒐᖅᑖᑎᑦᑎᔨᐅᔪᓄᑦ 
ᐋᓐᓂᐊᓯᐅᖅᑎᒻᒪᕆᓐᓄᑦ.  
 
ᑖᓐᓇᓕ ᐊᑐᓕᖅᑲᑦ ᐋᖅᑭᒃᓯᒪᒐᔭᖅᑐᓐ ᐅᑕᖅᑭᔭᕆᐊᖃᕋᔭᕐᒥᔭᕗᑦ ᑕᐃᒃᑯᐊ ᒪᓕᒃᑕᐅᔭᕆᐊᖃᕋᔭᖅᑐᓐ 
ᐱᔭᕇᖅᑕᐅᓇᓱᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᐋᓐᓂᐊᓯᐅᖅᑎᒻᒪᕆᐅᔪᓄᑦ ᓈᓚᒃᑐᓄᑦ. 
ᖃᖓᐸᓘᔪᓐᓇᕋᔭᖅᑲᑭᐊᖓᐃ ᐱᓇᓱᐊᕈᓯᖅ ᐊᑕᐅᓯᖅ, ᒪᕐᕉᒃ, 6-ᓯᑦ ᑕᖅᑭᓐ, ᐊᕐᕌᒎᒃ ᒪᕐᕉᒃ. ᖃᖓᒃᑯᐸᓗᑭᐊᖓᐃ 
ᓂᕆᐅᒋᔭᐅᒍᓐᓇᕋᔭᓕᖅᑲ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᖅᑮᖅᑲᐃ ᐱᖓᓱᑦ 
ᐋᖅᑭᒃᓯᒪᔪᐃᓐᓇᐅᓕᕋᔭᖅᑐᖅᑲᐃ ᑕᒪᒃᑯᓄᖓ ᐋᓐᓂᐊᓯᐅᖅᑎᒻᒪᕆᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᒍᑎᖃᕋᒪ ᐋᓐᓂᐊᓯᐅᖅᑎᐅᔪᓄᑦ ᐃᒫᒃ. ᑖᓐᓇ ᐃᓛᒃ, 
ᑐᓂᐅᖅᑲᑕᓪᓕᕆᐊᓘᕙᒻᒪᑦ Tylenol. ᒥᓂᔅᑕ ᐊᐱᕆᒪᔭᕋ, ᐸᓯᔭᒃᓴᓐᖑᕈᓐᓇᕋᔭᖅᑳ ᐱᕋᔭᓐᓂᖅᑲᑦ ᑖᒃᑯᐊ 
ᒪᓕᓪᓗᒋᑦ. ᐃᓚᖓᓂ 9, ᓴᐳᑎᔭᐅᓯᒪᒐᔭᕐᐸᑦ ᐃᖅᑲᓇᐃᔭᖃᑎᖏᓐᓄᑦ ᓘᑦᑖᓄᑦ ᐋᓐᓂᐊᓯᐅᖅᑎᓄᑦ. 
 
ᑕᒪᒃᑯᐊ ᐋᓐᓂᐊᓯᐅᖅᑎᕗᑦ ᐃᓕᒪᒧᓕᖁᖏᓇᒃᑭᑦ ᑖᔅᓱᒪᖓᑦ ᐱᖁᔭᒃᓴᒥᑦ ᐱᒋᐊᖅᑎᑕᐅᓂᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ ᐸᒃᓛᓐ. 
 
ᐸᒃᓛᓐ (ᑐᓵᔨᑎᒍᑦ): ᑖᒃᑯᐊ ᐋᓐᓂᐊᓯᐅᖅᑎᒻᒪᕆᐅᔪᑦ ᑐᓂᓯᒍᓐᓇᕐᓗᑎ ᐄᔭᒐᖅᑐᑦ ᑭᓯᐊᓂ 
ᐋᓐᓂᐊᓯᐅᖅᑎᑐᐃᓐᓇᐅᖏᑦᑐᑦ ᐋᓐᓂᐊᓯᐅᖅᑎᒻᒪᕆᐅᔪᑦ ᑕᐃᒫᒃ ᐃᓕᓐᓂᐊᖅᑎᑕᐅᓯᒪᑦᑎᐊᕋᔭᖅᑐᑦ 
ᖃᐅᔨᒪᑦᑎᐊᕋᔭᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᒃᓛᓐ. (ᑐᓵᔨᑎᒎᕈᓐᓃᖅᑐᖅ) ᐃᓚᖓ 15. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑲᑎᒪᔨᕋᓛᑦ ᐊᖏᖅᐸᑦ ᑖᓐᓇ ᐱᖁᔭᒃᓴᒧᑦ 27-ᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᓗ ᑲᑎᒪᔨᕋᓛᑦ ᐊᖏᖅᐸᑦ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᒪᑐᓯᔾᔪᑎᓐᓂ ᐅᖃᕈᒪᕖᑦ? ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑕᐃᔮᓐ 
ᐅᕙᓃᖅᑲᐅᖏᑦᑑᒐᓗᐊᖅ ᑖᒃᓱᒧᖓ ᐅᐸᓗᖓᐃᔭᖅᑎᓪᓗᖓ ᐊᒻᒪᓗ ᑕᕝᕗᖓ ᐅᖃᐅᓯᒃᓴᕆᔭᐅᓂᐊᖅᑐᓄᑦ 
ᑲᑎᒪᔨᕋᓛᑦ ᖁᔭᓐᓇᒦᖅᑐᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅ ᐳᕋᐅᓐ, ᐊᒻᒪᓗ ᒥᔅ ᐸᒃᓚᓐ. ᑕᐃᒪ ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᑦᑎᓐᓂ ᐊᑭᑐᔫᑏᑦ, ᐊᕐᕋᒍᒥ ᖃᐃᔪᒥ 
ᐊᑭᑐᔫᑏᑦ ᐊᑐᕐᓂᐊᖅᑕᕗᑦ 2007-08-ᖑᓕᕐᐸᑦ ᑕᕝᕙᓐᖓᑦ ᐱᕙᓪᓕᐊᔪᓕᕆᔨᒃᑯᓐᓂ ᐊᖁᑎᓕᕆᔨᒃᑯᓐᓂᑦ 
ᑕᕝᕙᓃᑉᐳᐃ $13.55 ᒥᐊᖑᑦᓱᑎ ᐊᑭᑐᔫᑎᓄᑦ ᐊᑐᕋᓱᐊᓂᐊᖅᑕᕗᑦ ᑕᐃᑲᓂ ᐊᕐᕋᒍᒋᓂᐊᖅᑕᑎᓐᓂ. 
 
ᑕᒪᓐᓇ ᖃᓄᖅ ᐊᑦᑕᓇᖅᑐᒦᑎᑦᑎᑦᑕᐃᓕᓂᖅ ᐊᒻᒪᓗ ᑕᒪᒃᑯᓇᖓᑦ ᐊᖅᑯᑎᓕᐊᕆᕙᑦᑕᑎᓐᓂ ᐱᒻᒪᕆᐅᒻᒪ 
ᐋᖅᑭᓱᖅᐸᓪᓕᐊᓂᕆᔭᖓ ᑕᒪᐅᖓ ᓄᓇᕗᒻᒧᑦ ᑖᓐᓇᓗ ᐊᖏᔪᑲᓪᓚᐅᒃᓱᓂ ᐱᓕᕆᐊᕆᓇᓱᐊᖅᑕᕗᑦ.  
 
(ᑐᓵᔨᑎᒍᑦ) ᑕᐃᒪᓕ ᓄᓇᕗᒻᒥᐅᑦ ᐱᐅᓯᕚᓪᓕᖁᓪᓗᒋᑦ ᐃᖏᕋᓂᕆᕙᑦᑕᖏᑦ ᖃᖓᑕᓲᒃᑯᑦ ᓄᓇᒃᑯᑦ ᐃᒫᒍᓪᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᑦ ᐊᖏᖅᓯᒪᕗᑦ ᐊᑭᑐᔪᓄ ᐃᖏᕋᖃᑦᑕᖅᑐᓕᕆᓂᕐᒧᑦ ᐱᓕᕆᐊᖑᓇᓱᐊᖅᐸᑦᑐᓂᑦ. 
 
ᑕᐃᒪᓕ ᒥᒃᓵᓃᑉᐳᑦ $11.5 ᒥᓕᐊ ᐅᕝᕙᓘᓐᓃᑦ 88-ᐳᓴᓐ ᑖᒃᑯᐊ ᐊᑐᖅᑐᖅᓴᖁᑎᖏᓐᓂ ᐊᑭᑐᔪᖅᑐᕈᑎᓄᑦ.  
 
75-ᐳᓴᓐᑎᑲᓴᒋᔭᖏᑦ ᐱᓕᕆᐊᖑᔪᑦ ᑕᒪᒃᑯᓇᓂ ᐱᓕᕆᐊᖑᓂᐊᖅᑐᓂᑦ ᓄᓇᓕᓐᓂ ᑕᐃᒃᑯᐊ 25-ᐳᓴᓐᖑᔪᑦ 
ᐊᑐᖅᑕᐅᓂᐊᖅᑐᑎ ᐸᕐᓇᒍᑕᐅᔪᓄᑦ ᐱᓕᕆᐊᓄᑦ ᓄᓇᕗᒻᒥᓕᒫᖅ ᑐᕌᖓᔪᓂᑦ.  
 
ᖃᖓᑕᓲᒃᑯᕖᑦ ᑖᒃᑯᐊ ᐃᕋᔾᔪᑎᒋᓪᓗᐊᑕᖃᑦᑕᕋᑦᑎᒍ ᐊᓪᓛᑦ ᓯᕗᓂᑦᑎᓐᓂ ᑕᐃᒪᓕ ᑲᒪᔭᕆᐊᖃᕋᑦᑕ  
ᒥᑦᑕᕐᕕᕗᑦ ᐱᐅᔫᑦᑎᐊᖁᓪᓗᒋᑦ ᐊᒻᒪᓗ ᐱᖁᑎᕐᔪᐊᖑᔪᑦ ᐊᐅᓚᑕᐅᑦᑎᐊᕈᓐᓇᓂᐊᕐᖓᑕ ᖃᑕᓲᓄᑦ.  

ᐅᐸᓗᖓᐃᔭᕐᓂᖅ ᑕᒪᑦᓱᒧᖓ ᐱᓕᕆᐊᒧᑦ ᒪᓕᖕᒪᑦ ᖃᓄᐃᑦᑐᓂᖏᓐᓂ ᒥᑦᑕᕐᕕᐅᔪᑦ ᐅᓯᓕᖅᓱᑎᐅᔪᑦ 
ᐊᑦᑕᓇᖅᑕᐃᓕᒪᒋᐊᖃᖅᑐᑦ ᐊᒻᒪᓗ ᖃᓄᑎᒋ ᐊᑯᓂᐅᓂᐊᕐᒪᖔᑕ ᐱᖁᑎᕐᔪᐊᖁᑎᒋᔭᕗᑦ.  
 
(ᑐᓵᔨ ᓄᖃᖅᐳᖅ) ᑕᕝᕙᓂ 2007-08 $8.4 ᒥᓕᐊᓐ ᑖᓐᓇ ᑖᑦᓱᒧᖓ ᓄᑖᒧᑦ ᒥᑦᑕᕐᕕᓕᐊᕆᕙᓪᓕᐊᔭᑦᑎᓐᓄᑦ 
ᑕᐃᑲᓂ ᐃᑉᐱᐊᔪᒻᒥ ᑐᕌᖓᓂᐊᖅᑐᖅ, ᑕᒪᓐᓇ ᐱᒋᐊᓪᓚᕆᑦᓯᒪᓕᖅᑐᖅ ᐊᕐᕌᒍᑦᑎᓐᓂ ᑕᑦᓱᒪ ᐃᓂᑦᓴᕆᔭᖓ 
ᐱᔭᕇᖅᑕᐅᒪᓕᖅᓱᓂ ᐊᒻᒪᓗ ᑖᓐᓇ ᐅᐊᔭᐃᑦ ᑕᐃᑯᖓ ᒥᑦᑕᕐᕕᑦᓴᒧᑦ ᓄᓇᓕᓐᓂᖔᖅᑐᐃᑦ 
ᐋᖅᑭᒃᓱᖅᑕᐅᕙᓪᓕᐊᓯᒪᑦᓱᑎᒃ. 
 
ᐊᒻᒪᓗ ᑖᒃᑯᐊ ᐊᐅᓱᐃᑦᑐᒥᐅᑦ $400 ᑕᐅᓴᓐᓂᒃ ᐱᖃᓯᐅᑎᓂᐊᕐᒥᔪᐃᑦ ᑖᒃᑯᓄᖓ ᓯᐅᕋᕐᒥᑦ 
ᐋᖅᑭᒋᐊᕈᑎᑦᓴᖏᓐᓂᑦ, ᑕᒪᓐᓇ ᒥᑦᑕᕐᕕᒋᔭᖓ ᐋᖅᑭᑦᓯᒪᑦᓯᐊᕈᓐᓇᖁᓪᓗᒍ. ᑖᓐᓇ ᐱᓕᕆᐊᕆᕙᓪᓕᐊᔭᕗᑦ 
ᐊᕐᕌᒍᒧᑦ ᐃᒻᒪᖃ 925 ᑕᐃᓴᓐᑖᓚᔅᓂᒃ ᐊᑐᕐᓂᐊᖅᑐᒍᑦ ᑕᑉᕙᓂ ᐊᕐᕌᒍᓂ ᐱᖓᓱᓂᒃ ᑖᑦᓱᒧᖓ. 
 
$650 ᑕᐅᓴᓐ ᐋᖅᑭᒋᐊᕈᑎᒋᓂᐊᕐᒥᔪᖅ ᑖᑦᓱᒧᖓ ᒥᑦᑕᕐᕕᒋᔭᖓᑕ ᑭᒻᒥᕉᑉ ᑕᕝᕗᖔ ᑐᑭᒧᓂᐊᕐᒥᔪᖅ. ᑖᓐᓇ 
ᖃᓄᖅ ᐱᓪᓚᕆᒋᐊᖃᕐᒥᖕᒪᑦ ᒥᑦᑕᕐᕕᖓ ᐋᖅᑭᒋᐊᖅᓯᒪᑦᓯᐊᕐᓗᓂ ᐊᒻᒪᓗ ᐱᕐᕈᓗᐊᔾᔭᐃᑯᑎᑦᓴᒥᒃ 
ᐱᑕᖃᕆᐊᖃᕆᓪᓗᓂ ᑖᓐᓇ ᐊᕐᕌᒍ ᐊᐃᑉᐸᕆᓕᖅᑕᖓ ᑕᑉᕙᓂ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᕆᕙᓪᓕᐊᑦᓱᑎᒍᑦ 
ᑕᒫᓂ $1,075,000-ᓂ ᑕᑉᕗᖓ ᒥᑦᑕᕐᕕᖓᓐᓄᑦ ᐊᑐᓚᖓᑦᓱᑕ ᑭᒻᒥᕈᒻᒥᐅᓄᑦ. 
 
(ᑐᓵᔨᒃᑯᑦ) $420 ᑕᐅᓴᓐ ᑐᕌᖓᓂᐊᕐᒥᔪᖅᑕᐅᖅ ᓴᖑᕕᐅᔪᒥ ᐊᓪᕙᒥ ᐊᒻᒪᓗ ᐃᖃᓗᖕᓂ ᒥᑦᑕᕐᕕᖓᓂ ᑖᒃᑯᐊᓕ 
ᑮᓇᐅᔭᐃᑦ ᓄᓇᕗᒧᑦ ᑲᑎᓕᒪᕐᓗᒍ 1.5 ᒥᓕᐊᓐ ᑮᓇᐅᔭᐅᒐᔭᖅᑐᖅ $12 ᒥᓕᐊᓐᓂᒃ ᐊᑭᖃᖅᑐᓂᒃ 
ᓴᓇᒋᐊᕈᑕᐅᔪᒥᒃ.  
 
ᐊᒻᒪᓗ ᑕᒪᒃᑯᓄᖓ ᐊᖅᑯᑎᐅᖃᑦᑕᖅᑐᓄᑦ ᓄᓇᓖᑦ ᓯᓚᑖᓅᖓᔪᓂᒃ ᑕᐃᒪᓕ 500 ᑕᐅᓴᓂᒃ ᓂᕆᐅᒃᑕᖓ 2007-
08.  
 
ᑕᒪᒃᑯᐊ ᐊᖅᑯᑎᐅᔪᑦ ᐊᑐᖅᑕᐅᖃᑦᑕᖁᓪᓗᒋᑦ ᓄᓇᓕᓐᓄᑦ ᐃᒫᒃ ᐊᓯᕙᑦᑎᓄᑦ ᐊᐅᓪᓚᖅᑐᓄᑦ ᐳᓛᕐᕕᐅᔪᓄᑦ 
ᑐᐱᕐᕕᐅᔪᓄᓘᓐᓃᑦ ᑕᒪᒃᑯᐊ ᓯᕗᓪᓕᐅᑏᓐᓇᕋᓱᐊᖅᑕᕗᑦ ᐱᓕᕆᕕᑦᑎᓐᓂ ᐊᒻᒪᓗ ᑕᒪᓐᓇ 
ᖁᕕᐊᒋᔭᐅᑦᑎᐊᖃᑦᑕᖅᑐᖅ ᓄᓇᓕᓐᓂ ᖁᕕᐊᓱᑦᑐᑕᓗ ᑕᒪᒃᑯᓄᖓ ᓄᓇᑦᑕ ᓯᓚᑖᓄᑦ 
ᐊᖅᑯᑎᖃᕈᓐᓇᕐᓂᐊᓕᕋᑦᑕ.  
 
ᕿᖓᐅᒻᒥ ᐊᖅᑯᑎᓕᐅᕐᓂᐅᔪᖅ ᐊᒻᒪᓗ ᑐᓚᑦᑕᕐᕕᓕᐅᕐᓂᐅᔪᖅ ᓯᕗᓪᓕᐅᔾᔭᐅᒻᒪᑦ, ᐱᖃᓯᐅᔾᔨᓯᒪᔪᒍᑦ 75 
ᑕᐅᓴᓐᑖᓗᔅᓂ ᐃᑲᔪᕈᑎᐅᒐᔭᖅᑐᖅ ᖃᐅᔨᓴᕐᓂᕐᒧᑦ ᑐᓚᑦᑕᕐᕕᐅᔪᓐᓇᕋᔭᕐᑐᒥ ᕿᖓᐅᒻᒥ. ᖃᖓᓕᒫᕐᓗ 
ᐊᖅᑯᑎᐅᒐᔭᖅᑐᖅ ᐅᔭᕋᓐᓂᐊᕐᕕᓐᓂ ᑕᐃᕙᖓᑦ ᐊᐃᔮᒃᒥᑦ ᑖᓐᓇ ᐊᔅᓱᐊᓗᒃ ᐱᐅᓯᕚᓪᓕᕈᑎᖃᕋᓗᐊᕐᖓᑦ 
ᓄᓇᕗᒻᒧᑦ ᖃᐅᔨᒪᑦᑎᐊᕋᓗᐊᕆᓪᓗᖓ ᑕᒪᓐᓇ ᐱᔭᐅᔪᒫᕋᓱᐊᕐᓂᐊᕋᓗᐊᕐᖓᑦ ᑭᓯᐊᓂᓗ ᑕᐃᒪᐃᑦᑐᒥ 
ᐱᓕᕆᓚᐅᖅᓯᒪᓇᑕ ᑭᓯᐊᓂᓕ ᐱᕙᓪᓕᐊᔪᓕᕆᔨᒃᑯᑦ ᐊᖏᖅᓯᒪᑦᑎᐊᖅᑯᑦ ᐱᓕᕆᖃᑎᖃᕐᓂᐊᕐᓗᑎᒃ 
ᑲᑐᔾᔨᖃᑎᖃᕐᓗᑎᒃ ᑲᓇᑕᒥ.  
 
39.7 ᑭᓛᒥᑐᓂᒃ ᐊᖅᑯᑎᑯᑖ ᐊᖁᕐᖓᓐᓂ ᐃᒃᐱᐊᔪᒻᒥ ᐊᒻᒪᓗ ᓇᓂᓯᕕᒻᒥ ᐊᒻᒪ ᐱᑕᖃᕆᐊᖃᕐᓂᐊᖅᑐᓂ 
ᖃᖓᑕᓲᒃᑯᕕᖓ ᐱᔭᕇᓚᐅᖅᑎᓐᓇᒍ, ᑐᓂᓯᓯᒪᔪᒍᑦ $100 ᑕᐅᓴᓐ ᓴᓇᒋᐊᕈᑎᒃᓴᐅᖃᑦᑕᕐᓂᐊᖅᑐᒥᑦ ᑖᔅᓱᒧᖓ. 

ᐊᒻᒪᓗᑦᑕᐅᖅ ᑲᓇᑕᒥ ᐊᖁᑦᑐᖅᓯᐅᑎᖃᖃᑦᑕᕐᓂᕐᒧᑦ ᐊᖏᕈᑎᐅᔪᖅ ᐊᑎᓕᐅᖅᑕᐅᓚᐅᖅᓯᒪᔪᖅ 2005 ᓄᓇᕗᑦ 
ᒐᕙᒪᒃᑯᖏᑦ ᐊᖏᖅᓯᒪᓕᕐᒥᔪᑦ ᐊᔾᔨᓕᐅᕆᖃᑦᑕᓂᕐᒧᑦ ᐊᖁᑦᑐᖅᓯᐅᑎᑖᖅᑎᑦᑎᓂᕐᒧᓘᓐᓂᑦ ᑕᐃᒃᑯᓂᖓ 
ᐱᖃᕆᐊᓕᓐᓂ ᑭᓇᐅᓂᖏᓐᓄᑦ ᓇᓗᓇᐃᒃᑯᑕᐅᔪᓂᒃ. 
 
ᑕᒪᓐᓇ ᖃᐅᔨᒪᔾᔪᑕᐅᓂᐊᖅᑐᖅ ᓄᓇᕗᒻᒥ ᐊᖁᑦᑐᖅᓯᐅᑎᓕᕆᓂᐅᔪᖅ ᐃᓕᓴᕆᔭᐅᓯᒪᔪᓐᓇᕐᓂᐊᕐᖓᑕ ᑲᓇᑕᒥ 
ᒥᐊᓕᒐᐃᓪᓗ ᓄᓇᖓᓐᓂ. ᐊᒻᒪᓗ ᐊᖏᖅᑕᐅᒍᓐᓇᕐᓗᓂ ᑖᓐᓇ ᓇᓗᓇᐃᒃᑯᑕᖃᕆᐊᓕᓐᓄᑦ 
ᐊᑐᖅᑕᐅᖃᑦᑕᕈᓐᓇᕐᓂᓗᓂ ᓄᓇᕗᑦ ᓯᓚᑖᓂ ᑕᐃᑦᓱᒧᖓᓗ $800,000 ᐊᑐᖅᑕᐅᓯᒪᓕᖅᑐᖅ ᐱᕙᓪᓕᐊᔭᐅᓗᓐᓂ.  
 
ᒐᕙᒪᑐᖃᒃᑯᓐᓂ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᕐᑐᑎᑦ ᐅᕙᑦᑎᓐᓂ ᐱᔭᕇᕋᑖᓚᐅᕐᒥᔪᑦ ᑐᓚᑦᑕᕐᕕᐅᔪᓂᑦ 
ᐅᓂᒃᑳᒥᓂᓛᒃ. ᑖᓐᓇ ᐅᓂᒃᑳᖑᔪᖅ ᕿᒥᕐᕈᔭᐅᕙᓪᓕᐊᔪᖅ ᓄᓇᑦᑎᓐᓂ ᐊᒻᒪᓗ 
ᐊᑦᑕᓇᐃᖅᓯᓯᒪᔪᒻᒪᕆᐅᒍᓐᓇᕋᔭᕐᖓᑕ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓗᑎᑦ ᐱᕙᓪᓕᐊᔪᓕᕆᔨᒃᑯᑦ 
ᐊᔪᐃᓐᓇᖃᑦᑕᓂᐊᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂ ᓴᓇᒋᐊᖁᔨᓗᑎᑦ ᑖᒃᑯᓂᖓ. ᑕᐃᒪᓕ ᐱᖃᓯᐅᔾᔨᓯᒪᔪᒍᑦ 
$1,002,708 ᐊᕐᕌᒍᖓᓂ ᑖᔅᓱᒧᖓ ᑐᕌᖓᓂᐊᖅᑐᓂᑦ. 
 
ᐃᒃᓯᕙᐅᑖᖅ, ᐱᒻᒪᕆᐅᔪᓂᑦᑕᐅᖅ ᑲᒪᓂᐊᕐᒥᔪᒍᑦ 2007-08 ᐊᕐᕌᒍᖓᓂ. 
 
ᐊᒻᒪᓗᑦᑕᐅᖅ ᐊᓯᖏᑦ ᐱᓕᕆᐊᖑᔪᑦ $300,000 ᐊᑖᓃᑦᑐᑦ ᑲᑎᑕᐃᓯᒪᓪᓗᑎᑦ ᑲᑎᓐᖓᔪᑦ ᒥᑭᔫᑏᑦ ᐊᑭᑐᔫᑎᑦ 
ᐱᓕᕆᐊᕆᔭᐅᔪᑦ. ᓴᓂᕐᕙᐃᓂᐊᕐᒥᔪᒍᑦ $1.2ᒥᓕᐊᓐ ᑖᒃᑯᐊ ᐱᔭᕇᖅᑕᐅᓂᐊᕐᖓᑕ ᐱᖃᓯᐅᔾᔨᓂᐊᖅᑐᑦ 
ᐊᐳᑏᔭᐅᔾᔪᒻᒥ ᖃᒪᓂᑦᑐᐊᒥ ᐊᒻᒪᓗ ᐊᐳᑏᔭᐅᑎᑦᑕᐅᖅ ᓄᓇᓯᐅᑦ ᐸᓐᓂᖅᑑᒥ ᐊᒻᒪᓗ ᖃᐅᔨᓴᖅᐸᓪᓕᐊᓂᐊᕐᓗᑎᑦ 
ᑖᒃᑯᐊ ᑮᓇᐅᔭᕆᔭᕗᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᓴᖅᑮᕙᓪᓕᐊᑎᓪᓗᑕ ᐊᑦᑕᓇᐃᖅᓯᒪᑦᑎᐊᖅᑐᒥᑦ ᑮᓇᐅᔭᒧᓪᓗ 
ᒪᑭᒪᔾᔪᑕᐅᔪᓐᓇᓂᐊᖅᑐᒥ ᓄᓇᕗᒻᒥ ᓯᕗᓂᑦᑎᓐᓂ.  
 
ᐃᒃᓯᕙᐅᑖ, ᑖᒃᑯᐊ ᐸᕐᓇᒍᑎᑦᑎᐊᕙᐅᔪᑦ ᐊᒥᒐᖅᓯᖃᑦᑕᕋᓗᐊᖅᑎᓪᓗᑕ ᑕᐃᒪᓕ ᐊᔅᓱᕈᑦᑎᐊᖃᑦᑕᓂᐊᖅᑯᖓ 
ᑕᒪᒃᑯᐊ ᐱᓕᕆᖃᑎᒋᔭᕗᑦ ᒐᕙᒪᑐᖃᒃᑯᓐᓂ ᐱᓕᕆᕕᐅᔪᓂᑦ ᐊᒻᒪᓗ ᓄᓇᓕᓐᓂ ᓴᓐᖓᑎᑕᐅᒋᐊᖁᓪᓗᒋᑦ ᐊᒻᒪᓗ 
ᑕᒪᒃᑯᐊ ᐱᓕᕆᐊᖑᔪᑦ ᓄᓇᕗᒻᒥ ᐊᑑᑎᖃᑦᑎᐊᓂᐊᕐᖓᑕ ᐊᑯᓂᒧᑦ ᓯᕕᑐᔪᒧᓪᓗ ᐃᓅᓯᑦᑎᓐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑭᐅᒐᓱᐊᖃᑦᑕᓂᐊᖅᑐᖓ ᑕᕝᕙᓐᖓᑦ ᒪᓕᒐᓕᐅᖅᑎᓃᓐᖔᖅᑐᓂᑦ ᑭᐅᒍᓐᓇᕈᒪ 
ᐊᒻᒪᓗ ᐊᐱᖅᑯᑕᐅᔪᓂᑦ ᑐᓵᒐᓱᐊᑦᑎᐊᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊ ᐃᑲᔪᖅᑎᒋᓂᐊᖅᑕᑎᑦ ᖃᐃᖁᕕᒌᑦ?  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᓕᕆᖃᑎᒋᓂᐊᖅᑕᖏᑦ ᖃᐃᑎᒍᓐᓇᖅᑕᐅᕚᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᒃᑭᑦ ᐃᓯᕋᓱᑦᑎᓪᓗᒋᑦ.  
 
ᖁᔭᓐᓇᒦᒃ. ᒥᓂᔅᑕ ᑖᒃᑯᐊ ᑭᒃᑰᒻᒪᖔᑕ ᐱᖃᑎᑎᑦ ᐅᖃᓚᐅᒃᑭᑦ ᑲᑎᒪᒍᑎᓃᓐᓂᐊᕐᒪᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐋᓕᒃᔅ ᑳᒻᐳᓪ, ᑖᓐᓇ 
ᑐᒡᓕᕋ, ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ ᐊᒻᒪᓗ ᑐᒡᓕᕐᒪ ᑐᒡᓕᖓ, ᒪᑑᓴᓚ ᑯᓄᒃ ᐊᒻᒪᓗ ᑕᐃᑲ 
ᐃᒃᓯᕚᖅᑐᖅ ᔮᓐ ᕼᐊᑭᓂᔅ, ᑐᑭᒧᐊᖅᑎᑦᑎᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᔅᓯᕙᐅᑕᐅᖃᑕᐅᔪᖅ ᐱᖁᑎᕐᔪᐊᓕᕆᔨᒃᑯᓐᓄᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᒧᑦ ᑐᒡᓕᕆᔭᐅᓪᓗᖓ ᐱᖁᑎᕐᔪᐊᓕᕆᓂᕐᒧᑦ 
ᐃᓪᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒪᑐᐃᖅᓯᒍᒪᓂᖃᖅᑯᖓ ᕿᒥᕐᕈᓚᐅᖅᓯᒪᓂᑦᑎᓐᓂ 2007-08 
ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᑯᓄᓪᓗ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᖃᑎᖃᕈᓐᓇᓚᐅᕐᒪᑕ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 
ᓯᑎᕝᕙᒥ ᕿᒥᕐᕈᓪᓗᑕ 2007-08 ᐊᑭᑐᔫᑎᓄᑦ ᐊᑐᖅᑐᔅᓴᓂᑦ.  
 
ᑲᑎᒪᔨᐅᔪᑦ ᖁᐊᖅᓵᒐᓚᓚᐅᕐᒪᑕ ᐊᕐᕌᒍᓂᑦ ᑕᓪᓕᒪᓂᑦ ᐸᕐᓇᐅᑕᐅᖃᑦᑕᖅᑐᑦ ᐊᑭᑐᔫᑎᓄᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᑕᖃᓗᐊᕌᓗᓐᖏᒻᒪᑦ. ᐊᕐᕌᒍᓂ ᑕᓕᒪᓂ ᓄᑖᓂᑦ ᐱᑕᖃᖃᑦᑕᔮᒍᓐᓃᕐᒪᑦ. ᑲᑎᒪᔩᑦ 
ᐃᓱᒫᓘᑎᖃᓚᐅᖅᐳᑦ ᑕᒪᒃᑯᐊ ᐱᓕᕆᐊᕆᔭᐅᓂᐊᖅᑐᑦ ᒥᑦᑕᕕᒻᒥ ᓄᑖᕐᖑᖅᑎᑕᐅᒍᑕᐅᓂᐊᖅᑐᑦ 
ᐸᕐᓇᐅᑎᒋᔭᐅᕙᓪᓕᐊᖏᒻᒪᑕ.  
 
ᐃᒃᓯᕙᐅᑖᖅ, ᑲᑎᒪᔩ ᐅᔾᔨᕈᓱᓚᐅᖅᐳᑦ ᑖᒃᑯᐊ ᐊᑭᑐᔫᑏᑦ ᓇᓚᐅᑖᖅᑕᐅᓯᒪᓂᖏᑦ ᓱᕐᓗ ᓄᑖᕐᖑᖅᑎᑕᐅᓂᐊᕐᒪᑕ 
ᓄᓇᕗ ᒐᕙᒪᒃᑯᖏᑕ ᐊᖁᒍᓐᓇᐅᑏᑖᕐᕕᒋᔭᖏᓐᓂ ᓇᓗᓇᐃᒃᑯᑕᕆᔭᐅᓂᐊᕐᓗᑎᓪᓗ ᑲᒪᑦᑎᐊᕆᐊᖃᕐᓂᕐᒧᑦ 
ᑕᒪᒃᑯᐊ ᑎᑎᖅᑲᕆᔭᐅᔪᑦ ᓱᕐᓗ ᐊᑐᖅᑕᐅᒍᓐᓇᓂᐊᕐᓗᑎᑦ ᐊᒻᒪᓗᑦᑕᐅᖅ ᑎᓕᐅᖅᑕᐅᓚᐅᖅᓱᓂ 
ᑐᓴᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐅᔪᑦ ᐊᓯᔾᔨᖅᑕᐅᓂᐊᕌᖓᑕ ᑕᒪᒃᑯᐊ ᐊᖁᒍᓐᓇᐅᑏᑦ. 
 
ᑲᑎᒪᔨᐅᔪᑦ ᐅᔾᔨᕈᓱᓚᐅᖅᐳᑦ ᐊᑭᑐᔫᑎᑦ ᐊᑐᖅᑐᒃᓴᐃᑦ 1 ᒥᓕᐊᓐᑖᓚᑕᖃᕐᒪᑕ ᓄᓇᕘᒥ ᓲᕐᓗ ᐃᑲᔪᕈᑕᐅᓂᐊᖅᑐᑦ 
ᒥᑭᔫᑕᐅᔪᓄᑦ ᑐᓚᒃᑕᕐᕕᖕᓄᑦ ᑖᒃᑯᐊ ᓄᓇᕘᒥ ᑐᓚᒃᑕᕐᕕᐅᓂᐊᖅᑐᑦ ᕿᒥᕐᕈᔭᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᐃᓱᒫᓗᒍᑎᖃᖅᐳᑦ ᑲᑎᒪᔨᐅᔪᑦ ᒐᕙᒪᑐᖃᒃᑯᑦ ᓱᓕ ᑕᒪᒃᑯᓂᖓ ᑮᓇᐅᔭᖅᑐᕈᑎᑖᕈᑎᒃᓴᓂᒃ 
ᐱᑕᖃᖅᑎᔅᓯᔾᔮᖏᓐᓂᕋᖅᓯᒪᖕᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᐃᓱᒫᓗᒍᑎᖃᖅᐳᑦ ᐊᑐᓕᖅᑕᐅᓂᐊᕐᓂᖓᓄᑦ ᑕᒪᓐᓇ ᐊᑯᓂᐅᓂᐊᖅᑐᒃᑯᑦ ᒥᑦᑕᕐᕕᖕᒥᑦ 
ᓄᑖᓐᖑᕈᑕᐅᓂᐊᖅᑐᑦ. ᑲᑎᒪᔩᑦ 2003 ᓄᓇᕗᒻᒥ ᐃᖏᕐᕋᔾᔪᑏᑦ ᐱᔾᔪᑎᒋᓪᓗᒋᑦ ᖃᖓᑕᒐᔫᖑᔪᑦ 
ᓄᑖᓐᖑᖅᑎᑕᐅᒋᐊᖃᕐᒪᑕ, ᖃᖓᑕᔫᑦ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ. 

ᐊᒻᒪᓗ ᒫᓐᓇ ᒥᑦᑕᕐᕕᐅᖃᑦᑕᖅᑐᑦ ᓲᕐᓗ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐱᔨᑦᓯᕋᕐᓂᐊᕐᓗᑎᒃ ᐊᒻᒪᓗ 
ᐊᑐᓕᖅᑎᑦᓯᖁᔨᕗᒍᑦ ᑲᑎᒪᔨᐅᓪᓗᑕ ᑕᒪᒃᑯᐊ ᓄᑖᓐᖑᖅᑎᑕᐅᕙᓪᓕᐊᖁᓪᓗᒋᑦ ᐱᔨᑦᓯᕋᖅᑕᐅᑦᑎᐊᖁᓪᓗᒋᑦ 
ᓄᓇᕘᒥᐅᑦ ᖃᖓᑕᔫᑎᒍᑦ.  
 
ᐃᖃᓗᖕᓂᑦ ᒥᑦᑕᕐᕕᒃ ᒐᕙᒪᑐᖃᒃᑯᓐᓂᑦ ᐊᑭᑐᔫᑎᓂᑦ ᐱᑎᑕᐅᖃᑦᑕᕐᒪᑦ. ᑲᑎᒪᔩᑦ ᑐᓴᖅᑎᑕᐅᒍᒪᓂᐊᖅᐳᑦ 
ᐊᓯᖏᓐᓂᑦ ᒥᑦᑕᕐᕕᖕᓂᑦ ᑮᓇᐅᔭᖅᑖᖅᐸᓪᓕᐊᓂᐊᖅᑐᓂᒃ 2007-08ᒥᓗ.  
 
ᐃᒃᓯᕙᐅᑖᖅ, ᑲᑎᒪᔩᑦ ᐃᑲᔪᖅᑐᐃᖏᓐᓇᖅᐳᑦ ᕿᖓᐅᑦ ᑐᓚᒃᑕᕐᕕᒋᓂᐊᖅᑕᖓᓂᑦ ᐊᖅᑯᓯᐅᕐᕕᐅᓂᐊᕐᓂᖓᓂᒃᓗ. 
ᐊᕐᕌᓂᐅᓚᐅᖅᑐᒥᒃ ᑕᐃᒪᓐᓇ ᖃᖓᑕᔫᒃᑯᑦ ᐱᑕᖃᖅᑎᑕᐅᒋᐊᖃᓚᐅᕐᒪᑕ ᐊᖅᑯᑎᖓ ᐱᐅᒍᓐᓃᖅᑎᓪᓗᒍ. ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ ᐆᓇᖅᓯᕙᓪᓕᐊᓂᖓᓄᑦ ᑕᐃᒪᓐᓇ, ᑎᑭᕝᕕᐅᑲᐅᑎᒋᖃᑦᑕᕈᓐᓃᕐᒪᑕ ᐅᔭᕋᖕᓂᐊᖅᑏᑦ 
ᐅᑭᐅᖅᑕᖅᑐᒥ.  
 
ᐊᒥᓱᑦ ᓄᓇᕗᒥᐅᑕᐅᔪᑦ ᐃᖅᑲᓇᐃᔭᖅᓱᑎᒃᓗ ᐅᔭᕋᖕᓂᐊᕐᕕᖕᒥ ᐊᒻᒪᓗ ᐃᖅᑲᓇᐃᔭᖅᑖᖏᓐᓇᖃᑦᑕᕈᒪᓪᓗᑎᒃ 
ᐊᒻᒪᓗ ᑲᑎᒪᔨᐅᔪᑦ ᐅᔾᔨᕈᓱᓚᐅᖅᐳᑦ ᒫᓐᓇᓵᖑᓚᐅᖅ ᐅᖃᐅᓯᕆᔭᐅᓚᐅᖅᑐᒥ ᒪᓕᒐᓕᐅᖅᑎᒃᑯᓐᓄᑦ ᓄᓇᑦᓯᐊᒥ, 
ᑕᒪᓐᓇ ᕿᖓᐅᒥ ᐊᖅᑯᑦ ᐊᒻᒪᓗ ᑐᓚᒃᑕᕐᕕᒃ ᑕᒪᓐᓇ ᑲᔪᓯᑎᑕᐅᑦᑎᐊᕈᓐᓇᖁᓪᓗᒍ.  
 
ᐃᒃᓯᕙᐅᑖᖅ, ᖁᕕᐊᓱᖃᑦᑕᖏᑉᐳᒍᓪᓗ ᑕᒪᒃᑯᐊ ᐊᖏᔪᑏᑦ ᐱᖁᑏᑦ ᓴᓇᔭᐅᔪᒃᓴᐃᑦ ᒪᓂᑑᐸᒥ ᑭᕙᓪᓕᕐᒧᑦ 
ᐊᖅᑯᓯᐅᖅᑕᐅᓂᐊᖅᑐᖅ ᑕᒪᓐᓇ ᑲᒪᒋᔭᐅᑦᑎᐊᖅᓯᒪᖏᓐᓂᖓᓄᑦ ᑕᒪᓐᓇ ᑲᔪᓯᑎᑕᐅᖁᑦᓯᐊᕋᓗᐊᖅᐸᕗᑦ.  
 
ᑕᕝᕙ ᐱᐊᓂᒃᐳᑦ ᐅᖃᐅᓯᒃᓴᒃᑲ 2007-08 ᐊᑭᑐᔫᑎᓄᑦ ᐊᑐᖅᑐᒃᓴᓂᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓂᓗ. ᑖᒃᑯᐊ ᑲᑎᒪᔨᐅᖃᑎᒃᑲ ᐊᐱᖅᓱᕈᒪᑐᐃᓐᓇᕆᐊᖃᖅᐳᑦ ᑖᒃᑯᐊ ᑲᒪᒋᑎᓪᓗᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᒋᐊᓗᐊᒃᑲᓐᓂᓚᐅᖏᓐᓂᑦᑎᓐᓂᑦ 77(1) ᒪᓕᒃᓗᒍ, 10 
ᒥᓂᑦᔅ ᐅᖃᐅᓯᖃᑐᐃᓐᓇᕈᓐᓇᖅᐳᑦ ᐊᒻᒪᓗ 77(2) ᒪᓕᒃᓗᒍ, ᐃᒃᓯᕙᐅᑕᖅ ᐊᖏᔪᖅᑳᕆᔭᐅᓗᓂ ᐊᑕᐅᓯᐊᖏᓪᓗᓂ 
ᐅᖃᓪᓚᒍᓐᓇᖅᐳᖅ ᑲᑎᒪᔨᐅᔪᖅ ᑕᒪᕐᒥᓗᒃᑖᖅ ᑲᑎᒪᔩᑦ ᐅᖃᓪᓚᒃᓯᒪᓕᕇᖅᐸᑕ ᑭᓯᐊᓂ.  
 
ᑕᐃᒪ ᐅᖃᖅᐳᖓ ᑲᑎᒪᔨᐅᔪᓄᑦ ᐊᐱᖅᑯᑎᒋᔭᓯ ᐊᐱᖅᑯᑎᒋᖃᑦᑕᕐᓂᐊᖅᐸᓯ ᓇᓪᓕᒃᑭᑖᖅᑎᓪᓗᑕ ᑖᒃᑯᐊ 
ᑮᓇᐅᔭᖅᑐᕈᑕᐅᓂᐊᖅᑐᓂᒃ. ᐅᖃᐅᓯᒃᓴᖃᖅᐱᓰ? ᒥᔅᑕ ᐊᕐᕚᕐᓗ. 
 
ᐊᕐᕚᕐᓗ: ᓇᑭᑦ ᐱᒋᐊᑦᑎᐊᕐᓂᐊᕐᒪᖔᕐᒪ ᓇᓗᔪᖓ ᑭᓯᐊᓂ ᐅᖃᕈᒪᔪᖓ ᓂᓪᓕᖃᑦᑕᕆᐊᓚᐅᖅᑕᕋᓗᐊᕐᒪ 
ᐃᓚᖏᓐᓂᑦ ᐱᓗᐊᖅᑐᒥᖃᐃ ᒥᑦᑎᒪᑕᓕᖕᒥ, ᒥᑦᑎᒪᑕᓕᖕᒥ ᐱᓇᓱᐊᒃᑲᒻᒪᕆᐊᓘᖕᒪᑕ ᐅᐱᒋᔭᕗᑦ, ᓄᓇᕘᒥᐅᑎᒍᑦ 
ᐅᐱᒋᖅᑰᖅᑕᕗᑦ. ᐅᒃᑑᑎᒋᓗᒍ ᐊᐅᔭᒃᑯᑦ ᑯᐊᐸᑐᐊᖓᓪᓘᓐᓃᑦ ᐃᖅᑲᓇᐃᔭᖅᑎᖃᓚᐅᕐᒪᑦ 128ᓂᒃ ᑯᐊᐸᒃᑯᓐᓂᑦ 
ᐃᖅᑲᓇᐃᔭᖅᑐᓂᒃ ᐊᐅᔭᒃᑯᑦ ᐱᓗᐊᖅᑐᒥᒃ ᑳᓐᑐᕌᖃᖅᖢᑎᒃᓗ ᑖᒃᑯᓄᖓ Baffinland-ᑯᓐᓄᑦ 
ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ ᓂᕿᖃᖅᑎᑦᑎᔨᐅᓪᓗᑎᒃᓗ. 

ᑕᐃᒃᑯᐊ ᒪᑐᓯᒪᓕᕌᖓᑦᑕ ᐅᑭᐅᒃᑯᑦ ᑕᒫᓂ ᐃᖅᑲᓇᐃᔭᖅᑎᑐᐃᓐᓇᖏᑦ ᑯᐊᐸᒃᑯᑦ 75ᖏᓐᓃᑐᐃᓐᓇᖃᑦᑕᖅᑑᒐᓗᐊᑦ 
ᑭᓯᐊᓂ ᓇᓗᓇᖏᑦᑐᖅ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃᓘᓐᓃᑦ ᐊᒥᓲᓂᖅᓴᐅᖃᑦᑕᕐᒪᑕ. ᑕᐃᒪ ᑖᒃᑯᐊᑦᑕᐅᖅ 
ᓇᖕᒥᓂᓈᖅᑐᑦ ᑯᐊᐸᒃᑯᓐᓃᖏᑦᑑᒐᓗᐊᑦ ᒥᑭᑦᑑᑎᑦ ᓇᖕᒥᓂᓈᖅᑐᑦ ᒥᑦᑎᒪᑕᓕᖕᒥᐅᓂᑦ ᐊᒥᓱᒐᓚᐅᒋᓪᓗᑎᒃ 
ᑕᒪᒃᑯᓂᖓᑦᑕᐅᖅ ᐱᕙᓪᓕᐊᔾᔪᑎᓂᒃ ᐊᒻᒪᓗ ᐳᓚᕋᕐᓂᕐᒥᒃ ᐳᓚᕋᖅᑐᓕᕆᓂᕐᒥᒃ ᐊᒃᓱᐊᓗᒃ ᐊᑑᑎᖃᖅᖢᑎᒃ. 
ᓇᓐᓄᒐᓱᒃᑎᑦᑎᓂᕐᓗ ᓯᓈᓕᐊᖃᑦᑕᖅᑐᓂᓪᓗ ᐃᓕᓐᓂᐊᖅᑐᓂᒃ ᖃᓪᓗᓈᑦ ᓄᓇᖓᓐᓂᒃ ᑎᑭᑦᑐᖃᖃᑦᑕᓲᖑᒻᒪᓐ ᐊᒻᒪ 
ᐳᓚᕋᖅᑎᓂᒃ ᑕᒪᒃᑯᓂᖓ ᑎᒻᒥᐊᓂᒃ ᑕᑯᔭᖅᑐᖅᓯᒪᔪᓂᒃ, ᕿᓚᓗᒃᑲᓂᓪᓗ. 
 

ᐊᒻᒪᓗ ᑕᒪᒃᑯᐊ ᓇᓗᓇᖅᑐᓕᕆᔪᓐ ᐊᒥᓱᑦ ᑎᑭᖃᑦᑕᕐᒥᔪᑦ ᐅᒥᐊᖃᑦᑐᓂᒃ ᑎᓕᓯᖃᑦᑕᖅᑐᓂᒃ, ᑳᑦᑐᓛᒃᓯᒪᓪᓗᒋᑦ. 
ᑖᒃᑯᓂᖓ Outfitters-ᖑᓂᕋᖅᑕᐅᔪᓂᒃ. ᑕᕝᕙᓂ ᓚᐃᓴᓐ Outfitter-ᖃᑦᑐᑦ ᐊᒥᓲᒻᒪᑕ. ᐅᒥᐊᖃᐅᑦᑐᑎᓪᓗ ᐊᑭᑐᔪᓂᒃ, 
ᐱᑦᔪᑎᖃᑦᑎᐊᖅᑐᑎᓪᓗ ᑮᓇᐅᔭᐃᖅᓯᒪᔪᖅᔪᐊᕐᒪᕆᐊᓗᐃᓐ ᑕᒪᓐᓇ ᐳᓚᕋᖅᑐᓕᕆᓂᖅ ᑲᒪᒋᔭᐅᑦᑎᐊᖁᓪᓗᒍ. ᑕᐃᒪᐃᒻᒪᑦ 
ᑐᒃᓯᕋᖅᑐᓐ ᐊᕐᕌᒍᓂᒃ ᐊᒥᓱᓂᒃ ᑐᓚᒃᑕᕕᒃᓴᖅᑖᕈᒪᓪᓗᑎᒃ, ᐅᖅᑯᐊᖅᑖᕈᒪᓪᓗᑎᒃ ᐅᒥᐊᒻᒥᓐᓄᑦ. ᐆᑦᑑᑎᒋᑐᐃᓐᓇᕐᓗᒍ 
ᐊᐅᔭᖅ, ᖃᐅᔨᓴᐅᑎᑯᓗᒐᐅᓇ ᓱᒃᑲᓕᔪᒻᒪᕆᐊᓘᒻᒪᓐ.  
 

ᐊᐅᔭᖅ, ᐊᐅᔭᑐᐊᖅ ᒪᕐᕉᓐᓂᒃ ᐅᒥᐊᖏᖅᓯᓚᐅᖅᐳᒍᑦ. ᐱᖃᑖ, ᕿᓴᐅᑎᓂᒃ ᓄᓱᒃᑐᒍ ᐊᓄᕆᒧᑦ. ᕿᑦᑐᕋᖅᑐᓪᓗᑭᐊᕉᖅ, 
ᒪᕐᕉᓄᒡᒎᖅ ᑭᓴᖅᓯᒪᔫᒐᓗᐊᖅ ᐊᒻᒪ ᐱᖃᑖ, ᑭᓴᐅᑎᓂ ᑭᑦᑐᕋᕈᓐᓇᖏᓐᓇᒥᐅᒃ ᐃᒻᒥᖅᖢᓂ, ᑕᑕᒃᖢᓂ ᑭᕕᑐᐃᓐᓇᖅᖢᓂ. 
ᐅᒥᐊᕗᑦ ᐃᓗᒻᒧᓐᓇᓕᕌᖓᓐ ᐅᐸᒍᓐᓇᐃᓕᓲᕆᒐᑦᑎᒍ, ᑑᕆᐊᒻᒥᓕᕌᖓᓪᓗ ᒪᓕᒻᒧᑦ. ᑕᐃᒪ ᐅᖃᓚᐅᕐᕋᒪ 
ᐅᑑᕆᐊᕐᓂᓕᕌᖓ ᑕᒫᓐᖓᑦ Lancaster Sound-ᒥᒃ ᐃᖏᕐᕋᓂᕐᒥᓪᓗ ᑲᓕᒃᖢᒋᑦ ᒪᓪᓕᓲᖑᒻᒪᓐ ᐃᓗᑐᔫᑎᒻᒪᕆᐊᓗᓐᓂᒃ. 
ᐊᒻᒪ ᑕᐅᓐᓇᓐᖓᑦ Davis Strait-ᒥᑦ ᐊᓄᕌᓕᕌᖓᓐ ᒪᓕᖅᑯᑦᑐᔪᒻᒪᕆᐊᓗᓐᓂᒃ ᒪᓪᓕᓲᖑᒻᒪᓐ. ᐊᓪᓛᑦ ᐸᐅᖓ 
ᑎᓂᕐᓂᒥᐅᑉ, ᐅᓕᓐᓂᐅᑉ ᑭᓪᓕᖓᒎᓚᐅᕐᕋᓗᐊᖅᑐᓂ ᖄᖏᐅᑎᓯᒪᑦᑕᓕᓲᖑᒻᒪᓐ ᑕᒪᐅᖓ ᖃᑭᓯᓚᓪᓗᓂ ᐅᒥᐊᓄᑦ 
ᑎᑭᑎᑦᑕᓕᖅᑐᑎᒃ. ᐅᖅᑯᐃᕕᒃᓴᖅᑕᖃᖏᑎᐊᕐᒪᕆᑦᑐᑎᒃ.  
 

ᑖᓐᓇ ᐱᔪᒪᔭᐅᔪᖅ, ᑐᒃᓯᕋᐅᑕᐅᔪᖅ, ᐅᖅᑰᖃᑦᑕᑐᐃᓐᓇᕐᓂᕐᒧᖏᑦᑐᖅ. ᑖᒃᑯᓂᖓ ᑎᑭᐅᔾᔨᓲᖑᒻᒥᒻᒪᑕ ᑮᓇᐅᔭᓕᓐᓂᒃ 
ᐊᒻᒪᓗ ᖃᐅᔨᓴᖅᑎᓂᒃ ᑕᑉᐸᐅᖓ ᑎᑭᓯᒪᔪᓂᒃ, ᐳᓛᕆᐊᕆᐊᖅᑐᖅᓯᒪᔪᓂᒃ. ᑕᐃᒃᑯᐊ ᖃᐅᔨᒪᒐᑦᑎᒍ 
ᖁᕕᐊᓱᒃᑐᒻᒪᕆᐊᓘᖃᑦᑕᕋᓗᐊᕐᕋᒥᒃ ᑭᓯᐊᓂ ᐅᖃᐅᓯᖅ ᐃᓂᓪᓚᒃᓴᕋᐃᑦᑐᒻᒪᕆᐊᓘᒻᒪᑦ ᑕᒪᓐᓇ 
ᓇᖏᐊᕐᓇᓗᐊᖃᑦᑕᕐᓂᕋᖅᑕᐅᓕᑐᐊᖅᐸᑦ ᑕᐃᒪ ᐳᓚᕋᖅᖢᐃᓐ ᑎᒃᑭᑉᐸᓪᓕᐊᒍᓐᓃᕋᔭᕐᒪᑕ ᑐᓚᒃᕕᖃᑦᑎᐊᖏᓗᐊᕐᓂᖓ 
ᐱᑦᔪᑎᒋᓪᓗᒍ. ᐊᒻᒪᓗ ᑯᐊᐸᒃᑯᑦ ᓱᓕ ᕼotel-ᓕᐅᕈᒪᔪᐃᓐ ᓄᑖᒥᒃ. ᐃᓚᒋᐊᕐᓗᒍᓘᓐᓃᑦ, 20-ᑲᓐᓂᕐᓂᒃ ᐃᓪᓗᕈᓯᕐᓂᒃ 
ᐱᔪᒪᓕᖅᖢᑎᒃ. Hotel-ᕗᑦ ᒥᑭᓗᐊᖃᑦᑕᕐᒪᓐ.  
 

ᐊᒻᒪᓗ ᑕᒪᒃᑯᐊ ᐱᔪᒪᕙᓪᓕᐊᑐᐃᓐᓇᖅᑐᐃᓐ ᒪᒃᑯᑦᑐᐃᓐ ᐳᓚᕋᖅᑐᓕᕆᓂᕐᒧᑦ ᖁᕕᐊᒋᔭᐅᒻᒪᓐ. ᑕᒪᒃᑯᐊ ᑮᓇᐅᔭᖃᑦᑐᐃᓐ 
ᐅᐃᕆᑦᑕᓕᕌᖓᒥᒃ ᑎᑭᑦᑐᒪᐃᓐᓇᓕᓲᖑᒻᒪᑕ. ᐊᑕᐅᓯᐊᖏᒻᒪᕆᐊᓗᒃ ᑎᑭᑦᑐᖃᖃᑦᑕᖅᑐᖅ ᑖᓐᓇᑕᐃᓐᓇᖅ ᐃᓄᒃ 
ᐅᐃᕆᓯᒪᔪᖅ. ᓄᑖᓂᒃ ᑎᑭᑦᑐᖃᑉᐸᓪᓕᐊᔪᖃᓲᖑᒐᓗᐊᖅᑎᓪᓗᒋᑦ ᑖᒃᑯᐊ ᐱᑎᓪᓗᒋᑦ. 
ᐊᒻᒪ ᓱᓕ ᐅᖃᐅᓯᐅᓗᐊᕐᖑᐊᖅᓯᒪᖃᑦᑕᕐᒥᔪᖅ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᕐᒥᒃ ᑖᒃᑯᐊ ᐳᓚᕋᖅᑎᑦᑎᕙᑦᑐᑦ 
ᓇᓗᓇᐃᒃᑯᑕᕐᓂᒃ. ᐅᓇ ᐳᓚᕋᖅᑎᑦᑎᔨᐅᔪᖅ ᐃᒪᓐᓇᐃᑦᑐᖃᑉᐳᖅ ᐊᒻᒪᓗ ᖃᑦᓯᐅᕙᑦ ᑕᕝᕙᓂ ᓄᓇᓕᓐᓂ. ᐃᒃᑯᐊ 
worldwide web-ᒥᑦ ᐃᓗᐊᓃᑦᑐᖃᕐᓗᓂᓘᓐᓃᑦ ᐃᑲᔪᖅᑕᐅᔪᒪᖃᑦᑕᖅᓯᒪᒻᒥᔪᑦ. ᐊᒻᒪ ᓱᓕ ᓄᓇᓖᑦ ᑖᒃᑯᐊ 
ᐃᓕᓐᓂᐊᖅᕖᑦ ᐊᑐᖅᑐᒋᑦ Tradeshow-ᖃᓲᖑᒻᒪᑕ. ᖃᓄᐃᑦᑐᓂᒃ ᐃᖅᑲᓇᐃᔮᒃᓴᓂᒃ, Business-ᓴᓂᓪᓘᓐᓃᑦ 
ᓴᖅᑭᖅᑐᖃᕈᓐᓇᕋᔭᕐᒪᖔᖅ.  
 

ᐃᓕᓐᓂᐊᕈᒪᖃᑦᑕᕐᒥᔪᑦ ᐊᐅᓚᖏᒃᑲᓗᐊᕐᓗᑎᒃ ᒪᑐᒥᖓ Business-ᖃᕐᓂᐅᔪᒥᒃ ᐃᓕᓐᓂᐊᖅᑎᑕᐅᔪᒪᖃᑦᑕᕐᒥᔪᑦ 
ᑖᒃᑯᓄᖓ ᒐᕙᒪᒃᑯᓐᓄᑦ. ᐊᒥᓲᒐᒥᒃ ᑕᐃᒪᐃᑦᑐᒪᓲᓐ. ᐊᓪᓛᑦ ᖃᐅᔨᒪᔭᖃᑦᑐᒍᑦ ᖃᓪᓗᓈᑎᑐᑦ ᐅᖃᕈᓐᓇᖏᑦᑑᒃ, 
ᓄᓕᐊᕇᒃ, Outfitter License-ᖃᑦᑑᒃ ᐅᒥᐊᖃᑦᑑᒃ, Insurance-ᖃᑦᑑᒃ, ᑕᒪᕐᒥᑦᑎᐊᖅ ᐱᓯᒪᔭᖏᑦ. 
ᓇᓄᖅᓯᐅᕈᔾᔨᕙᑦᑐᑎᓪᓗ ᐊᑐᓐᖏᑦᖢᑎᒃ ᐅᓇᓐᖓᑦ ᖃᓪᓗᓈᑦ ᓄᓇᖓᓐᓃᑦᑐᓂᒃ. ᐃᒻᒥᓂᒃ ᑐᕌᖅᑐᑐᐃᓐᓇᓚᒃᑖᖅᑐᒥᒃ 
ᑎᑭᑎᑦᑎᔪᓐᓇᐸᑦᑐᑎᒃ. ᕿᒻᒥᖃᑦᑐᓂᓗ ᐃᖅᑲᓇᐃᔭᖅᑎᑎᓪᓗᑎᒃ.  
 

ᐊᒻᒪ ᐅᓇ ᐅᖃᐱᓪᓚᖅᑲᐅᒐᒪ ᑕᐃᒪ ᐅᔭᕋᖅᑕᕆᐊᖅᑐᖃᕐᓂᐊᕐᒪᓐ, ᒫᓐᓇ ᐸᕐᓇᒻᒪᑕ ᒫᓐᓇ ᐃᑰᑕᖅᑐᑦ ᐊᒻᒪ ᐅᔭᕋᖅᓴᖅ 
ᐱᔪᒪᓪᓗᒍ ᑭᓯᐊᓂᓕ ᑐᓴᓕᓚᐅᕐᒥᒐᑦᑕ, ᑕᐅᕙᓂᒎᖅ ᑕᕆᐅᑉ ᐊᑭᐊᓂ ᐱᒋᐊᖁᔨᓕᕇᖅᑐᑦ ᑖᓐᓇᐅᓃᑦ ᐅᔭᕋᖅ ᖃᓄ 
ᐱᐅᑎᒋᒐᓗᐊᕐᒪᖔᖅ ᖃᐅᔨᖏᓪᓗᑎ. ᖃᐅᔨᒪᓕᕇᕋᒥ ᑕᒫᓂ 70-ᐳᓴᓐ ᖃᓂᒋᔮᓂ ᓴᕕᒃᓴᐃᓇᐅᒻᒪᑦ, ᐱᔪᒪᔭᐅᓪᓚᕆᒻᒪᑦ 
high grade-ᖑᓂᕋᖅᑕᐅᔪᑦ ᑕᐃᒃᑯᐊ.  
 

ᓂᐱᑦᑕᐅᑎᓄᓪᓗ ᒪᑯᓄᖓ ᓱᕈᓐᓇᖅᑐᓅᖏᑦᑐᖅ ᐊᑐᕐᓗᓄᑎ ᓂᐱᑦᑕᐅᑏᓐᓇᕐᓄᑦ ᐊᑐᕐᓗᑎ. ᓄᓇᒃᑰᕈᑎᕐᔪᐊᒃᑯᑦ 
ᐱᓕᕆᔪᒪᔪᑦ. ᐱᓕᕆᐊᒃᓴᓕᕐᒪᕆᐊᓗᒃ ᑕᐃᑲᓂ ᑭᓯᐊᓂᓕ ᒥᑦᑕᕐᕕᑉᐳᑦ ᐃᓗᐊᖏᒻᒪᑦ, ᒥᑦᑕᕐᕕᑉᐳᑦ ᒥᑦᑎᒪᑕᓕᖕᒥ ᖃᖓ 
ᐱᕈᔪᑦᑐᖃᕐᔪᐊᓛᕐᒃᒪᖔᑦ. ᓄᓇᓖᑦ ᐊᑯᓐᓂᖓᓐᓃᒻᒪᑦ ᐊᒻᒪᓗ ᒫᓐᓇ ᐊᐅᔮ ᒪᕐᕉᒃ ᐊᑐᓕᖅᑑᒃ ᐃᓛ ᐊᐅᔭᑐᐃᓐᓇᐅᖏᑦᑐᖅ. 



ᓇᒡᒐᔾᔭᐅ, ᑎᓯᐱᕆ 4, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᐱᕐᖔᒥᓂᑦ ᑕᒪᐅᖓ ᓄᕕᐱᕆᒧᑦ ᑎᑭᑦᑐᒍ ᐊᑐᖃᑦᑕᓕᖅᑐᖅ ᐃᓛᓂ ᖁᓖᖅᓱᕐᖢᓂ ᒥᕝᕕᐅᖃᑦᑕᖅᑐᖅ ᐅᓪᓗᖅ 
ᐊᑕᐅᓯᖅ. ᐅᑎᖅᑕᖃᐅᔭᐃᓐᓇᕐᒪᑕ ᓄᓇᓕᐊᓐᓄᓪᓗ ᒥᑦᑎᒪᑕᓕᒻᒧᓪᓗ ᒥᑦᑎᒪᑕᓕᒃ ᑐᓐᖓᑦᑕᕐᕕᐅᒻᒪᑦ ᑐᑦᑕᕐᕕᐅᒻᒪᑦ 
ᑕᒪᒃᑯᓄᖓ ᑕᑉᐱᑯᖓ ᐊᔾᔭᖅᑐᕋᒃᓴᓄᑦ. ᐃᒃᑯᐊᓗ ᑕᕆᐅᓛᓗᐃᑦ ᐃᑰᑕᕐᑐᓄᑦ ᐊᑐᖅᑕᐅᔪᑦ ᐊᒥᓱᕐᔪᐊᒻᒪᕆᐊᓗᐃᑦ 
ᖃᑦᑕᐃᔭᐃᓪᓗ ᐅᖅᓱᐊᓗᐃᑦ ᖃᖓᑕᓲᒃᑯᑦ ᑭᓯᐊᓂ ᑕᑉᐱᑯᖓᑕᖅᑕᐅᒻᒪᑕ ᒫᓐᓇ. ᐱᕐᕈᐊᕿᔪᖃᓛᓐᓇᓂᕐᐸᑦ 
ᑲᑉᐱᐊᓇᓪᓚᕆᑦᑐᖅ ᐃᓪᓗᐃᑦ ᐊᑯᓐᓂᐊᓂ ᒥᑦᑕᕐᕕᖃᕋᑦᑕ ᐸᓐᓂᖅᑑᕐᓂᐅᑎᓄᑦ.  
 
ᐱᔪᒪᒐᓗᐊᕐᒪᑕ ᐃᒪᓐᓇᐃᑦᑐᒥᑦ ᒥᑦᑕᕐᕕᑦᑖᕈᒪᓪᓗᑎ ᐊᓯᐊᒍᑦ ᐳᔪᓕᖕᒧᑦ ᒥᑦᑕᕐᕕᐅᔪᓐᓇᓛᖅᑐᒥᑦ ᐊᒻᒪᓗ 
ᒥᑦᑕᕐᕕᖃᓕᕈᑎᒃ ᐳᔪᓕᖕᒧᑦ ᑕᑉᐱᑯᖓ ᓄᓇᓕᐊᓐᓄᑦᑕᑐᖅ ᐱᔨᑦᓯᐊᕋᔭᓐᖏᑦᑐᑦ ᒪᑯᐊᑦᑕᐅᖅ ᐃᑉᐱᐊᕐᔪᒻᒥᐅᑦ, 
ᖃᐅᓱᐃᑦᑐᒥᐅᑦ, ᐊᐅᓱᐃᑦᑐᒥᐅᑦ, ᑲᖏᖅᑐᒑᐱᒃ, ᐃᒡᓗᓕᒃ ᑕᒪᒃᑯᐊ ᐊᑭᑭᓐᓂᖅᓴᒧᑦ ᕿᓂᕐᕕᐅᑖᓂᖅᓴᒧᑦ 
ᐸᔪᑦᑕᐅᖅᑕᓕᕈᓐᓇᕋᔭᕐᒪᑕ ᐃᓚᐅᔪᓂᓪᓗ ᐱᖁᑎᖏᓐᓂᓪᓗ. ᐱᖁᑎᖏᓪᓗ.  
 
ᓲᕐᓗ ᐆᑦᑑᑎᒋᓗᒍ ᐋᓐᓂᐊᕕᒻᒦᑦᑐᑦ ᐋᑐᕚᒥᑦ ᐃᖃᓗᓐᓅᕆᐊᖃᓲᖑᕗᑦ ᐅᑕᖅᑭᓕᖅᑐᑎᓪᓗ ᓇᒧᒃᑲᓂᒃᓲᔮᓗᑭᐊᖅ 
ᓱᒃᑯᐃᑐᒃᑯᑦ ᖃᖓᑕᓂᐊᓕᕐᓗᑎ. ᑕᐃ,ᓕ ᐱᔪᓕᒻᒧᑦ ᒥᑦᑕᕐᕕᖃᓕᕐᐸᑦ ᐅᓗᕆᐊᓇᖏᑦᑐᒥᑦ ᑕᑲᓇᖓᑦ ᐋᑐᕚᒥᑦ 
ᐅᕗᖓ ᒥᓚᐅᑲᑐᐃᓐᓇᕐᓗᑎ ᒥᑦᑕᕆᐊᖃᕈᑎᒃ ᐊᒻᒪ ᓂᐅᓚᐅᑲᓚᐅᑐᐃᓐᓇᕐᓗᑎᓘᓐᓃᑦ ᑕᑉᐱᑯᖓ 
ᓯᕗᒧᖃᑦᑕᕈᓐᓇᓕᕋᔭᕐᒪᑕ. 
 
ᐊᒡᓛᒃ ᓇᓗᓇᖏᑦᑐᖅ ᐃᑲᕋᓂᑦ 4-ᖏᓇᕐᓄᑦ ᑕᑲᓇᖓᑦ ᐅᕙᓐᖓᑦ 3-ᖏᓐᓇᕐᓂᑦ ᐋᑐᕚᒦᖃᑦᑕᓕᕋᔭᖅᑐᑦ ᐊᒻᒪᓗ 
ᐅᓪᓗᐃᓐᓇᖅ ᑐᑭᑐᐊᕌᖓᑦ ᐋᑕᐅᕙᓪᓗᑎ ᒥᑭᓐᓂᖅᓴᒃᑯᑦ. ᓲᕐᓗ 748-ᑯᓪᓘᓐᓃᑦ ᓄᓇᓕᓐᓄᑦ ᐊᓯᖏᓐᓄᑦ ᑕᒪᐃ 
ᕿᓚᒥᒻᒪᕆᐊᓗᒃ ᐊᖏᕋᖃᑦᑕᕈᓐᓇᓕᕋᔭᕐᒪᑦ, ᐊᑭᑭᓐᓂᖅᓴᐅᔪᓐᓇᖅᓯᓂᐊᖅᑐᓂᓗ ᑕᒪᒃᑯᓄᖓ ᓂᐅᕕᐊᒃᓴᓄᑦ 
ᖃᐅᔨᒪᖅᑰᕋᑦᑕ ᑕᒪᑦᑕ ᖁᑦᑎᑐᕐᒥᐅᑦ ᓂᐅᕕᐊᒃᓴᖏᑦ ᐊᑭᑐᔪᕐᔪᐊᒻᒪᕆᐊᓘᒻᒪᑕ. ᐊᑭᑭᓐᓂᖅᓴᐅᓕᕋᔭᕐᒪᑦ 
ᓱᕈᖅᓯᒪᖏᓂᖅᓴᓂᑦ ᐱᓂᖅᓴᐅᓕᕋᔭᖅᑐᑕ ᐊᒻᒪᓗ ᒥᑦᑕᕐᕕᑐᖃᕈᓗᑉᐳᑦ. 
 
ᓄᓇᕗᑦ ᒐᕙᒪᒃᑯᖏᓐᓂ ᐃᒡᓗᓕᐅᖅᕕᐅᒍᓐᓇᖅᓯᒐᔭᖅᑐᓂᑦ ᐊᒻᒪ ᒥᑦᑕᕐᕕᒃ ᐊᓯᐊᓅᖅᑕᐅᑉᐸᑦ ᒐᕙᒪᑐᖃᒃᑯᓐᓂ 
ᓴᓇᔭᐅᔪᓐᓇᕋᔭᕆᓪᓗᓂ, ᐊᑭᖃᔾᔮᖏᒻᒪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᑕᔪᖅᑕᐅᔪᒪᕐᔪᐊᕋᓗᐊᖅᑐᒍᑦ ᑖᓐᓇ ᒥᑦᑕᕐᕕᑉᐳᑦ 
ᓅᒋᐊᖅᑕᐅᖁᓪᓗᒍ ᐊᓯᐊᓄᑦ ᓱᒃᑲᔪᒧᓪᓗ ᒥᒃᕕᐅᔪᓐᓇᖅᓯᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓈᒻᒪᓈᑦᑎᐊᖅᑐᖅ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᓂᑦ 
ᓂᓪᓕᖅᑐᖃᕈᒪᑉᐸᑦ. ᐊᑎᖁᑎᖃᕈᓐᓃᕋᒪ. ᒪᑉᐱᒐᐅᖅᑕᕐᓗᒋᑦ ᑖᒃᑯᐊ ᑲᒪᒋᓂᐊᓕᕋᑦᑎᒃᑯᑦ. ᒪᑉᐱᒐᖅ K-7. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖓᓱᖁᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ. $500,000 
ᐊᖅᑯᑎᐊᓛᓄᑦ ᓴᓂᕐᕙᐃᓯᒪᒐᒃᓯ. ᓇᐃᓈᕐᓗᒋᖅᑲᐃ ᐅᓂᒃᑲᐅᓯᕆᔪᓐᓇᖅᐱᒋᑦ ᖃᓄᖅ ᓄᓇᓖᒃ ᑖᒃᑯᓂᖓ 
ᑮᓇᐅᔭᓂᑦ ᐱᓇᓱᒍᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᐱᓕᕆᐊᕆᔭᐅᒐᓱᐊᖃᑦᑕᖅᑐᐃᑦ ᑕᕝᕙᓐᖓ 
ᐊᓪᓚᕕᒋᔭᑦᑎᓐᓂᑦ ᑮᓇᐅᔭᐃ ᐊᑑᑎᖃᕐᓂᐊᑎᓪᓗᒋᑦ ᓄᓇᓕᓐᓄᑦ ᐃᒻᒪᖃ ᑖᒃᑯᐊ ᓄᓇᓖᑦ ᖃᓄᐃᑦᑐᒥᑦ 
ᑕᑯᒍᒪᒻᒪᖔᑕ ᑖᒃᑯᓄᖓ ᐃᖅᑲᓇᐃᔭᖅᑎᖃᕐᓗᑎᑦ ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ ᖃᓄᖅ ᐊᑐᓚᖓᒻᒪᖔᒋᑦ 
ᐱᓕᕆᐊᕆᔭᐅᑦᓱᑎᑦ ᐱᔭᐅᖃᑦᑕᖅᑐᐃᑦ ᑎᑎᖅᑲᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᐃᒃᓯᕙᐅᑕᕐᓗ. ᑐᑭᓯᓇᖅᓯᑎᒋᐊᒃᑲᓐᓂᑲᐃᓐᓇᕉᒃ? 
$500,000-ᖑᒻᒪᑕᐅᑯᐊ ᐅᕙᓃᑦᑐᑦ ᐊᔾᔨᒌᓐᖏᑐᓪᓗ ᐊᑕᐅᓯᕐᒧᑦ ᐃᓕᔭᐅᓯᒪᓪᓗᑎᑦ ᕿᑎᕐᒥᐅᑦ 
ᐅᒃᑑᑎᒋᑐᐃᓐᓇᕐᓗᒍ ᑕᐃᒃᑯᓂᖓ  

ᑐᒃᓯᕋᐅᑎᓂᑦ ᑎᑎᕋᕐᕕᔅᓯᓐᓄᑦ ᐃᖃᓗᓐᓄᑦ ᐊᐅᓪᓚᑎᑦᑎᓇᔭᖅᐹᑦ ᐊᒻᒪᓗ ᖃᖓ ᐅᕝᕙᓘᓐᓃᑦ ᑕᑕᑎᖅᓯᒪᔭᕐᒥᓂᑦ 
ᑐᓂᖅᑯᑎᖃᓚᐅᕐᓗᒋᑦ ᖃᖓᐅᓕᖅᑲᑦ ᕿᒥᕐᕈᓇᖅᑕᐅᒐᔭᖅᐸᑦ ᐊᒻᒪᓗ ᖃᖓ ᐊᖏᖅᑕᐅᒐᔭᖅᐸ ᓄᓇᓖᑦ 
ᐊᖅᑯᓯᐅᖅᒋᐊᐸᓪᓕᐊᕈᓐᓇᖅᓯᒐᔭᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᐊᖅᑯᑦᑎᐊᓛᑦ ᐊᑐᖅᑐᔅᓴᑦ ᑮᓇᐅᔭᑦ 
ᐊᔅᓱᐋᓗᒃ ᑐᔅᓯᕌᕆᔭᐅᖃᑦᑕᕐᒪᑕ ᓄᓇᓕᓐᓂ ᓯᕗᓪᓕᖅᐹᖅ ᑕᐃᒃᑯᐊ ᑮᓇᐅᔭᖅᑖᖔᖅᑎᑕᐅᖃᑦᑕᕐᑐᑦ ᐊᒻᒪᓗ 
ᑐᔅᓯᕋᐅᑎᓂᑦ ᕿᒥᕐᕈᓇᓲᖑᔪᑦ ᐊᐃᐳᕈᓪ 30 ᑐᖔᓂ. $500,000 ᕿᓚᒥᐋᓗᒃ ᓄᖑᑕᐅᖃᑦᑕᕐᒪᑦ. ᐃᒻᒪᖃ ᒥᔅᑕ 
ᑳᒻᐳᓪ ᐃᓚᓯᒋᐊᒃᑲᓐᓂᕈᓐᓇᖅᑐᖅ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᒪᓕᒐᖅᑕᖃᐅᖅᑐᖅ ᑐᑭᒧᐊᕈᑎᓂᓪᓗ ᐊᑐᖅᑕᐅᖃᑦᑕᕐᑐᓂᑦ ᐱᓕᕆᕝᕕᑎᓐᓄᑦ 
ᐊᐃᐳᕈᓪ 30 ᑖᓐᓇ ᐃᓱᓕᕝᕕᒋᔭᐅᖃᑦᑕᖅᑐᖅ ᑐᔅᓯᕋᐅᓯᕈᓐᓇᑎᓪᓗᒋᑦ ᓄᓇᓖᑦ. ᓯᕗᓪᓖᑦ ᑐᔅᓯᕋᐅᓯᐅᖅᑐᑦ 
ᓯᕗᓪᓕᐅᔾᔭᐅᓪᓗᑎᑦ ᑕᐃᒪᓐᓇ ᐋᖅᑭᓱᖅᑕᐅᓯᒪᓲᑦ $500,000 ᑖᓐᓇ ᒥᑭᔪᕐᔪᐊᒻᒪᕆᐊᓘᒻᒪᑦ.  
 
ᖃᐅᔨᓴᐃᔨᑕᖃᕐᑐᖅ ᑲᑎᒪᔨᕋᓛᓂᑦ ᑕᒪᒃᑯᐊ ᕿᒥᕐᕈᓇᖅᑎᖏᔭᐅᖃᑦᑕᕐᑐᓂᑦ ᑐᔅᓯᕋᐅᓯᐊᕆᔭᐅᓯᒪᔪᓂᑦ ᐊᒻᒪᓗ 
ᑕᐃᒃᑯᐊ ᑖᒃᑯᓇᓐᖓᑦ ᑮᓇᐅᔭᖅᑖᓯᒪᔪᑦ ᐃᓱᒪᒋᖃᓯᐅᑎᓲᕆᔭᕗᑦ ᐃᓘᓐᓇᓂ ᐱᖁᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅ ᐃᒃᓯᕙᐅᑖᖅ ᖁᔭᓐᓇᒦᕐᓗᒍᓗ ᒥᔅᑕ ᑳᒻᐳᓪ. ᐊᓕᐊᓇᐃᑦ ᑕᐃᒃᑯᐊ 
ᑮᓇᐅᔭᖅᑖᖃᑦᑕᕐᓯᒪᔪᒥᓃᑦ ᐊᕐᕌᒍᓂᑦ ᑕᐃᔮᓐᓄᒋᒻᒪᒍ ᖁᔭᓐᓇᒦᖅᑐᒍᓗ. ᑐᐊᕕᓕᖅᑐᕈᓘᖃᑦᑕᐸᓪᓚᐃᒻᒪᑕ ᑕᐃᒃᑯᐊ 
ᑮᓇᐅᔭᖅᑖᕋᓱᑦᑐᑦ ᐃᓚᖏᓪᓘᒃᑯᐊ ᑎᑎᕋᒃᑳᓘᓪᓗᑎᑦ ᑐᔅᓯᕋᐅᑎᓂᑦ ᐃᓚᖏᓪᓗ ᐊᔪᕐᓂᖅᓴᐅᓪᓗᑎᑦ ᑕᐃᒪᐃᒻᒪᑦ. 
 
ᑕᐃᒃᑯᐊ ᑕᒪᓐᓇ ᕿᒥᕐᕈᓇᖅᑕᐅᑎᓪᓗᒍ ᐅᖃᐅᓯᖃᕐᓯᒪᕕᓰᑦ ᑕᖃᒃᑯᐊ ᓄᓇᓖᑦ ᖃᐅᔨᒪᒐᓗᐊᕐᒪᖔᑦ 
ᐊᖅᑯᑎᐊᓛᓄᑦ ᑮᓇᐅᔭᖅᑕᖃᕋᓗᐊᕐᒪᖔᖅ ᐊᒻᒪᓗ ᖃᓄᖅ ᐱᔭᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔅᓱᕉᑎᒋᔭᕗᑦ ᑕᒪᓐᓇ ᓴᖅᑭᔮᑦᑎᐊᓂᐊᕐᒪᑦ 
ᐊᒻᒪᓗ ᐊᕕᑦᑐᖅᓯᒪᔪᓂᑦ ᐱᓕᕆᔨᑕᖃᐅᕐᑐᓂ ᑖᒃᑯᓂᖓ ᓴᖅᑭᔮᖅᑎᑦᑎᒋᔭᐅᖃᑦᑕᕐᑐᓂᑦ. ᓄᓇᕗᒻᒥᐅᑦ ᑖᒃᑯᓂᖓ 
ᑮᓇᐅᔭᓂᑦ ᓂᕆᐅᖅᑐᕐᔪᐊᒻᒪᕆᐊᓘᖃᑦᑕᕐᒪᑕ $500,000-ᖏᓐᓇᐅᒻᒪᑕ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᑐᔅᓯᕋᕐᕕᑦᑕᖃᐅᕐᑐᓂ ᑕᐃᒃᑯᐊ ᓄᓇᓕᖁᑎᖏᑦ ᖃᐅᔨᒪᔮᖃᑦᑎᐊᕐᓂᐊᖁᓪᓗᒋᑦ ᑕᐃᒪᐃᑦᑐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ. ᑕᕝᕙᓂᔅᓴᐃᓐᓇᖅ ᐅᒥᐊᑦ ᒥᑭᑦᑑᑕᐅᓂᖅᓴᑦ 
ᑐᓚᑦᑕᕐᕕᔅᓴᖓᓄᑦ ᐃᑲᔫᑎᑦ. ᐄ, ᑖᒃᑯᐊ ᐊᖅᑯᑎᐊᓛᑦ ᒪᓕᒐᖅᑕᖃᐅᒻᒪᑕ ᑖᒃᑯᐊᓗ ᐅᒥᐊᑦ ᒥᑭᑦᑑᑕᐅᓂᖅᓴᐃᑦ 
ᖃᓄᖅ ᒪᓕᒐᖃᐅᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓚᐅᖅᓯᒪᔪᒍᑦ ᓄᓇᓖᑦ ᕿᒥᕐᕈᓇᓲᕆᔭᕗᑦ 
ᖃᓄᕐᓗ ᐃᑲᔫᓯᐊᕈᓐᓇᕐᒪᖔᓐ. ᒪᑯᐊ ᒥᑭᑦᑑᑕᐅᓂᖅᓴᓄᑦ ᑐᓚᒃᑕᕕᒃᓴᐃᓐ ᓄᓇᓕᓕᒫᓄᑦ ᐱᔭᐅᔪᒪᒻᒪᑕ ᒪᑯᐊᓗ 
ᓴᐴᓗᑕᐃᑦ.  
 
ᐱᓗᐊᕐᓗᒍ ᑭᓐᖓᕐᓂᑦᑕᐅᖅ ᓂᒋᕐᒥᒃ ᐊᓄᕌᖅᑎᓪᓗᒍ ᐊᒃᓱᐊᓗᒃ ᒪᓪᓕᓲᖑᒐᑦᑕ. ᑮᓇᐅᔭᑎᑖᖅᕕᐅᔪᓐᓇᖅᑐᓄᑯᐊ 
ᐊᒻᒪᓗ ᒪᑯᓄᖓ ᒥᑭᔫᑕᐅᓂᖅᓴᓄᑦ ᐅᒥᐊᕐᓄᑦ ᑐᓚᒃᑕᕕᒃᓴᓂᒃ ᐊᑐᕋᔭᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᔪᓐᓇᕐᒥᔪᒍᑦ.  
 
ᑕᐃᒃᑯᐊᓗ ᓄᓇᓖᑦ ᓂᕈᐊᖅᑕᐅᓯᒪᔪᓐ ᑕᐃᒃᑯᓇᓐᖓᑦ ᐱᔪᓐᓇᖃᑦᑕᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᔅᑕ ᒥᓂᔅᑕ. ᑐᑭᓯᓇᖅᓯᒋᐊᒃᑲᓐᓂᖁᓪᓗᒍ ᑕᐃᒪ ᒥᓂᔅᑕ 
ᐃᒪᐃᓕᓵᖅᐹ ᓄᓇᓖᑦ ᑮᓇᐅᔭᓕᐅᕐᕋᓱᐊᕐᓂᒃᑯᑦ ᐊᒃᑐᖅᑕᐅᓂᐊᕐᕈᑎᒃ ᑖᒃᑯᓇᓐᖓᑦ ᑮᓇᐅᔭᓂᒃ ᐱᔪᓐᓇᕐᓂᕋᐃᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᒪᓐᓇ ᑐᓚᒃᑕᖅᕕᒃ ᓇᓗᓇᓐᖏᑦᑐᑦ ᐃᓘᓐᓇᑦᓯᐊᑎᒃ 
ᐊᑑᑎᖃᑦᑎᐊᕐᕋᔭᖅᑐᐃᓐ ᓄᓇᓕᓐᓄᑦ, ᐃᓘᓇᑦᓯᐊᑎᒃ ᑕᒪᒃᑯᐊ ᑐᓚᖅᑕᖅᕕᖃᖏᑦᑐᐃᓐ, ᑐᓱᓯᒪᓪᓚᕆᒻᒪᑕ 
ᑐᓚᒃᑕᖅᕕᓕᓐᓂᒃ. ᑕᒪᓐᓇ ᑕᐅᑐᒃᓯᒪᔭᕗᑦ. ᑖᒃᑯᐊ ᑎᑎᕋᖅᑕᐅᓯᒪᔪᓐ ᒪᓕᒃᓱᑎᒍᑦ ᐱᓕᕆᐊᕐᕆᓚᐅᖅᓯᒪᒐᑦᑎᒍ. 
ᑖᒃᑯᐊ ᐊᖏᖅᑕᐅᓂᖅᐸᑕ ᑎᑎᕋᖅᓯᒪᔪᐃᑦ ᑕᐃᒃᑯᓄᖓ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᑦᑎᑕᐅᓕᕐᓂᖅᐸᑕ 
ᕿᒥᕐᕈᒋᐊᒃᑲᓐᓂᕆᐊᖃᕋᔭᕐᒥᒐᑦᑕ ᐊᓯᖏᓐᓂᒃ ᓇᓕᖏᓐᓂᒃ ᐋᖅᑭᒃᓱᐃᕕᖃᕆᐊᖃᕋᔭᕐᒪᖔᑕ. ᑕᒪᓐᓇᑦᑕᐅᖅ 
ᐱᓕᕆᐊᕐᕆᕙᓪᓕᐊᒻᒥᔭᕗᑦ ᑕᐅᑐᓪᓗᑎᒍᑦ ᓇᓕᐊᓐᓂᒃ ᓄᓇᓖᑦ ᐱᑕᖃᐅᕆᐊᖃᒻᒪᖔᑕ ᐊᒥᓱᐊᓘᒻᒪᑕ 
ᑐᓚᒃᑕᖅᕕᖃᐅᑦᓯᐊᖏᑦᑐᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹ ᒥᓂᔅᑕᕆᔭᐅᔪᖅ, ᒪᑯᐊ 
ᐅᒥᐊᑦ ᒥᑭᑦᑑᑕᐅᓂᖅᓴᓄᑦ ᑐᓚᒃᑕᖅᕖᓐ ᐱᑦᔪᑎᒋᓪᓗᒍ. 
 
ᑕᐃᑲᓂ ᑐᓚᒃᕕᖃᕋᑦᑕ ᐊᒻᒪᓗ ᒪᓪᓕᓗᐊᓲᖑᖏᑦᖢᓂ ᑕᒪᓐᓇ ᓵᑦᑎᐊᕗᑦ ᒪᑯᐊᓗ ᓯᑲᐅᕈᓗᐃᑦ 
ᑐᓚᒃᑎᐊᓲᖑᓪᓗᑎᒃ ᓄᓇᑦᑎᓐᓄᑦ. ᐅᑯᐊ ᐅᒥᐊᑦ ᒥᑭᑦᑐᑕᐅᓂᖅᓴᐃᑦ ᑐᓚᒃᑕᖅᕖᓐ ᐅᒥᐊᕐᔪᐊᕐᓄᑦ 
ᑎᑭᑕᐅᒍᓐᓇᖅᐹᓐ ᐅᕝᕙᓘᓐᓃᑦ ᐊᖏᔪᐊᓗᓐᓄᑦ ᐃᓐᓄᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᓄᑦ ᑖᒃᓱᒥᖓ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ. ᐅᓇ Small Craft Harbour ᐱᑦᔪᑎᖃᓗᐊᖅᓯᒪᔪᖅ ᑕᐃᒃᑯᐊ DFO-ᑯᑦ Plans-ᖃᒻᒪᑕ, Small 
Craft Harbours Plans. ᑕᐃᒃᑯᐊ ᐃᖃᓗᒐᓱᓐᓂᕐᒧᑦ ᑐᕌᖓᔪᓂᒃ ᐃᑲᔪᕋᓱᒍᓐᓇᕐᒪᑕ. ᑕᐃᒃᑯᐊ Program 
ᐊᑐᕋᓱᒃᑐᒍ ᑕᐃᒫᒃ ᐋᖅᑭᒃᓯᒪᒻᒪᓐ ᑕᐃᒪᓐᓇ ᐊᑎᖃᓚᕿᔪᖅ. ᒥᑭᓐᓂᖅᓴᓄᑦ ᐃᒻᒪᖄ 6 ᒦᑐᔅ ᑎᑭᓪᓗᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᑐᑭᓯᒃᑲᓂᖅᐳᖓ. 
 
ᖃᓄᖅ ᐊᖏᑎᒋᔪᓄᑦ ᑖᓐᓇ ᐊᑐᕐᓂᐊᕐᒪᖔᖅ ᐊᒻᒪᓗ ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ ᕿᖓᐅᑦᒥ ᐊᖅᑯᒻᒧᓐ 
ᑐᓚᒃᑕᕕᒻᒧᓪᓗ ᖃᐅᔨᓴᐅᑦ. ᑕᐃᒃᑯᐊ ᑮᓇᐅᔭᖅᑖᕆᔭᐅᓚᐅᖅᓯᒪᔪᓐ ᑖᒃᓱᒧᖓ ᐊᑐᖅᑐᒃᓴᐃᓐ ᑎᑎᕋᖅᑕᐅᓯᒪᒻᒪᓐ 
ᐱᔭᕇᖅᑕᐅᓂᐊᖅᐸᓪᓗ ᒫᓂ $3 ᒥᓕᐊᓐᑖᓚᑐᕐᓂᐊᕐᕋᓱᒋᔭᐅᔪᖅ ᐊᑭᑐᔪᑯᑦᓲᓪᓗᓂᓗ ᑖᓐᓇ.  
 
ᐃᑲᔪᕐᓂᖅᓴᐅᒐᔭᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᖅᑕᐅᑉᐸᑕ ᑖᒃᓱᒧᖓ ᐊᑐᖅᑐᒃᓴᓂᒃ ᑮᓇᐅᔭᓂᒃ 
ᐱᒃᑲᓐᓂᕋᓱᓪᓗᑎᒃ. $75,000 ᐄ, ᖁᔭᓐᓇᒦᖅᑖᓗᒋᔭᕗᑦ, $75,000 ᑕᐅᓴᒧᑦ ᐊᒻᒪᓗ ᐃᓕᖃᑦᑕᓂᐊᖅᑕᖏᑦ 
ᑕᐃᒃᑯᐊ ᓯᕗᓂᒃᓴᑎᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᑎᑎᕋᐅᔭᖅᑕᐅᓯᒪᑐᐃᓐᓇᕐᒪᓄᓇ ᓴᓇᔭᐅᕙᓪᓕᐊᒋᐊᕈᒥᓇᖅ.  
 
260 ᒥᓕᐊᓐ 300 ᒥᓕᐊᓐᑖᓚᒧᑦ ᑎᑭᓐᓂᐊᖂᕐᒪᑦ ᐊᕐᕌᒍᑦ ᐊᓂᒍᕌᖓᑦ ᐊᑭᑦᑐᖅᐸᓪᓕᐊᖑᔭᐃᓐᓇᕐᒪᑦ 25 - 30 
ᒥᓕᐊᓐᑖᓚᔅᖑᒃᑲᓐᓂᕐᓂᐊᖅᑐᒃᓴᐅᓪᓗᑎᒃ ᐊᑭᑦᑑᑎᖏᑦ.  
 
ᐱᓇᓱᐊᕈᓯᐅᓚᐅᖅᑐᒥᓂᑯᐊ ᔭᓗᓇᐃᕝᒥ ᑲᑎᒪᓚᐅᕐᒪᑕ, ᐱᓇᓱᐊᕈᓯᐅᓚᐅᖅᑐᒥᐅᕙᓪᓚᐃᔪᕐᖏᓐᓇ, ᐅᔭᕋᖕᓂᐊᖅᑏᑦ 
ᑕᐃᑲᓂ ᑲᑎᒪᓪᓗᒋᑦ ᐊᒻᒪᓗ ᕿᑎᕐᒥᐅᑦ ᑯᐊᐳᕇᓴᓐᑯᖏᑦ, ᓄᓇᓚᔨᔅᑎᒃᔅᑯᓪᓗ. ᑲᑎᒪᒃᑲᓐᓂᓛᖅᖢᑎᒡᓗ ᕚᓐᑰᕙᒥ 
ᔭᓄᐊᕆᒥ ᑲᑎᒪᔾᔪᑎᖃᖅᖢᑎᒃ ᖃᓄᖅ ᑕᒪᓐᓇ ᕿᖓᐅᒻᒥ ᐊᖅᑯᑦ ᐊᒻᒪᓗ ᑐᓚᒃᑕᕐᕕᒃ ᖃᓄᖅ 
ᐱᓕᕆᐊᕆᔭᐅᓂᐊᕐᒪᖔᑦ.  
 
ᐊᐱᖅᑯᑎᒃᓴᖃᕐᕕᒋᖏᑕᕋᓗᐊᕋ ᖃᓄᐃᓕᖓᓂᖓ ᖃᐅᔨᒪᕙᓪᓚᐃᒐᑦᑎᒃᑯᑦ ᐅᖃᐅᓯᒃᓴᑐᐃᓐᓇᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᒃᐱᒐᖅ K-7-ᒦᑦᑐᒍᑦ. ᒥᓂᔅᑕ ᐊᑭᓱᒃ ᐅᖃᐅᑲᐃᓐᓇᕈᒪᕕᑦ? 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᑲᐃᓐᓇᖅᑕᖓ ᒥᔅᑕ ᐲᑕᓴᓐ ᑕᐃᒃᑯᐊ 
ᐅᔭᕋᓐᓂᐊᖅᑎᒐᓚᐃᑦ ᐅᖃᖃᑎᒋᒐᓱᐊᓂᐊᖅᑲᕗᑦ ᑕᒪᒃᑯᓇᖓᑦ ᐃᑲᔪᖅᑐᖅᑕᐅᒍᒪᒐᑦᑕ ᐊᒻᒪᓗᑦᑕᐅᖅ ᑕᐃᒃᑯᐊ  
ᒐᕙᒪᑐᖃᒃᑯᑦ ᖃᓄᖅ ᐊᒃᓱᕈᓪᓚᕆᒌᓐᓇᓂᐊᖃᕗᑦ ᑐᑭᓯᔭᐅᒍᒪᓪᓗᑕ ᑕᒪᓐᓇ ᐋᖅᑭᓱᖅᑕᐅᓪᓚᕆᒋᐊᖃᕋᓗᐊᕐᒪᑦ 
ᓄᓇᕗᑦᒥ ᐅᔭᕋᓐᓂᐊᕐᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐊᐱᕆᔪᒪᒐᒪ, ᐊᐱᕆᓚᐅᖏᓐᓂᓐᓂ ᐅᓇ ᑐᑭᓯᔭᐅᑦᑎᐊᕐᓂᐊᕐᒪᑦ ᐅᓇ, ᓯᕿᕐᖑᔭᕈᓗᒃ ᐊᒃᓱᐊᓗᒃ 
ᓱᒃᑲᓕᓕᖃᐅᖕᒪᑦ ᐅᖃᓕᒑᓕᕋᓗᐊᖅᑎᓪᓗᖓ. ᐅᓇ ᐃᓚᓕᐅᑎᖃᐅᖏᓐᓇᒃᑯ ᐊᐱᕆᖏᓐᓂᓐᓂ.  
 
ᑐᓚᒃᑕᕐᕕᒃ ᑖᓐᓇ ᐅᖃᐅᓯᕆᔭᐅᕋᑖᖅᑐᖅ ᑕᒃᒪᑯᓄᖓ ᐅᒥᐊᓄᑦ ᒥᑭᑦᑐᓄᑦ ᓴᓇᔭᐅᒃᐸᑦ ᓱᕐᓗ ᒥᑦᑎᒪᑕᓕᖕᒥ ᐊᒻᒪ 
ᐊᒡᔭᖅᑐᖃᑦᑕᕐᒥᒐᑦᑕ ᐱᑯᖓ ᕿᕐᖑᐊᓄᑦ, ᕿᕐᖑᐊᖑᓂᕋᖅᑕᐅᔪᖅ ᐱᖕᓇ Train-ᓗ ᐃᓱᒋᓪᓗᓂᐅᒃ ᑕᑉᐱᑯᖓ 
ᓄᓘᔮᖕᓄᑦ ᐅᒥᐊᕐᔪᐊᓪᓗ ᓂᐅᕋᐃᕝᕕᒋᓂᐊᖅᖢᓂᐅᒃ, ᑕᑉᐱᖕᓇ ᑕᑉᐱᑯᖓ ᐊᒡᔭᖅᑐᖃᑦᑕᕐᒥᖕᒪᑕ ᒪᑯᐊ 
ᐅᒥᐊᖃᖅᑐᑦ ᒥᑦᑎᒪᑕᓕᖕᒥᐅᑦ, ᒪᑯᓂᖓ ᐱᖁᑎᓂᒃ ᐅᕿᓐᓂᖅᓴᓂᒃ. ᓄᓇᒃᑰᕈᑕᐅᖏᑦᑐᓂᒃ ᒪᑯᓂᖓ 
ᖃᑦᑕᐅᔭᕐᔪᐊᕈᔪᖕᓂ ᐊᑐᖅᑕᐅᓂᐊᖅᑐᓂᒃ Culverts ᐱᑦᑕᖃᑦᑕᕐᒥᖕᒪᑕ.  
 
ᑕᐃᒪ ᐊᐱᕆᔪᒪᔪᖓ, ᐅᓇ ᐅᖃᐅᓯᕆᖃᐅᔭᖓ ᑕᐃᒃᑯᐊ ᐃᖃᓗᒐᓱᒃᐸᒃᑐᒡᒎᖅ ᐱᔾᔪᑎᒋᓪᓗᒋᓪᓗ ᑖᔅᓯᒥᖓᑐᐊᖅ 
ᐱᓕᒑᖏᓐᓇᑦᑕ ᐃᖃᓗᒐᓱᒡᕕᖕᒥ ᐃᓛᒃ ᖃᐅᔨᓴᖅᑕᐅᓯᒪᖃᑦᑕᓕᖅᑑᒐᓗᐊᖅ ᑕᕆᐅᕗᑦ ᖃᓕᕋᓕᖕᓄᑦ 
ᐱᖃᖅᖢᓂᓗ, ᑭᓯᐊᓂ ᓱᓕ ᑖᓐᓇ ᐱᒋᐊᖅᓯᒪᖏᓐᓇᑎᒍᑦ ᓂᕿᓕᕆᕝᕕᒃᑖᖅᓯᒪᖏᓐᓇᑦᑕ ᒥᑦᑎᒪᑕᓕᖕᒥ 
ᑐᒃᓯᕋᕋᓱᒃᑑᒐᓗᐊᑦ HTA-ᑯᑦ ᑖᑦᓱᒥᖓ ᑲᒪᔨᐅᓂᐊᕋᒥᒃ ᑭᓯᐊᓂ ᑖᓐᓇ ᐋᖅᑭᐊᓂᒃᓯᒪᖏᒻᒪᑦ. 
 
ᐊᐱᕆᔪᒪᔪᖓ ᖃᓄᖅ ᑕᐃᒪ ᐅᑕᖅᑭᑐᐃᓐᓇᕐᓂᐊᕐᐱᑖ ᑖᑦᓱᒥᖓ ᒐᕙᒪᑐᖃᒃᑯᓐᓂᒃ ᐅᕝᕙᓘᓐᓃᑦ 
ᐊᖏᖅᓯᒪᓕᕇᖅᐹᑦ, ᐊᖏᖅᓯᒪᓕᕇᕐᓂᖅᐸᑕ ᖃᓄᕐᓕ ᑕᐃᒪ ᐱᔭᕆᐊᖃᓪᓚᑦᑖᕐᓂᑦᑎᓐᓂᒃ 
ᓇᓗᓇᐃᖅᓯᓇᓱᐊᕐᓂᐊᖅᐱᑕ, ᑖᓐᓇ ᖃᐅᔨᓴᖅᑕᐅᓯᒪᖃᑦᑕᓕᕇᕐᓂᑰᒐᓗᐊᕐᒪᑦ ᒥᑦᑎᒪᑕᓕᖕᒥᐅᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒐᕙᒪᑐᖃᒃᑯᑦ ᐅᑕᖅᑭᓂᐊᖅᑕᕗᑦ, ᑕᐃᒃᑯᓇᖓᑦ 
ᑮᓇᐅᔭᓂᒃ ᐊᖏᖅᓯᒪᓕᖅᐸᑕ ᑕᒪᓐᓇ ᐱᓕᕆᐊᕆᒋᐊᑦᓯᐊᕐᓂᐊᕆᐊᕋᑦᑎᒍᑦ ᑖᒃᑯᐊ ᒐᕙᒪᑐᖃᒃᑯᓐᓂ 
ᐱᑕᖃᖅᑎᓐᓇᒋᑦ ᑮᓇᐅᔭᖁᑎᕗᑦ ᑕᒫᓂ $3 ᒥᓕᐊᓐᑐᐃᓐᓇᐅᖂᕐᒪᑕ ᑮᓇᐅᔭᖁᑎᒋᔭᕗᑦ ᒐᕙᒪᑐᖃᒃᑯᑦ ᑮᓇᐅᔭᓂᒃ 
ᐊᓚᒃᑲᐃᓚᐅᖅᑎᓐᓇᒋᑦ. 
 
ᑕᒪᓐᓇ ᐊᒃᓱᕉᑎᒋᓪᓚᕆᒐᑦᑎᒍᑦ ᑕᐃᑯᖓ ᐅᖃᐅᓯᕇᓐᓇᖃᑦᑕᕋᓗᐊᖅᓱᑎᒍᓗ ᓇᒦᓕᕐᒪᖔᑦ ᑕᐃᓐᓇ ᑐᓂᓯᔭᕗᑦ 
ᑎᑎᕋᖅᓯᒪᔭᕗᑦ ᑮᓇᐅᔭᐃᓕᕿᒍᑎᒋᔭᕗᑦ ᑕᐃᒃᑯᓄᖓ ᑐᓚᑦᑕᕐᕕᓐᓄᑦ. ᑖᒃᑯᐊ ᑐᓚᒃᑕᕐᕕᐅᑉ ᑮᓇᐅᔭᖁᑎᖏᑦ 
ᒐᕙᒪᑐᖃᒃᑯᓐᓂᖔᖅᑐᐃᑦ ᐊᑐᐊᒐᖏᓐᓂᑦ ᑕᐅᑐᒃᓱᑕ ᑕᐃᒃᑯᐊ ᑎᑎᕋᖅᑕᐅᓯᒪᖅᑰᕐᒪᑕ ᑕᐃᑯᖓ ᑮᓇᐅᔭᓂᑦ 
ᐱᔪᓐᓇᕋᓱᐊᕈᑎᒋᔪᓐᓇᖅᑕᑎᓐᓂ ᐊᑐᐊᒐᖏᑦ ᒪᓕᓐᖏᑐᐊᕈᑦᑎᒍ ᐱᒐᓱᐊᕆᐊᖓᑦ ᐱᔭᕆᐊᑐᓗᐊᕋᔭᕐᒪᑦ ᑕᒪᓐᓇ 
ᐊᑐᖅᓱᑎᒍ ᐊᑐᐊᒐᖁᑎᒋᔭᖏᑦ Small Craft Harbour-ᖑᓂᕋᖅᑕᕗᑦ ᑕᕝᕙᓂ ᑖᒃᑯᐊ ᑮᓇᐅᔭᐃᑦ 
ᑐᔅᓯᕌᕆᓯᒪᔭᕗᑦ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᒥᑦᑎᒪᑕᓕᒻᒧᑐᐊᖑᓐᖏᑦᑐᖅ ᐅᖃᓪᓚᖅᑰᕋᒪ ᑖᒃᑯᐊ ᐃᓕᓴᕆᔭᐅᓯᒪᔪᑦ 
Assistant Deputy Minister-ᑯᓄᒃ, ᓈᓚᐅᑎᒃᑰᓚᐅᖅᓯᒪᒻᒪᑦ ᑖᒃᑯᐊ ᐱᔭᕆᐊᖃᓗᐊᓐᖑᐊᖅᑐᑦ. 
 
ᒫᓐᓇ ᑭᖑᓂᖓᒍᑦ ᐱᔭᕆᐊᖃᕐᑐᑦᑕᐅᖅ ᓴᖅᑭᔮᕇᕐᒪᑕ ᐅᑯᐊ ᓱᕐᓗᖃᐃ ᐅᖃᕋᔭᖅᑐᒍᑦ ᐅᓗᕆᐊᓇᕐᒪᑦ ᒫᓐᓇ 
ᑖᒃᑯᐊ ᑐᓚᑦᑕᕐᕕᖃᓐᖏᑉᐸᑕ ᐅᒥᐊᑦ ᑕᐃᒪᓐᓇ ᐊᒥᓲᑎᒋᓕᖅᑎᓪᓗᒋᑦ ᐅᒃᑑᑎᒋᑐᐃᓐᓇᕐᓗᒍ ᒥᑦᑎᒪᑕᓕᒻᒧᑦ  



ᓇᒡᒐᔾᔭᐅ, ᑎᓯᐱᕆ 4, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᓯᖏᓐᓂ ᖃᐅᔨᒪᓐᖏᓐᓇᒪ, ᓱᕐᓗ ᒫᓂ ᓄᓇᒃᑰᕈᑎᖃᕆᐊᖃᕐᒪ. 
 
ᐃᖅᑲᓇᐃᔭᕆᐊᖃᕐᓂᑯᓪᓗ ᓇᐅᒃᑯᑐᐃᓐᓇᖅ ᓄᓇᒃᑰᕈᑎᑦ ᐊᒥᓱᒻᒪᕆᐊᓘᓕᖅᑐᑦ ᑕᕝᕙᓂ ᐱᖃᕆᐊᖃᕐᓂᖓᓄᑦ 
ᓄᓇᒃᑰᕈᑎᖃᓐᖏᑦᑐᓂ ᑕᒫᓂ ᓄᓇᖃᕆᐊᔅᓴᖅ ᐊᔪᕐᓇᐸᓗᒻᒪᑦ. ᒥᑦᑎᒪᑕᓕᒻᒥᑦᑕᐅᖅ ᐅᒥᐊᖃᓐᖏᓪᓗᓂ 
ᓄᓇᖃᕆᐊᔅᓴᖅ ᐊᔪᕐᓇᓚᑦᑖᕐᒪᑦ ᐅᒥᐊᖃᕐᓗᓂ. 
 
ᑭᓯᐊᓂ ᐊᖑᓇᓱᒃᑎᒥ ᐃᓚᖃᑐᐊᕋᒪ ᐅᒥᐊᖃᕐᓗᓂ ᑭᓯᐊᓂ. ᖃᐅᔨᒪᖅᑰᖅᑐᖓ ᐅᖃᐅᔾᔭᐅᓚᐅᕋᓗᐊᖅᑐᖓ ᑕᒫᓂ 
200 ᐅᖓᑎᑦᑎᐊᖓᓂ ᐅᒥᐊᖃᖅᑰᖅᑐᑦ ᒥᑦᑎᒪᑕᓕᒻᒥ. ᐃᖅᑲᓇᐃᔭᖅᑎᐅᒐᓗᐊᑦ ᐱᓗᐊᖅᑐᒥ ᐊᖑᓇᓱᑦᑎᐅᒻᒪᑕ 
ᑕᐹᓃ, ᑕᐃᒪ ᖃᓄᕐᓕ ᐱᕙᕆᐊᖃᕐᓂᕗᑦ ᖃᐅᔨᓂᐊᖅᐹᑦ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᓐᓂ ᖃᐅᔨᒪᓕᕇᖅᐸᑦ 
ᐱᔭᕆᐊᖃᓗᐊᓐᖏᒻᒪᑦ ᐅᕝᕙᓘᓐᓃᑦ ᑎᑎᕋᒃᑲᓐᓂᕆᐊᖃᕋᔭᖅᐸᑦ. 
 
ᓱᓕ ᓄᓇᓖᑦ ᐱᓗᐊᖅᑐᒥ ᕼᐊᒻᒪᓚᒃᑯᓪᓗ ᐆᒪᔪᕐᓂᐊᑎᒃᑯᓪᓗ, ᑕᒪᓐᓇ ᓱᕐᓗ ᐆᒃᑑᑎᒋᓗᒍ, ᓂᕈᐊᖅᑕᐅᓇᓱᑦᑐᑎᒍᑦ 
ᑕᒪᑦᑕᑦᑎᐊᖅ ᐅᕙᖓᑑᓐᖏᑦᑐᖅ ᓯᕗᓪᓕᖅᐹᖑᖁᔨᓚᐅᖅᑐᑦ ᑖᔅᓱᒥᖓ ᐊᖑᑎᑐᐊᖑᓐᖏᑦᑐᑦ ᐊᕐᓇᐃᓪᓗ ᑕᐃᒃᑯᐊ 
ᓇᖏᐊᓲᑦ ᑐᓚᑦᑕᕐᕕᖃᕈᒪᑦᑎᐊᖅᑐᑎᑦ ᐱᔪᒪᓚᐅᖅᑐᑦ ᓯᕗᓪᓕᖅᐸᐅᑎᖁᓪᓗᒍ ᑖᓐᓇ.  
 
ᑕᐃᒪ ᐊᐱᕆᔪᒪᕗᖓ ᖃᓄᕐᓕ ᕿᓚᒻᒥᐅᑎᒋᔪᒥᑦ ᒐᕙᒪᒃᑯᓐᓂ ᑐᓴᕐᓂᐊᖅᑰᖅᐱᓯ ᐊᒻᒪᓗ ᖃᖓ ᓱᕐᓗ 
ᑎᑎᕋᐅᔭᖅᓯᒪᔪᖃᐅᕐᒪᑦ ᑕᑉᐸᓂ ᒥᑦᑎᒪᑕᓕᒻᒥ ᑎᑎᕋᐅᔭᖅᓯᒪᔪᖃᐅᓕᕇᕐᒪᑦ ᑖᒃᑯᓄᖓ ᐆᒃᑐᖅᑕᐅᖃᑦᑕᖅᓯᒪᔪᓂᑦ 
Community Economic Development Officer-ᖃᕋᑦᑕ ᕼᐊᒻᒪᓚᒃᑯᑎᒍᑦ HTA ᐱᖃᑎᒋᓪᓗᒋᑦ ᖃᓄᖅ 
ᕿᓚᒻᒥᐅᑎᒋᔪᒥᑦ ᑖᒃᑯᐊ ᐱᔭᐅᔪᒪᓂᐊᕐᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐅᖃᖅᑲᐅᒐᒪᐃᓛᒃ ᐊᒥᓱᐊᕐᔪᐊᒻᒪᕆᐅᒻᒪᑕ ᑖᒃᑯᐊ ᑐᓚᑦᑕᕐᕕᑖᕈᒪᔪᐃᑦ 
ᑖᒃᑯᐊᓗ 7 ᑎᑎᕋᖅᑕᐅᓯᒪᔅᓱᑎᑦ. ᑖᒃᑯᐊ 7 ᑎᑎᕋᖅᑕᐅᓯᒪᔪᓂᑦ ᖃᓄᐃᓕᖓᔪᑦ ᑐᓚᑦᑕᕐᕕᑖᕋᔭᕐᒪᖔᑕ 
ᑎᑎᕋᖃᓯᐅᑎᓯᒪᒌᕐᒪᑕ ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ. 
 
ᑕᐃᒃᑯᐊ ᑮᓇᐅᔭᐃᑦ ᐱᑐᐊᕈᑦᑎᒍ ᐅᑯᐊ ᐃᒪᐃᓕᖓᔪᒥᑦ ᐱᔭᕆᐊᖃᖅᑰᓚᔪᓂᑦ ᑎᑎᕋᕇᖅᓯᒪᔅᓱᑕ ᑕᒪᓐᓇ 
ᑮᓇᐅᔭᕐᒥᑦ ᐊᓚᒃᑲᐃᔪᖃᑦᑕᐅᑎᒋᑐᐊᖅᐸᑦ ᑕᐃᑯᖓ ᒐᕙᒪᑐᖃᒃᑯᓐᓂ ᐱᒋᐊᑦᑕᐅᑎᒋᔪᒪᔭᕗᑦ. ᑕᐃᒃᑯᐊᓗ ᓄᓇᓖᑦ 
ᐊᓯᖏᑦ ᐱᑎᒋᐊᓕᕗᑦᑕᐅᖅ ᐊᒥᓱᒃᑲᓐᓂᐅᒥᒻᒪᑕ ᑕᐃᒃᑯᓇᓐᖓᑦ ᑎᑎᕋᖃᓯᐅᑎᑦᑕᐅᒋᐊᖃᕋᔭᕋᑦᑕ. 
 
ᑮᓇᐅᔭᐃᑦ ᐊᖏᖅᑕᐅᓯᒪᓕᕋᓗᐊᖅᐸᑕ ᑕᐃᑲᓐᖓᑦ ᒐᕙᒪᑐᖃᒃᑯᓐᓂ. ᒫᓐᓇᒧᑦ ᓱᒃᑯᑦᑎᐊᓃᓕᕐᒪᕐᖔᕐᒪᑦ ᖃᖓᒃᑯᑦ 
ᐅᖃᕐᓂᐊᕐᒪᖔᑕ ᓱᓕ ᐅᕙᑎᓐᓄᑦ ᐅᖃᖅᓯᒪᓐᖏᒻᒪᑕ ᑭᓯᐊᓂ ᑕᒪᓐᓇ ᐅᖃᐅᓯᕇᓐᓇᖃᑦᑕᕋᒃᑯ ᑕᐃᑯᖓ DFO-ᑯᑦ 
ᒥᓂᔅᑕᕆᔭᖓᓄᑦ. ᑖᓐᓇ ᐅᑕᖅᑭᔭᐅᑦᑎᐊᕐᒪ ᐊᒻᒪ ᐅᑕᖅᑭᔭᐅᑯᑖᓗᐊᓕᕐᒪᑦ ᑐᑭᓯᒍᒪᒐᓗᐊᖅᑐᒍᑦ ᐱᓂᐊᕐᒪᖔᑕ 
ᐱᓂᐊᓐᖏᒻᒪᖔᑕ ᑭᓯᐊᓂ ᐱᔪᒪᓪᓚᕆᑦᑐᒍᑦ ᑕᐃᒃᑯᓇᓐᖓᑦ ᑮᓇᐅᔭᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐳᐃᒍᖅᑲᐅᒐᒃᑯ ᐃᓛ ᐳᐃᒍᓐᖏᑕᕋᓗᐊᕋ ᐊᓕᐊᓇᐃᒋᖅᑲᐅᖏᓐᓇᒃᑯ 
ᓂᓪᓕᕆᐊᔅᓴᖓᓂᑦ ᐅᖃᓗᐊᕆᐊᖅᑰᔨᖕᓈᓘᒻᒪᑦ, ᑭᓯᐊᓂ ᖃᐅᔨᒪᓂᐊᖅᐳᖓ ᐃᓄᔪᓐᓃᖅᑐᖃᓚᐅᖅᓯᒪᔪᖅ 
ᒥᑦᑎᒪᑕᓕᒻᒥ ᐅᒥᐊᖓ ᒪᓕᒻᒧᑦ ᐱᔭᐅᓂᐊᓕᕐᒪᑦ ᐅᐸᒐᓱᐊᖅᑐᓂᐅᒃ ᐅᒥᐊᕐᒧᑦ ᒪᑭᑦᑐᒧᑦ ᓴᓇᐅᒐᕐᒨᓐᖏᑦᑐᖅ 
ᓂᐅᕕᐊᔅᓴᒧᑦ ᐊᖏᖅᑕᐅᓯᒪᔪᖅ MOT-ᑯᓐᓄᑦ ᐃᓅᔪᓐᓃᖅᑐᖃᓚᐅᖅᓯᒪᔪᖅ ᐃᓐᓇᕐᒥᑦ ᐃᒪᓐᓇ ᐃᒪᓐᓇ 
ᓇᐅᑦᑎᓱᖅᑎᐊᖅᑐᒥᑦ ᐃᓐᓇᕐᒥᑦ ᑕᒫᓂ 60-ᖏᓐᓂ ᐅᑭᐅᓕᒻᒥᑦ.  

ᑖᓐᓇᓗ ᐸᕐᓇᖅᑕᐅᓯᒪᔪᑐᖃᐅᓕᖅᑐᓂ ᑖᒃᑯᐊ ᑭᒡᒐᖅᑐᕐᓗᒋᑦ 7-ᖑᔪᑦ ᓄᓇᓖᑦ ᑕᒪᕐᒥᒃ ᐅᓇ ᑐᐊᕕᕐᓇᖅᑐᖅ. 
ᑕᐃᒫᒃ ᓂᕆᐅᒃᑲᒥ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᑎᓕᕆᔩᑦ ᑎᑭᖃᑦᑕᓂᐊᕐᐸᑕ ᑖᒃᑯᐊ ᓄᓇᓕᓐᓄᑦ 7-ᔪᓄᑦ 
ᐅᖃᖃᑎᖃᕆᐊᖅᑐᕐᓗᑎ ᖃᓄᖅ ᐸᕐᓇᑦᑎᒋᓯᒪᓕᕐᐱᓯ, ᓇᐅᒃᑯᑦ ᐸᕐᓇᒃᓯᒪᕕᓰ? 
 
ᐊᑕᐅᓯᐅᖏᓛᖅ ᑕᐃᓇ ᐸᕐᓇᒐᓱᑦᑕᓯ ᐅᕙᓃᑦᑐᓇᖏᑉᐸᑦ ᐅᕙᓃᑦᑐᓇᖅᑰᖅᑐᖅ ᓇᐅᒃᑯ ᐅᑭᑐᓂᕐᐹᖑᓂᐊᕐᐸ, 
ᓇᐅᒃᑯ ᐊᑭᑭᓐᓂᖅᐹᖑᔪᓐᓇᖅᑰᕐᒪᖔᖅ ᖃᓄᕐᓗ ᐊᑲᐅᓂᕐᐹᖑᒐᔭᖅᑰᕐᒪᖔᑦ. ᑭᓱᓂᑦ ᐱᖃᖅᐱᓯ 
ᓴᓇᔾᔪᑎᒋᓂᐊᖅᑕᓯᓐᓂ ᑕᕝᕙᓂ ᓄᓇᒃᓯᓂ ᑕᒪᒃᑯᓂᖓ ᐱᔾᔪᑎᖃᕐᓗᑎ ᓂᐅᕐᕈᔪᓐᓇᖃᑦᑕᓂᐊᖅᑐᓂᑦ 
ᐱᓗᐊᖅᑐᒥᑲᐃ ᑎᑎᕋᖅᑎᖏᓪᓗ ᑎᑎᕋᐅᔭᖅᑎᖏᓪᓗ ᐊᒻᒪ Assistant Deputy Minister-ᓘᓐᓃᑦ 
ᐃᖏᕋᔾᔪᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᑎᑎᕋᐅᔭᖅᑕᐅᓇᔭᖅᑐᐃᑦ ᑐᓚᑦᑕᕐᕕᐅᒐᔭᖅᑐᐃᑦ 
ᑐᒃᓯᕌᕆᓯᒪᔭᕗᐃᓛᒃ ᑮᓇᐅᔭᐃᑦ ᑎᑎᕋᐅᔭᖅᓯᒪᑎᓪᓗᒋᑦ ᑭᓯᐊᓂ ᑮᓴᐅᔭᐃᑦ ᖃᑦᑎᕌᕋᔭᕐᒪᖔᑕ 
ᑐᑭᓯᓇᓚᖓᓚᐅᖅᓯᒪᔪᒻᒪᑦ ᑖᒃᑯᐊ ᑎᑎᕋᐅᔭᖅᑕᐅᓯᒪᔭᕇᖅᑐᐃᑦ ᐊᒻᒪ ᓱᑯᑦᑎᐊᓃᒐᔭᕐᒪᖔᑕ ᓄᓇᓕᓐᓂ ᑖᒃᑯᐊ 
ᑎᑎᕋᖅᑕᐅᓯᒪᑦᑎᐊᖅᑐᐃᑦ ᑕᐃᒃᑯᓄᖓ federal government-ᑯᓐᓄᑦ ᒐᕙᒪᑐᖃᒃᑯᓐᓄᑦ ᕿᒥᕐᕈᔭᐅᓂᐊᕐᒪᑕ. 
 
ᐃᒪᐃᓕᖓᓕᖅᑐᒍᑦ ᐃᒪᐃᓕᖓᔪᒥᑦ ᑕᑯᒐᔭᖅᑯᒍᑦ ᐅᑯᓇᓂ ᓄᓇᓕᓐᓂ ᐃᒪᐃᓘᖅᓯᒪᑦᓯᐊᖅᑐᐃᑦ ᑖᒃᑯᐊ ᓄᓇᓖᑦ 
ᐃᓚᒋᔭᐅᓯᒪᑦᓯᐊᖂᖅᑐᑎ. ᑕᒪᒃᓱᒪ ᐋᖅᑭᓱᖅᑕᐅᕙᓪᓕᐊᓂᕆᒐᔭᖅᑕᖓ ᑐᓚᑦᑕᕐᕕᑖᕆᔭᐅᒐᔭᖅᑑᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓲᕐᓗ ᑕᑯᖅᑰᔨᒐᒪ $1-ᒥᓕᐊᓐ ᐊᕐᕋᒍ ᐊᑕᐅᓯᖅ 2007-ᒥᑦ 2012-ᒧᑦ 
ᑎᑭᓪᓗᒍᒋ. 2011, 2012 ᑎᑭᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᐃᓂᐊᖅᑐᑦ ᐊᒻᒪ ᑮᓇᐅᔭᖅᑖᕋᓱᓐᓂᐊᖅᑐᑦ ᓲᕐᓗ 
ᑲᓇᑕᐅᑉ ᒐᕙᒪᒃᑯᖏᓐᓂ $10 ᒥᓕᐊᓂᑦ ᑕᐅᕗᖓ ᑕᒫᖓᑦ 2007-ᒥ 2011-12. 
 
ᑎᑭᓐᓇᓱᐊᕐᓂᖓᓂ ᑕᐃᒪᐃᑦᑑᑉᐸᑦ ᑕᐃᒫᒃ ᓄᓇᓖᑦ ᐅᖃᐅᑎᓂᐊᓕᕐᐸᐃᑦ ᐅᑕᖅᑭᑐᐃᓐᓇᕆᔅᓯᐊ ᑕᐃᒃᑯᐊ 
ᑎᑎᕋᐅᒪᖅᓯᒪᔭᓯ ᑐᓂᓯᒪᒐᑦᑎᒍᑦ ᐊᒻᒪᓗ ᒐᕙᒪᑐᖃᒃᑯᑦ ᑮᓇᐅᔭᒥ ᑎᒍᓯᔾᔪᑎᖏᑕ ᐊᖏᖅᑕᐅᒍᓐᓇᖑᐊᖅᑕᖓᓂ 
ᐸᕐᓇᒐᓱᓐᓂᐊᓕᕋᑦᑕ ᑕᐃᒪᐃᓘᕋᓱᓐᓂᐊᖅᑐᓄᑯᐊ ᓄᓇᓕᓐᓄᑦ ᑖᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ $1ᒥᓕᐊᓐ ᐊᕐᕋᒍᑕᒫᑦ ᐊᕐᕋᒍᓄᑦ ᑕᓪᓕᒪᓄᑦ 
ᑕᐃᒪᐃᓕᖓᓂᐊᕐᒪᑕ ᑖᒃᑯᐊ $40 ᒥᓕᐊᓂ ᑐᒃᓯᕋᕐᕕᒋᓯᒪᒐᑦᑎᒍᒋᑦ ᑖᒃᑯᐊ $1 ᒥᓕᐊᓐ ᑎᑎᕋᖅᓯᒪᕗᑦ 
ᐃᑲᔪᖅᑑᑎᒋᓗᑎᒍᑦ ᑕᐃᒃᑯᓇᓂ ᑮᓇᐅᔭ ᐊᖃᑐᐃᓐᓇᖃᕐᕕᒋᓕᕇᕋᑦᑎᒍᑦ ᑮᓇᐅᔭᓂᑦ ᐃᑲᔪᖅᑑᑎᒋᓂᐊᖅᑕᑎᓐᓂ 
ᓱᒃᑯᔅᓯᐊᓃᓕᖅᑭᓯ ᐃᒪᐃᓘᑦᑎᐊᑐᐊᕈᑎᒋᓯᓐᓈᕐᓂᐊᕋᑦᑎᒍ ᑖᒃᑯᐊ ᑮᓇᐅᔭᐃᑦ ᐊᓚᒃᑲᐅᒪᑎᑕᕗᑦ ᑕᒪᓐᓇ 
ᐱᒻᒪᕆᐅᑎᓪᓗᒍ. 
 
ᖃᓄᖅ ᓱᑲᔾᔫᒥᔪᓂᑦ ᑮᓇᐅᔭᓂᑦ ᐅᕙᑦᑎᓐᓄᑦ ᐊᓚᒃᑲᐃᒐᓱᐊᓚᐅᒋᒃᓯᓛᖃᑦᑕᖅᓯᒪᒐᑦᑎᒍ ᐅᖃᖃᑎᒋᒃᓱᒋᓪᓗ 
ᑕᒪᑦᑐᒪ ᒥᒃᓵᓄᑦ. ᑖᒃᑯᐊ $1 ᒥᓕᐊᓐ ᐊᑐᐃᓐᓇᕆᒍᒪᒐᑦᑕᒍ ᑕᐃᒃᑯᐊ ᐊᖏᕐᐸᑕ ᑖᒃᑯᐊ ᑮᓇᐅᔭᕗᑦ 
ᐃᓚᐅᓯᑦᑕᐅᑎᒋᓂᐊᕐᒪᑕ ᑕᒃᑯᐊᓄᖓ ᑮᓇᐅᔭᓂᑦ ᑐᒃᓯᕋᖅᓯᒪᔭᖏᑦᑎᓐᓂ $40 ᒥᓕᐊᓐᖑᖅᑰᖅᑐᖏᒃᑯᐊ 
ᑮᓇᐅᔭᐃᑦ ᑐᒃᓯᕋᖅᓯᒪᕗᑦ ᑕᐃᑲᓐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ: ᑕᐃᒪᖃᐃ, ᑖᒃᑯᐊ ᑭᐅᖃᑦᑕᖅᑕᖏᑦ ᖁᔭᓐᓇᒦᑦᑎᐊᖅ. ᓇᔭᖕᓂᐊᓕᖅᑐᖓᓗ ᓯᓂᒍᓐᓇᖅᓯᔪᖓᓗ.  
 
ᑖᒃᑯᐊ ᓲᕐᓗ ᒐᕙᒪᒃᑯᑦ ᐊᖏᖅᐸᑕ ᑖᒃᓱᒥᖓ $40 ᒥᓕᐊᓐ ᐅᖃᐅᓯᕆᔭᖓᓂᑦ ᑖᒃᑯᐊ 100-ᐳᓴᓐᖑᓗᒌᑦ 
ᓄᓇᓕᓐᓄᑦ ᐊᑐᖅᑐᒃᓴᐅᓗᒋ ᐱᓂᐊᕐᐸᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑐᒍᓯᔭᕆᐊᖃᕐᓂᐊᕆᕙᑦ, ᐊᐅᓚᔾᔪᑎᒃᓴᒥᓐᓂ 
ᖃᓄᖅ ᖃᓄᐃᓘᕐᕕᒃᓴᖏᓐᓂᑭᐊᖅ. 
 
ᐅᖃᖅᑲᐅᒐᓗᐊᖅᑐᓯ 75-ᐳᓴᓐ ᖃᓂᒋᔮᓂ ᓄᓇᓕᓐᓄᓕᒫᑦᑎᐊᖅ ᑐᕌᕐᒃᓂᐊᖅᑐᑦ ᑖᓐᓇ capital item ᑭᓯᐊᓂ 
ᓇᒧᖓᒐᔭᖃᑦᑕᕐᒪᑕ ᐃᓚᖏᑦ ᑖᒃᑯᐊ 100-ᐳᓴᓐᖑᓗᒌᑦ ᓄᓇᓕᓐᓄᑦ ᐊᑐᖅᑐᒃᓴᒫᖑᓗᒋᑦ ᑐᓂᔭᐅᓇᔭᕐᐸᑦ 
ᒐᕙᒪᑐᖃᒃᑯᓐᓂᑦ ᑎᒍᔭᐅᑐᐊᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᐱᓕᕆᐊᕆᔭᕗᑦ ᒫᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᕐᕋᒍᓄᑦ ᑕᓪᓕᒪᓄᑦ ᐸᕐᓇᐅᑎᒋᔭᐅᓯᒪᖕᒪᑕ, 
ᒥᓂᔅᑕ ᑕᐃᒪᐃᓕᖅᑲᐅᖕᒪᑦ. ᑭᖑᓪᓕᕐᒥ 40 ᒥᓕᐊᓐᑖᓚᔅ ᑐᓂᔭᐅᓚᐅᕐᒪᑦ ᒥᒃᓴᐅᓴᓚᐅᖅᑐᒍᑦ 5ᒥᓕᐊᓐᑖ 
ᐃᑲᔫᑎᐅᓂᐊᕐᓗᓂ ᐊᕐᕌᒍᓄᑦ ᑕᓪᓕᒪᓄᑦ.  
 
ᐱᔨᑦᓯᖅᑕᐅᑎᓪᓗᒋ ᐊᑭᑐᔪᖅᑐᕈᑎᒃᓴᐃᑦ ᒪᓕᒃᓯᒪᓂᐊᖅᑐᑦ ᓄᓇᓕᖕᓂᑦ ᖃᓄᖅ ᑖᒃᑯᐊ ᐱᔨᑦᑎᕋᖅᑕᐅᔪᒪᖕᒪᖔᑕ 
ᑐᓚᒃᑕᕐᕕᖕᓄᑦ. ᑕᐃᒃᑯᐊ ᓴᓇᔭᐅᓂᕆᔭᖓᓄᑦ ᐊᑭᑐᔪᖅᑐᕈᑎᓄᑦ ᐃᒪᕐᒥᐅᑕᓕᕆᔨᒃᑯᑦ ᓯᕗᒃᑲᖅᑕᖅᑎᐅᒐᔭᖅᑐᑦ 
ᑖᒃᑯᓄᖓ. ᓄᓇᓖᑦ ᐊᑐᓂᑦ ᑐᓴᖅᑎᑕᐅᒐᔭᖅᑐᑦ ᑐᓴᕐᕕᐅᒐᓱᐊᒃᑲᓐᓂᕐᓗᑎᒃᓗ ᐸᕐᓇᐃᓇᓱᖕᓂᖏᓐᓂᑦ 
ᐅᓂᒃᑳᓕᐊᖏᓐᓂᑦ. ᐃᖅᑲᓇᐃᔭᖅᑏᑦ ᓄᓇᓕᖕᓄᑦ ᐳᓛᕆᐊᖃᑦᑕᖅᓯᒪᔪᑦ ᒪᕐᕈᐊᖅᑎᖅᖢᑎᖃᐃ 
ᑐᓴᕋᓱᐊᕆᐊᖅᑐᖅᓯᒪᓪᓗᑎᒃ. ᑖᒃᑯᐊ ᑐᓴᕋᓱᐊᕐᓂᐊᖅᑐᑦ ᐃᓚᖓᑦ ᐱᔨᑦᑎᖅᑕᐅᓂᖓᓄᑦ ᑕᒪᒃᑯᐊ ᐱᓕᕆᔾᔪᑏᑦ. 
 
ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᔨᒃᑯᑦ ᑕᐃᒃᑯᐊ ᐃᖃᓪᓕᐊᕆᐊᖅᑐᓕᕆᔨᒃᑯᖏᑦ ᑕᐃᒃᑯᐊ ᑐᓐᖓᕕᒋᔭᐅᓂᐊᕐᒥᖕᒪᑕ 
ᐊᓯᖏᑦᑕᐅᖅ ᑮᓇᐅᔭᓕᐅᕈᑕᐅᒐᓱᖕᒥᔪᑦ. ᑖᒃᑯᐊ ᐃᓘᓐᓇᑦᑎᐊᖏᑦ ᓯᕗᓪᓕᐅᔾᔭᐅᖃᓯᐅᔾᔭᐅᓂᐊᖅᑐᓄᑦ 
ᐃᓱᒪᒃᓴᖅᓯᐅᖃᓯᐅᔾᔭᐅᓚᐅᖅᑐᑦ.  
 
ᖃᐅᔨᒪᔪᒃᓴᐅᒐᔅᓯ ᐱᓕᕆᕕᖓᑦ ᐃᖃᓪᓕᐊᕐᓂᕐᒧᑦ ᐅᐸᓗᖓᐃᔭᐅᑎᖃᕐᒥᔪᒍᑦ ᐊᒻᒪ ᓄᒃᑕᐅᓯᕆᓂᕐᒧᑦ 
ᐅᐸᓗᖓᐃᔭᐅᑎᖃᕐᒥᔪᒍᑦ 2001-ᖑᑎᓪᓗᒍ ᓴᓇᔭᐅᓚᐅᖅᑐᖅ ᒫᓐᓇ ᓄᑖᕈᕆᐊᖅᑕᐅᓕᖅᑐᖅ.  
 
ᑖᒃᑯᐊ ᑕᕝᕙ ᓄᓇᓕᐅᔪᑦ ᐸᕐᓇᐅᑎᒋᓪᓗᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᖃᑎᖃᖁᓪᓗᒋᑦ 
ᑮᓇᐅᔭᖃᖅᑎᑕᐅᓛᖁᓪᓗᒋᑦ ᐊᓯᖏᑦ ᓄᓇᓕᐅᔪᑦ ᐊᕐᕌᒍ ᖁᓖᑦ ᐃᓗᐊᓂ ᐊᒡᒋᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒪᒥᐊᓇᖅ, ᒥᔅᑕ ᐊᕐᕚᕐᓗᒃ. ᒪᓕᒐᖅ 6 ᐅᖂᑕᓐᖑᐊᖅ 1 
ᒪᓕᒃᓗᒍ ᓄᖅᑲᖅᐸᓪᓕᐊᓂᐊᓕᖅᐳᒍᑦ. ᓯᕿᓐᖑᔭᖅ ᐃᓕᓴᕆᒐᒃᑯ. ᖁᔭᓐᓇᒦᒃᓗ, ᒥᓂᔅᑕ, ᐃᖅᑲᓇᐃᔭᖅᑏᓪᓗ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᑲᒪᖅᑲᐅᔪᑦ ᐱᖁᔭᒃᓴᖅ 26 ᐊᒻᒪ 27. 
ᓄᖅᑲᕆᐊᕈᒪᓕᖅᑐᑕᓗ ᐊᒻᒪ ᐱᖁᔭᒃᓴᖅ 27 ᐱᖓᔪᐊᓐᓂᑦ ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᖅ ᐊᒻᒪᓗ ᐅᖃᖅᑏ 
ᐱᖁᔨᕗᖓ ᐅᓂᒃᑳᕆᔭᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᔪᖃᖅᑲ? ᒥᔅᑕ ᐹᓇᐸᔅ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᓈᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᒃᑰᕈᓐᓃᖅᐳᖅ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᖅ 22. 
ᑲᑎᒪᔾᔪᑎᒃᓴᐃᑦ. ᑕᐃᒪ ᔮᓐ ᐅᖃᓚᐅᖏᓐᓂᖓᓂᒃ, ᐃᖅᑲᐃᑎᑦᑎᒋᐊᕈᒪᔪᖓ 6:30-ᐸᓐ ᑲᑎᒪᓂᐊᕐᖓᑕ ᓇᓄᖅ 
ᑲᑎᒪᕕᒻᒥ. ᓄᓇᕗᒻᒥ ᑎᒥᖏᑎᒍᑦ ᐊᔪᕈᑎᖃᑦᑐᓄᑦ ᑲᑐᔾᔨᖃᑎᒌᓂᒃ. ᐅᖁᒻᒥᓗᒐᔅᓴᖅᑕᖃᕐᓂᐊᖅᑐᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔾᔪᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ, ᓵᑕᔅᓴᐅᓂᖓᓄᑦ 9-
ᒨᖅᑲᑦ ᑐᒃᑑᑉ ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᑎᓯᐱᕆ 5-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 08 

• ᒪᓕᒐᒃᓴᖅ 16 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 27 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᖃᐅᓇᓱᓐᓂᖓᓂᒃ 
ᑎᓰᕙ 5, ᐱᒋᐊᕐᓛᕆᓪᓗᑕ 1:30. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:11ᒥ ᐅᓐᓄᒃᑯᑦ



 

 

 


